
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 29, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ 

ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 

ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒥ  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᑐᒃᓯᐊᕐᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᓯᕗᓕᖅᑎ, ᒪᓕᒐᓕᐅᖅᑏᓪᓗ, 

ᓄᓇᕗᒻᒥᐅᑦ, ᓈᓚᒃᑐᑦ ᑕᐅᑐᒃᑐᓪᓗ, ᐊᒻᒪᓗ ᐅᕗᖓ 

ᐳᓛᕆᐊᖅᓯᒪᔪᑦ ᑐᙵᓱᒋᑦᑎ ᑲᑎᒪᕕᖁᑎᔅᓯᓐᓄᑦ.  

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑎᓪᓗᑕ, 

ᑲᑎᒪᔾᔪᑎᒃᓴᕗᑦ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᑦ 

ᓯᕗᓕᖅᑎᖓ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 088 - 5(2): ᑲᓇᑕᒥ 

ᓯᕗᓕᖅᑏᑦ ᐊᐅᔭᒃᑯᑦ ᑲᑎᒪᓂᖓᑦ 2018 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᐊᒻᒪ 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᒃᑲ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐱᕕᖃᕐᓂᓐᓂ 

ᐅᖃᐅᓯᖃᕈᒪᔪᖓ ᑲᓇᑕᒥ ᓯᕗᓕᖅᑏᑦ ᐊᐅᔭᖅ 

ᑲᑎᒪᓂᖃᓚᐅᖅᓯᒪᖕᒪᑕ ᑲᔾᔮᕐᓇᖅᑐᐊᓗᖕᒥᒃ ᓴᐃᓐᑦ 

ᐋᓐᓄᓘᔅ, ᓂᐅᐳᐊᓐᓱᐃᒃᒥ ᑕᐅᕙᓂ ᔪᓚᐃ 19 ᐊᒻᒪ 

20 ᐅᓪᓗᖏᑎᒍᑦ. 

 

ᐅᖃᖅᑏ, ᑖᒃᑯᐊ ᑲᑐᔾᔨᖃᑎᒌᑦ ᓴᖅᑭᑕᐅᓚᐅᖅᓯᒪᔪᑦ 

2003−ᒥ, ᐊᒻᒪᓗ ᑐᙵᕕᒋᓂᐊᖅᑕᖏᑦᑕ 

ᐊᖏᕈᑎᑎᒍᑦ ᐊᐅᓚᓪᓗᑎᒃ ᐃᓚᒋᔭᐅᓪᓗᑎᒃ 13 

ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᐊᒻᒪᓗ ᑲᓇᑕᒥ 

ᒐᕙᒪᖃᕐᕖᑦ ᓯᕗᓕᖅᑎᖏᑦ. ᑕᕝᕙᓂ ᑕᐃᒪᐃᑦᑐᓂᒃ 

ᑲᑎᒪᓂᕐᓂᒃ ᑲᓇᑕᒥ ᓯᕗᓕᖅᑏᑦ ᐃᓱᒫᓘᑎᒋᔭᒥᓂᒃ 

ᑕᑯᔪᒪᔭᒥᓂᒡᓗ ᐅᖃᐅᓯᖃᖃᑦᑕᖅᑐᑦ 

ᓂᕈᐊᖅᑕᐅᕝᕕᖕᒥ ᑲᓇᑕᒥᓪᓗ. 

 

ᑖᒃᑯᐊ ᑲᑐᔾᔨᖃᑎᒌᑦ ᐊᖅᑯᑎᒋᔭᐅᓪᓗᑎᒃ 

ᑲᑐᔾᔨᖃᑎᒌᖕᓂᒃᑰᖃᑎᒌᓲᑦ ᓯᕗᓕᖅᑏᑦ ᐊᒻᒪᓗ 

ᐃᖅᑲᓇᐃᔭᖃᑎᒌᒍᓯᖏᑦ ᒐᕙᒪᒃᑯᑦ 

ᓯᕗᒃᑲᖅᑕᖅᑎᐅᓪᓗᑎᒡᓗ ᐱᓕᕆᐊᖃᖅᖢᑎᒃ 

ᐱᕐᔪᐊᓂᒃ. ᒫᓐᓇ ᑕᒪᑐᒪᓂ ᑮᓇᐅᔭᓕᐅᕋᓱᐊᕐᓂᕐᒥᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᓄᓇᖃᖅᑳᖅᓯᒪᔪᑦ 

ᐱᔪᓐᓇᐅᑎᖏᓐᓂᒃ ᐊᒻᒪᓗ ᑲᓇᑕᒥ ᓯᓚᑖᓂᓗ 

ᑕᐅᖅᓰᖃᑎᖃᕆᐊᒥᒃ. 

 

ᑖᒃᑯᐊᓗ ᑲᑐᔾᔨᖃᑎᒌᑦ ᓴᖅᑭᔮᖅᑎᑦᑎᔪᓐᓇᓚᐅᖅᑐᑦ 

ᓄᓇᕗᑦ ᓴᙱᓂᖏᓐᓂᒃ 

ᐊᖅᑯᑎᒋᔪᓐᓇᖅᑕᖏᓐᓂᒡᓗ ᐊᒻᒪᓗ ᐱᔭᕐᓂᖏᑦᑐᑦ 

ᐊᐳᖅᑕᐅᑎᒋᖃᑦᑕᖅᑐᕗᑦ. ᑲᔪᖏᖅᓴᐃᕙᒃᐳᖓ 

ᓴᖅᑭᔮᖅᑎᑦᑎᒃᑲᓐᓂᕋᓱᒃᖢᖓ ᐃᓕᖅᑯᓯᑦᑎᓐᓂᒃ 

ᐊᒻᒪᓗ ᑕᑯᓐᓇᙳᐊᖅᑕᑦᑎᓐᓂᒃ ᐊᒻᒪᓗ 

ᐃᖅᑲᓇᐃᔭᖃᑎᒌᖕᓂᑦᑎᓐᓂᒃ.  

 

ᐅᖃᖅᑏ, ᓯᕗᓕᖅᑎᕐᔪᐊᕗᑦ ᑲᓇᑕᒥ 

ᐅᖃᖅᓯᒪᓕᖅᑐᖅ ᓯᕗᓪᓕᖅᐹᒥᒃ ᒥᓂᔅᑕᐃ 

ᑲᑎᒪᓂᖃᕐᓂᐊᖅᖢᑎᒃ ᑏᓴᒻᕙ 18. ᐱᒋᐊᓕᓵᖅᐸᑕ 

ᐅᓂᒃᑲᐅᑎᒋᒃᑲᓐᓂᓛᖅᐸᒃᑲ ᐅᑭᐅᖅ  

ᑲᑎᒪᕐᔪᐊᓕᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 089 - 5(2): ᑲᓇᑕᒥ 

ᓄᓇᖃᖅᑳᖅᑐᑦ ᖃᑦᑎᕆᔩᑦ 

ᓵᓚᒃᓴᕋᓱᓐᓂᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ. ᖁᔭᓐᓇᒦᒃ, 

ᐅᖃᖅᑎᖅᑎᔩ. ᑭᒡᒐᖅᑐᖅᑕᒃᑲᓗ 

ᑲᖏᖅᖠᓂᕐᒥᐅᑕᐃᑦ ᐅᑉᓗᒃᑰᖅᖢᒋᑦ. 

 

ᐅᖃᖅᑎᑦᑎᔩ, ᐅᑉᓗᒥᓕ ᓂᑯᕕᑉᐳᖓ ᓄᓇᕗᑦ 

ᐃᓗᐊᓂ ᖃᑉᑎᕆᔩᑦ ᐃᑯᐊᓪᓚᒃᑐᓕᕆᔩᑦ 

ᐅᐱᒋᔪᒪᑉᓗᒋᑦ ᑭᒐᖅᑐᐃᓚᐅᖅᑐᑦ ᓄᓇᖃᖅᑳᑐᕕᓃᑦ 

ᑲᓇᑕᒥ ᐱᒡᒍᓴᐅᕐᔪᐊᖅᑎᓪᓗᒋᑦ ᑑᓪᕕᓐ ᒪᓂᑑᕝᕗ-

ᒥᑦ ᐊᐅᔭᐅᓚᐅᖅᑐᖅ.  

 

ᐅᖃᖅᑎᑦᑎᔩ, ᐅᑭᐅᓄᑦ ᖁᓕᓄᑦ ᒪᕐᕉᖕᓅᓪᓗ 

ᐊᑯᓂᐅᑎᒋᔪᖅ ᖃᑉᑎᕆᔨᕗᑦ ᓄᓇᕗᒻᒥ 

ᐃᓚᐅᖃᑦᑕᖅᓯᒪᓕᕐᒪᑕ ᑕᒡᕗᖓ ᐱᒡᒍᓴᐅᕐᔪᐊᕐᓂᒧᑦ. 

ᐃᓕᑕᕆᔭᐅᓯᒪᓕᖅᑐᖅ ᖁᓖᖅᑕᖅᖢᑎᒃ 

ᐱᒡᒍᓴᐅᔾᔪᐊᖃᑎᒋᔭᒥᖕᓄᑦ ᐃᓐᓄᕆᓛᖑᓂᖏᓐᓄᑦ. 

ᑕᒡᕙᓂ ᐊᖃᐅᔭᐅᖅᑲᐅᔪᑦ ᐋᓐᑎᐅᕆᐆᓪ−ᒥ 

ᓄᓇᖃᖅᑳᖅᑐᕕᓃᑦ ᐱᒡᒍᓴᐅᔾᔪᐊᖅᑐᑦ ᑕᑉᓱᒧᖓ 

ᐃᓕᑕᕆᔭᐅᖃᑎᒋᓚᐅᖅᐸᐃ. 

 

ᐅᖃᖅᑎᑦᑎᔩ, ᓴᕆᒪᓱᒃᐳᖓ ᑖᑉᑯᐊ ᖃᑉᑎᕆᒋᔭᕗᑦ 

ᐱᒡᒍᓴᐅᕐᔪᐊᓚᐅᖅᑐᑦ ᑕᓪᓕᒪᕆᔭᐅᓚᐅᕐᒪᑕ 

ᐱᖓᓱᓂᒃ ᐊᕐᕕᓂᓕᖕᓂᒃ ᐊᒥᓲᑎᒋᔪᑦ 

ᐱᒡᒍᓴᐅᔾᔪᐊᖅᑎᓪᓗᒋᑦ. ᑖᒻᓇ ᐱᕙᓪᓕᐊᓂᖓ 

ᐅᔨᕐᓇᕐᒪᑦ ᖃᓄᖅ ᐊᒃᓱᕈᖅᑎᒋᖕᒪᖔᑕ 

ᖃᑉᑎᕆᔨᒋᔭᕗᑦ ᓄᓇᕘᑦ ᐃᓗᐊᓂ. 

ᐱᕙᓪᓕᐊᖏᓐᓇᖅᖢᑎᒃ 

ᐊᔪᕈᓃᖅᐸᓪᓕᐊᖏᓐᓇᖅᖢᑎᒡᓗ 

ᐃᓕᓐᓂᐊᖃᑦᑕᖅᖢᑎᒃ ᑕᒡᕘᓇ ᓄᓇᓕᖕᓄᑦ 

ᐃᓕᓐᓂᐊᕈᑎᒋᔭᐅᕙᒃᑐᑦ ᑲᑐᔾᔨᖃᑎᒌᖏᑦᑕ 

ᑎᒥᖏᑦᑕ ᐃᓗᐊᒍᑦ.  

 

ᐅᖃᖅᑎᑦᑎᔩ, ᐅᖁᐊ ᓴᕆᒪᕆᔪᒪᕙᒃᑲ ᐃᓕᑉᓯᓗ 

ᓴᕆᒪᖃᑎᓱᑎᒋᔪᒪᕙᑉᓯ ᐅᑯᓂᖓ: ᓯᓕᔅᑏᓄ 

ᐊᒪᕈᐊᓕᒃ ᐃᒡᓗᓕᖕᒥ, ᕋᐃᒪᓐ ᖃᕕᐅᖅ ᐊᕐᕕᐊᓂᒃ, 

ᑎᐅᕋᓐ ᒪᑭᒡᒐᖅ ᐊᒻᒪ ᖃᐃᔪ ᓘ ᖃᖏᖅᖠᓂᕐᒥ 

ᐊᒻᒪ ᐱᑦᓯᐅᓛᖅ ᒪᐃᑯ  

ᑭᒻᒥᕈᕐᒥ, ᓯᑏᕙᓐ ᐃᖃᓗᒡᔪᐊᖅ ᑲᖏᖅᖢᒑᐱᖕᒥ 

ᐊᒻᒪ ᐳᕋᐃᐊᓐ ᐅᖂᑦ ᖁᖅᑐᓐᓄᐊᖅ ᑕᓗᕐᔪᐊᕐᓂ. 

ᑖᒃᑯᐊ ᑕᑯᑎᑦᓯᔪᒪᕗᑦ ᐱᕙᓪᓕᐊᓂᕆᔭᖏᓐᓂᒃ 

ᐊᔪᕈᓐᓃᖅᐸᓪᓕᐊᕆᔭᖏᓐᓂᒃ ᐊᒻᒪ 

ᑭᒡᒐᖅᑐᐃᑦᑎᐊᕈᓐᓇᕐᓂᕐᒥᒃ ᐊᒃᓱᕈᕐᓇᖅᑐᒃᑯᑦ 

ᓄᓇᓕᖕᒥᖕᓂ. ᑖᒃᑯᐊ ᐅᐱᓐᓇᖅᑑᕗᑦ 

ᑕᑯᔪᒥᓇᖅᑑᕗᓪᓗ ᐅᕙᑉᑎᓐᓄᑦ ᓄᓇᕗᒻᒥᐅᑕᕐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

ᕿᑭᖅᑖᓗᒻᒥ ᐋᓐᓂᐊᕕᓕᐊᖅᓯᒪᔪᓂᑦ 

ᓈᒻᓴᕐᓂᖏᓐᓂᒃ ᑕᑕᑎᕈᑎᒃ 

ᐊᑐᐃᓐᓇᐅᑲᐃᓐᓇᖅᑐᖅ ᒫᓐᓇᒃᑯᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᑕᑎᕆᐊᓕᖕᓂᒃ 

ᐊᐱᖅᑯᑎᒃᓴᓂᒃ ᐊᑐᐃᓐᓇᕈᐃᓯᒪᓕᖅᑐᒍᑦ ᕿᑭᖅᑕᓃ 

ᐋᓐᓂᐊᕕᖓᓂᑦ ᐊᒻᒪᓗ ᐋᓐᓂᐊᕕᓖᒫᓂᒃ 

ᕿᑭᖅᑖᓗᖕᒥ ᐱᒋᐊᕐᓗᒍ ᐊᒃᑑᕙ 31-ᑏᓴᒻᕙ 15, 

2018-ᖑᕋᓱᖕᓂᐊᓄᑦ.  

 

ᑖᒃᑯᐊ ᑕᑕᑎᕆᐊᓖᑦ ᐋᖅᑭᒃᓯᒪᔭᕗᑦ ᑲᓇᑕᒥ 

ᐅᓂᒃᓯᒪᖃᑦᑕᖅᑐᑦ ᐊᑦᑕᕐᓇᔾᔭᐃᕐᓂᖓᓂᒃ 

ᐱᓇᓱᐊᕈᓯᖃᕐᓂᐊᕐᒪᑕ ᐊᒃᑑᕙ 28-ᒥ ᓅᕙᐃᕝᕙ 2-

ᒧᑦ ᑕᒪᑐᒪᓂ. ᐱᐅᓂᖅᐹᓄᑦ 

ᐊᑦᑕᕐᓇᔾᔭᐃᖅᓯᒪᒍᑎᓂᒃ. ᑕᐃᒪᐃᑦᑐᓂᒃ 

ᐋᖅᑭᒃᓯᓯᒪᔪᒍᑦ ᐃᑲᔪᖅᓱᐃᓪᓗᑕᓗ ᐊᒻᒪᓗ ᑕᐃᒃᑯᐊ 

ᑕᑕᑎᕆᐊᓖᑦ ᐊᑐᐃᓐᓇᕈᖅᓯᒪᔭᕗᑦ 

ᑐᑭᓯᒃᑲᓐᓂᕈᒪᒐᑦᑕ ᓄᓇᕗᒻᒥᐅᓂᒃ ᖃᓄᖅ ᑕᒪᒃᑯᐊ 

ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᖓᖃᑦᑕᖅᑐᑦ 

ᐱᐅᒋᔭᐅᑎᒋᖕᒪᖔᑦ. 

 

ᑲᒪᒋᔭᐅᑦᑎᐊᕐᓂᖅ ᐅᒃᐱᕆᔭᖏᑦᑕ ᑲᒪᒋᔭᐅᓂᖏᑦ  

ᑐᓴᐅᒪᖃᑎᒌᓂᒃ ᐃᓕᓐᓂᐊᕈᑎᒃᓴᐃᓪᓗ 

ᐃᓅᓕᓴᖅᑕᐅᔾᔪᓰᑦ ᐊᒻᒪᓗ ᒪᓕᒐᖏᑦ.  

 



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᑏ ᐃᒃᑯᐊ ᑕᑕᑎᕆᐊᓖᑦ 

ᑕᑕᑎᖅᓱᖅᑕᐅᓕᑦ ᐃᓚᔮᕇᖕᓄᑦ ᑏᓴᒻᕙ 15, 

2018-ᖑᓚᐅᖅᑎᓐᓇᒍ. ᕿᑭᖅᑕᓂ ᐋᓐᓂᐊᕕᖓᓂ 

ᐅᕝᕙᓘᓐᓃ ᐋᓐᓂᐊᕕᖕᓂ ᕿᑭᖅᑖᓗᖕᒥ 

ᐳᓛᕆᐊᕐᓂᕈᔅᓯ ᑕᐃᒃᑯᐊ ᑕᑕᑎᖃᑦᑕᕐᓂᐊᖅᐸᓯᐅᒃ. 

ᐃᖅᑲᓇᐃᔭᖅᑏᑦ ᐃᑲᔪᕈᓐᓇᖅᑐᑦ ᑖᒃᑯᐊᓗ 

ᑕᑕᑎᖅᓯᒪᔪᑦ ᒪᑐᓯᒪᔪᓂᒃ ᐴᒃᓴᒧᑦ ᐃᓕᔭᐅᔪᓐᓇᖅᑐᑦ 

ᐊᒻᒪᓗ ᐊᐅᓪᓚᖅᑎᑕᐅᓗᑎᒃ ᐊᑭᓕᖅᓯᒪᓕᕐᒪᑕ. 

 

ᑖᒃᑯᐊ ᓇᓕᐊᑐᐃᓐᓇᕐᓂᒃ ᓄᓇᕗᒻᒥ ᐅᖃᐅᓰᑦ 

ᐃᓕᓴᕆᔭᐅᓯᒪᔪᓂᒃ ᑎᑎᕋᖅᓯᒪᔪᑦ 

ᐊᑐᓃᖅᑎᑕᐅᓪᓗᑎᒃ ᕿᑎᕐᒥᐅᑦ ᐊᒻᒪᓗ 

ᑭᕙᓪᓕᕐᒥᐅᑦ ᖃᐅᔨᓴᖅᑕᐅᓂᖏᑦ 2019 

ᐱᒋᐊᓕᓵᐸᓗᒃᑎᓪᓗᒍ. 

 

ᐃᓕᔅᓯᓐᓂᑦ ᑐᓴᕈᒪᔪᒍᑦ ᐃᓚᔅᓯᓂᒡᓗ 

ᓇᓗᓇᐃᔭᐃᔪᓐᓇᕐᓂᐊᕋᑦᑕ ᑭᓱᓂᒃ 

ᑭᙴᒪᔭᖃᕐᒪᖔᑦ ᐋᓐᓂᐊᖃᕐᓇᖏᑦᑐᓕᕆᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 

ᒥᕐᖑᐃᓯᕐᕕᓐᓄᑦ ᑲᑐᔾᔨᓪᓗᑎᑦ ᐸᕐᓇᐅᓂᖓᑦ 

ᑲᑎᒪᓂᖓᓪᓗ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᑖᒃᑯᐊ ᐊᕙᑎᓕᓂᕆᔨᒃᑯᑦ 

ᐱᓕᕆᕝᕕᐊ ᐊᒃᓱᕈᖅᖢᑎᒃ 

ᐊᑐᓕᖅᑎᑦᑎᕙᓪᓕᐊᓇᓱᒃᑐᑦ ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ 

ᐊᖏᕈᑎᓂᒃ. ᒥᕐᖑᐃᖅᓯᕐᕕᖏᑦ ᓄᓇᕗᒥ ᑖᒃᑯᐊ 

ᐊᖏᕈᑏᑦ ᑐᙵᕕᒋᔭᐅᕗᑦ ᐸᕐᓇᐃᔪᓐᓇᕐᓂᐊᕐᒪᑕ 

ᐊᐅᓚᑦᑎᓗᑎᒡᓗ ᒥᕐᖑᐃᓯᕐᕕᖕᓂ ᐃᓄᖕᓂᒃ 

ᐃᓚᐅᑎᑦᑎᓗᑎᒃ. 

 

ᐅᓪᓗᒥᓄᑦ ᑎᑭᖦᖢᒍ ᓄᓇᕗᓕᒫᒧᑦ ᐊᒻᒪᓗ 7−ᓄᑦ 

ᓄᓇᓕᖕᓄᑦ ᐸᕐᓇᐃᔨᓂᒃ ᐊᐅᓚᑦᑎᔨᓂᒡᓗ 

ᑲᑎᒪᔨᕋᓛᓂᒃ ᐋᖅᑭᒃᓯᓯᒪᔪᒍᑦ. ᐊᕙᑎᓕᕆᔨᒃᑯᑦ, 

ᐃᓕᖅᑯᓯᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ, ᓇᓕᐊᑐᐃᓐᓇᖅ 

ᐊᑐᕌᖓᑦ, ᑖᒃᑯᐊ ᑲᑎᒪᔨᕋᓛᑦ 

ᐸᕐᓇᐅᑎᓕᐅᑐᐃᓐᓇᖏᑦᑐᖅ ᑭᓯᐊᓂᓗ 

ᐃᑦᑕᕐᓂᓴᖃᕐᕕᖕᓄᑦ ᐸᕐᓇᐅᑎᓂᒃ ᐊᒻᒪᓗ 

ᐳᓚᕋᑦᑐᓕᕆᓂᐅᑉ ᑐᑭᒧᐊᒍᑎᖏᓐᓂᒃ ᐋᖅᑭᒃᓱᐃᔪᑦ. 

ᑖᒃᑯᐊ ᑲᑐᔾᔨᖃᑎᒌᖏᓐᓅᖅᑕᐅᔪᑦ 

ᒥᕐᖑᐃᖅᓯᕐᕕᖕᓄᑦ ᑐᕌᖓᔪᑦ. ᐋᖅᑭᒃᑕᐅᕙᓪᓕᐊᔪᑦ 

ᖁᕐᓗᒃᑐᒥ, ᐃᖃᓗᒃᑑᑦᑎᐊᖅ, ᓴᓂᑭᓗᐊᖅ, ᑭᒻᒥᕈᑦ, 

ᐃᖃᓗᐃᑦ, ᑲᖏᖅᖠᓂᖅ ᐊᒻᒪᓗ ᑲᖏᖅᖢᒑᐱᒃ. 

 

ᐅᖃᖅᑏ, ᐊᑏᒃ ᐅᐸᖕᓂᐊᖅᐳᓯ ᑖᒃᑯᐊ ᑲᑎᒪᔨᕋᓛᑦ 

ᑲᑎᒪᓕᖅᐸᑕ ᑕᖅᑲᒃᑯᓄᖓ ᐃᓄᖕᓄᑦ 

ᒪᑐᐃᖓᖃᑦᑕᕐᒪᑕ. ᐅᐱᑦᑐᐊᓘᔪᖓ ᑖᒃᑯᐊ 

ᑲᑎᒪᔨᕋᓛᑦ ᐱᓕᕆᐊᕆᓯᒪᓕᖅᑕᖏᑦ ᐅᓪᓗᒥᒧᑦ 

ᑎᑭᖦᖢᒍ ᐱᓗᐊᖅᖢᒍ ᓄᓇᑐᐃᓐᓇᖅ ᐊᒻᒪᓗ 

ᐃᑦᑕᕐᓂᓴᖃᕐᕖᑦ ᓄᓇᓕᖁᑎᒥᖕᓄᑦ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 092 - 5(2): ᑭᕙᓪᓕᕐᒥ 

ᐳᓛᖅᑎᓄᑦ ᑐᑦᑕᕐᕕᐅᑉ ᒪᑐᐃᖅᑕᐅᓂᖓ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ 

ᓂᐅᕐᕈᕙᑦᑐᓄᑦ ᐅᐸᕝᕖᑦ ᐊᒃᓱᐊᓗᒃ ᐊᑐᖅᑕᐅᔪᑦ 

ᐊᐅᓪᓚᐅᔾᔨᔨᓄᑦ ᐳᓚᕋᖅᑐᓕᕆᔨᓄᑦ ᐊᒻᒪᓗ 

ᐳᓚᕋᖅᑎᓄᑦ. 

 

ᓄᓇᕗᑦ ᒐᕙᒪᒃᑯᒃᑦ ᐃᑲᔪᖅᓱᐃᓪᓚᕆᑉᐳᑦ ᑕᒪᑐᒥᖓ 

ᓄᓇᕗᒻᒥᐅᓪᓗ ᐃᑲᔫᓯᐊᒃᑲᓐᓂᖁᓪᓗᒋᑦ ᑕᒪᓐᓇ 

ᐱᕈᖅᐸᓪᓕᐊᑐᐃᓐᓇᖅᑎᓪᓗᒍ. ᑕᒪᓐᓇ  

ᐊᖏᖅᓯᒪᓂᖅᐳᑦ ᐊᑐᖅᓱᑎᒃᑯ ᑭᕙᓪᓕᕐᒥ ᐳᓚᕋᕐᕕᒃ 

ᒪᑐᐃᓚᐅᖅᓯᒪᔭᕗᑦ ᔫᓂ 16−ᒥ ᑲᖏᖅᖢᒑᐱᒻᒥ.  

 

ᑖᓐᓇ $3.6 ᒥᓕᐊᓂᒃ ᐊᑭᓕᒃ ᐳᓚᕋᖅᑐᓄᑦ 

ᐅᐸᒃᑕᐅᕕᒃ ᓴᖅᑭᔮᖅᑎᑦᑎᕗᖅ ᓄᓇᕗᒻᒥ ᑭᒃᑯᑦ 

ᐊᐅᓪᓚᐅᔾᔨᔨᐅᖃᑦᑕᕐᒪᖔᑦ ᐊᒻᒪᓗ ᓇᒻᒥᓂᓖᑦ 

ᑕᒪᒃᑯᐊ ᓴᖅᑭᔮᖅᑎᑦᑎᔪᑦ ᐱᔨᑦᑎᕈᑎᓂᒃ. ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᑕᕝᕙᓂ 

ᓂᐅᕐᕈᑎᖃᖃᑦᑕᖅᑐᑦ ᓄᓇᕗᒻᒥ ᓴᓇᐅᒐᕕᓂᕐᓂᖅ.  

 

ᐊᑏᒃ ᓄᓇᕗᒻᒥᐅᑦ ᑭᕙᓪᓕᕐᒥᐅᓪᓗ ᑕᐃᑯᖓ 

ᐳᓛᕆᐊᖃᑦᑕᕐᓕᑦ ᑐᓴᒐᔅᓴᐃᑦ ᓴᓇᙳᐊᑎᓪᓗ 

ᓴᓇᙳᐊᖅᑕᕕᓃᓪᓗ 7−ᓂ ᓄᓇᓕᓐᓃᙶᖅᑐᑦ 

ᑕᕝᕙᓃᑦᑐᑦ. 

 

ᐅᖃᖅᑏ, ᖁᕕᐊᓱᓪᓚᕆᑦᑐᖓ ᒫᓐᓇ ᑕᒃᑯᐊ 

ᐱᖓᓱᑦ ᐊᕕᑦᑐᖅᓯᒪᔪᓂ ᓄᓇᕗᒻᒦᑦᑐᑦ ᐊᑐᓂᒃ 

ᐳᓚᕋᑦᑎᓄᑦ ᐅᐸᕝᕕᒃᓴᖃᐅᓕᕐᒪᑕ. ᐃᓄᓕᒫᑦ 

ᑕᐃᒃᑯᐊ ᓴᓇᓚᐅᖅᑐᑦ ᒪᑐᐃᖅᓯᓚᐅᖅᑐᑦ 

ᐃᖅᑲᓇᐃᔭᖅᑐᒡᓗ ᐳᓚᕋᖅᑏᑦ ᐳᓚᕋᕐᕕᒻᒥ 

ᖁᔭᓕᕙᒃᑲ.  

 

ᐱᐅᓯᕙᓪᓕᐊᑐᐃᓐᓇᕐᓂᐊᖅᑐᑦ ᑕᒪᒃᑯᐊ ᐳᓚᕋᖅᑏᑦ 

ᑐᙵᕕᒋᔭᖏᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

     

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ 

ᓇᑲᓱᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 145 - 5(2): 

ᐃᓕᓴᖅᓯᓂᖅ ᔩᓚ ᓴᐅᓪᓗᐊᐱᒻᒥᒃ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. 

ᐅᓪᓗᒃᑰᖃᒃᑲ ᐸᓐᓂᖅᑑᒥᐅᑦ ᐃᓚᒃᑲᓗ.  

 

ᐅᐱᒍᓱᑦᑐᖓ ᓇᖏᖅᓯᕗᖓ ᓇᓗᓇᐃᖅᓯᒍᒪᓪᓗᖓ 

ᐊᒻᒪ ᑖᓐᓇ ᐊᔭᒋᓪᓗᒍ ᑕᒫᓂ ᑕᖅᑭᕐᒥ 

ᐊᕐᕌᒍᖅᑖᓚᐅᖅᑐᖅ 80−ᓂᒃ.  

 

ᐃᓕᓴᕆᔭᐅᓂᖃᕋᑖᔪᒻᒥᒻᒪᑦ 1975 ᐱᒋᐊᖅᑐᓂ 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᓚᒋᔭᐅᓕᓚᐅᖅᓯᒪᔪᖅ.  

ᐅᓪᓗᒥ ᑕᐃᔭᐅᒐᔭᖅᑐᖅ ᐃᖅᑲᖅᑐᐃᔨᕋᓛᒃᑯᑦ 

ᑲᑎᒪᔨᖏᓐᓄᑦ, ᑲᑎᒪᔨᐅᓯᒪᓕᓚᐅᖅᑐᖅ ᑖᓐᓇ 

ᐊᕐᕌᒍᑦ 45−ᓂᒃ ᖃᐅᔨᒪᑦᑎᐊᖅᑕᖏᑦ ᖃᓄᐃᑦᑐᓂᒃ 

ᐊᑲᐅᖏᓕᐅᕈᑎᓂᒃ ᐊᐳᕈᑎᓂᒃ ᐊᑐᖅᓯᒪᒻᒪᖔᖅ.  

 

ᐃᖅᑲᖅᑐᐃᔨᕋᓛᒃᑯᑦ ᓄᓇᓕᐅᑉ ᐃᓗᐊᓂ 

ᐱᔭᕆᐊᑐᔪᒥᒃ ᐱᓕᕆᐊᖃᖃᑦᑕᓚᐅᕐᖓᑦ. ᑖᓐᓇ ᔩᓚ 

ᓴᐅᓪᓗᐊᐱᒃ ᐅᐱᒋᔪᒪᓪᓗᒍ ᖁᔭᓐᓇᒦᖅᑐᒍᓗ 

ᓄᖅᑲᓐᓂᖃᖅᑎᓪᓗᒍ ᐃᓕᓴᕆᔭᐅᓂᖃᔪᒻᒪᑦ 

ᐸᓐᓂᖅᑑᒥ ᕼᐋᒻᓚᒃᑯᓐᓄᑦ ᐊᒻᒪ 

ᐃᖅᑲᖅᑐᐃᔨᕋᓛᒃᑯᑦ ᑲᑎᒪᔨᖏᓐᓄᑦ. 

 

ᑖᓐᓇ ᐃᓕᓴᕆᔪᒪᓪᓗᒍ ᐊᒻᒪ ᐅᐱᒋᓪᓗᒍ, 

ᖁᔭᒋᓪᓗᒍᓗ ᐊᕐᕌᒍ 45−ᒪᕆᓐᓂᒃ ᑕᒪᔅᓱᒥᖓ 

ᐱᓕᕆᓚᐅᕐᖓᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 146 - 5(2): 

ᐅᐱᒋᕙᕗᑦ ᐃᖅᑲᓇᐃᔭᑯᑖᖅᓯᒪᔪᑦ ᐃᓄᐃᑦ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓗᒥ 

ᓂᑯᕕᒍᑎᖃᖅᑐᖓ ᐅᐱᒍᓱᒍᒪᓪᓗᖓᑦᑕᐅᖅ.  

 

ᐅᖃᖅᑎᑦᑎᔩ, ᑕᐃᒪ ᓇᓗᓇᕈᓐᓃᓚᐅᕐᖓᑦ ᑖᒃᑯᐊ 

ᐃᓕᓴᕆᔭᐅᓚᐅᖅᑐᑦ ᐱᓕᕆᓯᒪᔪᑦ ᐊᑯᓂᒻᒪᕆᒃ 

ᑕᒪᐅᖓ ᓄᓇᕘᑉ ᐃᓗᐊᓂ.  
 

ᑖᒃᑯᐊ ᐅᐱᒋᔪᒪᓪᓗᒋᑦ ᑕᕝᕙᙵᑦ ᑭᒡᒐᑐᖅᑕᓐᓂ 

ᐃᓕᓴᕆᔭᐅᓚᐅᖅᑐᑦ ᐊᑯᓂᒻᒪᕆᒃ ᐱᓕᕆᓯᒪᔪᑦ.  

ᑲᖏᖅᑐᒑᐱᒻᒥ ᐊᕐᕌᒍᓂ 25−ᓂ 

ᐃᓕᓐᓂᐊᖅᑐᓕᕆᓂᒻᒧᑦ  

ᐃᓕᓴᐅᔨᐅᖃᑕᐅᓯᒪᓕᖅᑐᖅ ᐊᐃᒐ ᕼᐊᐃᓐᓅ, 

ᐊᒻᒪᓗ ᕿᑭᖅᑕᔾᔪᐊᒻᒥ ᐋᓐᓂᐊᕝᕕᒻᒥ 

ᐃᖅᑲᓇᐃᔭᖅᑐᖅ ᐊᑯᓂᒻᒪᕆᐊᓗᒃ ᑖᓐᓇ ᐊᕐᕌᒍᓂ 

30−ᓂᒃ ᐃᖅᑲᓇᐃᔭᓕᖅᑐᖅ ᐱᓕᕆᓕᖅᑐᖅ 

ᐋᓐᓂᐊᕕᒻᒥ ᕉᓯ ᖁᓪᓗᐊᓕᒃ. ᐊᒻᒪᑦᑕᐅᖅ 

ᑲᖏᖅᑐᒑᐱᒻᒥ ᐃᓐᓇᕐᓄᑦ ᐃᓕᓐᓂᐊᕕᒻᒥ 

ᐱᓕᕆᖃᑦᑕᖅᓯᒪᓕᖅᑐᖅ ᐊᑯᓂᒻᒪᕆᐊᓗᒃᑕᐅᖅ 

ᑖᓐᓇ ᐊᕐᕌᒍᓂᒃ 35−ᓂᒃ ᐃᖅᑲᓇᐃᔭᓕᖅᑐᖅ ᔫᑭᐸ 

ᕼᐊᐃᓐᓅ ᐊᒻᒪ ᕿᑭᖅᑕᔾᔪᐊᒥᑦ ᐊᑯᓂᔾᔪᐊᒻᒪᕆᐊᓗᒃ 

ᒐᕙᒪᒃᑯᓐᓂ ᑕᕝᕙᓂ ᐃᖅᑲᓇᐃᔭᖅᑐᖅ 

ᐱᓕᕆᓯᒪᓕᖅᑐᖅ ᐊᕐᕌᒍᓂᒃ 40−ᓂᒃ, ᓵᒻ ᕕᓕ 

ᕿᓕᖅᑎ. ᑖᓐᓇ ᒐᕙᒪᒃᑯᓐᓂ ᓴᓇᔨᐅᖏᓐᓇᖅᑐᖅ 

ᑕᕝᕙᓃᑦᑐᓂ. 
 

ᑕᒪᒃᑯᐊ ᐅᐱᒋᔭᕆᐊᖃᓪᓚᕆᒃᑲᑦᑎᒍᑦ 

ᑭᒡᒐᖅᑐᐃᖃᑦᑕᖅᑐᓐ ᓄᓇᓕᓐᓄᑦ ᑕᕝᕙᓂᔅᓴᐃᓐᓇᖅ 

ᐊᑯᓂᕐᔪᐊᕌᓗᒃ ᐱᓕᕆᖃᑦᑕᕐᖓᑕ ᑖᒃᑯᓂᖓ 

ᐅᐱᒍᓱᖃᑎᒋᑦᑎᐊᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 147 - 5(2): ᒪᕐᕉᒃ 

ᐃᓕᓴᐃᔩᒃ ᐅᐱᒍᓲᑎᒋᔭᕗᑦ (ᖃᐃᕐᓂᖅ) 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᓪᓗ 

ᒪᓕᒐᓕᐅᖅᑎᐅᖃᑎᒃᑲ, ᐊᒥᑦᑐᕐᒥᐅᑕᐃᑦ 

ᓄᓇᕘᒥᐅᓪᓗ.  
 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᑐᖓ 

ᐅᑯᐊᑦᑕᐅᖅ ᐅᐱᒋᔪᒪᓪᓗᒋᑦ ᓄᓇᑦᑎᓐᓂ ᓴᓂᕋᔭᖕᒥᑦ 

ᐃᓕᓴᐃᔨᐅᕙᒃᑐᐃᑦ. ᑖᒃᑯᐊ ᒪᕐᕉᒃ ᐃᓕᓴᐃᔩᒃ ᑕᐃᒪ 

ᐱᓕᕆᑦᑎᐊᕐᓂᖏᑦ ᐅᐱᒋᔪᒪᓪᓗᒋᑦ ᓂᑯᕕᔾᔪᑎᒋᔭᒃᑲ 

ᓄᓇᑦᑎᓐᓂ. ᑖᒃᑯᐊ ᐃᓕᓴᐃᔩᑦ ᑐᙵᓇᖃᑦᑕᕐᒪᑕ 

ᐃᑲᔪᕋᓱᑦᑎᐊᕐᒪᑕᓗ ᓄᓇᖅᑲᑎᑦᑎᓐᓂᒃ. 

 

ᐆᒥᖓ ᐅᐱᒋᔾᔪᑎᒋᓗᐊᖅᑕᒃᑲ, ᐅᖃᖅᑎᑦᑎᔩ, 

ᓯᕙᑖᕝᕕᑕᒫᑦ ᑖᓐᓇ ᐃᓕᓴᐅᔨ ᐃᓚᙵᑦ ᐃᐊᒪᓕ 

ᐊᑎᖃᖅᑐᖅ, ᐅᓪᓗᒃᑯᑦ ᐊᖓᔪᖅᑳᕆᔭᐅᔪᓂᒃ  

ᐃᓕᓐᓂᐊᖅᑎᐅᔪᓪᓗ ᖃᐃᑎᑦᑎᖃᑦᑕᕐᒪᑦ 

ᐅᖃᓕᒫᕆᐅᖅᓴᖅᑎᑦᑎᓪᓗᓂ 

ᐸᓚᐅᒑᓕᐅᖅᑎᑦᑎᓪᓗᓂᓗ ᑖᒃᑯᓂᖓ ᖃᐃᔪᓂᒃ.  

 

ᑖᓐᓇ ᐃᐊᒻᒪᓕ ᐊᒃᓱᕈᖅᖢᓂ ᑖᔅᓱᒥᖓ  

ᓴᖅᑭᑎᑦᑎᓇᓱᒃᓯᒪᖕᒪᑦ 

ᐅᖃᓕᒫᕆᐅᖅᓴᖅᑎᑦᑎᖃᑦᑕᖅᑐᐊᐃᓐᓅᖕᒪᑦ 

ᐃᓕᓂᐊᖅᑐᓂᒃ. ᑖᓐᓇ ᐅᐱᒋᔪᒪᓪᓗᒍ 

ᓂᑯᕕᔾᔪᑎᒋᓵᖅᑕᕋ ᑕᐃᒪ ᐆᒥᖓ 

ᐊᐱᖅᓱᕐᓂᖃᕐᓂᐊᓕᕈᑦᑕ ᐃᓕᓐᓂᐊᖅᑐᓕᕆᓂᕐᒧᑦ 

ᑕᐃᒪ ᐊᐱᖅᓲᑎᒋᓂᐊᕋᒃᑯ ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅ, ᐃᓕᓐᓂᐊᕐᕕᕐᒥ ᓄᓇᑦᑎᓐᓂ 

ᑕᑉᐱᑲᓂ.  

 

ᑭᓯᐊᓂᓕ ᐅᐱᒋᖃᑎᒋᓯᙵ ᑖᒃᑯᐊ ᐃᓕᓴᐃᔩᑦ 

ᖃᓪᓗᓈᖑᒐᓗᐊᖅᑎᓪᓗᒋᑦ ᓄᓇᖅᑲᑎᑦᑎᓐᓂᒃ 

ᐃᒃᐱᒍᓱᑦᑎᐊᕐᒪᑕ ᑐᙵᓇᖅᐸᒃᖢᑎᒃ 

ᖃᐃᖁᔨᒑᖓᒥᒃ ᐅᐸᒃᑕᐅᑦᑎᐊᖅᐸᒃᖢᑎᒃ. ᑖᒃᑯᐊ 

ᐃᓕᓴᐃᔨᒃᑯᑦ ᐊᖓᔪᖅᑳᖓᓗ ᐳᕋᓐᑕ ᒫᓂᖕ, 

ᑖᔅᓱᒥᖓ ᐱᒋᐊᖅᑎᑦᑎᓚᐅᖅᓯᒪᖕᒪᑦ. 

ᐸᓚᐅᒐᔾᔨᐅᖅᖢᑎᒃ ᐅᖃᓕᒫᖅᖢᑎᒃ ᑖᒃᑯᐊ 

ᐊᖓᔪᖅᑳᕆᔭᐅᔪᓪᓗ ᐃᓚᐅᑎᑕᐅᕙᒃᖢᑎᒃ. 

 

ᑖᒃᑯᐊ ᐅᐱᒋᖃᑎᒋᑦᑎᐊᕈᒪᕙᔅᓯ ᐃᓕᔅᓯ ᑖᒃᑯᓇᙵᑦ 

ᐃᓕᓴᐃᔨᐅᔪᓂᒃ ᐱᒋᐊᑦᑎᐊᕋᓱᖕᒥᖕᒪᑕ 

ᓄᓇᖅᑲᑎᒋᔭᐅᑦᑎᐊᕐᒪᑕ ᓄᓇᑦᑎᓐᓂ. 

ᐅᐱᒍᓱᖃᑎᒋᓚᐅᖅᓯᙵ ᑖᒃᑯᖕᓂᖓ ᐃᓕᓴᐃᔩᖕᓂᒃ 

ᒪᕐᕉᖕᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 148 - 5(2): 

ᐃᕐᖑᑕᖓᑕ ᐅᔾᔪᒋᐅᕐᓂᖓ (ᑕᐅᑐᙱ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᑲᖏᖅᓯᓂᕐᒥᐅᑦ ᐅᐊᖕᓇᖓᓂ ᐊᒻᒪ ᐃᒡᓗᓕᒑᕐᔪᖕᒧᑦ 

ᐅᑉᓗᒃᑰᖅᐸᑉᓯ.  

 

ᐃᓅᓪᓗᖓ ᐊᓈᓇᑦᑎᐊᖑᓪᓗᖓ ᐱᒻᒪᕆᐊᓘᓯᒪᖕᒪᑦ 

ᐱᑕᖅᑐᖃᕆᐅᕌᖓᑦ. ᑕᐃᒪ ᐃᕐᖑᑕᑯᓗᒐ ᒍᐃᓕ 

ᑕᐅᑐᙱ ᐃᓴᒃᑭᐊᖅ ᐅᓐᓄᒃ ᑎᕆᒡᓗᖕᒥᒃ 

ᐅᒡᔪᒃᑐᐊᓘᓚᐅᕐᒪᑦ ᐅᐱᒋᑦᑎᐊᖅᐸᕋ 

ᐊᖑᑎᕈᖅᐹᓪᓕᕐᒪᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 149 - 5(2): 

ᐃᓕᓴᖅᓯᓂᖅ ᐊᑲᓂᐅᔪᒧᑦ 

ᐃᖅᑲᓇᐃᔭᖅᑎᓂᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᑉᓗᑦᓯᐊᖅ. 

ᒪᓕᒐᓕᐅᖅᑎᐅᖃᑎᒃᑲ, ᕼᐅᕗᓕᖅᑎ, ᒥᓂᔅᑕᑦ.  

 

ᑕᓪᓕᒫᖑᑎ’ᓗᒍ ᑕᒪᓂ ᐃᖃᓗᖕᓂ 

ᐃᓕᑕᖅᕼᐃᓂᖃᓚᐅᕐᒪᑕ ᐅᑯᐊ ᒐᕙᒪᒃᑯᑦ. 

ᒪᓕᒐᓕᐅᖅᑎᐅᖃᑎᒪ ᐅᖃᐅᕼᐃᓂᐊᕋᓗᐊᒐᓗᐊᒑ. 

ᐅᑯᐊ ᐊᕐᕕᐊᕐᒥᐅᑦ ᑎᑭᕌᕐᔪᐊᕐᒥᐅᑦ 

ᐅᐱᒋᕼᐅᐊᖅᖢᒋᑦ. 

 

ᑕᐃᑯᖓ ᖃᐃᖁᔭᐅᓯᒪᓚᐅᕋᒪᓪᓗ ᒪ’ᓈᖅᖢᒋᑦ 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᐃᓛᒃ 

ᑮᓇᐅᔭᓕᕆᔨᒃᑯᑦ ᒪ’ᓈᖅᖢᒋᑦ. ᐅᑯᐊ ᓇᑭᓗᕿᐅᔭᖅ 

ᒐᕙᒪᑉ ᐃᓗᐊᓂ, ᐃᓛᒃ ᕼᐅᓇᓗᕿᐅᔭᕐᓂᒃ 

ᐱᓕᕆᐊᒃᕼᐊᖃᕐᒪᑕ ᒐᕙᒪᕗᑦ ᑕᐅᑐᒃᖢᒍ. 

 

ᑖᒃᑯᐊ ᐱᓕᕆᔨᖁᑎᕗᑦ ᐱᓕᕆ’ᓕᖅᑲᒥᙱᑦᑐᑦ. 

ᐊᔪᙱᑦᑐᒃᖢᒥᐊ’ᔪᐊᖑᒻᒪᑕ. ᐊᔪᙱᑐᓪᓗᐊᕖᑦ 

ᕼᐃᓚᑐᔪᑦ, ᐱᓕᕆᒡᒍᔪᑦ, ᑕᖃᑐᐃᑦᑐᑦ. ᐅᕙᒍᑦ 

ᒪᓕᒐᓕᐅᖅᑎᐅᒐᓗᐊᕐᔪᑕ ᕼᐅᓇᒥᒃ ᐱᓕᕆᐊᒃᕼᐊᒥᒃ 

ᐱᔭᒃᕼᐊᒥᒃ ᐃᓱᒪᓕᐅᕋᓗᐊᕈᑉᑕ ᖃᐅᔨᒪᔪᒍᑦ 

ᐱᓕᕆᔨᑕᖃᑦᓯᐊᙱᑉᐸᑦ ᐱᙳᓚᙱᑐᖅ, 

ᕼᐊᖅᑭᓚᙱᑦᑐᖅ. 

 

ᐅᑯᐊ ᑕᐃᒪ ᐅᐱᒋᕼᐅᐊᖅᖢᒋᑦ 

ᐋᓐᓂᐊᖅᑕᐃᓕᑎᑦᓯᔨᒃᑯᓐᓃᙶᖅᑐᖅ ᓗᕋᐃᓐ 

ᐸᒥᐅᓕᒃ, ᒪ’ᓇ. ᒥᑦᔅ ᑲᒻᐳᓪ ᐊᕙᑎᓕᕆᔨᒃᑯᓐᓂ, 

ᒪ’ᓇ. ᐊᒻᒪ ᑕᐃᒪᑦᑕᐅᖅ ᐃᓄᓯᓕᕆᔨᒃᑯᑦ ᒥᐊᕆ ᐋᓐ 

ᐅᓗᐊᓪᓗᐊᖅ, ᒪ’ᓇᐅᕗᑎᑦ. ᐃᒡᓗᓕᕆᔨᕐᔪᐊᒃᑯᓐᓂᒃ 

ᐱᓕᕆᖃᑦᑕᕆᐊᖅᑐᖅᑕᐅᖅ ᓲᓵᓐ ᖃᕆᑕᖅ, ᓲᓵᓐ  

ᒪ’ᓇᐅᒐᕕᑦ. ᐅᑯᐊᓪᓗ 

ᐃᓕᓐᓂᐊᖅᑐᓕᕆᔨᒃᑯᓐᓃᙶᖅᕼᐃᒪᔪᑦ ᑐᐊᕇᓐ 

ᐃᒃᑲᕿᖅ, ᐋᒡᓂᔅ ᒪᒻᖓᖅ, ᒪᒡᒍᓚ ᐅᖃᑦᓯᐊᖅ, 

ᒪ’ᓇᐅᕗᕼᐃ.  

 

ᑕᐃᑲᑦᑕᐅᖅ ᐋᓐᓂᐊᖅᑕᐃᓕᑎᑦᓯᔨᒃᑯᓐᓃᙶᖅᑐᖅᑦ 

ᐅᐃᓕᐊᒻ−ᐆᓕ. ᐅᑦᑑᖅ, ᑎᑭᙱᑕᐃᓐᓇᕋᕕᑦ 

ᕼᐆᑭᐊᖅ ᑕᒪᐅᖓ ᐃᖃᓗᖕᓄᑦ 

ᓂᕆᐅᓚᐅᕋᓗᐊᖅᑐᖓ ᐃᓕᖕᓂᒃ ᑕᑯᒋᐊᒃᕼᐊᖅ. 

 

ᐊᒻᒪᓗ ᑎᑭᕌᕐᔪᐊᕐᒥᐅᑕᖅ ᐊᐅᓚᑦᓯᖃᑕᐅᓪᓚᕆᑦᑐᖅ 

ᓄᓇᓕᐅᑉ ᐃᓗᐊᓂ ᓄᓇᓕᖕᓂ 

ᐱᔨᑦᓯᕋᖅᑎᒃᑯᓐᓃᙶᖅᕼᐃᒪᔪᖅ ᐹᓪ ᕗᐃᓯ, ᒪ’ᓇ. 

 

ᐱᓕᕆᖃᑕᐅᕼᐃᒪᔪᓕᒪᓪᓗ ᑕᒪᒃᑯᐊᓗ ᒐᕙᒪᖁᑎᑉᑕ 

ᐃᓗᐊᓂ ᒪ’ᓈᑦᑕᕆᐊᖃᕋᑉᑎᒍ. 

ᐅᑉᓗᑕᒫᖑᙱᑦᑑᒐᓗᐊᖅ ᑭᕼᐃᐊᓂ ᐱᕕᖃᕌᖓᑉᑕ 

ᒪᓕᒐᓕᐅᖅᑎᐅ’ᔪᑕ. ᐅᑯᐊ ᐱᓕᕆᔨᖁᑎᕗᑦ 

ᐅᐱᒋᑦᑎᐊᕐᓚᕗᑦ. ᒪ’ᓇᐅᕗᕼᐃ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ ᒥᔅᑕ 

ᕿᙳᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 150 - 5(2): 

ᐃᖏᕐᕋᔭᒐᐅᑎᒃ ᐅᒥᐊᕐᔪᐊᖅ 

ᐱᕐᕈᓗᐊᕿᓂᖓ ᑰᒑᕐᕉᑉ ᓴᓂᐊᓂ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ 

ᑰᒐᕐᔪᕐᒥᐅᑕᐅᖃᑎᒃᑲ, ᑕᓗᕐᔪᐊᕐᒥᐅᑕᑦ, 

ᓯᕗᓕᖅᑎᕗᑦ ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒐ ᑖᒻᓇ  

ᐳᓚᕋᖅᑐᓕᕆᓂᐅᑉ ᒥᒃᕼᐋ ᐅᖃᐅᕼᐃᕆᕐᒪᒍ  

ᖁᕕᐊᕼᐅᒃᐳᖓ. ᒥᒃᕼᐋᓄᑦᑕᐅᖅ ᐅᖃᕐᓂᐊᖅᑯᖓ.  

 

(ᑐᓵᔨᑎᒍᑦ) ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 

ᐃᓱᒫᓘᑎᓐᓂᒃ ᐅᖃᕈᒪᓪᓗᖓ 

ᖃᓄᐃᓕᐅᕐᓂᐅᓚᐅᖅᑐᒥᒃ ᐊᐅᔭᐅᓚᐅᖅᑐᖅ 

ᖃᓄᐃᓕᐅᕐᓂᐅᓚᐅᖅᑐᒥᒃ ᑯᒑᕐᔪᖕᒥ ᐊᖏᕐᕋᓐᓂ. 

 

ᐅᖃᖅᑏ, ᑕᒪᓐᓇ ᑕᕆᐅᕐᒥ ᐳᓚᕋᖅᑐᓕᕆᓂᖅ 

ᐱᕕᖃᑦᑎᐊᕈᓐᓇᕐᒪᑦ ᑮᓇᐅᔭᓕᐅᕐᓂᒃᑯᑦ 

ᐃᑲᔫᑎᖃᕐᓗᑎᒃ ᓄᓇᓕᑐᑦ ᐱᓗᐊᖅᑐᒥᒃ 

ᓴᐊᒻᒪᖅᑎᕐᕕᐅᓯᒪᙱᑦᑐᓄᑦ ᓄᓇᓕᖕᓄᑦ 

ᐃᖅᑲᓇᐃᔮᒃᓴᖅᑕᖃᓗᐊᙱᑦᑎᓪᓗᒋᑦ. 

 

ᐊᕐᕌᒎᕋᑖᖅᑐᓂᒃ ᑕᒪᒃᑯᐊ ᐅᒥᐊᕐᔪᐊᑦ 

ᐳᓚᕋᑦᑐᓕᕆᔨᒃᑯᑦ ᐅᒥᐊᕐᔪᐊᖏᑦ 

ᐅᓄᖅᓯᒋᐊᖅᓯᒪᔪᒻᒪᕆᐅᖕᒪᑕ ᓄᓇᓕᖕᓂ. 

ᑭᓯᐊᓂᓕ, ᐅᖃᖅᑏ, ᑖᓐᓇ ᐅᓄᖅᓯᒋᐊᕐᓂᖅ 

ᐊᑕᐅᑦᑎᒃᑯᖃᑎᖃᕆᐊᖃᕐᒪᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᑕᒪᒃᑯᐊ  

ᓴᐳᒻᒥᔭᐅᖁᓪᓗᒋᑦ ᐃᓄᐃᑦ ᐊᕙᑎᓗ.  

 

ᐅᖃᖅᑏ, ᑕᒪᒃᑯᐊ ᑖᒃᑯᐊᖑᔪᒍᑦ 

ᐅᑭᐅᖅᑕᖅᑐᒥᐅᑕᐅᖏᓐᓇᐅᔭᖅᑐᒍᑦ ᖃᐅᔨᒪᒐᑦᑕ 

ᑲᔾᔮᕐᓇᓛᖑᒐᓗᐊᖅᑎᓪᓗᒍ ᓄᓇᕐᔪᐊᓕᒪᕐᒥ 

ᑲᑉᐱᐊᓇᕈᓐᓇᕐᒪᑦ.  

 

ᐅᖃᖅᑏ, ᐋᒡᒌᓯ ᓄᙳᐊᓂ ᑕᒪᓂ ᐊᕐᕌᒍᒥ 

ᐅᒥᐊᕐᔪᐊᖅ ᐳᓚᕋᒃᑎᓄᑦ ᐃᒃᑲᕐᕆᓚᐅᕐᒪᑦ ᑕᐅᕙᓂ 

ᕘᑎᐊᒥ ᐅᖓᓯᓗᐊᙱᑦᑐᒥᒃ ᑯᒑᕐᔪᖕᒥ ᓄᓇᓐᓂᑦ. 

 

ᐅᖃᖅᑏ, ᖁᔭᓕᒐᓗᐊᖅᑐᖓ ᑕᐃᒪᓐᓇ 

ᐃᓅᔪᓐᓃᖅᑐᖃᓚᐅᙱᓐᓂᖓᓂᒃ 

ᑕᐃᒪᓐᓇᐃᓕᐅᖅᑐᖃᓚᐅᖅᑎᓪᓗᒍ ᐊᒻᒪᓗ 

ᖃᓄᐃᓕᓗᐊᖅᑰᔨᓚᐅᙱᖦᖢᑎᒡᓗ ᐊᕙᑎ. ᑭᓯᐊᓂ 

ᖃᐅᔨᔾᔪᑎᒋᒋᐊᖃᕋᑦᑎᒍᑦ ᐅᓗᕆᐊᓇᕐᓂᖏᓐᓂᒃ 

ᑕᒫᓂ ᐱᓕᕆᐊᕐᒥ.  

 

ᐅᖃᖅᑏ, ᑐᑭᓯᐅᒪᒐᒪ ᑖᒃᑯᐊ ᒐᕙᒪᒃᑯᓐᓂᑦ  

ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᖏᑦ 

ᖃᐅᔨᓴᖅᓯᒪᖕᒪᑕ ᑖᔅᓱᒥᖓ ᖃᓄᐃᓕᕐᓂᖓᓂᒃ 

ᐊᒻᒪᓗ ᓂᕆᐅᑦᑎᐊᖅᐳᒍᑦ ᐅᓂᒃᑳᖏᓐᓂᒃ 

ᐊᑐᓕᖁᔭᖏᓐᓂᒡᓗ. 

 

ᐅᖃᖅᑏ, ᐊᕐᕌᒍ ᐱᒋᐊᕐᓂᖓᓂᑦ ᒐᕙᒪᒃᑯᑦ  

ᓴᖅᑭᑦᑎᓚᐅᕐᒪᑦ ᓄᑖᓂᒃ ᑕᕆᐅᕐᒥᑦ 

ᐳᓚᕋᑦᑐᓕᕆᓂᕐᒧᑦ ᒪᓕᒐᕋᓛᖏᑦ 

ᐊᐱᖅᑯᑎᖃᕐᓂᐊᕋᒪᓗ ᓈᒻᒪᒃᓯᒃᐸᑦ ᑖᔅᓱᒪ 

ᐱᕙᓪᓕᐊᔪᓕᕆᓂᐅᑉ ᐃᖏᕐᕋᔪᓕᕆᓂᐊᑉᓗ 

ᒥᓂᔅᑕᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 151 - 5(2): 

ᐱᓇᓱᐊᕈᓯᐅᑉ ᓄᓐᖑᐊᓂ ᐸᑦᑕᑐᖅᑐᑎᑦ 

ᐱᓐᖑᐊᖅᑐᐃᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᖃᑎᒃᑲᓗ 

ᓄᓇᕗᒻᒥᐅᓪᓗ ᐊᒻᒪᓗ ᑕᒫᓃᑦᑐᑦ ᐳᓛᖅᓯᒪᔪᓪᓗ, 

ᑐᙵᓱᑦᑎᐊᕆᑦᑎ. 

 

ᐅᓪᓗᒥᐅᔪᕐᖏᓛ ᓇᖏᖅᓯᔾᔪᑎᖃᖅᑐᖓ ᐊᒻᒪᓗ 

ᐱᒃᑯᒍᓱᒃᖢᖓ ᑕᒫᓃᑦᑐᖃᕐᒥᖕᒪᑦ ᒪᒃᑯᒃᑐᓂᒃ 

ᐊᒥᓱᓂᒃ. ᑕᒫᓂ ᐱᓇᓱᐊᕈᓯᐅᑉ ᓄᙳᐊᓂ ᐃᒻᒪᖄ 

ᑕᒫᓂ 80 ᐅᖓᑖᓂᓘᓐᓃᑦ ᑖᒃᑯᐊ ᒪᒃᑯᒃᑐᐃᑦ 

ᐃᓕᓐᓂᐊᖅᑐᖁᑎᕗᑦ ᓄᓇᕗᑦᒥᙶᖅᑐᐃᑦ 

ᑕᒫᓃᓵᓚᐅᕐᒪᑕ ᐃᖃᓗᖕᓂ ᐃᒡᓗᓕᖕᒥᐅᖏᑦᑐᖅ 

ᐃᖃᓗᖕᓂ. 

 

ᑕᐃᒪ ᑕᐃᒃᑯᐊ ᑕᐃᐳ ᑎᐊᓂᔅ ᖃᓄᖅᑭᐊᖅ ᑖᓐᓇ 

ᐃᓄᒃᑎᑐᑦ ᐅᖃᖅᑕᐅᓲᑯᓘᒐᓗᐊᖅ. 

ᐊᓇᐅᓕᑲᑕᒃᖢᑎᒃ ᑕᐃᒪ ᑕᒫᓂ ᐱᙳᐊᕐᔪᐊᓚᐅᕐᒪᑕ 

ᓄᓇᕗᒻᒥᖔᖅᑐᑦ.  

 

ᐅᑯᐊ ᐅᐱᒋᖕᒥᔭᒃᑲ ᓄᓇᑦᑎᓐᓃᓐᖔᓚᐅᖅᑐᐃᑦ 

ᑕᐃᔪᒪᔭᒃᑲ, ᐅᖃᖅᑎᑦᑎᔩ: ᑲᑕᕆᓄ ᑭᑉᓯᒐᖅ, ᕼᐃᔪ  

ᐊᕐᓇᑦᑎᐊᖅ, ᔮᔅᒪᓐ ᐊᓗᕈᑦ, ᕙᐃᓐ ᖁᐊᓴ, ᐳᕋᓐᑕᓐ 

ᕿᐸᓐᓂᖅ, ᑲᐃᓐ ᐃᓗᐹᓕᒃ, ᔮᒃ ᐊᕙ.  

 

ᑖᒃᑯᐊ ᑕᒡᕙ ᑕᒫᓃᓚᐅᖅᑐᐃᑦ ᐃᒡᓗᓕᖕᒦᙶᖅᖢᑎᒃ 

ᐱᙳᐊᓚᐅᖅᑐᐃᑦ ᑕᐃᐳ ᑎᐊᓂᔅ−ᒥᒃ. ᐊᒥᓱᒻᒪᕇᑦ 

ᐱᙳᐊᓚᐅᕐᒪᑕ ᓵᓚᒃᓴᖏᒃᑲᓗᐊᖅᖢᑎᒃ ᑭᓯᐊᓂ 

ᐊᔪᕈᓐᓃᖅᓴᕈᓐᓇᓚᐊᕐᒪᑕ ᖁᕕᐊᓱᒃᖢᑎᒡᓗ. ᑕᒪᔾᔭ 

ᑕᑯᔪᒪᖃᑦᑕᖅᑕᕗᑦ ᒪᒃᑯᒃᑐᖁᑎᕗᑦ ᖁᕕᐊᓱᒡᓗᑎᒃ 

ᐊᒻᒪᓗ ᐊᔪᕈᓐᓃᖅᓴᖅᐸᒡᓗᑎᒃ.  

 

ᑖᔅᓱᒥᖓ ᑖᓐᓇ ᐊᖃᕈᒪᓗᐊᖅᑲᐅᒐᒪ ᐅᓪᓛᖅ 

ᐅᓪᓗᒥᐅᔪᖅ ᑖᒃᑯᐊ ᐅᐱᒋᓪᓗᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐅᖅᓱᖅᑑᒧᑦ ᒥᔅᑐ ᐋᖁᐊᖅ. 

ᐃᓕᓴᖅᓯᓂᖅ ᐊᑲᓂᐅᔪᒧᑦ 

ᐃᖅᑲᓇᐃᔭᖅᑎᓂᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊᓗ ᐃᒡᓗᕋ, ᓄᓕᐊᕋ, ᐃᕐᖑᑕᒃᑲᓗ 

ᕼᐊᓘᖅᐸᒃᑲ.  

 

ᐃᓕᓴᕆᔪᒪᓪᓗᒍ ᐃᓄᒃ ᐅᖅᓱᖅᑑᒥᓗ ᑖᓐᓇ 

ᐊᑯᓂᐊᔪᒥᒃ ᐃᖅᑲᓇᐃᔭᕐᓂᕐᒧᑦ 

ᐃᓕᓴᕆᔭᐅᓚᐅᖅᑐᖅ ᐃᓕᓐᓂᐊᕐᕕᒡᔪᐊᒥ, 

ᓴᐳᕇᓄᑦ. ᑖᓐᓇ ᒪᐃᔭᐅᓯᒪᓕᖅᑐᖅ  

ᐅᖅᓱᖅᑑᕐᒥ ᐊᑯᓂᐊᓗᒃ. 

 

ᑕᐃᑲᓂ ᐊᕐᕌᒍᓂᒃ ᐃᓕᓴᐃᔨᐅᓪᓗᓂ 

ᐅᓂᒃᑳᓚᐅᖅᓯᒪᖕᒪᑦ ᐅᕙᑦᑎᓐᓄᑦ 

ᐃᓕᓐᓂᐊᖅᑕᖏᑦᑕ ᒥᒃᓵᓄᑦ. ᑕᐃᒪ ᐃᓕᓐᓂᐊᖅᑎ 

ᐊᑕᐅᓯᖅ ᕿᐊᓕᖅᑐᕕᓂᐅᖕᒪᑦ ᑖᒃᑯᐊᓗ  

ᐃᓕᓐᓂᐊᖅᑎᓕᒫᑦ ᕿᐊᔪᐃᓐᓈᓘᓕᖅᖢᑎᒃ.  

ᑖᓐᓇ ᔪᐊᓂ ᖃᓄᐃᓕᔭᕆᐊᒃᓴᖅ ᓇᓗᓕᕐᓂᕋᒥ 

ᐊᖏᔪᖅᑳᓂ ᐊᐃᓐᓂᖅᖢᓂᐅᒃ. ᑖᒃᑯᐊ 

ᖁᕕᐊᓱᓕᖅᑎᖁᓪᓗᓂᒋᑦ ᐃᓕᓐᓂᐊᖅᑏᑦ. 

 

>>ᐃᓪᓚᖅᑐᑦ 

 

ᐃᓚᖏᑦ ᐃᓕᓐᓂᐊᖅᑏᑦ ᔪᐊᓇᓯᐅᑉ 

ᐃᓕᓐᓂᐊᖅᑎᒋᓲᖏᑦ ᐃᕐᖑᑕᖃᐅᓕᖅᑐᑦ.  

 

ᐃᓕᓴᕆᓯᒪᓗᒍ ᔪᐊᓇᓯ ᓴᐳᕇᓇ ᐊᕐᕌᒍᓂᒃ 30−ᓂᒃ 

ᐱᓕᕆᑦᑎᐊᖅᓯᒪᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

ᐃᒃᐱᐊᕐᔪᒻᒥᐅᑦ ᐸᑦᑕᑐᖅᑐᓂᑦ 

ᐱᓐᖑᐊᖅᑐᓂᒃ ᐱᖃᑕᐅᔪᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛ ᑕᒫᓂ ᑯᑦᑎᒃᑐᒥᐅᑦ 

ᑕᕝᕙᐅᕗᑏᑦᑎᐊᖅᐸᒃᑲ ᐊᒻᒪᓗ ᐃᒃᐱᐊᔪᒻᒥᐅᑦ 

ᑕᐃᒃᑯᐊ ᓯᒃᑯᔾᔭᐅᓯᒪᔪᒥᒃ ᕿᓚᓗᒐᕋᓱᑦᑐᐃᑦ 

ᑐᓱᒋᒡᓗᒋᑦ ᑕᑉᐹᓃᒍᒥᓇᐅᒐᓗᐊᖅ. 

 

ᑕᒫᓃᓛ ᓄᙳᐊᓂ ᒪᒃᑯᒃᑐᐃᑦ ᐱᙳᐊᓚᐅᕐᒪᑕ 

ᑕᐃᒃᑯᐊ ᐱᖕᐹᖕ−ᖑᓂᕋᖅᑕᐅᔪᑦ ᐃᒃᐱᐊᕐᔪᒻᒥᐅᑕᐃᑦ 

ᑕᒪᐅᙵᕈᓐᓇᖅᑐᐊᓐᓅᓚᐅᕐᒪᑕ ᐊᖕᒪᓗ 

ᐅᔭᒥᑕᐅᔪᓐᓇᖅᖢᑎᒃ ᐱᖓᔪᒋᔭᐅᑲᑕᓚᐅᕐᒪᑕ 

ᐃᓚᖏᑦ. ᑖᒃᑯᐊ ᐅᐱᒋᔪᒪᓪᓗᒋᑦ 

ᐃᓕᑕᕆᔪᒪᓪᓗᒋᓪᓗ ᑕᒪᐅᙵᕈᓐᓇᓚᐅᕐᒪᑕ ᐊᒻᒪᓗ 

ᐊᓕᐊᓇᐃᑦ ᖁᓐᖏᐊᑎᑦᑎᑦᑎᐊᓚᐅᕐᒪᑕ. 

ᐱᓇᓱᐃᓐᓇᖃᑦᑕᕆᔅᓯ ᒪᒃᑯᒃᑑᔪᓯ ᑕᒪᒃᑯᓂᖓ 

ᐱᓇᓱᑦᑐᓂᒃ.  

 

ᑖᓐᓇ ᑖᒃᑯᐊ ᐱᙳᐊᖅᑏᑦ ᑯᕆᔅᑐ ᐃᓄᒍᖅ, ᔫᓕᐊ 

ᐃᔨᑦᓯᐊᖅ, ᓯᐅᕈᓪ ᑭᓕ, ᔪᐃ ᐊᑐᒍᑦᑖᓗᑦ, ᕋᐃᒡᒋᓕ 

ᐊᑕᒍᑦᓯᐊᖅ, ᑲᒪᔨᖃᖅᓱᑎᑦ ᒪᓕᓐᑕ ᐊᐅᓪᓚᕿᐊᕐᒥᑦ.  

ᑖᒃᑯᐊ ᐊᖑᑏᑦ ᑰᑎ ᕼᐅᔾ, ᐃᑦᒪᓐ ᕗᐃᓕ, ᓯᑐᐊᒻ 

ᐊᐅᓚ, ᓴᐃᓐ ᑕᖅᑐ ᐊᒻᒪᓗ ᑖᔅᓱᒥᖓ ᐊᖑᑎᒥᑦ 

ᐱᓕᕆᖃᖅᓱᑎ ᑕᐃᓗ ᐊᐅᓚᒥᑦ.  

 

ᑖᒃᑯᐊ ᐅᐱᒋᓪᓗᒋᑦ ᐊᒻᒪᓗ ᐊᓕᐊᓇᐃᑦ 

ᐅᔭᒥᔅᓯᒪᓗᑎᒃ ᐊᓂᕐᕋᕐᓂᐊᖅᑑᐊᓅᓕᕐᒪᑕ ᐊᕐᓇᐃᑦ 

ᐅᓪᓗᒥ ᖃᐅᑉᐸᓪᓗ  

ᐊᖑᑎᖏᑦ ᑕᑉᐸᐅᙵᓛᕆᒻᓄᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᔨᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖦᖠᓂᐅᑉ ᓂᒋᐊᓄᑦ, ᒥᔅᑐ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 154 - 5(2): 

ᐃᓕᓴᖅᓯᓂᖅ ᐊᑲᓂᐅᔪᒧᑦ 

ᐃᖅᑲᓇᐃᔭᖅᑎᓂᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓚᒃᑲ ᐅᖃᓪᓚᖅᑲᐅᒻᒪᑕ ᑕᐃᒃᑯᖓ 

ᖃᐃᖁᔭᐅᓯᒪᓚᐅᕋᑉᑕᐃᓪᓛ ᑕᑯᕙᖅᑐᖦᖢᑎᒍ ᑖᒃᑯᐊ 

ᐃᓕᑕᕆᔭᐅᔪᑦ. ᒐᕙᒪᒃᑯᓐᓄᑦ ᐊᑯᓂᒻᒪᕆᐊᓗᒃ 

ᐃᓚᖏᑦ ᐱᓕᕆᓯᒪᓕᖅᑐᑦ.  

 

ᓴᕆᒪᕆᔪᒪᑉᓗᒋᑦ ᖃᖏᖦᖠᓂᕐᒦᓐᖔᓚᐅᖅᑐᑦ. 20-

ᓂᒃ ᕼᑉᐱᑯᖓ ᐊᒡᓛ 40-ᒧ ᐅᑭᐅᓄᑦ 

ᐱᓕᕆᓯᒪᓕᖅᑐᑦ ᒐᕙᒪᓄᑦ. ᐅᑯᐊᖑᕗᑦ, ᕌᐳᑦ 

ᑳᓇᓕ, ᒥᐅᕆᐊᒻ ᑲᑉᓗᐃᑦᑐᖅ, ᑕᐃᕕᑎ ᑐᓗᒐᖅ 

ᑖᓐᓇ ᑕᐃᑲᓂ ᐃᓕᑕᕆᔭᐅᔪᓂᑦ cool-

ᖑᓂᖅᐹᖑᖅᑰᓚᐅᖅᑐᖅ ᑕᐃᕕᑎ ᑐᓗᒐᖅ. 

ᓄᓕᐊᑯᓗᐊᓗ ᒫᓃᓐ ᑐᓗᒐᖅ ᒫᒃ ᑯᐊᑕᓐ, ᔮᑲᓖᓐ  

ᓲᑕᐃᔅ, ᒫᒍᓚᑦ ᐅᖃᑦᓯᐊᖅ, ᔫᐊᓐ ᑰᑑ ᐊᒻᒪᓗ 

ᑭᙳᓪᓕᖅᐹᒥ ᑖᒻᓇ ᒧᕇ ᑎᑦᑕᖅ ᑲᖏᖦᖠᓂᕐᒥᑦ 

ᐋᓐᓂᐊᕐᕕᒻᒥ ᓴᓇᓕᖅᑐᖅ 40 ᐊᕐᕌᒍᓂ ᐅᖓᑖᓄᑦ 

ᒫᓐᓇ retire−ᓕᓵᖅᑐᖅ ᓴᕆᒪᕙᒋᕐᔪᐊᖦᖢᒍ 

ᖁᔭ1381ᓐᓇᒦᒡᓗ ᑕᐃᑯᖓ  

ᐃᓕᑕᕆᔭᖅᑐᓚᐅᕋᑉᑎᒍ ᑕᐃᑲᓂᓗ ᑕᒪᑉᓯ 

ᑕᑯᓚᐅᕋᔅᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᔨᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

ᐃᓕᓴᖅᓯᓂᖅ ᐊᑲᓂᐅᔪᒧᑦ 

ᐃᖅᑲᓇᐃᔭᖅᑎᓂᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪ ᐅᓪᓗᒃᑯᑦ ᒪᓕᒐᓕᐅᖅᑏᑦ 

ᓄᓇᕗᒻᒥᐅᓪᓗ. 

 

ᐃᓛᑦᑕᐅᖅ ᐃᓕᓴᖅᓯᒍᒪᓪᓗᖓ ᑕᐃᑲᓂ 

ᑕᓪᓕᕐᒥᐅᑎᓪᓗᒍ ᓂᕆᖃᑎᒌᑦᓱᑕ ᖁᕕᐊᓱᖃᑦᒌᑦᓱᑕ 

ᒐᕙᒪᒃᑯᓐᓄᑦ ᐃᖅᑲᓇᐃᔭᑯᑖᒃᓯᒪᔪᓂ 

ᑕᐃᑲᓃᖃᑕᐅᔪᑦ ᑎᑭᖃᑦᑕᓚᐅᕐᒪᑕ ᓇᑭᑐᐃᓐᓇ 

ᓄᓇᕗᒻᒥ ᐅᕙᖓᑦᑕᐅᖅ. 

 

ᐃᓛ ᐊᑕᐅᓯᑐᐊᑯᓘᒐᓗᐊᖅᑎᓪᓗᒍ 

ᑭᒡᒐᖅᑐᑕᕋᓃᖔᖅᓯᒪᔪᖅ ᑭᙵᕐᓂ ᑖᓐᓇ 40-ᓄᑦ 

ᐊᕐᕌᒍᓄᑦ ᐱᓕᕆᓯᒪᑎᓪᓗᒍ ᒐᕙᒪᒃᑯᓐᓄᑦ 

ᑕᐃᑲᓃᖃᑕᐅᑎᓪᓗᒍ ᓇᖏᖅᓯᒍᔾᔭᐅᒻᒪᕆᓚᐅᕐᒪᑦ.  

ᑕᐃᑲᓃᖃᑕᐅᒻᒪᑦ ᖁᔭᓕᒍᒪᓪᓗᒍ ᑎᕋᖅ ᐹ 

ᑭᙵᕐᒥᐅᑕᖅ. ᑖᓐᓇᓗ ᐊᒃᓱᕈᒻᒪᕆᑦᓯᒪᒻᒪᐃᓪᓚ 

ᑖᒃᑯᐊ ᐃᓱᒪᒋᑦᓯᒍ ᑖᓐᓇ 40 ᐊᕐᕌᒍᐃᑦ 

ᐃᓅᓯᓕᒫᖏᕐᕆᔭᐅᒍᓐᓇᕐᒪᑦ ᐃᓅᓚᙱᑎᓪᓗᖓ 

ᓱᓕ ᐱᒋᐊᓚᐅᖅᓯᒪᒻᒪᑦ ᑕᐃᓐᓇ ᑕᐃᒪ ᓱᓕ ᑕᐃᒪ 

ᐅᓪᓗᒥᒧᑦ ᐃᖅᑲᓇᐃᔭᖅᐳᖅ.  

 

ᑕᐃᒻᒪᓐᓇᑎᒋᐊᓗᒃ ᑐᓂᑎᓯᒪᑦᑎᐊᖅᓱᓂ, ᐅᖃᖅᑏ, 

ᐱᐅᔪᓂᑦ ᓴ]ᖅᑭᔪᖃᓱᖑᒻᒪᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᑲᔪᕐᓂᖃᓲᖑᒻᒪᑕᓗ ᖁᔭᓐᓇᒦᕈᒪᑦᑎᐊᖅᑲᒃᑲ  

ᐊᕐᕌᒍᕋᓴᕐᔪᐊᓄᑦ ᐃᖅᑲᓇᐃᔭᖃᑦᑐᖅᓯᓪᓗᒋᑦ 

ᑕᐃᒃᑯᐊᓗ ᑕᒪᐅᖓ ᑎᑭᓚᐅᖅᑐᓕᒫᑦ ᖁᔭᒋᕙᕗᑦ 

ᐊᒻᒪᓗ ᐃᑉᐱᒋᑦᓯᐊᖅᐸᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᔨᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᙳᐊᖅ. 

ᖁᕐᓗᖅᑑᒥᐅᑦ ᐸᑦᑕᑐᖅᑐᓂᑦ ᐱᓐᖑᐊᖅᑐᓂᒃ 

ᐱᖃᑕᐅᔪᑦ (ᖃᒥᓐᖑᐊᖅ) 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᑦ.  

 

ᐅᓪᓗᒥ ᓇᖏᖅᓯᔾᔪᑎᖃᖅᐳᖓ ᐅᖃᖅᑏ, ᑖᒃᑯᐊ 

ᖁᕐᓗᖅᑑᒥ ᐊᑕᓐᓄ ᐊᒻᒪᓗ ᒧᕇᐊ ᑦᓴᑉ.  

ᒪᒥᐊᓇ ᐅᖃᑦᑎᐊᖏᒃᑯᒃᑯ ᐱᙳᐊᖅᑎ ᐋᓕᒃᔮᓐᑐ 

ᑖᓂᐅᓪ ᐅᓂᑲᒥᓈᑦᓴ ᑭᒻᐳᓕ ᐅᖁᑯᓐᓇᖅ ᐋᓕᒃᔅ 

ᐅᓕᕝᕙᖅ ᑮᓐ ᐴᓪᑦ ᐊᒻᒪᓗ ᒪᑲᓐᔨ ᐃᓚᐃᓚ ᑐᒥᐅᕋ 

ᐊᒻᒪ ᔨᒻ ᖃᒥᙳᐊᖅ. 

 

ᐅᖅᑲᑏ ᐅᐱᒋᑦᓯᐊᕐᐸᒃᑲ ᑖᒃᑯᐊ ᖃᔅᓯᓂᑭᐊᖅ 

ᒪᕐᕉᓗᐊᖅᑑᖕᓂᒃ ᐅᔭᒥᒃᑕᐅᓯᒪᓪᓗᑎᒃ 

ᐊᖏᕐᕋᕐᓂᐊᖅᑐᑦ.  

 

>>ᐃᒡᓚᕐᒃᑐᑦ 

 

ᖁᔭᓐᓇᒦᒃ ᒧᕇᐊᓇᑕᓚ ᑲᒪᔨᒋᔭᖏᑦ ᐊᕐᕌᒍᒐᓴᓐᓂᑦ 

ᑲᒪᔨᐅᓯᒪᓕᕐᒪᑕ ᐊᒻᒪᓗ ᑖᒃᑯᐊ ᐱᙳᐊᖅᑏᑦ 

ᐅᓄᖅᑐᒻᒪᕇᑦ ᖁᕐᓗᖅᑐᒦᖔᖃᑦᑕᖅᓯᒪᔪᑦ.  

 

ᐅᖃᕐᓗᓯ ᐅᐱᑉᐳᖓ ᑕᓪᓕᒪᑦ ᑕᕝᕙᖓᑦ 6−ᒥᑦ 

ᖁᕐᓗᖅᑑᒦᔪᒻᒪᑕ ᐅᑭᐅᖅᑕᖅᑐᒥ 

ᐱᙳᐊᕕᔾᔪᐊᓂᐊᖅᑐᓄᑦ.  ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓ ᒪᓕᒐᓕᐅᖅᑏᑦ: ᐅᐊ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ, ᑲᑎᒪᔾᔪᑎᑦᑎᓐᓄᑦ ᑲᔪᓯᓗᑕ. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ.  

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᐊᓕᐊᓇᐃᒍᓱᒃᑐᖓ 

ᓴᖅᑭᑦᑎᔭᕆᐊᒃᓴᖅ ᑐᙵᓱᒃᑎᓪᓗᒍ 

ᐃᖃᓗᒃᑑᑦᑎᐊᕐᒥ ᑕᐅᐳ ᑎᐊᓂᔅ-ᖃᑦᑕᖅᑐᑦ ᐊᒻᒪ 

ᐱᖃᑎᒋᔭᖏᑦ.  

 

ᓂᑯᕕᓐᓂᐊᖅᐳᓯ ᐊᑏᑦ ᑕᐃᔭᕌᖓᒃᑯ. 

ᐱᖃᑎᒋᔭᐅᔪᖅ ᐊᕐᓇᓄᑦ ᓇᓕ ᕼᐊᕋᓗᒃ.  

 

>>ᐸᑦᑕᑐᖅᑐᑦ 

 

ᐊᖑᑏᑦ ᐱᐊᓐ ᕗᕌᑦᓕ; 

 

>>ᐸᑦᑕᑐᖅᑐᑦ 

 

ᐊᒻᒪᓗᒃᑕᐅᑦ ᐱᙳᐊᖅᑎ ᑭᐊᓐ ᐃᒃᐸᑲᕼᐋᓗᒃ; 

 

>>ᐸᑦᑕᑐᖅᑐᑦ 

 

ᐅᕇᐊ ᐃᒃᐸᕼᐅᑲᒃ; 

 

>>ᐸᑦᑕᑐᖅᑐᑦ 

 

ᐊᓃᑲ ᐅᒃᑐᕿᐊᖅ; 

 

>>ᐸᑦᑕᑐᖅᑐᑦ 

 

ᓯᐅᕆ ᐃᕕᑕᓕᒐᖅ; 

 

>>ᐸᑦᑕᑐᖅᑐᑦ 

 

ᐊᒻᒪ ᐊᖑᑏᑦ ᑕᐃᕙᑦ ᑯᒪᒃ;  

 

>>ᐸᑦᑕᑐᖅᑐᑦ 

 

ᔪᐊᑕᓐ ᐊᓕᖅᓯ; 

 

>>ᐸᑦᑕᑐᖅᑐᑦ 

 

ᐋᑕᒻ ᑯᒪᒃᓯᐅᑦ; 

>>ᐸᑦᑕᑐᖅᑐᑦ 

 

ᓂᑭ ᐃᒃᐸᑲᕼᐋᓗᒃ. 

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᐅᖃᕆᐊᒃᓴᖅ ᖁᕕᐊᓱᒃᑐᖓ ᑖᒃᑯᐊ 

ᒪᕐᕉᒃ ᑕᐃᕕᑦ ᔪᐊᓂᒃᑯᑦ ᐱᖓᔪᒋᔭᐅᓚᐅᕐᒪᑎᒃ 

ᒪᕐᕉᓕᖅᑲᖓᓪᓗᑎᒃ. ᐱᙳᐊᖅᑎᓪᓗᒋᑦ 

ᓵᓚᒃᓴᖃᑕᐅᓚᐅᕐᒪᑎᒃ ᑐᙵᓱᒋᑦᑎᒃ 

ᒪᓕᒐᓕᐅᕐᕕᖕᒧᑦ. ᐊᖏᕐᕋᑦᑎᐊᓛᕆᕗᓯ. ᑕᒫᓂ 

ᖁᕕᐊᓱᑦᑎᐊᖅᑲᐅᒐᓗᐊᖅᑐᓯ ᑭᓯᐊᓂ 

ᑕᖃᔪᑯᓘᒐᔅᓯ.  

 

>>ᐃᒡᓚᕐᒃᑐᑦ 

 

ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖁᑎᔅᓯᓐᓄᑦ 

ᑐᙵᓱᒋᑦᑎ ᐊᒻᒪ ᐱᒃᑯᓇᖅ. ᐱᒃᑯᓇᖅᑐᓯ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ ᓂᐊᖁᙴᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, ᐊᒻᒪᓗ ᐅᓐᓄᓴᒃᑯᑦ. 

ᑐᙳᓱᑦᑐᐃᓐᓇᐅᓂᐊᖅᑯᓯ ᑭᓯᐊᓂ ᐃᓕᓴᕆᒍᒪᔭᕋ 

ᕉᔅᒥᐊᓕ ᑮᓇᐃᓐᓇᖅ, ᐋᑐᕚᒥᐅᑕᐅᓕᕋᓗᐊᖅᑎᓪᓗᒍ 

ᑭᓯᐊᓂ ᐅᑯᓂᐊᓗ ᖃᐅᔨᒪᒐᒃᑯᑦ ᐊᒻᒪᓗ 

ᑐᙵᓱᖁᑦᑎᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᑦ ᒪᓕᒐᓕᐅᕐᕕᖕᒧᑦ.  

 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᑕᕝᕗᖓ ᑐᙵᓱᑦᑎᒍᒪᔭᒃᑲ 

ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᒃᑎᓐᓄᑦ ᑲᓛᖦᖡᑦ 

ᓄᓈᑕ ᑐᓵᔨᓕᕆᔨᒃᑯᖏᓐᓃᖔᖅᓯᒪᔪᑦ ᑖᒃᑯᐊ ᐅᓕ 

ᕘᑦ, ᑖᓐᓇ ᑐᖅᑲᑕᕐᕕᐅᓪᓗᓂ, ᑭᒥ ᑯᕆᓐᑎᓐᓯᓐ, 

(ᑐᓵᔨᑎᒎᓕᖅᑐᖅ) ᐊᐅᓚᑦᑎᒋᔭᐅᔪᖅ ᐊᒻᒪᓗ 

ᐊᖅᑲᓗ ᐃᒋᑎ, ᑐᓵᔨ.  

ᑐᙵᓱᓪᓗᓯ ᒪᓕᒐᓕᐅᕐᕕᒃᑎᓐᓄᑦ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐅᕙᓃᖃᑕᐅᒻᒥᔪᖅᑕᐅᖅ 

ᐃᓕᖅᑯᓯᓕᕆᔨᒃᑯᓐᓄᑦ ᐅᖃᐅᓯᓕᕆᔨᐅᖃᑕᐅᔪᖅ 

ᓯᑎᕚᑦ ᑯᓘᑦᓯᐊᐃ, ᑐᙵᓱᒋᑦᓯ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊᓗ ᑲᓛᖦᖡᑦ 

ᓄᓈᖓᓐᓃᓐᖔᖅᑐᑦ ᑐᙵᓱᒋᑦᑎ ᑲᓇᑕᒧᑦ, 

ᓄᓇᕗᒻᒧᓪᓗ. 

 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᕆᔭᐅᕋᑖᖅᑑᒐᓗᐊᖅ ᑐᙵᓱᖁᓪᓗᒍᑦᑕᐅᖅ ᕉᔅ 

ᒥᐊᓕ ᑮᓇᐃᓐᓇᖅ ᐸᓐᓂᖅᑑᒥᐅᑕᐅᓪᓗᓂ 

ᐱᕈᕐᕕᒋᓯᒪᓪᓗᓂᐅᒃ. ᐊᓕᐊᓇᐃᑦ ᑕᑯᒋᐊᖅ, 

ᑐᙵᓱᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ  

ᑐᙵᓱᑦᑎᒃᑎᓂᖅ. ᒪᓕᒐᓕᐅᖅᑎ ᐊᕐᕕᐊᑦ 

ᐊᐅᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ, ᐅᓇ 

ᓄᓇᖅᑲᑎᒋᙱᒃᑲᓗᐊᖅᖢᒍ ᐃᓕᑕᕆᕼᐅᐊᒐᕋ 

ᐃᐊᐳᑦ ᐃᕼᐊᓪᓗᐊᖅ, 

ᐃᖃᓗᒃᑑᑦᓯᐊᒥᐅᑕᐅᒐᔮᕼᐃᒪᖕᒪᑦ ᐅᑭᐅᓄᑦ  

ᐱᖓᓱᓄᑦ ᑖᕙᓂᕐᒥᐅᑕᐅᑎᓪᓗᖓ 

ᑐᙵᓵᕆᖃᑕᐅᓚᐅᖅᓯᒪᖕᒪᑦ ᐅᕙᓐᓂᒃ 

ᒪ’ᓈᕈᐊᖅᖢᒍ ᐊᒻᒪ ᑕᕝᕗᖓ ᐃᒡᓗᒧᑦ 

ᑐᙵᓱᖁᓪᓗᒍ. ᒪ’ᓇ, ᐅᖃᖅᑎᑦᑎᔩ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᓪᓗ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. ᐅᖃᐅᓯᒃᑯᑦ 

ᐊᐱᖅᑯᑎ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓ 

ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 199 - 5(2): ᖃᓄᐃᓕᖓᓂᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᓂᓪᓕᕋᔪᖕᓇᓗᐊᑯᓂ.  

 

>>ᐃᓪᓚᖅᑐᑦ 

 

ᐅᑉᓗᒥ ᐊᐱᖅᑯᑎᒋᕈᐊᖅᖢᒍ ᑮᓇᐅᔭᓕᕆᓂᕐᒧᑦ 

ᒥᓂᔅᑕ ᓂᑯᕕᑦᑐᖓ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐱᓇᓱᐊᕈᓯᕆᓚᐅᖅᑕᓐᓂ ᐊᐱᖅᓲᑎᒋᓚᐅᕋᒪ 

ᑐᓴᖅᑎᑦᑎᓇᓱᑦᑎᓪᓗᒍ ᑕᐃᔅᓱᒪᙵ ᐊᑐᐊᒐᕐᒥ 

ᕿᒥᕐᕈᓇᕐᓂᕆᓂᐊᖅᑕᖓᓂᒃ ᐸᕝᕕᓴᐃᓂᕐᒧᑦ 

ᐸᕝᕕᓴᐃᑦᑕᐃᓕᕆᓂᕐᒧᑦ. ᑭᐅᑎᓪᓗᒍ ᓯᕗᓕᖅᑎ 

ᐅᖃᓚᐅᕐᒪᑦ ᑭᐅᒐᒥ ᐃᒪᓐᓇ, “ᑖᒃᑯᐊ 

ᐊᑕᐅᑎᒃᑰᖃᑎᖃᕋᔭᖅᑐ ᐊᕕᑦᑕᐅᑉᐸᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓐᓂ ᐃᒻᒥᒃᑰᓕᖅᐸᑦ”.  

 

ᐅᖃᖅᑏ, ᑕᕝᕙ ᐱᕕᔅᓴᖃᑦᑎᐊᓕᖅᐳᖓ, ᐅᖃᖅᑏ, 

ᒥᓂᔅᑕᖓᓐᓄᑦ ᑭᓇᐅᔭᓕᕆᔨᒃᑯᓐᓄᑦ 

ᑐᓴᖅᑎᑕᐅᔪᒪᓪᓗᖓ ᖃᓄᐃᓕᖓᓕᕐᒪᖔᑕ ᑖᒃᑯᐊ 

ᐊᕗᑎᓂᐊᕐᓂᕆᔭᖏᑦ ᑐᓴᖅᑎᑕᐅᔾᔪᑎᒋᓚᐅᖅᑕᖓ 

ᔪᓚᐃᖑᑎᓪᓗᒍ ᐊᕐᕌᒍᒋᔭᑦᑎᓐᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ.  

 

>>ᐃᒡᓚᕐᒃᑐᑦ 

 

ᓂᕆᐅᖅᑲᐅᔪᖓ ᑖᔅᓱᒥᖓ 

ᐊᐱᖅᓱᖅᑕᐅᑲᑕᓚᐅᖅᑎᓪᓗᖓ ᐱᓇᓱᐊᕈᓯᔭᑦᑎᓐᓂ.  

 

ᑐᓴᖅᑎᑦᑎᓗᖓ ᑖᒃᑯᐊ ᓈᓚᒃᑐᑦ ᑐᓴᖅᑎᑦᑐᒪᓪᓗᒋᑦ 

ᐊᕐᕌᒍᒋᔭᑦᑎᓐᓂ ᒪᓕᒐᓕᐅᕐᕕᖕᒥ ᐊᒃᓱᐊᓗᒃ 

ᑐᓴᕈᒪᔪᒻᒪᓚᐅᕐᒪᑕ ᐱᔪᒪᓪᓗᑎᓪᓗ ᐃᒻᒥᒃᑰᖅᑐᒥᒃ 

ᐱᓕᕆᖃᖁᓕᖅᖢᒍ ᐃᖅᑲᓇᐃᔭᖅᑐᓕᕆᔨᒃᑯᑦ. 

ᑖᓐᓇ ᐃᑲᔪᖅᑐᑕᐅᓪᓚᕆᓚᐅᕐᒪᑦ. 

 

ᒫᓐᓇᐅᔪᖅ ᐃᖅᑲᐅᒪᔪᔅᓴᐅᒐᔅᓯ ᑕᐃᑲᓂ 

ᖃᐅᔨᒪᔨᑕᕐᒥᒃ ᐃᖅᑲᓇᐃᔭᖅᑎᑖᑲᐃᓐᓇᓚᐅᕋᑦᑕ 

ᐅᖃᐅᓯᕆᔭᖅᑐᖅᖢᑎᒍ ᐊᐱᖅᓱᕆᐊᖅᑐᖅᖢᑎᒡᓗ 

ᐊᒻᒪ ᓄᐊᑦᑎᔭᖅᑐᕐᒃᖢᑎᒃ ᑐᓴᒐᒃᓴᓂᒃ. 

ᐊᒃᑐᖅᑕᐅᓯᒪᔪᓂᓪᓗ ᐱᓕᕆᔭᖅᑐᖅᖢᑎᒃ 

ᐋᖅᑭᒃᓱᐃᔭᖅᑐᖅᖢᑎᒃ ᖃᓄᖅ ᐃᔾᔪᐊᒐᒃᓴᒥᒃ 

ᓇᓕᐊᖕᓂᒃ ᐊᑐᕐᓂᐊᕐᒪᖔᕐᒥ ᖃᐅᔨᓴᐃᓪᓗᑎᑦ 

ᐃᖅᑲᓇᐃᔭᖅᑎᑦᑎᑐᓕᕆᔨᖃᕐᓂᐊᕐᒪᑕ. ᑖᓐᓇ 

ᕿᒥᕐᕈᓇᓐᓂᐅᓚᐅᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐱᔭᕇᖅᑐᖅ. ᐃᓱᒪᓕᐅᕆᐊᖃᓛᖅᑐ ᖃᓄᐃᑦᑐᒥᒃ 

ᐊᐅᓚᐅᓯᕐᒥᒃ ᐊᐅᓪᓚᓯᕐᒧᑦ ᐊᑐᕐᓂᐊᕐᒪᖔᑕ 

ᐱᖅᑯᓯᐅᔪᒥᒃ.  

 

ᑭᓯᐊᓂᓕ ᒫᓐᓇ ᓂᕆᐅᑦᑐᒍᑦ 

ᐊᑐᓕᖅᑎᑕᐅᔪᒫᖅᑐᖅ ᐊᐃᐳᕈ 1-ᒥ ᑐᓴᒐᒃᓴᐃᑦ 

ᐱᓯᒪᔭᕗᑦ ᒪᓕᒡᓗᒋᑦ. ᑖᓐᓇ ᑕᕝᕙ ᑐᕌᒐᒃᓴᕆᔭᕗᑦ. 

ᐊᖏᓪᓚᕆᒃᓯᒪᓗᖓ ᐅᖃᕈᓐᓇᙱᑦᑐᖓ 

ᑐᕌᒐᕆᔭᕗᑦ ᑖᓐᓇ ᐃᒻᒥᒃᑰᓕᓛᖅᑐᖅ ᐊᐃᐳᕈ 1, 

2019-ᖑᓕᖅᐸᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕕᖓ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᐱᕆᓚᐅᙱᓂᓐᓂ ᐃᓚᒋᐊᕈᑎᒥᒃ ᒫᓐᓇ 

ᓯᕗᓕᖅᑎ, ᐃᓕᓐᓂᒃ ᐃᖅᑲᓇᐃᔮᔅᓴᓂᒃ  

ᐱᔪᒪᙱᑦᑐᖓ. ᐅᖃᖅᑎᒋᔭᐅᓗᖓ ᐱᐅᓂᖅᓴᖅ 

ᓯᕗᓕᖅᑏᓚᔭᐅᖅᑲᐅᒐᒪ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 

ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓇ, ᒥᓂᔅᑕ. 

ᐅᖄᓂᓵᕐᒪᑦ ᐱᓕᕆᑎᑦᑎᓚᐅᕐᒪᑕᒎᖅ ᖃᐅᔨᒪᔨᑕᕐᒥᒃ 

ᓲᕐᓗ ᑕᒪᓐᓇ ᖃᐅᔨᓴᒐᐅᓚᐅᖅᖢᓂᓗᒎᖅ ᖃᓄᖅ 

ᐋᖅᑭᒃᓯᒪᓂᐊᕐᓂᖓᓂ. ᐃᒪᖅᑲ ᑭᐅᑦᑎᐊᕐᓂᖅ 

ᐊᔪᕐᓂᐊᖅᑕᕋᓗᐊᖓ ᑭᓯᐊᓂ 

ᑐᑭᓯᑦᑎᐊᒃᑲᓐᓂᕈᐊᖅᐳᖓ ᑕᒪᑐᒪ ᒥᒃᓵᓄᑦ.  

 

(ᑐᓵᔨᑎᒎᓕᖅᑐᖅ) ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ 

ᑕᐃᒪᓐᓇᑦᑎᐊᖅ ᐋᖅᑭᒃᓯᒪᓂᐊᕆᕚ 2013-

ᖑᑎᓪᓗᒍ ᐋᖅᑭᒃᓯᒪᓂᕆᓚᐅᖅᑕᖓᓄᑦ 

ᐅᑎᕐᓂᐊᖅᐸ ᐅᕝᕙᓘᓐᓃᑦ ᐊᓯᐊᓂᒃ ᐋᖅᑭᒃᓯᒪᓂᕐᒥᒃ 

ᐊᑐᕐᓂᐊᖅᐸ ᐱᖃᓯᐅᔾᔨᓯᒪᓗᑎᑦ ᐅᓄᙱᓐᓂᖅᓴᓂᒃ 

ᐱᓕᕆᐊᖃᕐᓂᖅᓴᐅᓕᕐᓗᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᐊᖏᖅᖁᑎᖓᓄᑦ. 

ᐅᖃᖅᑏ, ᑖᒃᑯᐊ ᐅᖃᕈᓐᓇᖅᑐᖓ ᑕᕝᕙᓂ 

ᓇᓖᕌᕈᑎᓕᒫᑦᑎᐊᑦ ᓵᑦᑎᓐᓃᑦᑐᑦ ᐅᒃᐱᕈᓱᒃᑐᖓ 

ᒥᓂᔅᑕᐃ ᑲᑎᒪᔨᖏᑦ ᒐᕙᒪᐅᓪᓗᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ ᑖᓐᓇ 

ᓈᒻᒪᓈᖅᑐᒃᑯᑦ ᐱᒻᒪᕆᐅᓂᖅᐹᖑᒻᒪᑦ ᐱᓕᕆᕕᖕᓂ. 

ᐅᖃᐅᓯᖃᖅᑎᓪᓗᑕ ᐃᖅᑲᓇᐃᔭᖅᑎᑭᒃᓴᖃᑦᑕᕐᓂᕐᒧᑦ  

ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᒫᓐᓇ 

ᐃᖅᑲᓇᐃᔭᖅᑎᑭᒃᓴᕐᒪᑕ 

ᑭᒡᒐᖅᑐᐃᔨᖃᑦᑎᐊᕆᐊᖃᖅᖢᑎᒡᓗ 

ᐃᖅᑲᓇᐃᔭᖅᑎᓂᒃ.  

 

ᐅᖃᐅᑎᔪᓐᓇᖅᑕᒃᑲ ᒪᓕᒐᓕᐅᖅᑏᑦ ᑖᒃᑯᐊ 

ᕿᒥᕐᕈᓇᖃᑦᑕᕋᑦᑎᒍ ᓇᓕᐊ ᐊᑐᕐᓂᐊᕐᒪᖔᑦᑎᒍ 

ᐋᖅᑭᒃᓱᖅᓯᒪᓂᐅᔪᖅ ᑖᒃᑯᐊ ᒐᕙᒪᒃᑯᑦ  

ᐋᖅᑭᓯᒪᓂᕆᓂᐊᖅᑕᖏᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕕᖓᑦ ᑖᒃᑯᓂᖓ ᐱᓕᕆᐊᒃᓴᖏᓐᓂᒃ 

ᐱᓕᕆᔾᔪᑎᖃᑦᑎᐊᖁᓇᖅᑐᖅ ᑎᓕᔭᐅᓯᒪᔾᔪᑎᖏᑦ 

ᒪᓕᒡᓗᒋᑦ. ᑕᐃᒪᓐᓇ ᐱᓕᕆᓇᓱᖕᓂᐊᖅᑐᒍᑦ 

ᑐᓴᖅᑎᑦᑎᓇᓱᓛᖅᑐᒍᑦ ᒐᕙᒪᒃᑯᓐᓂ 

ᐊᑯᓂᐅᙱᑦᑐᖅ ᑐᓴᖅᑎᑦᑎᔪᒫᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᒃᑰᓕᖅᑐᖅ) 

ᖁᔭᓐᓇᒦᒃ ᒥᓂᔅᑖ. ᐅᑎᒃᑲᕐᓂᐊᕐᔪᒡᓗᖓ 

ᑕᐃᒃᑯᓄᖓ ᕿᒥᕐᕈᓇᒃᑕᐅᓚᐅᕐᓂᖓ 

ᐸᒡᕕᒃᓴᐃᑦᑕᐃᓕᓂᕐᒧᑦ ᐊᑐᐊᒐᖅ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ 

ᐱᓕᕆᖃᑕᐅᓂᖓ. ᓯᕗᓕᖅᑎ ᐅᖃᓚᐅᕐᒪᑦ 

ᒥᓂᔅᑕᖓᑦ ᑮᓇᐅᔭᓕᕆᔨᒃᑯᒡᒎᖅ 

ᓇᓗᓇᐃᖅᓯᔪᓐᓇᕐᓂᐊᕐᒪᑦ ᒐᕙᒪᒃᑯᑦ 

ᐱᑦᑎᐊᕆᐊᖃᕐᓂᕐᒧᑦ ᖃᐅᔨᓴᖅᑎ 

ᑎᒃᑯᐊᖅᑕᐅᓚᐅᖅᓯᒪᖕᒪᑦ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᑦ ᒪᓕᒐᕐᔪᐊᖏᑎᒍᑦ 

ᐃᓚᐅᓂᐊᕐᒪᒡᒎᖅ.  

 

ᕿᒥᕐᕈᓇᓕᖅᐸᑕ, ᐅᖃᖅᑏ, ᑖᒃᑯᓂᖓ 

ᓇᓗᓇᐃᖅᓯᑦᑎᐊᖁᔭᕋ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᐃᓐᓇ ᐱᑦᑎᐊᕆᐊᖃᕐᓂᕐᒧᑦ 

ᖃᐅᔨᓴᖅᑎ ᐃᖅᑲᓇᐃᔮᖓ ᖃᓄᐃᑦᑐᓂᒃ 

ᐱᓕᕆᐊᒃᓴᖃᕐᓂᐊᖅᐹ ᕿᒥᕐᕈᓇᒃᑕᐅᑎᓪᓗᒍ 

ᑕᐃᓐᓇ ᐊᑐᐊᒐᖅ ᐸᒡᕕᓴᐃᑦᑕᐃᓕᒪᓂᕐᒧᑦ? ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᑦᑎᐊᕆᐊᖃᓐᓂᒻᒧᓐ 

ᖃᐅᔨᓴᖅᑎ ᑮᓇᐅᔭᓕᕆᔨᒃᑯᑦ ᒥᓂᔅᑐᖓᓄᑦ 

ᐅᕝᕙᓘᓐᓃᑦ ᐱᓕᕆᕕᖓᓄᑦ ᐅᓂᒃᑳᖃᑦᑕᕐᓂᐊᖅᐸ? 

ᐅᕝᕙᓘᓐᓃᑦ ᐅᓂᒃᑳᕆᐊᖅᑐᖔᖃᑦᑕᕐᓂᐊᖅᐸ 

ᐊᖓᔪᖅᑳᖃᕐᓗᓂ ᐱᓕᕆᕕᖓᓐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ, ᐅᔾᔨᕈᓱᒃᖢᖓ  

ᐊᑕᐅᓯᐅᙱᑦᑐᒧᑦ ᐊᐱᕆᔭᐅᒐᕕᑦ.  

ᑖᔅᓱᒥᖓᑦᑕᐃᓐᓇᐅᙱᑐᐃᓐᓇᕆᐊᖃᕐᒪᓪᓘᓐᓃᑦ 

ᑭᓯᐊᓂ ᐊᐱᖅᑯᑎᒋᒋᐊᖔᖅᑲᐅᔭᖓ 

ᑭᐅᔪᓐᓇᕈᕕᐅᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔅ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᑦ ᑖᒃᑯᐊ ᐊᔾᔨᒌᕐᓚᖕᒪᑕ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᖏᑦᑐᖅ.  

 

ᓱᖁᑕᐅᒋᙱᑕᕋ ᑭᐅᓇᓱᑦᑎᐊᕐᓂᐊᖅᐸᕋ 

ᓇᓗᓇᐃᕋᓱᒡᓗᒋᒃ ᑖᒃᑯᐊ ᐃᓗᓕᕆᔭᖏᑦ 

ᐱᔾᔪᑎᒋᓪᓗᒍ ᐱᑦᑎᐊᕆᐊᖃᕐᓂᕐᒧᑦ ᖃᐅᔨᓴᖅᑎ 

ᑕᐃᓐᓇ ᐸᒡᕕᓴᐃᓂᕐᒧᑦ ᐊᑐᐊᒐᖅ ᑕᐃᓐᓇ 

ᐸᒡᕕᓴᐃᔭᕆᐊᖃᖏᓐᓂᕐᒧᑦ ᐊᑐᐊᒐᖅ. ᑖᓐᓇ 

ᖃᐅᔨᓴᖅᑎ ᑐᓴᕐᕕᐅᒋᐊᖃᕋᔭᕐᒪᑦ 

ᕿᒥᕐᕈᓇᒃᑎᓪᓗᒋᓪᓘᓐᓃᑦ ᐊᑐᐊᒐᕐᒥᒃ ᐅᕝᕙᓘᓪᓃᑦ 

ᕿᒥᕐᕈᔭᕇᖅᑎᓪᓗᒋᑦ ᐊᑐᐊᒐᕐᒧᑦ. ᑕᐃᑲᓂ 

ᐱᕕᒃᓴᖃᕐᓂᐊᖅᑐᖅ ᐊᓯᔾᔨᕆᐊᖃᖅᐸᑦ ᖃᐅᔨᓴᖅᑎ 

ᐱᑦᑎᐊᕆᐊᖃᕐᓂᕐᒧᑦ ᐱᑦᑎᐊᖅᑐᖃᕐᓂᕐᒪᖔᑦ.  

 

ᑕᐃᑲᓂ ᐊᑐᐊᒐᕐᒥᒃ ᕿᒥᕐᕈᓇᒍᓐᓇᓛᖅᑐᖅ, 

ᐱᕕᖃᖅᑎᑕᐅᓛᖅᑐᖅ ᐊᒻᒪ ᑭᓯᐊᓂ 

ᕿᒥᕐᕈᓇᓕᕌᖓᑦᑕ ᐊᑐᐊᒐᕐᓂᒃ ᖃᖓᑐᐃᓐᓇᒃᑯᑦ. 

ᓯᕗᓕᖅᑎ ᐅᖃᓚᐅᕐᒪᑦ ᑕᐃᒪᓐᓇ ᐊᑖᒎᕋᔭᖅᑐᖅ 

ᒥᓂᔅᑕ ᑲᒪᔫᑉ ᓄᑖᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦᑕ ᑲᒪᒋᒐᔭᖅᑕᖓ ᑕᐃᑰᓇ. ᑕᐃᒃᑯᐊ 

ᒥᓂᔅᑕᐅᑉ ᑐᖏᓕᖅᑖᕆᒐᔭᖅᑕᖓᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᒐᔭᖅᑕᖓᑦ ᑕᐃᒪᓐᓇ. 

 

ᑭᓯᐊᓂ ᓇᓗᓇᐃᕐᓗᒋᑦ ᐃᓘᓐᓇᖏᑦ ᐃᒻᒪᖄ 

ᐸᒡᕕᓴᒃᑕᐃᓕᔭᕆᐊᖃᕐᓂᕐᒧᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗᑦᑕᐅᖅ 

ᖃᐅᔨᓴᖅᑕᓂᒃ ᐱᑦᑎᐊᖅᑐᖃᕐᓂᖏᒻᒪᖔᑦ 

ᑖᒃᑯᓂᖓ ᑲᒪᒐᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓱ. 

 

ᐊᐱᖅᑯᑦ 200 - 5(2): ᐃᓕᓐᓂᐊᕝᕕᑦᑕ 

ᐅᓗᕆᐊᓇᖅᑐᖃᓐᓂᖓ ᓇᓗᓇᕈᑎᕗᖅ 

ᐅᓪᓗᒥᒧᑦ (ᓇᑦᓱᖅ) 

 

ᓇᑦᓱ: ᑎᒡᓕᖕᓇᐃᑯᓂ. (ᑐᓵᔨᒃᑰᓕᖅᑐᖅ) ᐅᓂᓴᒃᑯᑦ 

ᐅᖃᖅᑏ ᒪᓕᒐᓕᐅᖅᑏᓪᓗ. (ᑐᓵᔨᒃᑰᕈᓐᓃᖅᑐᖅ) 

ᐊᐃᕕᓕᖕᒥᐅᑕᐃᑦ ᐅᑉᓗᒃᑰᖅᐸᔅᓯ,  

ᐊᐃᕕᓕᖕᒥᐅᑕᐅᓪᓗᓂ ᐊᐃᕕᕈᓕᕐᓇᖅᑐᐊᓘᖕᒪᑦ. 

 

>>ᐃᒡᓚᖅᑐᑦ 

 

(ᑐᓵᔨᒃᑰᓕᖅᑐᖅ) ᐅᖃᖅᑏ (ᑐᓵᔨᒃᑰᕈᓐᓃᖅᑐᖅ) 

ᐃᓱᒫᓗᒋᔭᐅᖏᓐᓇᕐᒪᑦ ᓈᒻᒪᖏᑦᑐᖃᕆᐊᖓᓂᒃ ᐃᓛᒃ 

ᓈᒻᒪᖏᑦᑐᖅᑕᓕᐊᓘᖕᒪᑦ ᑭᓯᐊᓂ ᑕᒪᒃᑯᐊ ᓱᕈᓰᑦ 

ᐃᓕᓐᓂᐊᕆᐊᖅᑐᐃᑦ ᐊᒥᕐᓗᓕᖅᐸᒃᓱᑎᒡᓗ 

ᐃᓕᓴᐃᔩᓪᓗ ᓂᐊᖁᙳᕈᓘᔭᕐᓂᕋᖅᑕᐅᕙᓕᖅᓱᑎᒃ 

ᐱᖃᑦᑕᕐᒪᑕ. ᓴᒡᓗᖃᑦᑕᖏᑦᑐᓂᒃᑯᐊ, ᐅᒃᐱᕆᔭᒃᑲ. 

ᑕᐃᑲᓃᓚᐅᐱᓪᓚᒃᑳᖓᒪᓗ ᐅᖃᖅᑏ, 

ᓂᐊᖁᙳᓕᖅᓱᖓ ᐊᓂᖃᑦᑕᕋᒪ.  
 

ᓈᒻᒪᖏᑦᑐᖅᑕᖃᓪᓚᑦᑖᕐᒪᑦ ᑖᒃᑯᐊᓗ ᐊᔾᔩᑦ 

ᓴᖅᑭᑎᓯᒪᔭᒃᑲ ᐃᓕᓐᓂᐊᕐᕕᑦᑕ ᐊᑖ 

ᑕᑯᒥᓇᐃᑦᑐᐊᓘᖕᒪᑦ. ᐃᓕᓐᓂᐊᕐᕕᕗᑦ ᒫᓐᓇᐅᔪᖅ 

ᐊᒻᒪ ᑕᒪᓐᓇ (ᖁᐊᖑᐃᓐᓇᔭᑦᑐᖅ ᓄᓇᐅᑉ ᐊᑎᐊᓂ) 

permafrost−ᖑᓂᕋᖅᑕᐅᔪᖅ ᖁᐊᖅ ᓄᓇ 

ᐊᐅᒃᐸᓪᓕᐊᓂᖓ ᐅᓄᙵᖅᐸᓪᓕᐊᓂᖓᓄᑦ 

ᑕᐅᓄᖓ ᐃᓕᓐᓂᐊᕕᐅᑉ ᐊᑖ 

ᐃᒻᒪᒃᐸᓪᓕᐊᖏᓐᓇᐅᔭᐃᓐᓇᕐᒪᑦ ᑕᐃᒪᙵᓕᒫᖅ. 

ᐃᒻᒪᖄ ᓯᐊᒻᒪᓕᖅᑐᖅ ᓂᕈᑐᔪᒧᑦ 

ᖃᐅᔨᒪᙱᑕᑦᑎᓐᓄᑦ ᑕᒡᕙᙵᑦ 

ᑎᐱᓗᒃᑐᐊᓘᓇᓱᒋᓕᕋᑦᑎᒍᑦ ᐃᓚᐃᑎᒍᑦ. 

ᓄᑖᙳᖅᑎᖅᑕᐅᑐᐃᓐᓇᕐᓂᐅᔭᕐᕙᓗᒃᖢᓂᓗ 

ᑖᒃᑯᐊᓗ ᓄᓇᖅᑲᑎᒃᑲ ᐃᓱᒫᓗᖕᒪᑕ ᐅᐱᓐᓇᕋᓂ. 
 

ᐅᓇ ᒐᕙᒪᒃᑯᑦ ᐱᓕᕆᔨᖓ, ᐃᓛᒃ ᒥᓂᔅᑐᖓ 

ᐊᐱᕆᔪᒪᒐᒃᑯ ᑖᔅᓱᒪ ᒥᒃᓵᓄᑦ. ᑕᒪᒃᑯᐊ ᒐᕙᒪᒃᑯᑦ 

ᐃᓕᓐᓂᐊᕐᕕᖁᑎᖏᑦ ᓈᒻᒪᑦᑎᐊᕋᓗᐊᕐᒪᖔᑕ 

ᖃᓄᑭᐊᖅ ᑕᔅᓱᒪ ᐱᓕᕆᕝᕕᖓ ᐃᖅᑲᓇᐃᔭᖅᑎᖏᑦ 

ᐱᓕᕆᓲᖑᕙᑦ? ᓯᕗᓪᓕᖅᐹᒥᒃ ᐊᐱᖅᑯᑎᒐ ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᑯᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᒡᓗ ᑕᑉᓱᒥᖓ ᐊᐱᕆᒐᕕᑦ. 

ᐅᒃᐱᕆᔭᒋᑦ ᑕᒪᒃᑯᐊ ᐱᓕᕆᕝᕖᑦ ᐃᓕᓐᓂᐊᕐᕖᑦ 

ᓱᓕᕆᕝᕖᑦ ᐋᓐᓂᐊᕐᓇᖅᑐᖅᑕᖃᓕᕌᖓᑕ 

ᐃᒃᐱᒋᔭᐅᖃᑦᑕᖅᑐᑦ ᑕᐃᑲᓂ ᓇᔪᖅᓯᖃᑦᑕᖅᑐᓄᒃ 

ᐅᑉᓗᒃᑯᑦ ᐅᓐᓄᒃᑯᑉᓘᓐᓃᑦ. ᑕᒪᒃᑯᐊ 

ᐃᖦᖢᐊᓐᖏᓕᐅᖅᑐᖅᑕᖃᓕᕌᖓᑦ ᓄᓇᓕᖕᒥ 

ᐆᒃᑑᑎᒋᓗᒍ ᑕᐃᓐᓇ ᓴᓪᓕᕐᓂ ᐃᓕᓐᓂᐊᕐᕕᒃ 

ᐅᖃᐅᓯᕆᒐᖕᓂ. ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒡᓕ ᐅᖃᐅᔾᔭᐅᓇᔭᖅᐳᑦ 

ᑖᒃᑯᐊ ᒥᓂᔅᑕᐅᕝᕕᒋᔭᒃᑲ ᐅᓇ ᓄᓇᓕᖕᒥ 

ᐃᒡᓗᕐᔪᐊᖁᑎᕗᑦ ᐃᓕᓐᓂᐊᕐᕕᒃᐳᑦ ᓴᓪᓕᓂ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑲᐅᙱᓕᐅᕈᑎᖃᓕᕐᒪᑦ−ᓚᔭᐅᒍᑉᑕ. ᑕᐃᒪ ᐅᕙᒍᑦ 

ᖃᐅᔨᓴᕆᐊᓕᕋᔭᖅᑕᕗᑦ ᑕᒪᒃᑯᐊ 

ᐃᖦᖢᐊᙱᓕᐅᕈᑕᐅᓂᕋᖅᑐᑦ ᑕᐃᑲᓂ ᓴᓪᓕᐅᑉ 

ᐃᓕᓐᓂᐊᕐᕕᖓᓂ. ᐆᒃᑑᑎᒋᓗᒍ ᑐᑭᓯᓇᖅᑰᕐᒪᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᒐᕕᑦ. ᐃᒃᐸᓵᓂ ᑕᒪᐅᙵᐅᓪᓗᖓ 

ᑭᖑᕙᓚᐅᕋᒪᐃᓛᒃ ᖃᖓᑕᔫᖃᙱᓚᐅᕐᒪᑦ ᓴᓪᓕᖅ 

ᐊᐃᑉᐱᕐᒥ. ᖃᖏᖦᖠᓂᕐᒨᙵᐅᖃᑎᖃᓚᐅᕋᒪ 

ᑕᐃᑯᖓ ᓴᓪᓕᕐᒨᖅᑐᒥᓂᖅ ᐅᓇᓐᖓᑦ 

ᐋᓐᑎᐅᕆᔫᒦᙶᖅᖢᓂ ᑎᓕᔭᐅᔪᖅ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ ᐃᓕᓐᓂᐊᕐᕕᑦᑕ ᓈᖕᒪᑦ 

ᐊᖏᓐᓂᖓᓂᒃ ᖃᐅᔨᓴᕆᐊᖅᑐᖃᓚᐅᕐᒪᑦ. 

ᖃᖓᑕᔫᒃᑰᖃᑎᒋᐅᔭᓚᐅᕋᒃᑯ 

ᑲᖏᖅᖠᓂᓕᐊᖅᖢᖓ ᑕᐅᓄᖓ ᐅᑎᖅᐸᓪᓕᐊᔪᖅ. 

ᑖᓐᓇ ᐃᖅᑲᓇᐃᔭᖅᑎ ᐅᕝᕙ ᐱᓕᕆᔨ 

ᖃᑉᓗᓈᑎᑐᖃᐃ ᐅᖃᓪᓚᖕᓂᐊᕋᒪ ᐅᖃᖅᑏ 

ᑐᑭᓯᓇᑦᑎᐊᕐᓂᐊᕐᒪᑦ.  

 

(ᑐᓵᔨᑎᒍᑦ) ᑕᐃᒪ ᐅᖃᖅᑏ ᐅᓪᓗᖅ ᑕᐃᒪ 

ᖃᔅᓯᐅᓕᖅᑐᒃᑭᐊᖅ ᑲᑎᒪᖃᑎᖃᓚᐅᕋᒪ 

ᐃᖅᑲᓇᐃᔭᕐᕕᖕᒥ ᖃᐅᔨᓴᖅᑎᐅᔪᒥᒃ 

ᐊᑦᑕᕐᓇᙱᒃᑲᓗᐊᕐᒪᖔᑕ ᐱᕈᓇᕋᓗᐊᕐᒪᖔᑕ 

ᖃᐅᓯᓴᕆᐊᖅᓯᒪᔪᒥᓂᕐᒥᒃ ᓴᓪᓕᕐᒥ ᐃᓕᓴᕕᖕᒥ 

ᐲᔭᐃᔭᖅᑐᖅᑐᒥᓂᖅ ᖃᐅᔨᓴᕋᔅᓴᒥᓂ. 

ᐅᖃᐅᔾᔭᐅᓚᐅᖅᑐᖓ ᑕᐃᒃᑯᐊ ᓄᓇᓕᓐᓂᒡᒎ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ 

ᖃᐅᓯᓴᖅᑕᐅᒐᔭᖅᑐᓂᑦ ᓄᐊᑦᑎᔭᖅᑐᑐᒥᓂᖅ. 

 

ᒥᓂᔅᑕ ᐊᖏᕈᓐᓇᖅᑳ ᖃᐅᔨᔭᒥᓂᕐᓂᑦ  

ᐊᕙᑎᓂᕆᓂᕐᒧᑦ ᑎᒥᒧᑦ ᐊᒃᑐᖅᓯᒍᓐᓇᖅᑐᓂᑦ 

ᖃᐅᓯᓴᖅᑕᐅᓂᖃᖅᑎᓪᓗᒍ ᓴᓪᓕᕐᒥ ᐃᓕᓴᕕᒃ. 

ᐊᒻᒪᓗᑦᑕᐅᖅ ᓴᓪᓕᕐᒥᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᑐᐃᓐᓇᐅᓕᑐᐊᖅᑲᑕ.  

 

(ᑐᓵᔨᒃᑯᖐᑦᑐᖅ) ᐃᓱᒫᓗᖕᓇᕐᒪᓂᓛᖅ 

ᓄᑖᙳᖅᑎᖅᑕᐅᑐᐃᓐᓇᕐᓂᐊᖅᑎᓪᓗᒍ ᑕᐃᒃᑯᐊᓗ  

ᖃᐅᔨᓴᓚᐅᖅᑐᐃᑦ ᖃᐅᔨᓴᕆᐊᓚᐅᖅᑐᐃᑦ 

ᑭᐅᔾᔪᑎᖃᙱᑎᓪᓗᒋᑦ. ᓱᓕ ᓇᒻᒪᒃᑐᒥᖃᐃ 

ᐱᓕᕆᓕᕋᓗᐊᖅᐱᑕ ᑖᓐᓇ ᐃᓕᓐᓂᐊᕐᕕᕗᑦ 

ᓄᑖᙳᖅᑎᑕᐅᒐᓱᑐᐃᓐᓇᕐᓂᐊᖅᑎᓪᓗᒍ 

ᑐᑭᓯᐅᒪᙱᑎᓪᓗᑕ ᓱᓕ ᖃᓄᐃᑑᓪᓚᑦᑖᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

 

>>ᐃᓪᓚᖅᑐᑦ 

 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᑯᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᓲᖃᐃᒻᒪᕈᓘᕙᒃᑑᒐᓗᐊᖅ. 

ᐅᖃᖅᑏᑦᓯᔩ, ᑖᒻᓇ ᐅᖃᐅᑎᔪᒪᑉᓗᒍ ᒪᓕᒐᓕᐅᖅᑎ 

ᖁᔭᓐᓇᒦᒃ ᐊᐱᕆᒐᕕᑦ ᑖᑉᓱᒧᖓ. ᑖᓐᓇᐃᓛᒃ 

ᐃᓕᓐᓂᐊᕐᕕᒃ ᐃᓕᓐᓂᐊᕐᕖᑦ 

ᐅᓗᕆᐊᓇᖁᓐᓇᙱᒻᒪᑕ ᓄᑕᖅᑲᑉᑏᓐᓂᒃ 

ᐃᕐᖑᑕᑉᑎᒻᓂᒃ ᐃᓗᓕᖃᕐᒪᑕ 

ᐃᓄᖁᑎᑉᑎᓐᓂᓗᐃᓛᖅ. ᑕᒪᓐᓇ ᖃᐅᔨᓴᖅᑕᐅᔪᑦ 

ᖃᐅᔨᓴᐃᔪᖅ ᑕᐃᑲᓂ ᑕᒪᑐᒪ ᐃᓗᐊᓂ 

ᐅᓗᕆᐊᓇᖅᑐᖅᑕᖃᙱᓕᕋᓗᐊᙱᒻᒪᖔᑦ ᑕᐃᒻᓇ 

ᖃᐅᔨᓴᖅᑕᖓ ᑕᐃᒪ 

ᓇᓗᓇᐃᖅᓵᓕᓂᐊᖅᑐᒃᓴᐅᖕᒪᑦ. ᑕᐃᒻᓇ 

ᓇᓗᓇᐃᕐᓂᐊ ᓇᓪᓕᖅᐸᑦ ᑐᓴᒐᒃᓴᖅᑕᖃᓕᖅᐸᑦ ᐄ, 

ᐃᓕᖕᓄᑦ ᖃᐅᔨᑎᓐᓂᐊᖅᐸᒋᑦ ᖃᓄᖅ 

ᑐᓴᒐᒃᓴᖅᑕᖃᕐᒪᖔᑦ, ᓱᓇᒥᒃ ᖃᐅᔨᓯᒪᖕᒪᖔᑕ 

ᖃᐅᔨᓴᕆᐊᖅᓯᒪᔭᖓᓂᒃ ᐊᓯᖏᓐᓂᒡᓗ. ᑕᒪᑐᒪ 

ᒥᒃᓵᓄᑦ ᐊᒃᑐᐊᔪᖅᑕᖃᕐᓂᖅᐸᑦ ᐊᑐᐃᓐᓇᕈᖅᐸᑕ 

ᖃᐅᔨᑎᓐᓂᐊᖅᐸᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) 

ᒪᒥᐊᒃᑲᓐᓂᕆᕗᖓ ᑖᒃᑯᓄᖓ ᒥᓂᔅᑕᐅᔪᓄᑦ.  

(ᑐᓵᔨᒃᑰᖏᑦᑐᖅ) ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᑦᑎᐊᖃᑦᑕᕋᕕᑦ. (ᑐᓵᔨᑎᒍᑦ) ᐄ, 

ᐃᓕᓴᖅᓯᓯᒪᔪᖓ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᖃᐅᓯᓴᓪᓚᕆᔅᓯᒪᒻᒪᑕ ᐃᓕᓴᕕᒃ 

ᖃᓄᐃᓕᔭᐅᒋᐊᖃᓂᐊᖅᑑᔮᕐᒪᖔᖅ ᓴᓪᓕᕐᒥ.  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᖓᓂᒃ ᑕᐃᒪ ᐱᓚᐅᕋᒪ ᐱᖓᓲᔪᖅᑐᑦ 

ᐱᓇᓱᐊᕈᓰᓐᓂᑦ ᑐᒃᓯᕋᓚᐅᖅᑎᓪᓗᖓ 

ᖃᐃᑕᐅᑦᑕᓯᓇᓚᐅᕐᖓᑕ. 

 

ᑖᓐᓇ ᐃᓕᓴᕕᖓ ᖃᐅᔨᓴᖅᑕᐅᑎᓪᓗᒍ 

ᓱᔭᐅᒋᐊᖃᕐᒪᒑᖅ ᖃᓄᖅ ᐃᓕᓴᕕᐅᒋᐊᖃᕐᒪᖔᖅ 

ᖃᓄᕐᓗ ᐃᓄᒋᐊᒡᓯᕙᓪᓕᐊᓯᒪᒻᒪᖔᑕ ᖃᓄᕐᓗ 

ᐱᑐᖃᐅᑎᒋᒻᒪᖔᑕ. ᓇᓗᓇᐃᖅᓯᓯᒪᔪᑦ 

ᐊᑭᑐᓗᐊᕋᔭᕐᖔᒡᒎᖅ ᓄᑖᒥᒃ ᐃᓕᓴᕕᑖᓐᓂᐊᖃᑕ 

ᓴᓂᓕᖃᖅᑎᓪᓗᒍ ᓴᓇᔭᐅᑐᐃᓐᓇᕐᓂᖓᓂ.  

 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓘ ᑎᑭᑦᑐᐊᓘᑎᓪᓗᒍ 

ᐃᓕᓴᕕᐅᓪᓗ ᐊᑖ ᐊᐅᒃᐸᓪᓕᐊᑐᐃᓐᓇᖅᑐᓂ.  

 

ᒥᓂᔅᑐ ᓇᓗᓇᐃᖅᑐᐃᑦᑎᐊᕈᓐᓇᖅᑳ ᖃᓄᖅ 

ᑕᒪᒃᑯᐊ ᖃᐅᔨᓴᕐᓃᑦ ᐃᓱᒪᖃᖃᑦᑕᕐᒪᖔᑕᑦᑕᐅᖅ 

ᓯᕗᓂᑦᑎᓐᓂ ᐊᑭᒋᓛᖅᑕᖏᓐᓂᒃ 

ᐋᓐᓂᐊᕕᓕᐊᕆᐊᖃᖃᑦᑕᓕᖅᑲᑕ ᐊᕙᑎᖓᑕᓗ 

ᐊᑦᑕᓇᖅᓯᔪᐊᓘᒃᐸᑦ, ᑎᒥᓂᒃ 

ᐊᒃᑐᐃᓂᐅᓴᖃᑦᑕᓕᖅᑎᓪᓗᒋᑦ? 

ᐃᓱᒪᒃᓴᖅᓯᐅᕈᑎᖃᖅᑎᓪᓗᓯ ᐲᖅᑕᐅᒋᐊᖃᖅᑳ 

ᐅᕝᕙᓘᓐᓃᑦ ᐊᓯᔾᔨᖅᑕᐅᒋᐊᖃᖅᑲ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᒃᑯᐊ ᐃᓛᒃ ᓱᓇᐃᑦ ᐃᒡᓗᕐᔪᐊᑦ 

ᓱᓇᐅᒃᐸᑦ ᐃᓕᓐᓂᐊᕐᕕᒃ ᐅᖃᐅᓯᕆᒐᑉᐱᒍᑦ 

ᐃᓕᓐᓂᐊᕐᕕᒃ ᐅᒃᑑᑎᒋᓗᒍ.ᐊᓯᙳᕆᐊᖃᖅᑑᔭᕌᖓᑦ 

ᐅᕝᕙᓘᓐᓃᑦ ᓄᑖᙳᖅᑎᕆᐊᖃᓕᕌᖓᑦ ᑕᒪᒃᑯᐊ 

ᕿᒥᕐᕈᔨᑕᖃᕐᒪᑦ ᑎᒥᐅᔪᓂᒃ. ᒥᓂᔅᑐ ᐅᓇᓂ  

ᐊᑖᓃᑦᑐᓂᒃ ᑐᖏᓕᖏᓐᓂᒃ, ᑐᖏᓕᖏᑕᓗ  

ᑐᖏᓕᖏᓐᓂᒃ. ᑕᐅᓇᙵᑦ ᐱᕙᓪᓕᐊᓲᖑᖕᒪᑦ 

ᐅᕙᑉᑎᓐᓄᐊᓚᐅᖅᑎᓐᓇᒍ. ᑕᐃᒃᑯᐊ 

ᕿᒥᕐᕈᓲᖑᖕᒪᑕ ᑕᒪᒃᑯᓂᖓ. ᐅᖃᐅᓯᕆᓵᖅᑕᓐᓂᒃ 

ᖃᓄᖅ ᐊᑭᖃᕐᓂᐊᖅᐸ, ᐊᓯᔾᔨᕆᐊᖃᖅᐸ, 

ᐋᖅᑭᒋᐊᑭᑦᑑᕙ ᐋᖅᑭᒋᐊᑭᙱᓗᐊᖅᐸᑦ ᓇᐅᒃᑯᑦ 

ᐊᑭᓗᖕᓂᖅᓴᐅᓇᔭᖅᐸ 

ᐊᐅᓪᓛᑦᓯᐊᕐᓂᖅᓴᐅᒐᔭᖅᐸᓘᓐᓃᑦ?  

ᐃᓛᓐᓂᑦ ᐊᑭᓗᖕᓂᖅᓴᐅᒐᓗᐊᕐᓗᓂ ᐊᑭᑐᓂᖅᓴᖅ 

ᐱᐅᓂᖅᓴᐅᓲᖑᖕᒥᖕᒪᑕ. ᑕᒪᒃᑯᐊ ᐊᔾᔨᒌᙱᑦᑐᑦ 

ᐱᔾᔪᑏᑦ ᕿᒥᕐᕈᔭᐅᑦᓯᐊᓚᐅᖅᖢᑎᒃ ᑖᒃᑯᓄᖓ 

ᑎᒥᐅᔪᒧᑦ ᓇᐅᒃᑯᑦ ᐃᓱᐊᓛᖑᓇᔭᕐᒪᖔᑦ 

ᖃᐅᔨᓴᓲᖑᖕᒪᑕ. ᓲᕐᓗ ᑕᐃᒻᓇ 

ᖃᐅᔨᓴᕆᐊᖅᑐᕐᓂᕋᖅᑲᐅᔭᐃᑦ 

ᑎ`ᖕᒥᓲᕐᒦᖃᑎᒋᖅᑲᐅᔭᐃᑦ. ᑕᒪᒃᑯᐊ ᑲᑎᖦᖢᑎᒃ 

ᑕᐃᓐᓇ ᑎᒥᐅᔪᖅ ᐊᖓᔪᖅᑳᑦ ᑐᒡᓕᖏᑦᑕ 

ᑐᒡᓕᖏᓐᓂᒃ ᑕᑉᐱᑯᖓ ᖁᕝᕙᖅᐸᓪᓕᐊᓲᖑᖕᒪᑦ. 

ᐅᑯᐊ ᑮᓇᐅᔭᑦ ᐊᒥᒐᖅᑎᓪᓗᒋᑦ ᓇᓕᐊᒃ 

ᐱᖅᑲᐅᑕᐅᔭᕆᐊᖃᖅᐹᓕᓲᖑᖕᒪᑕ ᑕᑉᐸᐅᖓ 

ᐅᕙᑉᑎᓐᓄᑦ ᑎᑭᓚᐅᖅᑎᓐᓇᒍ. 
 

ᑕᐃᒪᓐᓇ ᑕᒡᕙ ᐱᓕᕆᐊᖃᓲᖑᕗᑦ ᑕᒪᒃᑯᐊ 

ᐃᓱᒪᓕᐅᕋᓱᖕᓂᕐᒧᑦ ᑎᑭᑉᐸᓪᓕᐊᑎᓪᓗᑕ. 

ᓄᑖᙳᕆᐊᕈᓐᓇᖅᐸ, ᐋᖅᑭᒐᒃᓴᐅᕙ, 

ᐋᖅᑭᒐᒃᓴᐅᙱᑉᐸᑦ, ᓱᓇᒧᑦ ᐊᓯᔾᔨᕆᐊᖃᖅᐸ, 

ᖃᓄᖅ ᐋᖅᑭᖕᓂᐊᖅᐹᖅᑐᖃᓚᐅᖅᑎᓐᓇᒍ 

ᑕᑉᐸᐅᙵᖅᐸᓪᓕᐊᓲᖑᖕᒪᑕ ᑕᒪᒃᑯᐊ 

ᐅᖃᐅᓯᕆᔭᑎᑦ ᐃᓗᐊᓃᖃᓯᐅᑎᑉᓗᑎᒃ. 

ᑐᑭᓯᓇᕐᓂᕈᒪ, ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 
 

ᐊᐱᖅᑯᑦ 201 - 5(2): ᕼᐋᒻᓚᒃᑯᑦ 

ᒪᓕᒐᔾᔪᐊᖓᒍᑦ ᐱᔪᓐᓇᐅᑎᖏᓐᓂᒃ 

ᑐᓴᐅᒪᑎᑦᑎᓂᖅ (ᑕᐅᑐᙱ) 
 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᐅᑉᓗᒃᑰᖅᐸᒃᑲ ᑲᖏᖅᓯᓂᕐᒥᐅᑦ ᐅᐊᖕᓇᖓᓄᑦ. 

ᒥᐅᕆ ᕋᐅᔅ ᑕᐅᑐᒃᑯᕕᑦ ᐊᓈᓇᑯᓗᐃᓪᓗ, 

ᐊᓈᓇᑦᑎᐊᓕᒫᓪᓗ ᐊᒻᒪ ᐃᒡᓗᓕᒑᕐᔪᖕᒥ 

ᐃᓐᓇᕆᔭᖅᐳᑦ.  

 

ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑐᒧᑦ ᒐᕙᒪᓕᕆᓂᕐᒧᑦ 

ᐊᒻᒪ ᓄᓇᓕᖕᓂ ᐊᐅᓚᑦᑎᔨᐅᔪᒧᑦ, ᐱᔾᔪᑎᖃᖅᑐᖅ  

ᕼᐋᒻᓚᒃᑯᑦ ᒪᓕᒐᖏᓐᓂᒃ ᐊᒻᒪ ᐃᓕᖅᑯᓯᖃᕐᕕᐅᔪᒥ.  
 

ᑕᐃᒪ ᒥᓂᔅᑐ ᒪᐃᔫᓯᒪᒐᕕᑦ ᖃᐅᔨᒪᑦᑎᐊᖅᑐᑎᑦ 

ᓇᐃᓴᐅᑎᖃᖅᑐᖅ 33, ᕼᐋᒻᓚᒃᑯᓐᓄᑦ ᒪᓕᒐᖏᑦᑕ 

ᐊᒻᒪ ᓄᓇᓕᐅᐸᐅᔭᕐᓄᑦ ᐊᒻᒪ ᓄᓇᓕᖕᓄᑦ 

ᓄᓇᓕᕐᔪᐊᕐᓄᑦ. ᓇᓗᓇᐃᖅᓯᑦᑎᐊᕐᒪᑦ ᑖᒃᑯᐊᒎᖅ 

ᕼᐋᒻᓚᒃᑯᑦ ᑲᑎᒪᔨᖏᑦ ᖃᖏᖅᑎᑦᑎᔪᓐᓇᖅᑐᑦ 

ᐲᖅᓯᓗᑎᒃ ᑲᑎᒪᔨᐅᖃᑎᒥᓂᒃ 

ᑲᑎᒪᙱᑕᐃᓐᓇᕌᖓᑕ, ᐅᓂᒍᑎᖃᑦᑕᕈᓐᓃᕌᖓᑕ 

ᑲᑎᒪᔩᑦ ᖃᐅᔨᑎᖏᔅᓱᒋᑦ. ᑭᓯᐊᓂᓕ, ᑖᓐᓇ ᒪᓕᒐᖅ 

ᑕᑯᒃᓴᐅᖏᒻᒪᑦ ᖃᓄᖅ ᑕᒪᒃᑯᐊ ᕼᐋᒻᓚᒃᑯᑦ 

ᑲᑎᒪᔨᖏᑦ ᐱᔪᓐᓇᐅᑎᖃᕐᒪᖔᖏᑖ ᑲᑎᒪᔨᐅᔪᓂᒃ 



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐋᒻᓚᒃᑯᓐᓄᑦ ᐊᒻᒪ ᒪᐃᔫᔪᓄᑦ ᐱᕈᔪᒃᓯᒪᒑᖓᑕ 

ᐊᐱᖅᓱᒐᒃᓴᙳᕌᖓᑕ. 
 

ᐅᖃᖅᑎᑦᑎᔩ, ᓂᕈᐊᖅᑕᐅᓯᒪᓪᓗᑕ 

ᒪᓕᒐᓕᐅᖅᑎᐅᔪᒍᑦ ᐅᕙᑦᑎᓐᓂᒃ ᐋᖅᑭᒋᐊᕈᓐᓇᕋᑦᑕ 

ᐊᒻᒪᑦᑕᐅᖅ ᑕᒪᒃᑯᐊ ᓂᕈᐊᖅᑕᐅᓯᒪᔪᑦ 

ᕼᐋᒻᓚᒃᑯᓐᓄᑦ ᑕᒪᐃᓐᓇᑦᑎᐊᖅᑕᐅᖅ ᐱᔪᓐᓇᐅᒻᒥᒃ 

ᐱᓯᒪᔭᕆᐊᖃᕐᒪᑕ.  
 

ᑕᐃᒪᓕᖃᐃ ᒥᓂᔅᑕ ᑐᓂᔾᔪᑎᒋᓂᐊᖅᐳᖅ ᑖᔅᓱᒥᖓ 

ᕿᒥᕐᕈᐊᕐᓗᓂ, ᑕᐃᒃᑯᐊ ᒪᓕᒐᐅᔪᖅ 

ᓇᐃᓴᐅᑎᖃᖅᑐᖅ 33−ᒥᒃ. 

ᐋᖅᑭᒋᐊᖅᑕᐅᔪᓐᓇᕐᒪᖔᑦ ᐱᔪᓐᓇᐅᑎᖃᖁᓪᓗᒋᑦ 

ᕼᐋᒻᓚᒃᑯᑦ ᑲᑎᒪᔨᖏᑦ ᐱᕈᔪᒃᑐᖃᖅᐸᑦ ᒪᓕᒐᐃᑦ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄ, ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒻᓇ ᐱᖁᔭᖅ ᐅᖃᐅᓯᕆᔭᖓ 

ᓵᓐᓃᖏᒻᒪᑦ ᑭᓯᐊᓂ ᑐᑭᓯᐅᒪᔭᑉᑯᓪᓕ ᕼᐋᒻᓚᖑᔪᑦ 

ᑖᒃᑯᐊ ᐱᖁᔭᕐᒥᒃ ᓯᖁᒥᑦᑎᓯᒪᔪᖃᖅᐸᑕ ᑖᒃᑯᐊᓗ 

ᐲᖅᓯᔪᓐᓇᕈᑎᖏᑕ ᐃᓗᐊᓂ ᐊᔪᙱᓐᓂᖅᑕᖃᖅᐸᑦ, 

ᐊᔪᙱᑦᑐᑦ ᐲᖅᓯᓂᖅ. ᑖᒃᑯᐊ ᒪᓕᒐᖏᑦ ᕼᐋᒻᓚᒃᑯᑦ 

ᐲᖅᓯᔪᓐᓇᕈᑎᒃ ᐃᓗᐊᒍᑦ ᒪᓕᒃᖢᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐊᖏᖃᑎᒌᒍᑎᓕᐅᖅᓯᒪᖕᒪᖔᑕ 

ᖃᓄᐃᑦᑐᑐᐃᓐᓇᕐᒥᒃ ᑲᓇᑕᒥ ᐸᓖᓯᒃᑰᔪᓂᒃ? 

ᖃᐅᔨᒪᑦᑎᐊᕋᓱᓪᓗᑎᒃ ᑕᒪᒃᑯᐊ  

ᓄᓇᕗᒻᒥ ᕼᐊᒻᓚᒃᑯᓂᓪᓗ ᐊᐅᓚᑦᑎᔨᐅᔪᑦ 

ᑐᓴᐅᒪᑎᑕᐅᑦᑎᐊᖃᑦᑕᕋᓗᐊᕐᒪᖔᑕ 

ᓂᕈᐊᖅᑕᐅᓯᒪᔪᖅ ᕼᐋᒻᓚᒃᑯᓐᓄᑦ 

ᐃᖅᑲᖅᑐᕋᔅᓴᕈᖅᑎᑕᐅᓐᓂᕋᐃᑉᐸᑕ ᐱᕋᔭᓐᓂᕐᒧᑦ 

ᒪᓕᒐᖏᓐᓂ? ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐸᓖᓯᒃᑯᓄᑯᐊ 

ᐅᖃᕆᐊᖃᕐᓂᖃᖅᐸᓪᓚᐃᙱᑦᑐᑦ ᕼᐊᒻᓚᒃᑯᓐᓂ 

ᐃᖅᑲᖅᑐᕋᔅᓴᕈᖅᑎᑕᐅᓯᒪᔪᖃᖅᑎᓪᓗᒍ. ᐅᖃᖅᑏ, 

ᑕᕝᕙᓂ ᐅᖃᐅᔾᔨᒋᐊᖃᕐᓂᖅᑕᖃᖅᐸᓪᓚᐃᙱᑦᑐᖅ. 

ᐅᖃᑦᑎᐊᙱᒃᑯᒪ ᖃᐅᔨᒋᐊᑦᑎᐊᕈᓐᓇᖅᑕᕋᓗᐊᕋ. 

ᑭᓯᐊᓂ ᐅᕙᖓ ᑐᑭᓯᓯᒪᔭᒃᑯᑦ ᒫᓐᓇ 

ᐅᖃᐅᔾᔨᒋᐊᖃᕐᓂᖃᙱᑦᑐᑦ, ᐸᓖᓯᒃᑯᑦ 

ᐅᖃᐅᔾᔭᐅᓯᒪᙱᑦᑐᑦ ᐅᖃᕆᐊᖃᕐᓂᕋᕐᓗᑎᒃ 

ᕼᐊᒻᓚᒃᑯᓐᓄᑦ ᓄᓇᓖᑦ ᒐᕙᒪᖓᓄᑦ 

ᐃᖅᑲᖅᑐᕋᔅᓴᕈᖅᑎᑕᐅᔪᖃᕐᓂᖅᑲᑦ 

ᑲᑎᒪᔨᐅᖃᑕᐅᔪᒥᒃ. ᑕᐃᒪᐃᒍᓐᓇᑐᔅᓴᐅᔫᒐᓗᐊᑦ 

ᐅᖃᕆᐊᖃᖅᑐᒋᒍᑎᑦ, ᑭᓯᐊᓂ 

ᐅᖃᕆᐊᖃᓪᓚᕆᑦᑐᐊᓘᒻᒪᖔᑕ ᖃᐅᔨᒪᙱᑦᑐᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓈᓴᐅᑎᓕᒃ 33, ᕼᐊᒻᓚᒃᑯᑦ ᐱᖁᔭᖏᓐᓂ 

ᓇᓗᓇᐃᖅᓯᓯᒪᔪᖅ ᐅᐸᖃᑦᑕᙱᓐᓂᕐᒧᑐᐊᖅ 

ᐅᖃᖅᓯᒪᖕᒪᑦ ᐃᖅᑲᖅᑐᕋᔅᓴᕈᕐᓂᕐᒧᑦ 

ᐅᖃᖅᓯᒪᙱᒻᒪᑦ. ᐅᐸᖃᑦᑕᙱᓐᓂᕐᒧᑦ ᑖᓐᓇ 

ᓄᖅᑲᕈᒪᓕᖅᑐᒥᓂᐅᓂᕋᖅᑕᐅᓗᓂ 

ᑐᑭᓯᔭᐅᒍᓐᓇᖅᑐᖅ. ᑕᐃᒪᐃᓕᓚᐅᕐᓗᖓᓕ ᒥᓂᔅᑕ  

ᖃᐅᔨᒪᕚ ᖃᑦᑎᑦ ᑲᑎᒪᔩᑦ ᕼᐊᒻᓚᓂᑦ ᓄᓇᕘᒥ  

ᒫᓐᓇ ᐃᖅᑲᖅᑐᕋᔅᓴᓕᐊᖑᓯᒪᕙᑦ ᑲᓇᑕᒥ 

ᐱᕋᔭᓐᓂᕐᒧᑦ ᒪᓕᒐᖏᓐᓂ? ᖃᐅᔨᒪᑉᐸᑦ 

ᖃᑦᑎᐅᕙᓂᒃᑯᐊ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᓴᐅᒪᔭᖃᙱᑦᑐᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᙳᖅ. 

 

ᐊᐱᖅᑯᑦ 202 - 5(2): ᐃᒪᕐᒥ 

ᐳᓚᕋᖅᑐᓕᕆᓂᖅ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ 

ᐅᖃᐅᕼᐃᕆᕋᒪ ᒥᒃᕼᐋᓄᑦ ᐅᕙᑦᓯᐊᖅ 

ᐊᐱᖅᑯᑎᒋᓂᐊᕐᓂᕋᖅᖢᒍ ᐅᖃᕋᒪ. ᑕᓪᕙ 

ᐊᐱᖅᑯᑎᒋᓂᐊᖅᑕᕋ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

 

ᑕᕝᕙᓂ ᒪᓕᒐᓕᐅᖅᑎᐅᓪᓗᖓ ᐅᓪᓗᒥ 

ᐅᖃᐅᓯᕆᖅᑲᐅᔭᓐᓂᒃ ᖃᓄᐃᓐᓂᐅᓚᐅᖅᑐᒥᒃ 

ᐊᐅᔭᐅᓚᐅᖅᑐᒥ ᓄᓇᒋᔭᒪ ᑰᒑᕐᔫᑉ ᖃᓂᒋᔭᕈᓗᐊᓂ 

ᖃᓄᐃᑦᑐᖃᓚᐅᕐᖓᑦ. ᐅᒥᐊᕐᔪᐊᖅᐸᔮᕌᓗᒃ 

ᐃᓄᒃᑕᐅᑎ ᖃᓪᓗᓈᖅᑕᐅᑎ, ᐃᒃᑲᕐᕆᓚᐅᕐᖓᑦ. 

ᑕᕝᕙᓂ ᐅᖃᖅᑎᓪᓗᖓ ᑐᑭᓯᓯᒪᓂᕋᖅᑲᐅᒐᒪ 

ᖃᐅᔨᓴᖅᑕᐅᓯᒪᓱᒋᓪᓗᒍ ᑲᓇᑕᒥ 

ᐃᖏᕐᕋᔪᓕᕆᓂᕐᒧᑦ ᐊᑦᑕᓇᖅᑐᓕᕆᔨᒃᑯᖏᑕ 

ᑲᑎᒪᔨᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ 

ᐱᓕᕆᕕᖓ ᐱᖃᑕᐅᓯᒪᖕᒪᖔᖅ ᑖᓐᓇ 

ᖃᓄᐃᓐᓂᐅᓚᐅᖅᑐᖅ ᖃᐅᔨᓴᖅᑕᐅᑎᓪᓗᒍ? 

(ᑐᓵᔨᑎᒎᖏᑦᑐᖅ) ᖁᔭᓇᖅᑯᑎᑦ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᐸᕋ  

ᐊᐱᕆᑦᑎᐊᕐᒪᑦ ᑖᔅᓱᒪᐅᑉ ᒥᒃᓵᓄᑦ. ᑕᕝᕙᓂ 

ᒫᓐᓇᐅᔪᖅ ᐃᓚᒋᔭᐅᓪᓚᕆᙱᑦᑐᒍᑦ 

ᖃᐅᔨᓴᖅᑕᐅᓂᖓᓂᒃ. ᑭᓯᐊᓂ ᐅᖃᐅᑎᓯᒪᔭᕗᑦ 

ᖃᐅᔨᓴᖅᑕᐅᓂᖓᓂᒃ ᐃᓚᒋᔭᐅᔪᒪᓯᒪᓪᓗᑕ ᐊᒻᒪᓗ 

ᖃᐅᔨᓴᕇᖅᐸᑕ ᖃᓄᐃᓕᒃᑲᓐᓂᕐᓂᐊᖅᑕᖏᓐᓂᑦ 

ᑐᓴᐅᒪᒍᒪᓯᒪᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ 

ᐊᐱᖅᑯᑎᒋᓂᐊᖅᑕᒃᑲ ᑭᐅᕐᓚᒃᑕᕋᓗᐊᖏᑦ, 

ᑭᕼᐃᐊᓂ ᑐᑭᕼᐃᓐᓇᖅᕼᐃᑦᓯᐊᕈᒪᓪᓗᒍ 

ᐊᐱᖅᑯᑎᒋᑦᓯᐊᕐᓂᐊᖅᐸᒃᑲ.  

 

(ᑐᓵᔨᑎᒍᑦ) ᒪᓕᒐᓕᐅᖅᑎ ᐅᖃᐅᓯᖏᓐᓂᒃ 

ᓇᓗᓇᐃᖅᓯᖅᑲᐅᒐᒪ 

ᐃᓅᔪᓐᓃᖅᑐᖃᓚᐅᙱᒃᑲᓗᐊᖅᑎᓪᓗᒍ ᑖᒃᑯᐊ 

ᐃᒃᑲᕐᕆᖕᒪᑕ ᐊᒻᒪᓗ ᑕᒪᓐᓇ ᐊᕙᑎ 

ᓱᕈᖅᑕᐅᙱᒃᑲᓗᐊᖅᑎᓪᓗᒍ  

ᐱᐅᙱᒃᑲᓐᓂᕈᓐᓇᖅᑐᖅ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᒃᑯᓪᓗ 

ᐊᕙᑎᓕᕆᔨᑯᓐᓄᑦ ᐃᖅᑲᓇᐃᔭᖃᑎᖃᕐᒪᖔᑦ ᑖᒃᑯᐊ 

ᓄᓇᓖᑦ ᐅᐸᓗᖓᐃᔭᑦᑎᐊᖅᓯᒪᖃᑦᑕᕐᓂᐊᕐᒪᑕ 

ᐱᓗᐊᕐᓗᒋᑦ ᑕᒪᒃᑯᐊ ᐳᓚᕋᖅᑏᑦ ᐅᒥᐊᕐᔪᐊᑦ 

ᐊᒻᒪᓗ ᐅᖅᓱᐊᓗᖕᓂᒃ ᐅᓯᕙᒃᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᕙᑎᓕᕆᔨᒃᑯᑦ ᒥᓂᔅᑕᖓᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕋ ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥ ᑲᑎᒪᖃᑎᖃᓚᐅᖅᑐᒍᑦ 

ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓐᓂᑦ  

ᓇᓗᓇᐃᖅᓯᕕᒋᓚᐅᖅᖢᒍᓗ ᑕᐃᒪᐃᑦᑐᓂᒃ 

ᐃᓲᒫᓘᑎᖃᕋᑦᑕ. ᑐᒡᓕᐊᓂ ᐃᑲᕐᕆᑐᖃᓕᕐᒪᑦ 

ᐊᒻᒪᓗ ᑐᑯᒋᑦ ᐱᐅᙱᑦᑐᓪᓚᕆᐅᔪᓐᓇᕐᓂᖓ 

ᐱᐅᓱᓕᖅᑕᐅᔪᖅ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ 

ᑲᒪᒋᔭᖃᖃᑦᑕᕐᒪᑕ ᑯᕕᔪᖃᕐᓂᖅᐸᓪᓘᓐᓃᑦ 

ᐅᖅᓱᐊᓗᖕᒥᑦ 

ᐅᐸᓗᖓᐃᔭᑦᑎᐊᖅᓯᒪᓂᖅᓴᐅᔭᕆᐊᓖᑦ. 

 

ᓄᓇᑦᑎᓐᓃᓪᓕ ᓄᓇᓕᕗᑦ ᑰᒑᕐᔪᖕᒥᐅᓪᓗ 

ᖁᕕᐊᓲᑎᕙᒃᑲ ᑕᒪᑐᒥᖓ 

ᓂᐱᖃᙱᑦᑑᔾᔪᑎᖃᙱᒻᒪᑦ. ᐃᒃᑯᐊ ᐅᓪᓘᖕᓄᒃ 

ᒪᕐᕉᖕᓄᑦ ᐱᓕᕆᓇᔭᖅᑐᑦ ᓯᑯᓯᐅᖅᑏᑦ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᖁᑎᑦᑎᓐᓄᑦ ᑲᒪᒋᔭᐅᓚᐅᖅᑐᖅ ᐊᒻᒪᓗ 

ᑕᒪᒃᑯᐊ ᑐᓴᐅᒪᔭᕆᐊᓖᑦ ᓯᑯᓯᐅᑎᓕᕆᔨᒃᑯᓐᓄᑦ 

ᐅᐸᓗᖓᐃᔭᖅᓯᒪᑦᑎᐊᖃᑦᑕᕐᓗᑎᒡᓗ 

ᐱᔭᒃᓴᖅᑖᖅᑎᑕᐅᓯᒪᒐᒥᒃ 

ᐊᑦᑕᕐᓇᔾᔭᐃᖅᓯᓯᒪᔭᕆᐊᖃᕋᒥᒡᓗ ᓄᓇᑦᑎᓐᓂ. 

ᒪᑯᐊ ᐳᓛᕆᐊᖅᑐᓄᑦ ᐅᒥᐊᕐᔪᐊᑦ 

ᒪᐅᙵᖅᐸᓪᓕᐊᑐᐃᓐᓇᕐᒪᑕ 

ᐅᓄᖅᓯᕙᓪᓕᐊᑐᐃᓐᓇᖅᖢᑎᒡᓗ ᑕᐃᓐᓇ ᑭᓇ 

ᐱᔭᒃᓴᖅᑖᖅᓯᒪᔪᖅ ᐊᒻᒪᓗ ᑕᕆᐅᕐᒥᑦ ᐱᓕᕆᓲᑦ 

ᑕᐃᒃᑯᐊ ᐊᑐᐃᓐᓇᐅᔭᕆᐊᓖᑦ. 

 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓ ᑕᐃᓐᓇ 

ᐃᖅᑲᓇᐃᔭᖃᑎᒋᓂᐊᖅᐸᕋ ᑕᒪᑐᒥᖓ 

ᐋᒃᑭᒃᓱᐃᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕿᙳᖅ. 

 

ᑭᙳᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑕᐃᒪ 

ᒪᓕᒐᓕᐅᖅᑎ ᐅᖃᐅᓯᖏᑦᑎᒍᑦ 

ᓇᓗᓇᐃᖅᓯᖅᑲᐅᒐᒪ ᒐᕙᒪᒃᑯᑦ ᓄᑖᑦ ᑕᕆᐅᒃᑯᑦ 

ᐳᓚᕋᑦᑐᓕᕆᓂᕐᒧᑦ ᒪᓕᒐᐃᑦ ᓴᖅᑭᑕᐅᓚᐅᖅᓯᒪᔪᑦ 

ᐊᒻᒪᓗ ᑕᒪᑐᒪᓂ ᐊᕐᕌᒍᒥ ᐊᑐᓕᕆᐊᓚᐅᖅᖢᑎᒃ. 

ᑖᒃᑯᐊ ᒪᓕᒐᐃᑦ ᐅᖃᖅᓯᒪᔪᑦ ᐳᓚᕋᖅᑎᓄᑦ 

ᐅᒥᐊᕐᔪᐊᓂᒃ ᐊᐅᓚᑦᑎᔩᑦ ᐃᓗᓕᖃᐅᑯᓘᔭᖅᑐᓂᒃ 

ᐅᓂᒃᑳᓕᐅᖃᑦᑕᕐᓗᑎᒃ ᐱᓕᕆᕝᕕᖕᒧᑦ ᓄᓇᕘᑉ 

ᐃᒪᖁᑎᖏᓐᓃᓐᓂᖏᓐᓂᒃ 

ᖃᓄᐃᓕᐅᖃᑦᑕᓚᐅᕐᒪᖔᖏᑦ.  

 

ᑖᓐᓇᖃᐃ ᒥᓂᔅᑕ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᔪᓐᓇᖅᐳᖅ ᐅᑭᐅᒃᑯᑦ ᑲᑎᒪᕐᔪᐊᓕᕈᑦᑕ 

ᑕᒪᒃᑯᐊ ᐳᓚᕋᖅᑎᓄᑦ ᐅᒥᐊᕐᔪᐊᖅ 

ᖃᓄᐃᓕᐅᖃᑦᑕᓚᐅᕐᒪᖔᑦ ᓄᓇᕗᒻᒦᓐᓂᖏᓐᓂ  

2018-ᒥᑦ ᐅᒥᐊᕐᔪᐊᕐᓇᐅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓛᒃ ᓄᑖᑦᑎᐊᖑᒻᒪᑦ ᑖᓐᓇ 

ᐱᖁᔭᖅ ᐊᑐᐊᒐᕆᓕᖅᑕᕗᑦ ᑕᒫᓂᓗ ᐊᕐᕌᒎᔪᒥᑦ  

ᑐᓴᐅᒪᑎᑦᑎᐊᖅᓱᑎᒍᑦ ᑕᒪᒃᑯᐊ ᐳᓚᕋᑎᓄᑦ 

ᐅᒥᐊᕐᔪᐊᑦ ᑎᑭᑦᑐᐃᑦ ᖃᓄᐃᓕᐅᒃᑲᓐᓂᖁᔭᑦᑎᓐᓂ.  

 

ᑖᓐᓇ ᐅᕙᓐᓅᖅᑕᐅᓐᓂᖅᐸᑦ ᐅᓂᒃᑳᖅ 

ᖃᓄᐃᓕᐅᓚᐅᖅᑕᖏᓐᓂᒃ ᑖᓐᓇᓗ 

ᓴᖅᑭᒋᐊᖃᖅᓯᒪᓂᕋᖅᑕᐅᓯᒪᒻᒪᑦ ᑕᕝᕘᓇ ᑖᓐᓇ 

ᕿᒥᕐᕈᐊᑦᑎᐊᓚᐅᕐᓗᒍ ᐅᖃᐅᓯᕆᑦᑎᐊᕈᓐᓇᓛᖅᐸᕋ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ,  ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᑦ, ᒥᔅ 

ᐊᕐᓇᒃᑲᕐᒃ. 

 

ᐊᐱᖅᑯᑦ 203 - 5(2): ᐃᖃᓗᓐᓂ 

ᑐᓚᑦᑕᕐᕕᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᕐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᖑᔪᓯ ᑐᙵᓱᑦᑎᑕᐅᑦᑎᐊᖃᑦᑕᕋᒪ ᑕᒫᓂ. 

ᒪᓕᒐᓕᐅᖅᑎᑐᐃᓐᓇᐅᓕᖅᑎᓪᓗᖓ 

ᐊᐱᖅᓱᖃᑕᐅᒍᓐᓇᕐᒥᒐᒪ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔨᒃᑯᓪᓗ ᐅᓇ 

ᐊᐱᖅᑯᑎᒋᓂᐊᕋᒃᑯ. 

 

ᖃᐅᔨᓇᓱᒋᐊᖃᕋᓗᐊᖅᑐᖓ ᖃᓄᖅ ᑕᒪᒃᑯᓂᖓ 

ᐊᐱᖅᓱᕈᓐᓇᕐᒪᖔᕐᑕᓴ, ᑕᕝᕙᑐᖅ. 

 

ᑕᖅᑮᑦ ᐊᓂᒍᖅᓯᒪᔪᑦ ᐃᖃᓗᖕᒥᐅᑕᐃᑦ ᑕᓕᐊᕐᒥᓂᒃ 

ᐋᖅᑭᒋᐊᖅᑎᑦᑎᔪᓐᓇᖅᓯᖃᑦᑕᓯᓚᐅᖅᑐᑦ ᑕᐃᓐᓇ 

ᑐᓚᒃᑕᕐᕕᐅᓂᐊᖅᑐᖅ ᓴᓇᔭᐅᑎᓪᓗᒍ ᐊᒻᒪᓗ  

ᖄᖅᑎᑦᑎᖃᑦᑕᖅᑎᓪᓗᒋᑦ.  

 

ᐃᖃᓗᖕᒥᐅᑕᐅᔪᒍᑦ ᐅᐸᓗᖓᐃᔭᖅᓯᒪᓐᖏᒧᑦ 

ᖁᒃᓴᓪᓚᒃᑐᐊᓘᖃᑦᑕᓚᐅᕋᑦᑕ ᐃᒐᓛᕗᓪᓗ ᒪᑯᐊ 

ᓴᔪᒃᑐᑦ. ᑖᓐᓇ ᑐᓚᒃᑕᕐᕕᒃ ᐊᒃᓱᐊᓗᒃ 

ᐃᑲᔫᑎᔪᒃᑲᓐᓂᕐᓂᐊᖅᑐᑦ ᑐᒃᑕᕐᕕᖕᒧᑦ ᐊᒻᒪᓗ 

ᓄᓇᕗᒻᒥ ᓄᓇᓕᖕᓄᑦ ᐅᒥᐊᕐᔪᐊᓕᕆᓗᓂ 

ᐊᑲᐅᓂᖅᓴᐅᓕᕐᓂᐊᕐᒪᑦ.  

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᖓᓕᕐᒪᖔᑦ ᑕᐃᓐᓇ ᐃᖃᓗᖕᓂ 

ᑐᓚᒃᑕᕐᕕᒃ ᐅᓪᓗᒥᒧᑦ ᑎᑭᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐊᖏᔫᑏᑦ 

ᓴᓇᔭᐅᕙᓪᓕᐊᓕᖅᑎᓪᓗᒋᑦ, ᐃᓛᒃ 

ᐊᖏᖅᑕᐅᔭᕇᖅᓯᒪᓕᖅᑎᓪᓗᒋᑦ ᐃᒡᓗᕐᔪᐊᒧᑦ 

ᑐᓂᖃᑦᑕᕋᑦᑎᒍᑦ ᑖᒃᑯᓄᖓ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ ᑖᓐᓇ 

ᑳᓐᑐᕌᒃᑦ−ᖑᓪᓗᓂ ᐊᒻᒪᓗ ᑕᐃᒃᑯᐊ ᐱᓕᕆᔨᖏᑦ 

ᐅᐊᔅᓯᒋᒐᑦᑎᒍ ᒫᓐᓇᐅᔪᖅ. ᑖᓐᓇᖃᐃ ᐊᐱᖅᑯᑎ 

ᒥᓂᔅᑕᑉ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ ᐊᐱᕆᔭᐅᖔᕈᓂ 

ᐃᓗᐊᕐᓂᖅᓴᐅᕗᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑖᒃᑯᓄᖓ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ. ᒥᓂᔅᑕ ᑯᓱᒐᖅ 

ᑖᔅᓱᒥᖓ ᑭᐅᔪᓐᓇᖅᑎᑉᐸᒋᑦ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᑭᐅᔪᓐᓇᖅᑎᓐᓇᕐᒪ. ᒥᔅ ᐊᕐᓇᒃᑲᖅ, 

ᐃᓛᒃ, ᖁᖅᓴᓪᓚᖕᓇᑦᓯᐊᖃᑦᑕᕐᒪᑦ. 

ᐅᖓᓯᒃᑐᑲᓪᓚᕈᓘᒐᓗᐊᕋᒪ ᓯᓈᓂ 

ᖁᒃᓴᓪᓚᑦᓯᐊᖃᑦᑕᕋᒪ 6:15-ᒧᐊᕌᓗᒃᑳᖓᑦ. 

ᐅᖃᖅᑎᑦᓯᔩ ᒫᓐᓇ ᑕᐅᑐᒃᖢᒍ ᑖᒻᓇ 

ᓴᓇᔭᐅᓂᕆᔭᖓ ᐃᒃᓴᕐᕕᒃ, ᑐᓚᒃᑕᕐᕕᕐᔪᐊᒃᓴᖅ ᐊᒻᒪ 

ᑖᓐᓇ ᒫᓂ ᖃᓂᓐᓂᖅᓴᖅ ᐃᒃᓴᕐᕕᐊᓛᖅ  

ᐊᑐᕆᐊᖃᖅᑕᒥᓂᒃ ᐊᑐᖅᑐᑦ, 

ᑮᓇᐅᔭᓂᒃᑕᐅᓯᒪᓂᕆᔭᖏᓪᓗ ᒫᓐᓇ ᓈᒻᒪᓈᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ,. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑭᐅᔭᐅᖅᑰᙱᓐᓇᒪ ᖃᖓ 

ᐱᔭᕇᖅᑕᐅᓂᐊᕐᒪᖔᑦ ᐃᓛᒃ ᑭᖑᕙᖅᓯᒪᙱᑦᑐᕉᖅ 

ᐊᑐᕈᒫᕐᓂᐊᖅᑐᓂᒃ ᖄᖏᐅᔾᔨᓯᒪᙱᑦᑐᖅ.  

ᖃᓄᐃᓕᖓᓕᕐᒪᖔᑦ ᐊᐱᖅᑯᑎᒋᖅᑲᐅᔭᕋᓗᐊᕋᐅᓇ. 

ᐃᒻᒪᖄ ᑖᓐᓇ ᐅᑎᕐᕕᒋᔪᓐᓇᖅᐸᕋ ᐅᓪᓗᓂᒃ 

ᐊᒡᒋᖅᑐᓂᒃ?  

 

ᐅᖃᖅᑏ, ᑮᓇᐅᔭᓕᐅᕋᓱᐊᕐᓂᒃᑰᖅᑐᑦ ᑕᒪᒃᑯᐊ 

ᐊᒃᓱᐊᓗᒃ ᐃᑲᔪᕋᒃᑭᑦ ᐊᒻᒪᓗ ᐱᖁᑎᕐᔪᐊᓂᒃ 

ᓴᓇᕙᓪᓕᐊᔪᐃᑦ ᐃᑲᔪᖅᓱᓪᓚᕆᒃᖢᒋᑦ. ᒥᓂᔅᑕ 

ᖃᐅᔨᒪᔪᖅ ᑕᐃᓐᓇ ᑐᓚᒃᑕᕐᕕᖕᒧᑦ ᒐᕙᒪᒃᑯᑦ 

ᑳᓐᑐᕌᒃᑦ−ᒃᓴᙳᖅᑎᓯᒪᖕᒪᑦ ᐃᓄᖕᓂᒃ 15 ᐳᓴᒧᑦ 

ᐋᖅᑭᒃᓯᒪᖕᒪᑦ. ᑖᓐᓇᖃᐃ ᐊᖑᖕᒪᑎᔭᐅᕗᖅ 

ᐅᕝᕙᓘᓐᓃᑦ ᖄᖏᐅᔾᔭᐅᓯᒪᕙ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᐃᓐᓇ ᖃᐅᔨᒪᔭᒃᑯᑦ 

ᑭᖑᕙᖅᓯᒪᙱᑦᑐᖅ. ᐃᓗᓕᑯᓘᔭᖏᑦ ᑭᓱᑦ 

ᐊᖑᒻᒪᑎᖕᒪᖔᑦ ᓇᓗᔪᖓ. ᑭᓯᐊᓂ 

ᑭᖑᕙᖅᓯᒪᙱᑦᑐᖅ. ᒫᓐᓇᓗ ᑕᐃᓐᓇ ᑳᓐᑐᕌᒃᑦ−ᑎ 

ᐊᒻᒪᓗ ᐱᓕᕆᕝᕕᒃᐳᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᐃᑦ ᑖᒃᑯᐊ ᑕᖅᑭᑕᒫᖅ ᑲᑎᒪᖃᑦᑕᖅᑐᑦ 

ᑕᐃᒃᑯᐊᓗ ᐃᖅᑲᓇᐃᔭᖃᑕᐅᔪᑦ. 

ᑐᓴᐅᒪᖃᑦᑕᐅᑎᑦᑎᐊᖅᑐᑦ ᐊᒻᒪᓗ ᐃᓄᐃᑦ 

ᐅᓄᕐᓂᖏᑦ ᐃᖅᑲᓇᐃᔭᖅᑎᑕᐅᓂᖏᑦ ᐃᓄᐃᑦ 

ᐅᓄᕆᐊᖃᕐᓂᖏᓐᓄᑦ ᐋᖅᑭᒃᓯᒪᔪᖅ ᑖᓐᓇ 

ᐊᖑᖕᒪᑎᓯᒪᒍᓇᖅᑐᖅ. ᐅᖓᑕᐅᔾᔨᓗᓂᓘᓐᓃᑦ 

ᐱᔭᕇᖅᑕᐅᓇᓱᖕᓂᓕᒫᖓᓂᒃ ᑕᐃᓐᓇ ᑐᓚᒃᑕᕐᕕᒃ.  

 

ᐄ, ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ 

ᑐᑭᓯᓇᓱᖕᓂᐊᖅᐳᖓ ᓈᒻᒪᓈᖅᑯᓯᒪᖕᒪᖔᑦ 

ᐅᕝᕙᓘᓐᓃᑦ ᐅᖓᑕᐅᔾᔨᓯᒪᖕᒪᖔᑦ ᑕᐃᓐᓇ 15% 

ᐋᖅᑭᒃᓯᒪᓂᖓ. ᐃᓛᓐᓂᒃᑯᑦ ᐅᓄᖅᐸᒃᖢᑎᒃ 

ᐃᓛᓐᓂᒃᑯᑦ ᐅᓄᙱᓐᓂᖅᓴᐅᓪᓗᑎᒃ ᑕᐃᒪᓐᓇ  

ᐊᔾᔨᒌᙱᓐᓇᐅᔭᙱᒻᒪᑕ ᑭᓯᐊᓂ 

ᑐᑭᓯᐅᒪᑦᑎᐊᓕᕈᒪ ᓱᑯᑦᑎᐊᓃᓕᕐᒪᖔᑦ 

ᐅᓂᒃᑲᐅᓯᕆᓂᐊᖅᐸᒃᑲ ᐊᒻᒪᓗ ᑕᐃᓐᓇ 

ᐊᐱᖅᓱᓵᖅᑐᖅ ᑐᓴᖅᑎᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᓂᕆᐅᒃᐳᖓ ᑕᐃᒃᑯᓂᖓ ᑕᐃᒃᑯᓂᖓ 

ᐱᑎᑕᐅᓛᕐᓂᐊᕐᓂᓐᓂᒃ. ᑕᐃᓐᓇ ᐊᖏᔪᑯᔅᓲᖕᒪᑦ 

ᐱᓕᕆᐊᖑᔪᖅ.  

 

ᑐᓴᐅᒪᑦᑎᐊᕈᒥᓇᖅᑐᖅ ᖃᓄᐃᓕᖓᓕᕐᒪᖔᑦ. 

ᑕᐃᓐᓇ ᑐᓚᒃᑕᕐᕕᒃ ᓴᓇᔭᐅᕙᓪᓕᐊᓕᖅᑎᓪᓗᒍ 

ᑖᓐᓇ ᑕᒪᓐᓇ ᓯᒡᔭᖅ ᓴᓗᒻᒪᖅᑕᐅᓕᓚᐅᖅᓯᒪᖕᒪᑕ 

ᓯᕐᓗᐊᓪᓗ ᐊᓯᖏᑦ ᐲᔭᖅᑕᐅᓪᓗᑎᒃ. ᒥᓂᔅᑕᖃᐃ 

ᓇᓗᓇᐃᔭᐃᔪᓐᓇᖅᐸ ᑕᐃᒃᑯᐊ ᓯᕐᓗᐊᖏᑦ 

ᐲᔭᖅᑕᐅᔪᑦ ᐊᑭᓕᖅᑕᐅᓚᐅᕋᓗᐊᕐᒪᖔᑦ 

ᐅᕝᕙᓘᓐᓃᑦ ᓱᓕ ᐊᑭᓕᒃᓴᖃᕐᕕᐅᔪᖃᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ  

ᐊᐱᖅᑯᑎᒋᔭᖓᓂᒃ. ᐄ, ᓯᕐᓗᐊᑦ ᐅᓄᑲᓪᓚᒃᑐᓂᒃᑯᐊ 

ᐲᔭᖅᑕᐅᓚᐅᕐᒪᑕ ᐊᓯᖏᓪᓗ ᐊᖏᔫᑏᑦ 

ᐲᔭᖅᑕᐅᓚᐅᖅᓯᒪᖕᒪᑕ ᓴᓇᔭᐅᔪᓐᓇᕐᓂᐊᕐᒪᑦ 

ᐊᒻᒪᓗ ᐊᑭᓕᖅᓱᖅᑕᐅᔭᕆᐊᖃᓚᐅᖅᑐᑦ ᑕᒪᕐᒥᒃ 

ᐊᑭᓕᖅᑕᐅᓯᒪᓕᖅᖢᑎᒃ. ᓴᓗᒻᒪᖅᓴᖅᑕᐅᓂᖓ 

ᐱᔭᕇᖅᑕᐅᓯᒪᔪᖅ, ᐊᒻᒪ ᓴᓇᕙᓪᓕᐊᓕᖅᑐᑦ. 

 

ᐃᒃᑯᐊ ᐃᓱᓕᑦᑎᕙᓪᓕᐊᖅᑰᓕᖅᑑᒐᓗᐊᑦ ᑭᓯᐊᓂ 

ᓯᓚ ᐊᔪᕐᓇᕈᓐᓃᑐᐊᖅᐸᑦ  

ᓴᓇᔭᐅᒋᐊᓪᓚᒃᑲᓐᓂᕐᓂᐊᖅᑐᖅ ᑭᓯᐊᓂ 

ᓯᑲᐅᕈᓗᖕᒥᒃ ᓄᓇᒦᑦᑐᖃᓕᖅᑐᖅ ᐊᒻᒪᓗ 

ᐅᔭᕋᐃᔭᐅᓪᓗᑎᒃ. ᑕᐃᒪᐅᓕᐅᖅᑐᑦ ᒫᓐᓇ. 

ᖁᔭᓐᓇᒦᒃ, ᐃᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 204 - 5(2): ᓴᓂᑭᓗᐊᑉ 

ᐃᒥᓕᕆᓂᒻᒧᑦ ᑳᓐᑐᕌᒃᑎᒃᓴᖏᑦ 

ᖃᓄᐃᓕᖓᓕᖅᐸᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ.  

 

ᐅᓇ ᑐᕌᖅᑎᓐᓂᐊᕐᒥᔭᕋ ᓄᓇᓕᖕᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᐅᐱᕐᖔᖅ ᑕᖅᑭᖓᓂ ᑲᑎᒪᕐᔪᐊᖅᑎᓪᓗᑕ 

ᑕᓪᓕᒪᐅᓕᖅᑐᑦ ᑕᖅᑮᑦ, ᓴᓂᑭᓗᐊᕐᒥ ᐃᒪᑭᒃᓴᕐᓂᖅ 

ᑕᒪᓐᓇ ᐅᖃᐅᓯᕆᓯᒪᒐᒃᑯ ᐊᒻᒪᓗ ᐊᑯᓂᐊᓗᒃ 

ᑕᐃᒪᐃᓕᖅᖢᓂ ᐊᒻᒪᓗ ᓂᕆᐅᒃᑐᒍᑦ 

ᐊᑐᐃᓐᓇᕐᓂᐊᖅᑕᑦᑎᓐᓂᒃ 

ᐋᖅᑭᒃᓯᕕᐅᓂᐊᕐᒪᖔᑦᑎᓐᓂᒃ. 

 

ᑕᒪᓐᓇ ᒥᓂᔅᑕᒧᑦ ᐊᐱᖅᑯᑎᒋᒐᒃᑯ ᒪᐃ 24−ᒥ,  

ᐅᖃᐅᑎᓚᐅᖅᓯᒪᔮᖓ ᑳᓐᑐᕌᒃᓴᓂᒎᖅ 

ᑕᖅᑲᐅᙵᖅᓯᓂᐊᖅᑐᑦ ᓇᓗᓇᐃᖅᓯᔨᐅᓂᐊᖅᑐᓂᒃ 

ᖃᓄᖅ ᐋᖅᑭᒃᑕᐅᓂᐊᕐᒪᖔᑦ.  

 

ᖁᕕᐊᓱᒃᑐᖓ ᑕᒪᓐᓇ ᐊᒃᓱᐊᓗᒃ ᑐᓴᕋᓱᒃᓯᒪᒐᒃᑯ 

ᒐᕙᒪᒃᑯᓐᓃᙵᖅᑐᑦ ᐊᒻᒪᓗ ᑳᓐᑐᕌᒃᓴᐃᑦ 

ᑕᑯᓚᐅᕋᒃᑭᑦ ᐃᑭᐊᖅᑭᕕᒃᑯᑦ. ᓱᓖᓛᒃ 

ᑕᑯᓚᐅᖏᑦᑐᖓ ᑳᓐᑐᕌᒃᓴᐃᑦ 

ᑕᖅᑲᐅᓐᖓᖅᑕᐅᓂᖏᓐᓂᒃ ᓴᓂᑭᓗᐊᕐᒥᒃ 

ᐃᒪᓕᕆᓂᕐᒧᑦ ᑐᕌᖓᔪᖅ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ.  

 

ᐄ, ᐅᔾᔨᖅᓱᑦᑎᐊᖅᑐᑯᓗᒃ ᖁᕕᐊᓇᖅ. ᐄ, ᑕᒪᓐᓇ 

ᖃᐅᔨᒋᐊᓚᐅᕐᒥᒐᒃᑯ ᐃᓱᒫᓘᑎᖃᕐᒥᒐᑦᑕ 

ᐃᒪᓕᕆᓂᐅᑉ ᒥᒃᓵᓅᖓᔪᓂᒃ ᐃᒥᕐᓗᐃᓪᓗ. 

ᐃᒪᐃᓐᓇᐅᒐᓗᐊᖅᑎᓪᓗᒍ ᓄᓇᕘᑦ? ᑕᐃᒃᑯᐊ 

ᑳᓐᑐᕌᒃᓴᐃᑦ ᒫᓐᓇᕈᓗᒃ ᓴᖅᑭᓛᕐᕙᓗᓕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐃᑉᐸᒃᓴᖅ 

ᒥᓂᔅᑕ ᐅᖃᖅᑲᐅᒃᐸᑦ, ᒫᓐᓇᕈᓗᒎᖅ 

ᓴᖅᑭᑕᐅᓛᖅᐹ? ᖃᖓᐅᓕᖅᐸᑦ ᒫᓐᓇᕈᓘᓂᐊᖅᐸ? 

ᖃᐅᒃᐸᖅᑲᐃ? ᑕᖅᑭᐅᓂᐊᖅᑐᒥᖃᐃ, ᐊᕐᕌᒍᖃᐃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ, 

ᖁᕕᐊᓱᒡᕕᐅᓚᐅᖅᑎᓐᓇᒎᒍᓇᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᐸᓗᖓᐃᔭᕐᓂᖅᓴᐅᓂᐊᓕᖅᐳᖓ ᐅᑭᐅᒃᑯᑦ  

ᑲᑎᒪᓛᕐᒥᒍᑦᑕ ᐊᒻᒪᓗ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᐱᓕᕆᕝᕕᐊ ᐃᖅᑲᓇᐃᔭᖃᑎᖃᕐᒪᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ ᓴᓂᑭᓗᐊᕐᒥᓗ 

ᐃᒡᓗᓕᕆᔨᒃᑯᖏᓐᓂᒃ ᑕᕆᐅᖃᓗᐊᕐᓂᖓ. ᐃᓛᒃ 

ᑕᕆᐅᖏᔭᐃᔾᔪᖕᒥᒃ ᐃᓕᐅᖅᑲᐃᓂᐊᕐᒪᑕ. 

ᓱᓖᓛᒃ ᐅᓄᒃᑲᓐᓂᖅᑐᓂᒃ ᐱᔭᕆᐊᖃᖅᐳᒍᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ ᐃᒡᓗᑦ 

ᓄᓇᑦᑎᓐᓃᑦᑐᑦ ᑕᐃᒪᐃᑦᑐᓂᒃ 

ᐃᓕᓯᕝᕕᐅᓂᐊᕐᒪᖔᖏᑦ ᐊᒻᒪᓘᓐᓃᑦ ᑎᑭᓯᐊᓚᖅᐹ 

ᑕᕇᖏᔭᐃᔾᔪᑎᓂᒃ ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ. ᐄ, 

ᒫᓐᓇᕈᓘᓚᐅᖅᑐᖅ ᐊᖏᕈᑎᓂᒃ 

ᐊᑎᓕᐅᖃᑎᒋᓚᐅᖅᑕᒃᑲ ᓄᓇᓕᖕᓂ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑕᐃᑯᖓ.... ᐅᐊᑦᑎᐊᕈᐊᐃᑦ. ᓄᑖᓂᒃ ᐊᖏᕈᑎᓂᒃ 

ᐊᑎᓕᐅᖅᓯᓚᐅᖅᑐᒍᑦ ᓄᓇᓕᖕᓂ ᒐᕙᒪᒃᑯᓐᓂᒡᓗ 

ᐱᔨᑦᑎᖅᑏᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ. 

ᐃᒡᓗᓕᕆᔨᒃᑯᓪᓗ ᑕᐃᒃᑯᐊ ᑕᕇᔭᐃᔾᔪᑎᓂᒃ 

ᐃᓕᐅᖅᑲᐃᔨᐅᓂᐊᖅᑐᑦ.  

 

ᐅᓪᓗᒥᒧᑦ ᑎᑭᖦᖢᒍ 30−ᓂᒃ ᓄᑖᓂᒃ  

ᑕᕇᖏᔭᐃᔾᔪᑎᓂᒃ ᐱᓯᒪᓕᖅᑐᒍᑦ 

ᐃᓕᐅᖅᑲᖅᑕᐅᓯᒪᓕᖅᖢᑎᒡᓗ. ᐊᒻᒪᓗ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ 

ᑕᐃᒃᑯᐊ ᓴᓇᔭᐅᕙᓪᓕᐊᔪᑦ ᐃᒡᓗᑦ 

ᑕᕇᖏᔭᐃᔾᔪᑎᓂᒃ ᐱᖃᐅᕐᓂᐊᕐᒪᑕ. ᐃᒡᓗᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ. 

ᐊᓯᔾᔨᖅᑕᐅᔭᕆᐊᓖᓪᓗ ᑕᐃᒃᑯᐊ ᑕᕇᖏᔭᐃᔾᔪᑏᑦ  

ᐊᓯᔾᔨᖅᑕᐅᔭᕆᐊᖃᓕᕌᖓᑦᑕ 

ᐃᒋᐅᖅᑲᖃᑦᑕᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᐊᐱᖅᑯᑦ 205 - 5(2): ᐊᖅᑯᑎᓂ 

ᐳᔫᓗᐊᖅᑕᐃᓕᔾᔪᑎᑦ ᐱᒋᐊᖅᑎᑕᐃᑦ 

(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇᑦᑕᐅᖅ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᓄᓇᓕᖕᓄᑦ ᐊᒻᒪ ᒐᕙᒪᒃᑯᑦ ᐱᔨᑦᑎᕋᖅᑎᖃᖅᑐᓄᑦ.  

 

ᑕᐃᒪᐃᓛᒃ ᒥᓂᔅᑕᐅᒐᕕᑦ ᐃᖅᑲᐅᒪᔪᒃᓴᐅᒐᕕᑦ ᑕᐃᒪ 

ᑕᒫᓂ ᐱᓇᓱᐊᕈᓯᕆᓵᓚᐅᖅᑕᑦᑎᓐᓂ 

ᐱᒋᐊᓕᓵᖅᑎᓪᓗᒍ ᓴᖅᑭᑎᑦᑎᓚᐅᕋᒪ 

ᐊᑎᓕᐅᖅᓯᒪᒐᓚᒃᑐᓂᒃ ᓄᓇᑦᑎᓐᓃᙶᖅᑐᒥᒃ. 

ᑕᒪᓐᓇ ᐳᔫᖃᑦᑕᕐᓂᖅ ᐊᖅᑯᑎᑦᑎᓐᓂ, ᐊᓂᖅᓴᓗ 

ᐅᑭᐅᙳᖅᐸᓪᓕᐊᓕᖅᐳᖅ, ᑭᓯᐊᓂ ᐊᐅᔭᖅ 

ᑎᑭᓛᕐᒥᖕᒪᑦ ᐅᐱᕐᖔᒃᓵᕐᓗ. ᑕᒪᓐᓇᐃᓛᒃ 

ᐳᔪᖃᖃᑦᑕᕐᓂᖅ ᓄᓇᑦᑎᓐᓂ ᐊᖅᑯᑎᒃᑯᑦ ᑕᒪᓐᓇ 

ᐋᓐᓂᐊᖅᑐᓕᕆᓂᕐᒧᑦ ᐊᑦᑎᐊᓂᖃᓪᓚᕆᖕᒪᑦ. 

ᐃᓱᒫᓘᑎᒋᔭᐅᕙᒃᖢᓂᓗ ᓄᓇᑦᑎᓐᓂ 

ᑐᓴᐃᓐᓇᖅᐸᒃᑕᕗᑦ. ᖃᓄᑭᐊᖅ ᐅᑭᐅᓂᒃ 

ᐊᒥᓱᐊᓗᖕᓂᒃ ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᓕᕋᑦᑎᒍᑦ 

ᐱᕙᓪᓕᐊᖅᑰᔨᙱᒻᒪᑦ. 

 

ᑕᐃᒪᐃᓛᒃ ᔫᙳᑎᓪᓗᒍᑦᑕᐅᖅ 2017−ᖑᑎᓪᓗᒍ, 

ᑕᐃᔅᓱᒪᓂ ᒥᓂᔅᑕᐅᓚᐅᖅᓯᒪᔪᖅ ᖃᐅᔨᔪᒃᓴᐅᕗᖅ, 

ᑭᓇ, ᑕᕝᕙᓂ ᒪᓕᒐᓕᐅᕐᕕᖕᒥ 

ᓇᓗᓇᐃᔭᓚᐅᖅᓯᒥᖕᒪᑦ ᑕᒪᑐᒥᖓᒎᖅ 

ᐳᔫᖅᑕᐃᓕᓂᕐᒥᒃ ᐱᓕᕆᓇᓱᐊᕐᒪᑕ. ᐊᒻᒪᓗ 

ᓴᖅᑭᑎᑦᑎᓂᐊᓚᐅᖅᖢᑎᒃ ᐱᒋᐊᕈᑎᒥᓂᒃ. 

ᐆᒃᑑᑎᐅᓂᐊᖅᑐᒥᒃ ᓄᓇᓕᖕᓄᑦ ᖃᓄᖅ ᑕᒪᓐᓇ 

ᐳᔪᖅ ᓄᖑᑉᐹᓪᓕᕈᓐᓇᕐᒪᖔᑦ ᓄᓇᑦᑎᓐᓂ. 

ᑕᐃᑲᓂ ᐊᕐᕕᐊᓂᓗ ᐊᒻᒪᓗ ᑕᒫᓂ ᐃᖃᓗᖕᓂ. 

ᑖᒃᑯᐊᒃ ᓄᑖᕐᒥᒃ (ᑐᓵᔨᑎᒍᑦ) ᓄᑖᕐᒥᒃ 

ᐳᔫᕐᓇᙱᑦᑐᒥᒃ (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ 

ᓇᓃᓪᓚᕆᓕᖕᒪᖔᑦ ᐅᖃᐅᑎᔪᓐᓇᖅᐱᑎᒍᑦ ᐅᓪᓗᒥ 

ᑖᒃᑯᐊ ᖃᓄᐃᓕᖓᓪᓚᕆᓚᐅᕐᒪᖔᑕ 

ᐆᒃᑑᑕᐅᓚᐅᖅᑐᐃᑦ ᑖᒃᑯᓇᓂ ᓄᓇᓖᖕᓂᒃ 

ᒪᕐᕉᖕᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᒥᔅᑕ ᖁᐊᓴ ᐊᐱᕆᒐᕕᑦ 

ᑖᑉᓱᒥᖓ. ᑖᒻᓇᐃᓛᒃ ᐳᔪᕐᓗᒃ, ᐃᓛᒃ ᐳᔫᕐᓂᖅ, 

ᓄᓇᒃᑰᕈᑎᑖᖅᐸᓪᓕᐊᑎᓪᓗᑕ 

ᐊᒥᓱᙳᖅᐸᓪᓕᐊᑎᓪᓗᒋᑦ ᓄᓇᒃᑰᕈᑏᑦ ᐊᒃᓴᓘᑏᑦ 

ᑕᒪᒃᑯᐊ ᑕᒪᓐᓇ ᐱᐅᓯᕙᓪᓕᐊᖏᓐᓇᕆᐊᖃᕐᒪᑦ 

ᐳᔪᖃᑖᕿᒌᒃᑯᑕᐅᓇᓱᒃᑐᑦ ᑕᐃᑉᑯᐊ. ᒫᓐᓇᒧᑦ 

ᖃᐅᔨᒪᔪᒍᑦ ᑖᒃᑯᐊ ᐆᒃᑐᕋᐅᑕᐅᓚᐅᖅᑐᑦ 

ᐱᕚᓪᓕᐅᑕᐅᓗᐊᙱᒻᒪᑕ ᕿᓚᒥᒻᒪᕆᑯᓗᒃ 

ᐳᔪᑭᓚᐅᐱᓪᓚᒃᑎᑦᓯᓲᖑᖕᒪᑕ ᐊᔾᔨᒌᙱᑦᑐᓂᑦ 

ᐱᔾᔪᑎᖃᖅᖢᑎᒃ. ᒪᖁᒐᔪᙱᓗᐊᖅᐸᑦ ᐅᕝᕙᓘᓐᓃᑦ 

ᑖᑉᑯᐊ ᐊᑯᓪᓕᕆᐊᖃᕐᓂᕆᔭᖏᑦ ᐊᒻᒪᓗ 

ᐃᓕᔭᐅᔭᕆᐊᖃᕐᓂᖏᑦ ᑕᒪᐅᖓ ᐊᖅᑯᒧᑦ 

ᒪᓕᒃᑕᐅᑦᓯᐊᙱᑐᐊᕌᖓᑕ 

ᐳᔪᖃᑖᖕᓂᐊᐱᒃᓯᖕᓇᖅᑐᖅ 

ᐳᔪᖃᑖᓵᓕᓂᖅᓴᐅᓲᖑᖕᒪᑦ.  

 

ᖃᐅᔨᒪᔭᑉᑯᓪᓕ ᑖᒃᑯᐊ ᕿᒥᓪᕈᖃᑦᑕᖅᖢᑎᒍᑦ 

ᐊᔾᔨᒌᙱᑦᑐᑦ ᐳᔪᖃᑖᒌᒃᑯᑏᑦ. ᐊᐅᔭᐅᓚᐅᖅᑐᖅ 

ᐆᑦᑐᓚᐅᕐᒥᖕᒪᑕ ᑲᖏᖅᖠᓂᕐᒥ ᐃᒡᓗᓕᒑᕐᔪᖕᒥᓗ 

ᐅᔭᕋᑦᑕᕆᐊᑦ ᐃᑲᔪᖅᑎᒋᑉᓗᑎᒍᑦ. ᑕᒪᓐᓇ 

ᐱᕚᓪᓕᕈᑕᐅᓗᐊᖃᑦᑕᙱᒻᒪᑦ 

ᖃᓄᖅᑑᒃᑲᓐᓂᕆᐊᖃᖅᑐᒍᑦ ᓇᓗᓇᙱᑦᑐᖅ. 

ᐳᔪᖃᑖᒌᒃᑯᑎᒃᓴᒥᒃ ᐊᑉᖁᑎᑦᑎᒻᓂ ᓄᓇᕗᑉ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᖁᔭᓐᓇᒦᖅᑕᕋ ᒥᓂᔅᑕ ᑕᒪᑐᒥᖓ ᑭᐅᖕᒫᖓ. 

ᐊᐱᖅᑯᑎᒋᓂᐊᖅᑲᐅᔭᕋᓗᐊᕋ ᑭᐅᕌᓂᐸᓘᔭᕐᒪᒍ  

ᑕᒫᓂ ᐊᐅᔭᐅᓚᐅᖅᑐᒥ 2018-ᒥ . 

 

ᓄᐃᓕᐅᓚᐅᕐᒪᖔᑕᓕ ᑕᒪᓐᓇ 

ᐊᐱᖅᑯᑎᒋᓂᐊᖅᑲᐅᒐᓗᐊᕋᒃᑯ ᑭᓯᐊᓂ ᑕᐃᒪ 

ᑕᐅᕗᖓ ᓯᕗᒧᑦ ᑕᑯᓇᓱᒃᑲᓐᓂᕐᓗᑕ, 

ᖃᓄᐃᓕᐅᒃᑲᓐᓂᕐᓂᐊᓕᖅᐱᓯ ᑕᐃᒪ? 

ᐅᓂᒃᑳᑦᑎᐊᖅᑲᐅᖕᒪᑦ ᑕᒪᒃᑯᐊ 

ᐃᑲᔫᑎᖃᓗᐊᓚᐅᙱᒻᒪᑕᒎᖅ.  

 

ᓱᓇᒥᒃ ᑕᐃᒪ ᓄᑖᒥᒃ ᕿᓂᕋᓱᖕᓂᐊᖅᐹᑦ? 

ᑕᒪᓐᓇᐃᓛᒃ ᓄᖅᑲᔾᔮᙱᓐᓇᑦᑎᒍᑦ ᐅᖃᐅᓯᕆᓗᒍ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᕚᓪᓕᓚᐅᖅᑳᖅᑎᓐᓇᒍ ᓄᓇᓕᖕᓂ. 

ᓇᓗᓇᙱᑦᑐᖅ ᐃᒡᓗᓕᖕᒥᑐᐃᓐᓇᐅᙱᒻᒪᑦ ᐊᒻᒪᓗ 

ᑐᓴᖃᑦᑕᖅᖢᑕ ᓄᓇᓕᖁᑎᑦᑎᓐᓂ ᑕᒪᓐᓇ.  

ᑕᐃᒪᓖᓛᒃ ᖃᓄᐃᓕᐅᒃᑲᓐᓂᕐᓂᐊᓕᖅᐸᑦ ᑖᒃᑯᐊ 

ᒐᕙᒪᓕᕆᔨᒃᑯᑦ ᐊᒻᒪ ᐱᔨᑦᓯᕋᖅᑎᒃᑯᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᖏᖃᑎᒋᕙᒋᑦ. ᐃᓛᓐᓂᒃ 

ᓱᓇᓗᒃᑖᑦᓯᐊᓂᒃ ᐆᒃᑐᕐᓇᓲᖑᖕᒪᑦ. 

ᐃᖅᑲᐅᒪᒐᓗᐊᖅᑐᖓ ᑕᐃᑦᓱᒪᓂ ᓄᑕᕋᐅᑉᓗᖓ 

ᑕᒪᒃᑯᓂᖓ ᐅᖅᓯᒃᑎᕈᑎᕕᓂᕐᓂᒃ 

ᑯᕕᖅᑕᐃᕙᓚᐅᖅᓯᒪᒐᓗᐊᕐᒪᑕ ᐊᑉᖁᑎᓂ 

ᐃᖢᐊᖅᐸᓚᐅᖅᑑᒐᓗᐊᑦ.  

 

>>ᐃᓪᓚᖅᑐᑦ 

 

ᑭᓯᐊᓂ ᑕᐃᒪᓐᓇᐃᓕᐅᕐᓂᖅ ᐊᔪᓕᕋᑉᑕ. 

ᐊᓯᔾᔨᖅᐸᓪᓕᐊᑎᓪᓗᒍ ᓯᓚᕐᔪᐊᖅ ᓄᓇᕗᑦ 

ᐃᑕᙵᖅᓯᕙᓪᓕᐊᑎᓪᓗᒍ, ᒪᓕᒐᐃᑦ 

ᓯᖁᒥᒃᑕᕆᐊᖃᙱᓐᓇᑉᑎᒍᑦ.  

 

ᑕᒪᒃᑯᐊ ᐊᔾᔨᒌᙱᑦᑑᖕᒪᑕ ᐳᔪᖃᑖᒌᒃᑯᑏᑦ ᐊᒻᒪ 

ᐃᓕᐅᖅᑲᖅᑕᐅᔭᕆᐊᖃᕐᓂᖏᑦ ᒪᓕᒐᖏᑦ 

ᐊᔾᔨᒌᖃᑦᑕᙱᒻᒪᑕ ᖃᓄᒃᑲᓐᓂᐅᕕᒃᓴᓂᒃ 

ᕿᒥᕐᕈᔪᒍᑦ ᐳᔪᖃᑖᒌᒃᑯᑎᑕᖃᒃᑲᓐᓂᕐᓂᖅᐸᑦ 

ᑕᖅᑳᓂ ᓴᓇᔭᐅᕙᓪᓕᐊᔪᓂᒃ ᕿᒥᕐᕈᓂᐊᖅᐳᒍ ᓱᓕ.  

 

ᓱᓇᒥᒃ ᓇᓂᓯᔭᕆᐊᖃᕋᓗᐊᕋᑉᑕ ᑖᒃᑯᐊ 

ᐳᔪᖃᑖᖅᑐᖕᒪᕆᐊᓘᖃᑦᑕᕐᒪᑕ ᓄᓇᓖᑦ ᑕᒪᕐᒥᒃ 

ᓄᓇᕗᒻᒥ. ᐃᒡᓗᓕᑐᐊᖑᙱᑦᑐᖅ. ᐊᒡᓛᑦ  

ᑲᖏᖅᖠᓂᕐᒥ, ᐊᕐᕕᐊᓂ, ᓇᓂᓗᒃᑖᖅ 

ᑕᐃᒪᓐᓇᐃᖃᑦᑕᕐᒪᑦ ᐳᔪᖃᑖᒌᒃᑯᑦ. 

 

ᖃᐅᔨᓴᐃᓐᓇᕐᓂᐊᖅᐳᒍᑦ ᕿᓃᓐᓇᕐᓂᐊᖅᐳᒍᑦ ᐊᒻᒪ 

ᐱᖃᓐᓇᕆᔭᒃᑲ ᑖᒃᑯᐊ ᖃᐅᔨᒪᓐᓂᕈᑉᓯ ᖃᓄᖅ 

ᐋᖅᑭᒍᑎᒃᓴᖓᓂᒃ ᑐᓴᕈᒥᓇᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐱᓇᓱᐊᕈᓯᐅᓚᐅᖅᑐᒥᒃ ᓴᖅᑭᑦᑎᓚᐅᕋᒪ ᑎᑎᖅᑲᕐᒥᒃ 

ᒪᓕᒐᓕᐅᕐᕕᖕᒧᑦ ᐃᖅᑲᐃᒋᐊᕈᑕᐅᓪᓗᓂ 

ᒪᓕᒐᓕᐅᕐᕕᖕᒥ ᑕᒪᓐᓇ ᐱᒻᒪᕆᐅᓂᖅ 

ᑮᓇᐅᔭᐃᔭᕈᑕᐅᓯᒪᖕᒪᕆᑦᑐᓂ ᓄᓇᕗᑦ ᒐᕙᒪᒃᑯᓐᓂ 

ᑮᓇᐅᔭᖃᖅᑎᑦᑎᔾᔪᑕᐅᓪᓗᑎᒃ ᕿᑯᙳᖅᑎᑦᑎᓂᕐᒧᑦ 

ᐃᖃᓗᖕᓂ. ᑕᒪᑐᒧᖓ ᐋᖅᑭᒍᑕᐅᓪᓗᓂ 

ᐳᔫᕐᓂᐅᖃᑦᑕᖅᑐᒧᑦ ᑕᐅᕗᖓᓕᒫᖅ 

ᐊᑐᕈᓐᓇᕐᔫᒥᔪᒃᑯᑦ. ᐃᓱᒪᒐᓗᐊᖅᐳᖓ ᑖᒃᑯᐊ 

ᒐᕙᒪᒃᑯᑦ ᐃᒡᓗᓕᖕᒥ ᐊᓯᖏᓪᓗ 

ᓄᓇᓕᕋᓛᖑᓂᖅᓴᐃᑦ ᑕᐃᒪᓐᓇᑦᑎᐊᖅ ᓇᓕᒧᑦᑐᒥᒃ 

ᐃᓱᒪᒃᓴᖅᓯᐅᕈᑕᐅᓗᓂ ᐃᓱᒪᒋᔭᐅᓗᓂ. 

 

ᐅᖃᖅᑏ, ᐃᓕᓴᖅᓯᓯᒪᒐᑦᑕ ᑕᐃᒪ 

ᐃᖅᑲᓇᐃᔭᐅᑎᕐᔪᐊᒻᒪᕆᖕᓂᒃ 

ᓴᓂᕐᕙᐃᓯᒪᔭᕆᐊᖃᕐᓂᐊᕐᒪᑕ ᑕᑯᒃᓴᐅᔪᒥᒃ 

ᐱᕙᓪᓕᐊᖁᓪᓗᒍ ᐳᔪᖃᑦᑕᕐᓂᖓ 25-ᓂᒃ  

ᓄᓇᓕᖕᓂ. ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐹ 

ᑖᒃᑯᐊ ᐳᔫᖅᑎᑦᑕᐃᓕᒪᓃᑦ ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑕᐅᔪᓐᓇᕐᒪᖔᑦ ᑕᒫᓂ 

ᑮᓇᐅᔭᖃᖅᑎᑦᑎᓂᕐᒧᑦ ᓄᑖᒃᑯᑦ ᑲᓇᑕᒥ 

ᐱᖁᑎᕐᔪᐊᓄᑦ ᐸᕐᓇᐅᑎᖏᓐᓂᑦ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ 

ᑕᑯᓇᖕᓂᐊᓪᓚᑦᑖᕐᓂᐊᖅᐸᕋ ᑕᒪᒃᑯᐊ 

ᐳᔫᖅᑕᐃᓕᔾᔪᑏᑦ ᑕᒪᓐᓇ ᕿᑯᖅᑎᑦᑎᓂᕐᒥᒃ 

ᐊᖅᑯᑎᑦ ᐱᖃᓯᐅᔾᔭᐅᔪᓐᓇᕐᒪᖔᑦ ᑕᐃᑲᓂ. ᑕᐃᒪ 

ᖃᐅᔨᒍᒃᑯ ᑕᐃᑯᖓ ᐊᒥᖅᑲᕈᓐᓇᑦᑎᐊᕐᓂᐊᖅᐸᕋ.  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 206 - 5(2): ᐃᓄᖃᓐᖏᑦᑐᑦ 

ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐸᓐᓂᖅᑑᒥ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴ 

ᐊᐱᖅᑯᑎᖃᕐᓂᐊᖅᑐᖓ ᐅᖃᐅᓯᕆᖃᑦᑕᖅᓯᒪᔭᕗᑦ 

ᑲᑎᒪᓂᖃᖅᑎᓪᓗᑕ ᑲᑎᒪᔨᓕᒫᑦ ᑲᑎᒪᑎᓪᓗᒋᑦ 

ᒫᓐᓇ ᑲᒪᒋᔭᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᖃᐅᔨᒪᔪᒍᑦ ᓄᓇᓕᓐᓂ ᐊᔅᓱᕉᑎᖃᐃᓐᓇᖅᑐᒍᑦ 

ᐃᓪᓗᑭᔅᓴᕐᓂᕋᖅᑐᑕ. ᑖᓐᓇᓗ ᐊᔾᔨᐅᙱᑦᑑᙱᒻᒪᑦ 

ᐸᓐᓂᖅᑑᖅ. ᐸᓐᓂᖅᑑᒥ 

ᖃᓄᐃᑉᐸᓪᓕᐊᓂᕆᓯᒪᔭᖏᑦ ᒐᕙᒪᒃᑯᑦ 

ᐃᓪᓗᖁᑎᖏᑦ ᐃᓄᖓᙱᑦᑐᐃᑦ 

ᐅᖃᐅᓯᕆᖃᑦᑕᐸᒃᑲᒃᑭᑦ.  

 

ᐅᓇ ᐊᐱᖅᑯᑎᒋᔪᒪᔭᕋ ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᐃᖃᑦᑕᕐᒪᖔᑕ ᐊᑐᖅᑐᐊᖅᑕᐅᓂᑰᓪᓘᓐᓃᑦ 

ᐅᓇ 6 ᐃᓪᓗᑦ ᐅᐊᓐᓇᒧᑦ ᓵᙵᔪᓃᑦᑐᓄᑦ ᑲᒻᐸᓂ 

ᐱᖁᑎᒋᔭᐅᔪᖅ 6−ᖑᒻᒪᑕ ᑲᑎᒻᒪᔪᑦ 

ᐃᓄᖃᙱᑦᑐᐃᑦ ᒐᕙᒪᒃᑯᑦ ᐃᓪᓗᓕᕆᕐᔪᐊᑯᓐᓄᑦ.  

ᑖᓐᓇ ᐊᑭᓕᖅᓱᖅᑕᐅᒻᒪᖔᖅ ᐊᑐᖅᑐᐊᓂᒃᑯᓘᓐᓃᑦ 

ᑐᑭᓯᖅᑳᕈᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅg ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓂᒃ, 

ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑕᑉᓱᒥᖓ ᐊᐱᕆᒐᕕᑦ. 

ᑖᓐᓇ ᐊᑐᖅᑐᐊᖅᑕᐅᓂᖓ ᖃᓄᖅ ᐋᖅᑭᐅᒪᖕᒪᒑᑦ 

ᖃᐅᔨᒋᐊᑦᑎᐊᓚᐅᓪᓗᒍ 

ᐅᑎᕐᕕᒋᔪᓐᓇᑦᓯᐊᖅᑕᕋᓗᐊᕋ ᑖᒻᓇ ᐃᓗᓕᖏᑦ 

ᖃᓄᐃᑦᑑᒪᖓᑖ. ᐅᖃᖅᑎᑦᓯᔩ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᔩ. ᐅᑯᐊᓗ 

ᓇᓗᓇᐃᒃᑲᓂᕐᓗᒋᑦ ᑖᔅᓱᒪᑉ ᓯᓚᑖᓃᑦᑐᐃᑦ 

ᐊᔾᔨᒋᙱᑕᖓᓕ ᑖᑉᓱᒪᑉ. 8−ᖑᒻᒥᒻᒪᑕ 

ᐃᖅᑲᓇᐃᔭᖅᑏᑦ ᐃᒡᓗᖏᑦ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᔪᐃᑦ ᐃᓄᖃᙱᑦᑐᑦ ᐅᑯᐊᓗ 6 

ᐃᒡᓗᐃᑦ ᐅᖃᐅᓯᕆᕋᖅᑖᑕᒪ ᐃᓛᒃᑰᕐᒥᔪᐃᑦ. 

ᐊᐱᖅᑯᑎᒋᓗᐊᖅᑕᕋ ᐆᒥᖓ ᑕᑯᓐᓇᖅᑐᓂ 2015-

2016 ᐊᕐᕌᒍᓕᒪᕐᒧᑦ ᑳᓐᑐᕌᒃᑦ−ᑕᐅᓂᒃᑯᑦ 

ᐊᑭᑦᑐᕋᐅᑎᑎᑦᑎᔾᔪᑎᑉ ᐅᓂᒃᑳᖏᑦ 

ᒫᓐᓇᓕᓴᐅᓂᖅᓴᒥᑦ ᐱᑕᖃᖅᑐᔅᓴᐅᒻᒥᔫᒐᓗᐊᖅ. 

ᒐᕙᒪᒃᑯᑦ ᐊᑭᓕᖅᓱᐃᖃᑦᑕᖅᑐᒥᓃᑦ ᐊᕐᕌᒎᑉ 

ᐃᓗᐊᓂ $169,200 ᒐᕙᒪᒃᑯᑦ ᐃᓪᓗᖁᑎᖏᓐᓂ 

ᐊᕐᕌᒍᓕᒫᕐᒧᑦ ᐋᖅᑭᐅᒪᔾᔪᑎᖓᓄᑦ ᑖᒃᑯᓄᖓ 

ᒐᕙᒪᒃᑯᑦ ᐃᓪᓗᖁᑎᖏᓐᓄᑦ. 

 

ᑖᒃᑯᐊᓗ ᐃᓪᓗᓕᕆᔨᕐᔪᐊᒃᑯᑦ ᐸᖕᓂᖅᑑᒧᑦ ᐃᓄᐃᑦ 

ᑭᒃᑯᑐᐃᓐᓇᐃᑦ ᐃᒡᓗᓂ ᐊᑐᖅᑐᐊᕋᒃᓴᖏᓐᓂᒃ 

ᐱᑕᖃᙱᒻᒪᑦ ᐊᑭᑐᔫᑎᓄᑦ ᑐᔅᓯᕋᐅᑎᓂ 

ᐱᑕᖃᙱᑦᑐᖅ. ᑕᐃᒪ ᑕᓪᓕᒪᓂᒃ ᐃᓄᐃᑦ 

ᑭᒃᑯᑐᐃᓐᓇᐃᑦ ᐃᒡᓗᓂᒃ ᐊᑐᖅᑐᐊᕋᒃᓴᖏᓐᓂᒃ 

ᑕᓪᓕᒪᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖏᓐᓂᒃ 2019-

2020 ᑮᓇᐅᔭᖅᑐᕈᑎᒃᓴᓕᐊᕆᔭᐅᔪᒪᔪᑦ 

ᐃᖅᑲᓇᐃᔭᖅᑎᓄᑦ ᐅᑯᐊ ᐃᓄᖃᖅᑎᓐᓇᒋᑦ 

ᓇᓗᓇᐃᖅᑕᒃᑲ 14−ᖑᒻᒪᑕ ᐃᓄᖃᙱᑦᑐᑦ 

ᐃᒡᓗᐃᑦ. ᑕᐃᒪᓐᓇᓂᒃ ᑮᓇᐅᔭᓂᒃ ᒐᕙᒪᒃᑯᑦ 

ᐊᑭᓕᖅᓱᐃᖃᑦᑕᑎᓪᓗᒋᑦ ᓱᓕ ᖄᒃᑲᓐᓂᐊᒍᑦ ᐃᒫᒃ 

ᑐᔅᓯᕋᕐᒥᑎᓪᓗᒋᑦ ᐊᔾᔨᒌᑦ ᑕᑯᒥᓇᙱᒻᒪᑦ. 

 

ᐃᓪᓗᓕᕆᔨᒃᑯᑦ ᐸᓐᓂᖅᑑᒥ ᐊᔭᐅᕇᓇᖅᑐᐃᑦ 

ᐃᓪᓗᒥᒃ ᑐᔅᓯᕋᖅᑐᑎᑦ  

ᑕᐃᒪᐃᒻᒥᔪᑦ ᓄᓇᓕᒐᓚᐃᑦ. 

ᑖᓐᓇ ᑕᑯᔭᐅᑲᓐᓂᕆᐊᖃᕐᖓᑦ ᑮᓇᐅᔭᓂᑦ 

ᐊᑐᖃᑦᑕᕐᓂᖏᑦ ᑕᑯᓐᓇᖅᑐᒋᑦ ᑖᓐᓇ 

ᕿᒥᕐᕈᔭᐅᑲᓐᓂᕆᐊᖃᕐᓂᐊᕐᖓᑦ ᐆᒥᖓ.  

ᐊᐱᖅᑯᑎᖃᖅᑐᖓ ᖃᑦᑎᓂᒃ 

ᐊᑭᓕᖅᓱᐃᖃᑦᑕᕐᒪᖔᑕ ᐃᓪᓗᓕᕆᔨᕐᔪᐊᒃᑯᑦ 

ᐅᑯᓇᖓᑦ 8 ᐃᒡᓗᐃᑦ ᐊᑐᖅᑕᐅᙱᑦᑐᓂᒃ ᒐᕙᒪᒃᑯᑦ 

ᐃᓪᓗᖁᑎᖏᑦ ᐊᒻᒪᓗ ᖃᓄᐃᑦᑐᑦ ᐃᖅᑲᓇᐃᔮᑦ 

ᐃᓐᓄᑦᑕᐅᒋᐊᓖᑦ ᖃᓄᐃᑦᑑᒻᒪᑕ? ᑕᐃᒃᑯᐊᓗ 

5−ᖑᒐᓗᐊᕆᓪᓗᑎᒃ ᑐᔅᓯᕌᖑᓂᐅᓴᔪᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ,  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑕᐅᔪᖅ ᒪᕐᕉᖕᓂᒃ 

ᐃᓗᓕᖃᖅᑰᔨᒐᓗᐊᖅᑎᓪᓗᒍ ᐱᕕᖃᖅᑎᑦᑐᒪᓪᓗᑎᑦ 

ᑭᐅᔪᓐᓇᕈᕕᐅᒃ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᖁᔭᓐᓇᒦᒡᓗ ᑕᑉᓱᒥᖓ ᐊᐱᕆᒐᕕᑦ.  

ᑖᒃᑯᐊ ᐃᒪᓐᓇ ᑭᐅᔪᓐᓇᖅᐸᒃᑲ ᑖᒃᑯᐊ ᐅᕙᓂ 

ᐱᓯᒪᙱᓐᓇᑉᑭᑦ ᐅᕙᓂ ᓄᓇᓕᒻᒥ 

ᐃᒡᓗᓕᕆᔨᒃᑯᓐᓄᑦ ᐊᑐᖅᑐᐊᖅᑕᐅᔪᑦ ᒐᕙᒪᒃᑯᓐᓄᑦ 

ᐱᓕᕆᔨᓄᑦ ᐃᓐᓄᒃᑐᒃᓴᐃᑦ ᐃᒪᓐᓇ ᐊᑭᖃᖅᑐᑦ 

ᐊᑭᓕᖅᑐᖅᑕᕗᑦ ᐅᑭᐅᑕᒫᑦ ᐅᕙᓃᙱᒻᒪᑕ. 

ᑕᐃᒃᑯᐊ ᓇᐅᖏᒃᑯᐊ ᖃᐃᓂᐊᖅᑐᑦ ᐅᑉᓗᒥ 

ᐊᐱᖅᓱᖅᑕᐅᓕᕈᒪ ᑕᐃᒃᑯᓂᖓ 

ᐱᑕᖃᖦᖤᑐᐊᕆᒃᓴᖏᓐᓂᒃ ᓂᕆᐅᒃᐳᖓ. ᑕᐃᑲᓂ 

ᑭᐅᔭᐅᔪᓐᓇᕋᔭᖏᒻᒪᖔᖅᐱᑦ ᑭᓯᐊᓂ ᓵᓐᓃᙱᒻᒪᑕ 

ᑕᐃᒃᑯᐊ. ᑖᒃᑯᐊᓕ ᐱᓕᕆᐊᒃᓴᐃᑦ ᓱᓇᐅᒻᒪᖔᑕ 

ᑕᐃᒃᑯᓄᖓ ᐃᒡᓗᒃᓴᓄᑦ ᐃᑎᕐᓂᐊᖅᑐᑦ.  

 

ᑖᒻᓇ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ 

ᑖᒃᑯᓂᖓ ᖃᐅᔨᒪᖅᑰᕐᒪᑦ. ᐃᒡᓗᓕᕆᔨᑎᒍᓪᓕ 

ᐅᖃᐅᔾᔭᐅᑐᐃᓐᓇᓲᖑᒐᑉᑕ ᓲᕐᓗ ᐆᒃᑑᑎᒋᓗᒍ 

ᖁᓕᓂᒃ ᐱᓕᕆᐊᒃᓴᓂ ᐅᒃᑯᐃᖔᖅᑐᖃᕐᒪᑦ ᑕᐃᑲᓂ 

ᐸᖕᓂᖅᑑᒥ ᐃᒡᓗᒃᓴᖅᑕᖃᕆᐊᖃᕐᓂᐊᖅᖢᑎᒡᓗ 

ᐊᑐᐃᓐᓇᖁᖅᓯᒪᔪᖅᑕᖃᕆᐊᓕᒃ ᖁᓕᓂᒃ 

ᐃᒡᓗᒃᓴᓃᓚᓯᒪᔪᓂᒃ ᐱᓲᖑᒐᑉᑕ. ᐅᑯᐊ ᐃᑯᖓ 

ᐃᓐᓄᖕᓂᐊᖅᑐᓂᒡᓕ ᖃᐅᔨᒪᙱᓐᓇᒪ 

ᐅᒡᒍᐊᖅᐳᖓ, ᑭᓯᐊᓂ ᖃᐅᔨᒪᕗᖓ ᐱᓕᕆᐊᒃᓴᓂᑦ  

ᑕᐃᑲᓂ ᐃᓐᓄᒐᒃᓴᓂᖏᓛᒃ ᐱᓕᕆᐊᒃᓴᓂᒃ ᐱᑕᖃᕐᒪᑦ 

ᐸᖕᓂᖅᑑᒥ ᐊᒻᒪ ᐃᒡᓗᒃᓴᖏᓐᓂᒃ 

ᐊᑐᐃᓐᓇᖅᑕᖃᕆᐊᖃᖅᖢᓂ. ᑕᐃᒪᓐᓇᑐᐊᖅ 

ᑭᐅᔪᓐᓇᖅᐸᕋ, ᐱᔮᕆᙱᒃᑲᓗᐊᖅᐳᖓ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᔅᓱᒥᖓᓗ 

ᖁᔭᓐᓇᒦᖅᑲᕋ ᒥᓂᔅᑕ. ᓂᕆᐅᓐᓂᐊᕐᒥᔪᒍᑦ ᐸᓐᓂᖅᑑᒥ 

ᓇᓗᓇᙱᑦᑐᖅ ᑖᒃᑯᐊ ᖃᓄᐃᓕᖓᓂᐊᕐᒪᖔᑕ 

ᐃᓄᖃᙱᑦᑐᐃᑦ ᒐᕙᒪᒃᑯᑦ ᐃᓪᓗᖁᑎᖏᑦ. ᑕᐃᒃᑯᐊ 

ᑐᑭᓯᐅᒪᙱᓗᐊᕋᒪᓗᑭᐊᖅ. ᐃᓪᓗᓕᕆᔨᕐᔪᐊᒃᑯᑦ ᑖᓐᓇ 

ᒥᓂᔅᑕᖓ ᓇᓗᓇᐃᔭᐃᒍᓐᓇᖅᑲᖃᐃ ᖃᓄᖅ 

ᐱᓕᕆᖃᑎᒌᖃᑦᑕᕐᒪᖔᑕ ᐃᓪᓗᓕᕆᔨᕐᔪᐊᒃᑯᑦ, 

ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᑦ, ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᑖᒃᑯᐊ ᐃᖅᑲᓇᐃᔮᖑᔪᐃᑦ  

ᐆᒥᖓ ᐃᓪᓗᑖᓛᖅᑑᕙᒌᖅᓯᒪᖃᑦᑕᑎᓪᓗᒋᑦ ᖃᓄᖅ 

ᐋᖅᑭᔅᓯᒪᓂᖃᕋᓗᐊᕐᖓᑕ ᓄᓇᓖᑦ 

ᑐᑭᓯᐅᒪᖃᑦᑕᙱᒻᒪᑕ ᐊᒻᒪᓗ ᐃᓪᓗᓕᕆᔨᒃᑯᑦ 

ᑲᑎᒪᔨᖏᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑐᑭᓯᐅᒪᓂᕆᔭᕋᓕ ᐅᕙᖓ 

ᐅᖃᕐᓂᐊᖅᐸᕋ ᐊᓯᒋᓐᓂᖅᐸᒍ ᐊᓯᐊᓂᒃ 

ᑐᑭᓯᐅᒪᔪᖅ ᐃᒻᒪᖄ ᓂᓪᓕᕈᓐᓇᕐᓂᐊᖅᐳᑦ. 

ᐅᕙᖓᓕ ᐅᖃᕈᓐᓇᖅᐳᖓ ᐃᒪᓐᓇ. 

ᐅᖃᐅᔾᔭᐅᔭᕌᖓᑉᑕ ᐃᒡᓗᓕᕆᔨᕐᔪᐊᒃᑯᑎᒍᑦ ‘ᐃᒪᓐᓇ 

ᐊᒥᓲᑎᒋᔪᓂᒃ ᐃᒡᓗᒃᓴᓂᒃ 

ᐊᑐᐃᓐᓇᖅᑕᖃᕆᐊᖃᖅᐳᖅ ᐅᕙᓂ ᓄᓇᓕᖕᒥᓗ, 

ᑕᐃᑉᑯᐊ ᐊᑐᐃᓐᓇᕈᕆᐊᖃᖅᑐᑦ 

ᐊᑐᐃᓐᓇᕈᕋᓱᖃᑦᑕᖅᐸᕗᑦ ᑕᐃᒃᑯᓄᖓ 

ᐱᓕᕆᔨᐅᔪᓄᑦ ᐃᒡᓗᒃᓴᓂᒃᑎᐅᔪᓄᑦ ᑎᒥᐅᔪᓄᑦ 

ᑖᒃᑯᓄᖓ ᐃᓗᓕᖃᖅᖢᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑮᓇᐅᔭᓕᕆᔨᒃᑯᓐᓂᑦ 

ᐃᒡᓗᓕᕆᔨᒃᑯᓐᓂᓪᓗ ᓇᓗᓇᐃᕐᕕᐅᔭᕌᖓᑉᑕ 

ᐃᒡᓗᓕᕆᔨᒃᑯᑦ ᐃᒪᓐᓇ ᐊᒥᓲᑎᒋᔪᓂᒃ ᓄᓇᓕᒃ 

ᐃᒡᓗᒃᓴᒃᑕᖃᕆᐊᓕᒃ ᐱᓕᕆᔨᒃᓴᐅᓂᐊᖅᑐᓄᑦ. 

ᑕᐃᑲᙵᑦ ᐱᓕᕆᒋᐊᖅᐸᒃᐳᒍᑦ. ᑕᐃᒪᓐᓇᓕ 

ᑐᑭᓯᐅᒪᔭᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 

ᐊᐱᖅᑯᑦ 207 - 5(2): ᐃᓕᓐᓂᐊᕕᒻᒥ 

ᐃᓂᖃᕐᓂᕐᒧᑦ ᐸᕐᓇᐃᓂᖅ ᓴᓂᕋᔭᒻᒥ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᓴᕆᔪᓐᓇᕋᕕᙵ. ᑕᐃᒪ ᐅᖃᖅᑲᐅᕗᖓ 

ᓇᓗᓇᐃᖅᓯᓪᓗᖓ ᐊᐱᖅᑯᑎᒐ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ 

ᑐᕌᖅᑎᓐᓂᐊᕐᓂᕋᖅᖢᒍ.  

 

ᐅᖃᖅᑎᑦᑎᔩ, ᐅᑯᐊ ᐃᓕᓴᐃᔩᑦ ᐊᖓᔪᖅᑳᖓᑦ, 

ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐆᒥᖓ 

ᐃᓱᒫᓘᑎᖃᓪᓚᑦᑖᓕᕐᒪᑕ ᓄᓇᑦᑎᓐᓂ. ᑖᓐᓇ 

ᐃᓕᓐᓂᐊᕐᕕᒃᐳᑦ ᒥᑭᓗᐊᓕᒑᓕᕐᒪᑦ. ᐅᖃᖅᑎᑦᑎᔩ, 

ᓇᓗᓇᐃᒃᑲᓐᓂᕐᓚᖓ. ᐅᐱᕐᖔᓵᖑᔪᖅ 35-ᓂᒃ 

ᐃᓕᓐᓂᐊᓕᓵᖅᑐᑯᓗᖕᓂᒃ ᐃᓱᓕᑦᑎᙳᐊᓚᐅᕐᒪᑕ. 

ᖁᕝᕙᕆᐊᖅᖢᑎᒡᓗ. ᐅᓇ, ᐅᖃᖅᑎᑦᑎᔩ, 

ᐊᐱᖅᑯᑎᒋᔪᒪᔭᕋ, ᑕᐃᒪ ᑖᓐᓇ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᑖᒃᑯᐊ 

ᐃᓱᒫᓘᑎᒋᔭᖏᓐᓂᒃ ᐃᓕᓐᓕᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐊᒻᒪ ᐃᓕᓐᓂᐊᕐᕕᐅᑉ ᐊᖓᔪᖅᑳᖓᑦ 

ᐊᖏᓪᓕᒋᐊᖅᑎᑦᑎᔪᒪᓂᕐᒧᓪᓘᓐᓃᑦ ᓄᑖᒥᒡᓘᓐᓃᒃ 

ᐃᓕᓐᓂᐊᕐᕕᖕᒥ ᖃᖓᒃᑯᑦ ᑖᓐᓇ ᒥᓂᔅᑕ 

ᓇᓗᓇᐃᔭᕈᓐᓇᖅᐹ? ᑕᕝᕙᓂ ᐃᒡᓗᕐᔪᐊᕐᒥ 

ᑭᐅᔭᐅᔪᒪᓪᓗᖓ. ᐸᕐᓇᐅᑎᖃᓕᖅᐱᓰ ᓴᓂᕋᔭᖕᒧᑦ 

ᑖᔅᓱᒪᑉ ᐃᓕᓐᓂᐊᕐᕕᐅᑉ ᒥᒃᓵᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᖓᓄᑦ. 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑐᓂᓯᕙᒻᒪᑕ 

ᐸᕐᓇᐅᑎᒋᔪᒪᔭᒥᓂᒃ, ᐅᑯᐊ ᑕᒡᒐ ᓄᓇᓖᑦ 

ᐃᓕᓐᓂᐊᕐᕕᒃᑖᖁᔭᕋᓗᐊᕗᑦ ᐅᕝᕙᓘᓐᓃᑦ 

ᐃᓚᒋᐊᖅᑕᐅᓗᑎᑦ, ᑕᐃᒪᓐᓇᐅᓲᖑᒐᑦᑕ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᓯᖅᑎᒃᑯᑦ ᐃᓚᒋᑦᓱᑎᒍᑦ. ᐊᒻᒪᓗ 

ᑖᓐᓇ ᓴᓂᕋᔭᖕᒥ ᐊᕐᓇᕐᔪᐊᖅ ᐃᓕᓐᓂᐊᕐᕕᖕᒧᑦ 

ᑐᕌᖓᔪᒥᒃ ᑐᓂᓯᓯᒪᒐᓗᐊᕐᒥᔪᒍᑦ ᑕᕝᕙᓂ 2018-19 

ᐃᓚᒋᓪᓗᓂᐅᒃ. ᑭᓯᐊᓂ ᑖᓐᓇ ᖃᓄᖅ 

ᓯᕗᒧᐊᓐᓂᐊᕐᒪᖔᖅ ᐸᕐᓇᐅᑎᒋᔭᕗᑦ 

ᓇᓗᓇᐃᕌᓂᒃᓯᒪᙱᒻᒪᑦ ᑭᓯᐊᓂ ᑭᐅᒍᓐᓇᕋᔭᖅᑕᕋ 

ᐸᕐᓇᖕᓂᕗᑦ ᑲᔪᓯᕙᓪᓕᐊᑎᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ 

ᓄᓇᑦᑎᓐᓃᓛᒃ, ᒥᑭᓛᓅᙱᑦᑐᖅ, ᐊᖏᓛᓂᒃᑕᐅᖅ 

ᑖᒃᑯᐊ ᐃᓕᓐᓂᐊᖅᑎᑦᑎᔪᐃᑦ ᑖᒃᑯᓂᖓᑦᑕᐅᖅ 

ᐊᒥᓲᓗᐊᒍᓱᖃᑦᑕᓕᕐᒪᑕ.  

ᑕᐃᒪ ᐊᑐᐊᒐᔅᓯᓐᓂᒃ ᓇᓗᓇᐃᔭᖅᓯᒪᔪᖅᑕᖃᕐᒪᑦ 

ᐃᒪᓐᓇᑎᒋ ᐊᒥᓲᑎᒋᔪᓂᒃ 

ᐃᓕᓐᓂᐊᖅᑎᑦᑎᔪᓐᓇᖅᐳᖅ ᐃᓕᓴᐃᔨ ᐊᑕᐅᓯᖅ. 

ᑖᒃᑯᐊᓕ ᑕᑯᓪᓗᒋᑦ ᒥᑭᓛᑯᓗᐃᑦ, ᐊᒥᓲᓕᖅᑎᓪᓗᒋᑦ 

ᐊᕕᒃᓯᒪᓕᕐᒪᑕ, ᐅᑯᐊ ᐅᓪᓛᒃᑰᖅᐳᑦ, ᐅᑯᐊ 

ᐅᓐᓄᒃᓴᒃᑰᖅᐳᑦ. ᑕᐃᒪ ᑖᒃᑯᐊ ᑭᐳᓛᕐᒥᖕᒪᑕ 

ᐅᑭᐅᖅ. ᐅᓪᓛᒃᑰᓚᐅᖅᑐᐃᑦ ᐅᓐᓄᒃᓴᒃᑰᓕᕐᓗᑎᒃ. 

 

ᑕᒪᓐᓇ ᓄᓇᑦᑎᓐᓂ ᐃᓕᓐᓂᐊᕐᕕᖓᐃᓛᒃ 

ᑕᑯᔭᐅᒻᒪᕆᒋᐊᖃᓕᖅᑐᖅ ᒥᒃᖠᕙᓪᓕᐊᓂᖓ. 

ᓴᓂᕋᔭᒃᑕᐅᕐᖑᓇ ᐊᖏᒡᓕᕙᓪᓕᐊᖕᒥᖕᒪᑦ, ᓄᓇᓕᓕᒫᑦ 

ᐊᖏᒡᓕᕙᓪᓕᐊᖃᑦᑕᒻᒥᖕᒪᑕ. ᑕᐃᒪᓐᓇᐅᓂᑯᖓᓄᑦ 

ᑖᒃᑯᐊ ᐃᓱᒪᒃᓴᖅᓯᐅᖁᔭᐅᓪᓚᑦᑖᓕᕋᓗᐊᖅᑕᒃᑲ 

ᐃᓕᓐᓂᐊᖅᑐᓕᕆᔩᑦ ᐃᑲᔪᕐᓗᓯᐅᒃ. ᐃᒻᒪᖄᖃᐃ 

ᐅᕙᖓᖃᐃ, ᒪᓕᒐᓕᐅᖅᑎᑐᐃᓐᓇᐅᓗᖓ ᐃᓕᖕᓄᑦ 

ᑎᑎᕋᕋᔭᕈᒪ, ᑕᑯᔭᖅᑐᓚᐅᕈᓪᓕᐅᓇ ᐃᓕᓐᓂᐊᕐᕕᖓ. 
 

ᑕᐃᒪᓕ ᐃᒡᕕᑦ ᒥᓂᔅᑕᐅᑎᓪᓗᑎᑦ ᑕᒪᑐᒧᖓ, ᐄ, 

ᖁᕕᐊᓇᖅ ᑕᐃᒪᓐᓇ ᓇᓗᓇᐃᔭᕐᕕᒋᓵᕋᕕᖓ 

ᐸᕐᓇᐅᑎᒦᓕᖃᑕᐅᔪᖅ. ᑖᓐᓇᑦᑕᐅᖅ 

ᐃᓱᒫᓘᑎᒋᖃᑕᐅᒐᓗᐊᒻᒥᒐᒃᑯ, ᐅᖃᖅᑲᐅᕗᖓ, ᑖᒃᑯᐊ 

ᐃᓕᓴᐃᔨᖁᑎᕗᑦ ᓴᓂᕋᔭᖕᒥ ᓄᓇᖅᑲᑎᑦᑎᓐᓂᒃ 

ᐃᑲᔪᕋᓱᑦᑎᐊᕐᒪᑕ. ᐅᖃᓕᒫᕆᐅᖅᓴᖅᑎᑦᑎᖃᑦᑕᖅᑐᐃᑦ, 

ᐸᓚᐅᒑᖅᑐᖅᑎᑦᑎᓪᓗᑎᒃ ᑐᙵᓴᐃᓪᓗᑎᒃ 

ᐊᖓᔪᖅᑳᕆ.ᔭᐅᔪᓂᒃ. ᑕᒪᓐᓇ ᐱᕕᒡᔪᐊᕆᓂᐊᕋᒃᑯ. 

ᓂᕈᐊᒐᒃᓴᐅᓇᓱᒃᑎᓪᓗᖓ ᑕᒪᓐᓇ 

ᐊᒃᓱᕈᐊᕆᓂᐊᕐᓂᕋᓚᐅᖅᓯᒪᒐᒃᑯ ᑕᕝᕙ ᓴᖅᑮᓕᖅᑐᖓ. 
 

ᑕᐃᒪᓕ ᒥᓂᔅᑕᐅᑎᓪᓗᑎᑦ ᖃᖓ 

ᐅᖃᖅᓯᒪᖅᑲᐅᙱᑦᑐᑎᐅᒐᓗᐊᖅ ᖃᖓ 

ᐅᓪᓗᖁᑎᖃᖅᐲᑦ ᓇᓗᓇᐃᖅᓯᒍᓐᓇᖅᐲᑦ ᐅᓪᓗᕐᒥᒃ, 

ᑕᖅᑭᒥᒃ, ᖃᖓ?  

ᑕᒪᓐᓇ ᓇᓗᓇᐃᑦᑎᐊᓛᕐᒪᖔᖅᐱᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᐊᐱᖅᑯᑎᖓᓄᑦ. 

ᐅᖃᒻᒪᕆᒍᓐᓇᙱᒃᑲᓗᐊᖅᑐᖓ ᖃᖓ ᑕᒪᓐᓇ 

ᐸᕐᓇᒃᐸᓕᐊᒐᓱᐊᖅᓯᒪᔭᑦᑎᓐᓂᒃ. 
 

ᐊᒻᒪᓗ ᐃᓛᖃᐃ ᑐᑭᓯᓇᖅᑎᒋᐊᒃᑲᓐᓂᕐᓗᒍ, ᐊᒥᓲᒻᒪᑕ 

ᓄᓇᓖᑦ ᐃᓕᓐᓂᐊᕐᕕᖏᑦ ᐃᓂᑭᓪᓕᐅᖅᑐᓪᓗ 

ᐅᕝᕙᓘᓐᓃᑦ  

ᒥᑭᒃᓴᓗᐊᓕᖅᑐᑦ. ᑖᒃᑯᐊ ᐃᓕᓐᓂᐊᖅᑎᖁᑎᕗᑦ 

ᐊᒥᓲᖁᒐᓗᐊᖅᖢᑎᒍᑦᑕᐅᖅ ᑖᓐᓇ 

ᐃᓕᓐᓂᐊᕆᐊᖁᐃᓐᓇᕋᑦᑎᒍᐃᓛᒃ ᖃᐅᑕᒫᑦ ᐅᓪᓗᑕᒫᑦ, 

ᐊᑑᑎᖃᕐᓂᐊᕐᒪᑦ ᓯᕗᓂᒃᓴᖓᓄᑦ ᑭᓯᐊᓂᑦᑕᐅᖅ 

ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᐃᓕᓐᓂᐊᕐᕕᐅᔪᑦ 

ᐃᓚᖏᑦ ᒥᑭᓗᐊᓕᕐᒪᑕ ᑖᒃᑯᐊ ᑕᒪᐃᓐᓂᒃ 

ᕿᒥᕐᕈᓪᓗᒋᑦ ᐊᒻᒪᑦᑕᐅᖅ ᐃᓱᒪᒋᑦᓱᒍ ᑖᒃᑯᐊ 

ᒥᑭᔫᑎᓛᑦ ᒥᑭᔫᑕᐅᓂᖅᐹᒦᑦᑐᑦ ᐅᓪᓗᓕᒫᖅ 

ᐃᓕᓐᓂᐊᖅᑎᒍᒪᓕᕋᓗᐊᕋᑦᑎᒍ. ᑖᓐᓇᑦᑕᐅᖅ 

ᐃᒃᐱᒋᓪᓗᑎᒍᑦ ᑖᓐᓇ ᐃᓛᒃ, ᐊᒥᓱᐃᑦ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑦᓯᕌᕆᒍᓐᓇᖅᑕᕗᑦ ᑭᓯᐊᓂ 

ᐊᖏᖅᑕᐅᓐᓇᐃᔾᔮᖏᒻᒪᑕ. 
 

ᑖᓐᓇ ᐅᔾᔨᕆᔭᐅᖁᒋᐊᒃᑲᓂᑐᐃᓐᓇᖅᓱᒍ ᑖᓐᓇ 

ᐸᕐᓇᒃᐸᓪᓕᐊᒐᓱᐊᖅᑐᒍᐃᓛᒃ ᓇᓪᓕᐊᒃ ᐃᓕᓐᓂᐊᕐᕖᑦ 

ᑕᑕᓗᐊᕐᒪᖔᑕ ᐊᒻᒪᓗ ᐃᓕᓐᓂᐊᕆᐊᖅᑕᕐᓂᖏᑦ 

ᕿᒥᕐᕈᓪᓗᑎᒍᑦ. ᑭᓯᐊᓂ ᐅᖃᒻᒪᕆᒍᓐᓇᙱᑦᑐᖓ 

ᖃᖓ ᑕᒪᓐᓇ ᓇᓗᓇᐃᔭᕐᓂᖅ ᐊᑐᕈᓐᓇᓛᕐᒪᖔᑦᑎᒍ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᒪᓐᓇ 

ᐅᓪᓗᓕᒫᖅ ᐃᓕᓐᓂᐊᖅᑎᑕᐅᓂᐊᓕᕈᑎᒃ 

ᐳᒃᑭᓛᑯᓗᐃᑦ, ᐊᒥᓱᐊᓗᖕᓂᒃ ᐃᓕᓴᐃᔨ ᑕᐃᓐᓇ 

ᐃᓕᓐᓂᐊᖅᑎᑦᑎᓂᐊᕐᒪᑦ. ᒪᓐᓇᓗ 

ᓴᖅᑭᓐᓂᐊᖅᑐᒃᓴᐅᕐᒥᔪᖅ ᑕᐃᒪᓐᓇ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᓕᕈᑎᒃ, 

ᕿᐅᔪᖃᕐᓂᖅᓴᐅᖃᑦᑕᕐᓂᐊᖅᑐᖅ, 

ᐱᑦᑎᐊᖃᑦᑕᖏᓐᓂᖅᓴᐅᖃᑦᑕᕐᓂᐊᖅᑐᖅ, 

ᐃᒻᒪᖄᓘᓐᓃᑦ ᓈᓚᖏᓐᓂᖅᓴᐅᔪᓐᓇᕐᓂᐊᖅᐳᐃᑦ. 

ᑖᒃᑯᐊ ᐱᖓᓱᐃᑦ ᑕᕝᕙ ᐱᕕᒡᔪᐊᕆᔭᒃᑲ.  

 

ᒪᒃᑯᐊ ᐅᕙᑦᑎᓐᓂᒎᖅ ᐊᖏᕐᕋᑦᑎᓐᓂ ᑕᒪᓐᓇ 

ᐱᕈᖅᓴᐃᑦᑎᐊᕐᓂᖅ ᐱᒋᐊᓲᖑᖕᒥᖕᒪᑦ. ᑕᕝᕙ 

ᐅᓪᓗᓕᒫᖅ ᐃᓕᓐᓂᐊᓕᕈᑎᒃ ᑕᐃᑲᓂ 

ᐃᓕᓐᓂᐊᕐᓂᖅᓴᐅᓂᐊᕐᒪᑕ ᑕᐅᑐᒡᓗᑎᒃ 

ᐃᓕᓐᓂᐊᖅᑐᖃᑎᖏᓐᓂᒃ ᐃᒪᓐᓇᐃᓕᐅᕐᒪᑦ 

ᐃᒪᓐᓇᐅᓕᐅᖃᑕᐅᔪᓐᓇᖅᑐᖓᖃᐃ? ᑕᒪᓐᓇᓕ 

ᐅᕙᖓ ᐅᓗᕆᐊᒋᔭᕋ. ᒥᑭᖦᖢᑎᒃ 

ᐳᐃᒍᕈᓐᓇᙱᒻᒪᑕ. ᐅᓇ ᐅᖃᖅᐸᕋ 

ᐳᐃᒍᕈᓐᓇᙱᒻᒪᑕ. ᐱᑦᑎᐊᖅᑕᐅᓚᐅᙱᒃᑯᓂ 

ᐳᐃᒍᔾᔮᙱᑦᑐᖅ ᓄᑕᕋᑯᓗᒃ. 

ᖃᓄᐃᓕᐅᕐᓂᕐᓗᒃᑕᐅᓚᐅᕐᓂᕈᓂ ᐳᐃᒍᔾᔮᙱᑦᑐᖅ 

ᐱᕈᓕᕐᓗᓂᓗ ᐋᓐᓂᖅᓯᒪᓗᓂ. ᑕᒪᓐᓇ ᐅᕙᖓ 

ᐅᓗᕆᐊᒋᔭᕋ.  

 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᔭᕈᓐᓇᖅᐳᖅ, 

ᐅᖃᖅᑎᑦᑎᔩ, ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᒃᓴᕐᔪᐊᖅ ᕿᒥᕐᕈᔭᐅᓂᖃᖅᑎᓪᓗᓂ? ᑕᐃᒪ ᐄ, 

ᓄᓇᕗᒻᒥᐅᑦ ᐱᕕᖃᕐᓂᐊᖅᑐᐃᑦ ᐅᖃᕈᓐᓇᕐᓗᑎᒃ 

ᑕᐃᑲᓂ. ᐅᕙᖓᓕ ᑕᒪᓐᓇ ᑕᑯᓪᓗᒍ, 

ᐅᖃᖅᑲᐅᕗᖓ, 35-ᓂᒃ ᐃᓕᓐᓂᐊᕌᓂᒃᑐᖃᓚᐅᕐᒪᑦ 

ᐱᒋᐊᓵᖅᑐᑯᓗᖕᓂᒃ. ᐅᓪᓗᓕᒫᓕᕈᑎᒃ, ᐅᓇ 

ᐃᓕᓴᐃᔨ ᑕᑯᓇᔭᕈᑦᑎᒍᑦ 

ᐃᓕᓐᓂᐊᖅᑎᑦᑎᑦᑎᐊᕈᒪᒐᓗᐊᕈᓂ 

ᐊᔾᔨᒌᒃᑎᑦᑎᑦᑎᐊᕋᓱᒡᓗᓂ ᐃᒻᒪᖄ ᓈᒻᒪᙱᑦᑐᒧᑦ  

ᑎᑭᑦᑐᓐᓇᕐᒪᑦ. 

 

ᐅᖃᖅᑎᑦᑎᔩ, ᐊᐱᕆᔪᒪᓕᖅᑕᕋ ᒥᓂᔅᑕ ᑕᒪᓐᓇ 

ᐊᑐᐊᒐᓕᕆᓂᐅᑉ ᐃᓗᐊᓃᓪᓚᑦᑖᖅᐹ ᐃᓕᓴᐃᔨ 

ᖃᔅᓯᓂᒃ ᐃᓕᓐᓂᐊᖅᑎᑦᑎᔪᓐᓇᕐᒪᖔᑦ? 

ᑖᔅᓱᒥᖓᑐᖅ ᓇᓗᓇᐃᔭᕐᕕᒋᒃᑲᓐᓂᓚᐅᕐᓛᖓ 

ᒥᓂᔅᑕᐅᑉ ᐊᑐᐊᒐᕐᒥᒃ. ᖃᔅᓯᓂᒃ ᐃᓕᓴᐃᔨ 

ᐃᓕᓐᓂᐊᖅᑎᑦᑎᔪᓐᓇᖅᐹ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐊᐱᖅᑯᑎᖓᓄᑦ. ᑕᒪᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᐸᑦᑐᐃᑦ 

ᓈᓴᖅᑕᐅᖃᑦᑕᕐᒪᑕᐃᓛᒃ ᐊᕐᕌᒍᑕᒫᑦ, ᓯᑏᕝᕙᐅᑉ 

ᓄᙳᐊᓂ, ᐊᒻᒪᓗ ᑖᓐᓇ ᓈᓴᐅᑎ ᐊᓱᐃᓛᒃ 

ᖃᐅᔨᒪᔭᐅᓕᖅᑎᓪᓗᒍ ᐊᒡᒍᖅᑐᐃᓯᖃᑦᑕᕋᑦᑕ 

ᐃᓕᓴᐃᔩᑦ ᓇᒧᙵᕐᓂᐊᕐᒪᖔᑕ. ᑭᓯᐊᓂᑦᑕᐅᖅ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ 

ᐃᓕᓐᓂᐊᕐᕕᒻᒥ ᐊᖓᔪᖅᑳᖅ ᐃᓚᒋᓪᓗᒍ. ᑖᒃᑯᐊ 

ᖃᓄᖅᑑᕈᓐᓇᖅᓯᓲᖑᒻᒪᑕ ᑖᓐᓇ ᐃᓕᓴᐃᔨ 

ᓇᒧᙵᕐᓂᐊᕐᒪᖔᖅ ᖃᓄᐃᑦᑐᒥᒃ 

ᐃᓕᓴᐃᔨᕈᕐᓂᐊᕐᒪᖔᖅ.  

ᑖᒃᑯᐊ ᐱᕕᖃᕐᒥᔫᒐᓗᐊᑦ ᑕᐃᒪᐃᑦᑐᓂᒃ ᐊᒻᒪᑦᑕᐅᖅ 

ᑖᓐᓇ ᐊᒡᒍᖅᑐᐃᓂᕆᕙᑦᑕᕗᑦ ᐃᓕᓴᐃᔨᓂᑐᐊᖅ 

ᐊᒻᒪᓗ ᐃᓕᓐᓂᐊᕐᕕᑉ ᐊᖓᔪᖅᑳᖏᓐᓂᒃ 

ᐊᖓᔪᖅᑳᑕ ᑐᖏᓕᐊ ᑕᒪᐃᓐᓂᓕᒫᖅ ᑕᐅᑐᙱᒻᒪᑦ 

ᐃᓕᓐᓂᐊᕐᕕᖕᒥ ᐱᓕᕆᕙᑦᑐᓂᒃ.  

 

ᑭᓯᐊᓂ ᓂᕆᐅᑦᑐᒎᒐᓗᐊᖅ ᓯᕗᓂᒃᓴᑦᑎᐊᑎᓐᓂ 

ᒥᓂᔅᑕᐅᖃᑎᒃᑲᓄᑦ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ. 

ᑖᓐᓇ ᕿᒥᕐᕈᔭᐅᖁᓚᐅᕋᒃᑯ ᐊᒻᒪᓗ 

ᒥᓂᔅᑕᐅᖃᑎᒃᑲᓄᑦ ᐊᖏᖅᑕᐅᔪᒪᓂᐊᕋᓗᐊᖅᑐᖓ 

ᑕᒪᓐᓇ ᕿᒥᕐᕈᔭᐅᓂᖃᓚᐅᕐᒪᑦ ᓯᕗᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕋᒻᐴᑦ. 

 

ᐱᒋᐊᖅᑎᑕᖅ 016 - 5(2): ᐊᐱᖅᓱᕐᓇᐅᔫᑉ 

ᐃᓚᒐᐅᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒪᓕᒡᓗᒍ ᒪᓕᒐᖅ 39(7) ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᖓᓄᑦ 

ᐅᖅᓱᖅᑑᕐᒧᑦ, ᐊᐱᖅᓱᕐᓇᕐᒧᑦ ᐅᖃᐅᓯᒃᑯᑦ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᕙᕆᐊᖅᑕᐅᖁᓪᓗᒍ ᐃᑲᕐᕋᖓ. ᑯᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᓂᓪᓕᐅᑎᒋᔪᓐᓇᕋᓯᐅᒡᓗ. ᑖᔅᓱᒥᖓ 

ᐱᖁᔨᕗᖔᕈᒻᒥᒃ ᐃᓵᒡᓕᑦ? ᖁᔭᓐᓇᒦᒃ. 

ᓈᒻᒪᒃᓴᙱᑦᑐᑦ? ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ. 

ᐊᒻᒪᓗ ᑖᓐᓇ ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 

ᐃᓚᒋᐊᖅᐳᖅ ᐃᑲᕐᕋᐅᑉ ᐊᕝᕙᖓᓂᒃ. 30 ᒥᓂᒥᒃ 

ᒫᓐᓇᒥᒃ ᐱᒋᐊᕐᓗᓂ. ᖁᔭᓐᓇᒦᒃ.  

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 208 - 5(2): ᐃᓕᓐᓂᐊᖅᑎᓄᑦ 

ᑐᔪᕐᒥᕕᖃᖅᑎᑦᑎᓂᖅ ᐃᖃᓗᒻᒥᐅᓂᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᐅᓪᓗᒥ ᒥᓂᔅᑕ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒧᑦ ᑲᒪᔪᒧᑦ ᐱᔾᔪᑎᖃᖅᑐᖅ 

ᑐᔪᕐᒥᕕᖏᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᓄᓇᑦᑕ 

ᓯᓚᑦᑐᖅᓴᕐᕕᖓᓂ.  

 

ᐅᖃᖅᑏ, ᐋᒡᒌᓯ 21-ᖑᑎᓪᓗᒍ ᑎᑎᕋᓚᐅᖅᓯᒪᒐᒪ 

ᒥᓂᔅᑕᒧᑦ ᑐᓂᔭᐅᓚᐅᖅᑎᓪᓗᖓ ᐅᓄᑲᓪᓚᒃᑐᓂᒃ 

ᑎᑎᖅᑲᓂᒃ, ᑎᑎᖅᑲᐅᓯᐊᓐᓂᒃ, 

ᓂᕈᐊᖅᑎᒋᓯᒪᔭᓐᓃᙶᖅᑐᓂᒃ. ᑕᑕᒥᓚᐅᕐᒪᑕ 

ᐃᓂᒃᓴᖃᖅᑎᑕᐅᓚᐅᙱᒻᒪᑕᒎᖅ ᐃᓕᓐᓂᐊᖅᑏᑦ 

ᐃᖃᓗᖕᓂ ᑕᒫᓂ.  

 

ᐅᖃᖅᑏ, ᑎᑎᕋᓚᐅᖅᑐᖓ ᑖᒃᑯᐊ ᐊᑐᐊᒐᖅ 

ᐅᖃᖅᓯᒪᔫᒐᓗᐊᖅ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ 

ᐃᓕᓐᓂᐊᖅᑐᑦ ᓄᓇᖃᙱᑦᑐᑦ ᐃᖃᓗᖕᓂ 

ᐃᓂᖃᕈᓐᓇᕐᒪᖔᑕ ᐊᒻᒪᓗᑦᑕᐅᖅ ᑐᒃᓯᕋᐅᑏᑦ 

ᐊᓯᖓ ᕿᒥᕐᕈᓇᒃᑕᐅᓂᐊᖅᑐᖅ ᐃᓛᒃᑰᖅᑕᕐᓗᒋᑦ 

ᑕᐃᒪᓐᓇ ᐱᓕᕆᔭᐅᓐᓂᕐᒪᑕ ᐊᕐᕌᒍᓄᑦ ᐅᓄᖅᑐᓄᑦ 

ᐱᓕᕆᐊᕆᔭᐅᖃᑦᑕᕐᒪᑦ ᑕᐃᒪᓐᓇ. ᑖᓐᓇ 

ᐃᖃᓗᖕᒥᐅᑕᐃᒡᒎᖅ ᐃᓕᓐᓂᐊᕆᐊᕐᓂᐊᓕᕌᖓᒥᒃ 

ᓯᓚᑦᑐᖅᓴᕐᕕᖕᒧᑦ ᐃᓂᖃᕈᓐᓇᖅᑎᑕᐅᙱᒻᒪᑕ 

ᑕᕝᕙᓂ ᐃᓂᒋᔭᐅᕙᒃᑐᓂ ᐃᓕᓐᓂᐊᖅᑐᓄᑦ.  

ᒥᓂᔅᑕ ᐊᒃᑑᕝᕙᐅᑎᓪᓗᒍ 16−ᒥ 

ᑎᑎᕋᐅᓯᐅᓚᐅᖅᑐᖓ ᑭᐅᔭᐅᓪᓗᖓ ᑭᓯᐊᓂᓕ 

ᑭᐅᓚᐅᙱᒻᒪᑦ ᐊᐱᖅᑯᑎᒋᔭᓐᓄᑦ. ᒫᓐᓇ 

ᐱᕕᖃᕐᓂᓐᓂ ᐊᐱᖅᑯᑎᒋᓂᐊᖅᑕᕋ ᐃᓚᖓᑦ 

ᑎᑎᖅᑲᖅ ᐃᓗᐊᓃᑎᓚᐅᖅᑕᕋ ᐊᐱᖅᑯᑎᒋᓚᐅᖅᑕᕋ 

ᐅᓇ.  

 

ᐊᐱᖅᑯᑎᒐ ᐅᓇ: ᖃᓄᑎᒋᓕ ᐊᑐᐊᒐᖅ 

ᐋᖅᑭᒋᐊᖅᑕᐅᔾᔪᑎᖓ ᑭᓇ ᐃᓱᒪᓕᐅᕐᓂᕐᒪᑦ 

ᑕᐃᒃᑯᐊ ᐃᖃᓗᖕᒥᐅᑕᐃᑦ ᐃᒡᓗᑖᕈᓐᓇᙱᓪᓗᑎᒃ 

ᑐᔪᕐᕕᒥᖏᓐᓂ ᐃᓕᓐᓂᐊᖅᑏᑦ? ᑲᑎᒪᔩᓪᓕ 

ᐅᕙᓘᓐᓃᑦ ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖅᑎᓄᑦ ᑖᓐᓇ 

ᐃᓱᒪᓕᐅᕈᑕᐅᓐᓂᖅᐸ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖓᓂ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᒥᔅᑕ 

ᓚᐃᑦᓯᑑᓐ ᐊᐱᕆᖕᒪᑦ. ᐅᖃᕈᓐᓇᙱᑦᑐᖓ 

ᐅᖃᓪᓚᕆᒍᓐᓇᙱᑦᑐᖓ. ᐅᕙᖓᐅᓚᐅᙱᑦᑐᖅ 

ᐅᖃᕈᓐᓇᕋᓗᐊᖅᑐᖓ ᑖᒃᑯᐊ ᐊᑐᐊᒐᐃᑦ 

ᐊᑐᓯᒪᓕᓚᐅᕐᖓᑕ ᐊᕐᕌᒍᒐᓚᑲᓪᓚᓐᓄᑦ  

ᐊᑯᓂᑲᓪᓚᒃ. ᓄᑖᓂᓪᓗ ᓯᕗᓕᖅᑎᖃᓕᖅᓯᒪᓪᓗᑎᒃ 

ᐊᕐᕌᓂᓂᑦ ᐊᖏᔪᖅᑳᑖᖅᑐᓂ ᐊᖏᔪᖅᑳᖓᓗ 

ᑐᖏᓕᖓ ᓄᑖᖑᓪᓗᑎᒃ ᐊᖏᔪᑲᓪᓛᓗᖕᒥᑦ 

ᐋᖅᑭᒃᑎᕆᓯᒪᖕᒪᑕ ᐋᖅᑭᒋᐊᕆᓯᒪᖕᒪᑕ.. 

 

ᐃᓚᖓ ᑕᕝᕙ ᖃᐅᔨᔭᐅᓚᐅᖅᓯᒪᖕᒪᒡᒎᖅ 

ᓄᓇᕘᓕᒫᒥ ᐃᓕᓐᓂᐊᕆᐊᖅᑐᐃᑦ 

ᐊᖏᕐᕋᖃᖅᑎᑕᐅᓲᖑᖕᒪᑖ. ᓄᓇᕗᑉ ᐱᖓᓱᓂ 

ᐊᕕᒃᑐᖅᓯᒪᓂᖏᓐᓂ ᑖᓐᓇᓗ ᐊᑐᐊᒐᖅ 

ᐊᔾᔨᒌᙱᑦᑐᒥᒃ ᐊᑐᖅᑕᐅᖃᑕᖅᓯᒪᖕᒪᑦ 

ᐊᔾᔨᒌᓕᖅᑎᔾᔫᒥᒐᓱᐊᖅᓯᒪᒐᑦᑎᒍ ᐊᑐᐊᒐᐅᓂᐊᕐᒪᑦ 

ᐊᔾᔨᒌᖑᓗᓂ ᑭᒃᑯᓐᓄᓕᒫᖅ. ᕿᒥᕐᕈᒐᑦᑎᒍᑦ ᓱᓕ 

ᐋᖅᑭᒌᐊᖅᐸᓪᓕᐊᓪᓗᑎᒍᑦ ᓱᓕ ᑖᒃᑯᐊ ᑐᓴᐅᒪᔭᕗᑦ 

ᐃᖃᓗᓐᓂ ᖃᓄᐃᓐᓂᐅᓚᐅᖅᑐᖅ. 

 

ᐊᒥᓲᒻᒪᑕ ᐃᓕᓐᓂᐊᖅᑏᑦ ᓄᓇᕘᒻᒥ ᐃᖃᓗᐃᑦ 

ᓯᓚᑖᓃᖔᖅᐸᒻᒪᑕ ᓯᕗᓪᓕᐅᑎᖃᑦᑕᕋᑦᑐᑎᒍᑦ 

ᐅᓪᓗᒥᒧᑦ. ᑖᓐᓇᓗ ᐅᖃᖃᑎᒌᑲᓐᓂᓛᖅᑕᕋ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᓚᑦᑐᓴᕐᕕᐅᑉ ᑲᑎᒪᔨᖏᓐᓄᑦ ᐊᖏᔪᒃᑳᖓᓗ 

ᐅᖃᐅᓯᖃᖁᓛᖅᑕᕋ ᑕᒪᑐᒥᖓ ᑲᑎᒪᔨᖏᓐᓄᑦ 

ᐋᖅᑭᒍᑎᒃᓴᖅᓯᐅᖁᓗᒋᑦ ᐊᒻᒪᓗ ᖃᐅᔨᒐᓱᓪᓗᖓ 

ᑭᒃᑯᑦ ᑭᐊᑉ ᐋᖅᑭᓂᕐᒪᖔᒍ ᐃᖃᓗᒻᒥᐅᑦ 

ᐊᖏᕐᕋᖃᕆᐊᖃᖅᑎᑕᐅᙱᓪᓗᑎ ᑕᑉᐱᑲᓂ. 

ᖁᔭᓐᓇᒦᒃ, ᐅᖃᖅᑏ. 

    

ᐅᖃᖅᑎ: ᖁᔭᓐᓇᒦ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᒃᑕᐅᖅ ᑭᐅᒐᕕᑦ ᒥᓂᔅᑕ. 

ᑎᑎᖅᑲᐅᓯᐊᕋᐃᒐᒪ ᓂᕈᐊᖅᑎᒋᓯᒪᔭᓐᓂᑦ 

ᐅᖄᓚᕕᐅᖃᑦᑕᕋᒪᓗᑦᑕᐅᖅ. 

ᕿᐊᖃᑦᑕᒻᒪᕆᑉᐸᓚᐅᖅᑐᐃᑦ 

ᐊᑭᓖᔾᔪᑎᒃᓴᖃᙱᓐᓇᒥᒡᒎᖅ ᐊᑐᖅᑐᐊᒐᕐᓂᑦ 

ᐊᒻᒪᓗᑦᑕᐅᖅ ᐃᓕᓐᓂᐊᖅᑎᐅᓗᑎᒃ 

ᐊᖏᕐᕋᖃᕈᓐᓇᖅᑎᑕᐅᔾᔭᙱᓐᓂᕗᑦ. 

ᐲᕆᐊᖃᓕᔪᔪᐃᑦ ᐊᖏᖅᑕᐅᓯᒪᖅᑳᓚᐅᕋᓗᐊᖅᑐᑎᒃ 

ᐃᓕᓐᓂᐊᕆᐊᕈᓐᓇᓂᐊᕐᓗᑎᒃ ᑭᓯᐊᓂ 

ᐊᖏᕐᕋᒃᓴᖃᙱᓐᓇᒥᒃ 

ᐃᓕᓐᓂᐊᕆᐊᕈᓐᓇᓚᐅᙱᑦᑐᑦ.  

 

ᖃᑦᑎᑦ ᐃᓕᓐᓂᐊᖅᑏᑦ ᐊᖏᖅᑕᐅᔪᒥᓃᑦ  

ᐃᓕᓐᓂᐊᕆᐊᕈᓐᓇᓂᐊᕐᓗᑎᒃ ᖁᔭᓈᕐᓂᖅᑲᑦ 

ᐊᖏᕐᕋᔅᓴᙱᓐᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅ 

ᐊᐱᕆᒃᑲᓂᕐᖓᑦ. ᓯᓚᑦᑐᓴᕐᕕᒃ ᐃᖃᓗᓐᓂ 

6−ᖑᖕᒪᑕ ᑲᑎᙵᙱᑦᑐᐃᑦ 

ᐊᖏᕐᕋᕆᔭᐅᖃᑦᑕᖅᑐᐃᑦ, ᐱᖓᓲᓕᖅᑲᖓᔪᐃᑦ. 42 

ᐃᓄᑐᐊᖅᓯᐅᑏᑦ 107 ᐃᓚᒌᒃᓯᐅᑏᑦ ᐊᒻᒪᓗ 

ᐊᖏᕐᕋᖃᖅᑎᑦᑎᒐᓱᐊᓲᖑᔪᒍᑦ ᐃᓕᓐᓂᐊᖅᑎᓂᑦ. 

ᑕᐃᒫ ᓱᓕ ᐃᓕᓐᓂᐊᖅᑏᑦ ᐊᖏᕐᕋᖃᕆᐊᖃᕐᓂᖓᑦ  

ᐊᒥᓲᓂᖅᓴᐅᖏᓐᓇᓲᑦ ᐊᖏᕐᕋᖃᕆᐊᓖᑦ  

ᐊᖏᕐᕋᔅᓴᖏᓐᓂ ᓯᓚᑦᑐᓴᕐᕕᐅᑉ. ᐊᒥᒐᐃᓐᓇᓲᑦ 

ᐊᖏᕐᕋᔅᓴᐃᑦ.  

 

ᑖᓐᓇᓕ ᐊᐱᖅᑯᑎᖓ ᑭᐅᒐᓱᓪᓗᒍ 

ᐅᑎᕐᕕᒋᒋᐊᖃᕐᓂᐊᖅᑕᕋ ᖃᑦᑎᓚᑦᑖᑦ 

ᐃᓕᓐᓂᐊᖅᑏᑦ ᖁᔭᓈᕐᓂᕐᒪᖔᑕ 

ᐊᖏᖅᑕᐅᓚᐅᕋᓗᐊᖅᑐᑎᒃ ᐊᖏᕐᕋᔅᓴᖃᙱᓂᖓ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐃᖅᑲᐃᑦᑎᑎᒋᐊᕆᐊᖃᖅᑐᖓ ᒪᓕᒐᓕᐅᖅᑎᓂᒃ 

ᐃᓄᐃᑦ ᐊᑎᖏᓐᓂᒃ ᓯᕗᓪᓕᖅᐹᒥᒃ 

ᑕᐃᓯᑦᑕᐃᓕᒪᖃᑦᑕᕐᓗᓯ ᐊᒻᒪ ᐊᖑᑎᐅᓂᕋᕐᓗᒍ 

ᐊᕐᓇᐅᓂᕋᕐᓗᒍᓘᓐᓃᑦ ᑕᐃᖃᑦᑕᙱᓪᓗᒍ.  

 

ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᓇᐃᓈᕆᐊᕐᓂᐊᖅᑲᕋ ᑭᐅᔭᕐᓂᖅᑎᒋᐊᕐᓗᒍᓗ. 149 

ᐊᖏᕐᕋᔅᓴᐃᑦ ᐅᖃᐅᓯᕆᕋᑖᕋᕕᒋᑦ ᒫᓐᓇ 

ᐊᑐᐃᓐᓇᐅᕙᑦᑐᑦ ᓄᓇᑦᑕ ᓯᓚᑦᑐᓴᕐᕕᒻᒥ. 

ᐃᓕᓐᓂᐊᕐᓇᖅ ᐱᒋᐊᓕᕋᑖᖅᑎᓪᓗᒍ ᓯᑏᕝᕙ 5-

ᖑᕙᓪᓚᐃᑎᓪᓗᒍ. ᖃᑦᑎᑦ ᐃᖃᓗᒻᒥᐅᑕᐃᑦ 

ᐊᖏᕐᕋᑖᖅᑎᑕᐅᓐᓂᖅᑲᑦ ᑕᐃᔅᓱᒪᓂ? ᐃᖃᓗᒻᒥᐅᑦ.  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ 

ᓚᐃᑦᓯᑑᓐ. ᐅᖃᖅᑏ, ᑭᐅᔾᔪᑎᒐ ᑐᑭᓯᔭᕐᓂᖅᑐᖅ 

ᐅᑎᕐᕕᒋᒋᐊᖃᕐᓂᐊᕋᒃᑯ ᑖᔅᓱᒧᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 209 - 5(2): ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕖᑦ ᐃᖏᕐᕋᓂᕆᔭᖏᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ ᐃᓕᑕᕆᒃᑲᓐᓂᕋᖕᒪ  

ᑭᓇᐃᓐᓇ ᐋᓐᓂᐊᕐᓇᙱᑦᑐᓕᕆᔨᒃᑯᓐᓄᑦ 

ᒥᓂᔅᑕᖓᓄᑦ ᐊᐱᖅᓱᕈᒪᓪᓗᖓ 

ᓇᖏᖅᓯᒃᑲᓐᓂᖅᐳᖓ.  

 

ᐅᖃᖅᑏ, ᑕᐃᒪᐃᓛᒃ ᑭᒡᒐᖅᑐᖅᑕᑦᑎᓐᓄᑦ 

ᐅᓂᒃᑳᕐᕕᐅᒐᔪᒃᑲᑦᑕ ᑕᑲᓇᓂ ᕕᓂᐱᒡ−ᒥ ᐃᒡᓗᐊᓗ 

ᒥᒃᓵᓄᑦ ᐃᓱᐊᙱᑦᑑᖃᑦᑕᕐᒪᑦ ᑕᑲᓄᙵᖅᑐᓄᑦ. 

ᐅᓇ ᐃᓱᐊᙱᓗᐊᕈᑕᐅᖃᑦᑕᖅᑐᖅ, ᐅᖃᖅᑏ, 

ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᑕᑲᓄᙵᖅᑐᓄᑦ 

ᐃᓱᐊᙱᓕᐅᕈᑎᖃᖃᑦᑕᕐᒪᑕ ᐃᓚᖏᓐᓄᑦ, 

ᑕᒪᕐᒥᐅᓘᙱᑦᑑᒐᓗᐊᖅ ᑭᓯᐊᓂᑦᑕᐅᖅ 

ᐊᐱᕆᔭᐅᓪᓗᓂ.  

 

ᐃᓛᒃ ᑐᓴᖅᑎᑕᐅᓪᓗᓂ ᐊᐱᖅᓱᕐᓗᓂ 

ᑭᓯᐊᓂᐅᓕᖃᑦᑕᕐᒪᑦ ᐅᖃᖅᑏ. ᑕᐃᒃᑯᐊ ᐃᓛᒃ, 

ᑕᑲᓄᙵᖃᑦᑕᐃᓛᒃ ᒪᓕᒐᓕᐅᖅᑎᑐᐃᓐᓇᖅᑎᒍᑦ 

ᐅᓂᒃᑳᕐᕕᐅᓚᐅᕋᑦᑕ, ᐅᕙᖓᓖᓛᒃ, 

ᐅᓂᒃᑳᕐᕕᐅᓚᐅᕋᒪ ᑕᑲᓄᙵᕐᓂᐊᖅᑐᒍᒡᒎᖅ 

ᖃᐅᔨᒑᖓᒥᒃ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᓴᓗᒻᒪᖅᓴᑦᑎᐊᖅᑐᐊᓘᓕᖅᓱᑎᑦ ᐱᕙᖕᒪᑕ.  

ᐊᐱᕆᔭᕋ ᐅᓇ ᒥᓂᔅᑕ. ᑕᑲᓄᙵᕐᓂᐊᕌᖓᑦᑕ, 

ᖃᓄᖅ ᐃᓕᖅᑯᓯᐅᕙ? (ᑐᓵᔨᑎᒍᑦ) ᑭᓱᒥᒃ 

ᒪᓕᒋᐊᖃᓲᖑᕙᑦ ᒪᓕᒐᓕᐅᖅᑎᑐᐃᓐᓇᐃᑦ 

ᑐᔪᕐᒥᕕᒻᒨᕐᓂᐊᓕᕋᐃᒻᒪᑕ ᕕᓂᐱᒡ−ᒧᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐋᖅᑭᔅᓯᒪᔪᖅᑕᖃᙱᑦᑐᖅ 

ᖃᓄᐃᒋᐊᖃᕐᓂᐅᔪᒥᒃ ᐅᖃᐅᔾᔨᒋᐊᖃᕐᓂᐅᔪᓂᑦ 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᔾᔨᒋᙱᑕᖓᓂᒃ 

ᑲᒪᖁᔭᐅᓲᖑᙱᑦᑐᐃᑦ ᓂᕆᐅᓇᖅᑐᖃᓕᕋᐃᒻᒪᑦ.  

 

ᐅᖃᐅᔾᔩᓐᓇᓲᖑᔪᖓᓕ ᒪᓕᒐᓕᐅᖅᑎᓂᑦ 

ᐳᓛᕆᐊᖃᑦᑕᖁᔨᓪᓗᖓ ᑳᓐᑐᕌᒃᑦ−ᒃᑯᑦ 

ᑲᒪᒋᔭᐅᖃᑦᑕᖅᑐᓂᑦ. ᖃᐅᔨᒃᑲᖅᑕᐅᖃᑦᑕᕐᓗᑕᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑰᔪᒎᑦ ᖃᐅᔨᔪᖃᕋᐃᑉᐸᑦ. 

ᑕᐃᒪ ᐃᓚᖏᓐᓃᓛᒃ 

ᓇᒧᑐᐃᓐᓈᕆᐊᖃᙱᕝᕕᖃᖅᑑᒐᓗᐊᑦ 

ᑲᙳᓇᖅᑐᓕᕆᓂᖅ ᐱᔾᔪᑎᒋᓪᓗᒍ. ᑭᓯᐊᓂ 

ᑳᓐᑐᕌᒃᒃᑰᕐᖓᑕ. 

 

ᐊᔾᔨᖃᑦᑎᐊᕐᔪᓐᓂᐊᕋᒪ ᑎᑎᐊᕐᔪᓐᓂᐊᕋᒪ 

ᓇᒻᒥᓂᖃᐅᑎᓕᓐᓂᒃ ᐃᖅᑲᓇᐃᔭᖅᑎᓪᓗᖓᓕ 

ᖃᐅᔨᒃᑲᖅᑕᐅᖃᑦᑕᔪᒐᑦᑕ ᐊᖓᔪᖅᑳᑉ ᑐᖏᓕᖓ 

ᑕᐃᒪ ᑎᑭᓐᓂᐊᖅᑐᐊᓘᓕᕐᒥᒻᒪᒡᒎᖅ  

ᐃᖅᑲᓇᐃᔭᕐᕕᑎᓐᓄᑦ, ᑕᐃᒪ 

ᐱᕈᓇᖅᓴᓵᕋᓱᑦᑎᐊᓘᕙᔪᒻᒥᒐᑦᑕᑦᑕᐅᖅ. ᐅᕙᖓᓕ 

ᑐᑭᓯᓯᒪᔭᖓᒍᑦ ᑕᐃᒪᐃᒐᐃᒐᑦᑕ, 

ᓯᕗᓕᖅᑎᐅᑎᐊᕐᓂᕐᒥᒃ 

ᓴᖅᑭᔮᖅᑎᑎᑦᑎᐊᓇᙱᑦᑐᖅ.  

 

ᑕᐃᒪᐃᖁᔨᒐᔭᖅᑐᖓᓕ ᒪᓕᒐᓕᐅᖅᑎᓂᑦ ᐊᒻᒪ 

ᐋᓐᓂᐊᕕᓕᐊᖅᐸᑦᑐᓂᑦ. ᑕᑯᑉᐸᑕ 

ᐊᑦᑕᓇᖅᑐᕐᔫᔮᖅᑐᒥᒃ ᐅᕝᕙᓘᓐᓃᑦ 

ᐱᕈᓇᙱᑦᑑᔮᖅᑐᒥᒃ ᒪᓕᒐᓕᐅᖅᑎᓄᑦ 

ᐅᖃᐅᔾᔨᖃᑦᑕᕆᔅᓯ. ᐅᕙᓐᓂᒃ ᐅᖃᐅᔾᔨᖃᑦᑕᕆᔅᓯ. 

ᐊᓪᓚᕕᒻᒨᕈᔾᔨᖃᑦᑕᕆᔅᓯ ᐅᓐᓂᓗᒃᓴᕕᒻᒧᑦ. ᑕᒪᒃᑯᐊ 

ᑳᓐᑐᕌᒃᓯᒪᔭᑦᑕ ᒪᓕᒋᐊᓕᖏᑦ ᒪᓕᒃᑲᓗᐊᕐᒪᖔᒋᑦ 

ᖃᐅᔨᒪᒋᐊᖃᕋᑦᑕ. ᒪᓕᒋᐊᖃᖅᐸᒻᒪᑕ 

ᓇᓗᓇᐃᖅᓯᒪᑦᑎᐊᓪᓚᕆᑦᑐᐊᓗᓐᓂᒃ. ᑕᒪᒃᑯᐊ 

ᐋᓐᓂᐊᕕᓕᐊᖅᑐᐃᑦ ᓇᔪᕆᐊᖃᖃᑦᑕᖅᑐᐃᑦ 

ᑐᔪᕐᒥᕕᓐᓂ ᑐᙵᓱᑦᑎᑕᐅᖃᑦᑕᖁᓪᓗᒋᑦ 

ᐱᔨᑦᑎᕋᖅᑕᐅᖃᑦᑕᕐᓗᑎᓪᓗ ᑳᓐᑐᕌᒃᑦ−ᒃᑯᑦ  

ᐊᐅᓚᑕᐅᔪᓕᒫᑦᑎᐊᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᖅᑕᕋ ᒥᓂᔅᑕ 

ᑭᐅᖕᒪᑦ. ᐃᒪᓐᓇ ᑐᑭᓯᕗᖓᖃᐃ ᐅᖃᖅᑏ, ᑕᑲᓐᓇ 

ᐃᒡᓗᐊᓗᒃ ᒪᓕᒐᓕᐅᖅᑎᑐᐃᓐᓇᖅᑎᒍᑦ 

ᑎᕐᓕᐊᕐᓗᑎᒍᑦ ᐳᓛᕆᐊᕈᓐᓇᖅᐱᑕ, 

ᖃᐅᔨᑎᙱᓪᓗᑎᑦ ᑖᒃᑯᐊ ᐱᓕᕆᔩᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᐃᓕᕋᑖᕈᒪ ᒪᒥᐊᑦᑐᖓ. ᑕᐃᒫᒃ 

ᑐᑭᓯᑎᑦᑎᓇᓱᕋᑖᙱᒃᑲᓗᐊᕋᒪ ᑕᐃᒫ 

ᐅᖃᕋᓱᕋᑖᙱᑦᑎᐊᖅᑐᖓ. 

ᑕᐃᒪᐃᓕᐅᖃᑦᑕᖁᔨᒻᒥᓇᖓᓘ. 

ᑐᔪᕐᒥᕕᒻᒨᑐᖃᓂᐊᕐᓂᖅᑕᑦ ᑳᑐᕋᒃᑦ−ᓄᑦ 

ᐊᐅᓚᑕᐅᔪᓄᑦ ᐊᑐᐊᒐᖃᐅᕐᒥᒻᒪᑕᑦᑕᐅᖅ 

ᑲᙳᓇᖅᑐᖁᑕᐅᕐᖓᑕ ᐱᔪᓐᓇᐅᑎᖃᕐᖓᑕᐃᓛᒃ 

ᐋᓐᓂᐊᕕᓕᐊᖅᓯᒪᔪᑦ 

ᐃᓯᖅᑎᑕᐅᑐᐃᓐᓇᕋᔭᖅᐸᓪᓚᐃᙱᑦᑐᓯ 

ᑐᙵᓱᑦᑎᑦᔨᖓ ᖄᖏᑐᐃᓐᓇᕐᓗᒍ. ᑕᒪᒃᑯᐊᓗ  

ᑐᔪᕐᒥᕕᖁᑎᓕᒫᑦᑎᐊᕗᑦ 

ᓯᕗᓪᓕᐅᑎᑦᑎᖃᑦᑕᖁᐃᓐᓇᕋᑦᑎᒍᑦ 

ᐋᓐᓂᐊᕕᓕᐊᖅᓯᒪᔪᐃᑦ ᐅᓗᕆᐊᓇᖅᑑᒦᖁᓇᒋᑦ 

ᐊᒻᒪᓗ ᑲᙳᓇᖅᑐᖁᑎᖏᓪᓗ 

ᐸᐸᑕᐅᑦᑎᐊᖃᑦᑕᕐᓗᒋᑦ. ᑐᑭᓯᓂᕐᓗᑎᑎᕋᑖᕋᒪ 

ᒪᒥᐊᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᕿᙳᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒥᓂᔅᑕ ᖁᔭᓐᓇᒦᒃ. 

ᑭᖑᓪᓕᖅᐹᕆᓂᐊᓕᖅᑕᕋ ᐅᖃᖅᑏ.  

ᓂᕈᐊᖅᑎᒋᓯᒪᔭᖃᕐᒥᒐᒪ ᐱᖓᓲᔪᖅᑐᓂ 

ᐱᓇᓱᐊᕈᓯᕐᓂᒃ ᓄᓕᐊᖓᓂᒃ ᑕᐅᓄᖓ 

ᒪᓕᔅᓯᒪᔪᒥᓂᕐᒥᒃ. ᖃᐅᑕᒫᒡᒎᖅ 

ᐊᕿᒡᒋᒥᓂᖅᑐᖅᑎᑕᐅᒻᒪᑕ. ᐊᕿᒡᒋᒥᓂᕐᓂᒃ 

ᐊᕆᐅᓚᐅᖅᑐᖅ. 

 

>>ᐃᒡᓚᕐᒃᑐᑦ 

 

ᐅᖃᖅᑏ, ᒪᒥᐊᓇ ᑕᐃᒪᐃᓕᐅᑲᐃᓐᓇᕋᒪ.  

 

ᐊᐱᕆᕗᖓᓕ ᓂᕆᔭᖅᑐᖃᑦᑕᓲᖑᒐᑦᑕᐃᓛᒃ 

ᑕᒪᒃᑯᐊᓗ ᑐᔪᕐᒥᕕᒻᒦᑐᖁᑎᕗᑦ 

ᓂᕆᔭᖅᑐᕐᕕᓪᓚᕆᐊᓗᑎᑦᑐᑦ 

ᓂᕆᑎᑕᐅᖃᑦᑕᕆᐊᖃᕆᐊᖃᖅᑐᒃᓴᐅᙱᑦᑑᒐᓗᐊᑦ 

ᑭᓯᐊᓂ ᑕᕝᕙᓂᔅᓴᐃᓐᓇᖅ ᓇᔪᖅᑐᓂ 

ᐊᔾᔨᒌᙱᑦᑐᓂᒃ ᓂᕆᖃᑦᑕᕆᐊᔅᓴᖅ 

ᖁᕕᐊᓇᓲᖑᒻᒥᒻᒫᑦ. ᖃᓄᕐᓕᐅᑯᐊ ᑳᓐᑐᕋᒃᑦ−ᖏᑦ 

ᐋᖅᑭᔅᓯᒪᕙᑦ ᒐᕙᒪᒃᑯ ᐊᒻᒪ ᑕᐃᒃᑯᐊ 

ᑳᓐᑐᕌᒃᓯᒪᔭᖏᑦ ᐊᔾᔨᒌᙱᑦᑐᓂᑦ 

ᓂᕆᑎᑎᖃᑦᑕᕆᐊᖃᖅᑎᑕᐅᓗᑎᒃ ᖃᐅᑕᒫᑦ, 

ᐋᓐᓂᐊᕕᓕᐊᖅᓯᒪᔪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᕆᐅᒐᔭᕐᒥᔭᒃᑲᑦᑕᐅᖅ 

ᑖᒃᑯᓂᖓᔅᓴᐃᓐᓈᓗᒃ ᖃᐅᑕᒫᑦ 

ᓂᕆᒋᐊᖃᖅᑎᑕᐅᓐᓂᕈᒪ. ᑖᓐᓇ ᑎᒍᑲᐃᓐᓇᓕᕐᓚᒍ 

ᖁᔭᒋᔭᕋ ᐅᖃᕋᑖᕐᖓᒍ ᐃᖅᑲᓇᐃᔭᖅᑎᒃᑲ 

ᐅᖃᐅᓯᖃᖅᑎᓛᓕᖅᑲᒃᑲ ᐊᔾᔨᒌᙱᑦᑐᓂᑦ 

ᐊᔾᔨᒌᖏᓕᖅᑎᑦᑎᑲᓐᓂᕈᓐᓇᕋᔭᕐᒪᖔᑕ 

ᓂᕆᔭᔅᓴᐅᔪᓂᒃ. ᑎᒥᒧᑦ ᓈᒻᒪᒃᑐᓂᒃ ᓂᕿᓂᒃ 

ᐊᑐᐃᓐᓇᖃᑦᑎᖃᑦᑕᖁᓪᓗᒋᑦ ᐊᒻᒪᓗ 

ᐊᔾᔨᒌᖏᔾᔪᒥᖃᑦᑕᕋᓱᓪᓗᒋᑦ. ᑖᓐᓇ 

ᑎᒍᑐᐃᓐᓇᑲᐃᓐᓇᓕᕐᓚᒍ ᐊᖏᔪᖃᖁᑎᒃᑲ 

ᐅᖃᖃᑎᖃᕐᓂᐊᖅᑯᑦ ᑐᔪᕐᒥᕕᓕᕆᔨᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᐊᐱᖅᑯᑦ 210 - 5(2): ᕿᒥᕐᕈᔭᐅᓂᖓ 

ᐃᖅᑲᓇᐃᔭᕐᕕᓐᓂ ᑕᐸᓱᖃᑦᑕᕐᓂᖅ 

ᒐᕙᒪᒃᑯᓕᒫᒥ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐃᓕᑕᕆᒃᑲᓐᓂᕋᕕᙵ. ᑖᓐᓇᑦᑕᐅᖅ 

ᐊᐱᖅᑯᑎᒋᓂᐊᕐᒥᔭᕋ ᒥᓂᔅᑕ 

ᐋᓐᓂᐊᖅᑕᐃᓕᓂᕆᓂᕐᒧᑦ. 

 

ᑕᐃᒪᐃᓛᒃ ᐅᖃᓕᒫᖅᐸᒃᑐᒍᓪᓗ ᐊᒻᒪ ᑐᓵᕙᒃᑐᒍᑦ 

ᐱᕙᓪᓕᐊᔪᒃᑯᑦ ᑖᓐᓇ ᓄᓇᕗᑦᒥ ᖁᑦᑎᖕᓂᖅᐹᖑᔪᖅ 

ᐋᓐᓂᐊᖅᑕᐃᓕᕆᓂᕐᒧᑦ ᐱᓕᕆᔨ ᐊᖓᔪᖅᑳᖅ 

ᐋᓐᓂᐊᖅᑐᓕᕆᓂᕐᒧᑦ ᑖᒃᑕ ᑭᒻ ᕚᕐᓕ ᑖᓐᓇ 

ᓄᖅᑲᓵᓚᐅᕐᒪᑦ ᐊᒻᒪᓗ ᐱᕙᓪᓕᐊᔪᓂᑦ 

ᐅᖃᓕᒫᖅᐸᒃᖢᓃᓛᒃ ᑕᒪᒃᑯᐊ ᐅᖃᓕᒫᖅᑕᕗᑦ 

ᓲᖃᐃᒻᒪ ᐅᒃᐱᕐᓇᖅᐸᖕᒪᑕ ᐃᓛᖕᓂᑦ ᐅᖃᖅᑕᖏᑦ 

ᖃᓪᓗᓇᐅᔭᓕᐊᓪᓚᒃᑯᒪᖃᐃ ᐅᖃᖅᑎᑦᑎᔩ. 

 

(ᑐᓵᔨᑎᒍᑦ) ᑕᕝᕙᓂ ᐱᕙᓪᓕᐊᔪᓂᒃ ᑖᒃᑕ ᑭᒻ 

ᐹᓕᒎᖅ ᐅᖃᐅᓯᖃᕐᖓᑦ ᓲᖑᓵᓐᓂᐅᖃᑦᑕᖅᑐᓂ 

ᒐᕙᒪᒃᑯᑦ ᐃᓗᐊᓂ ᐊᒻᒪ ᑖᒃᑕ ᑭᒻ ᐹᓕᑦᑕᐅᖅ 

ᐅᖃᐅᓯᖃᖅᓯᒪᖕᒪᑦ ᐃᒫᒃ ᑐᖁᓐᓇᐸᓗᓐᓇᕆᑦᑐᖅ 

ᐱᐅᙱᓚᕆᑐᕐᔪᐊᕌᓗᒻᒪᒎᖅ.  

ᓯᕗᓪᓕᖅᐹᖑᓇᓂᓘ ᑐᓴᖅᓯᓴᔭᕗᑦ ᐱᐅᙱᑦᑐᒻᒪᕆᒃ 

ᐃᒫᒃ ᐱᐅᙱᓪᓚᕆᑦᑐᐊᓗ 

ᓲᖑᓵᖅᑕᐅᓇᖅᑐᕐᔪᐊᕌᓗᒻᒥ ᐅᖃᐅᓯᖃᖅᑐᖅ 

ᒐᕙᒪᑦᑕ ᐃᓗᐊᓂ 

ᑐᓴᕈᒥᓇᙱᑦᑐᕕᔾᔪᐊᕌᓗᓪᓗᓂᓘ. 

 

ᐃᕝᕕᓪᓗ ᒥᓂᔅᑕᐅᓪᓗᑎᒃ ᑲᒪᒋᐊᖃᕋᕕᑦ 

ᐃᖅᑲᓇᐃᔭᖅᑎᓕᕆᓂᕐᒥᑦ ᑲᒪᓯᓐᓈᕋᕕᑦ 

ᐃᖅᑲᓇᐃᔭᖅᑎᓕᕆᓂᕐᒥᑦ. ᒥᓂᔅᑕ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᖃᕆᐊᕈᓐᓇᖅᑳ ᐱᓕᕆᕕᓕᒫᖓ 

ᕿᒥᕐᕈᔭᐅᒋᐊᖓ ᐃᖅᑲᓇᐃᔭᕐᕕᐅᔪᑦ ᒐᕙᒪᒃᑯᓐᓂ. 

ᑕᒪᒃᑯᐊ ᑐᓴᖃᑦᑕᖅᑐᒋᑦ ᐃᓱᒫᓗᓐᓇᕕᐅᑎᒻᒪᑦ. 

ᒥᓂᔅᑕ ᑕᐃᒪᐃᒍᓐᓇᖅᐹ ᐊᖏᕈᓐᓇᖅᐸ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑕᒻᒪᖏᑦᑐᒪᒐᓗᐊᖅᑐᖓ. 

ᑕᑯᓇᖁᔨᖅᑰᔨᒐᕕᑦ ᐃᖅᑲᓇᐃᔭᕐᕕᖕᒥᑦ ᑕᐃᒃᑯᐊ 

ᐅᖃᐅᓯᕆᖅᑲᐅᔭᑎᑦ. ᐊᐱᕆᓂᐅᔭᖅᑐᖓ 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᐃᖅᑲᓇᐃᔭᖅᑐᓕᕆᓂᕐᒧᑦ 

ᑲᒪᔨᐅᖕᒪᑦ. ᑖᔅᓱᒨᓇ ᐊᑐᕐᓗᓂ ᑭᐅᖁᓪᓗᒍ.  

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐃᓚᖓ ᑕᒡᕙ, 

ᐊᑕᖏᖅᖢᑕᐃᓛᒃ ᐅᕙᓂ ᐅᖃᐅᓯᖃᖅᓯᒪᒐᑦᑕ 

ᒪᓕᒐᓕᐅᕐᕕᖕᒥ, ᑲᑎᒪᔨᕋᓛᕐᕕᖕᒥᓪᓗ 

ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᐊᑦᑕᕐᓇᖅᑐᒦᓗᐊᙱᓐᓂᖅ, ᓲᖑᓵᖕᓂᕐᓗ, 

ᐅᓗᕆᐊᖅᓵᕆᓂᖅ ᐅᖃᐅᓯᐅᖃᑦᑕᕈᓘᔭᖅᓯᒪᖕᒪᑦ, 

ᐃᓱᒪᒋᔭᐅᖃᑦᑕᖅᖢᓂᓗ.  

 

ᓯᕗᓪᓕᖅᐹᖅ ᑲᔪᖏᖅᓴᐃᔾᔪᑎᒋᔪᒪᔭᕋ. 

ᖃᖓᑐᐃᓐᓇᒃᑯ ᐃᒃᐱᖕᓂᐊᓕᕐᓂᕈᕕᑦ 

ᐱᑦᑎᐊᖅᑕᐅᓱᖏᒃᑯᕕ ᐃᖅᑲᓇᐃᔭᕐᕕᖕᒥ, 

ᐅᓗᕆᐊᓱᓕᕈᕕᓪᓘᓐᓃᑦ ᐃᖅᑲᓇᐃᔭᕆᐊᕆᐊᒃᓴᖅ 

ᐊᖓᔪᖅᑳᖅ ᐅᖃᐅᑎᒋᐊᓖᒃ. ᒥᓂᔅᑕᐅᑉ 

ᑐᖏᓕᖓᓅᕈᓐᓇᕐᒪᕆᒃᑐᓯ ᐅᖃᐅᔾᔨᓗᓯ. ᐃᒫ 

ᐃᖅᑲᓇᐃᔭᕆᐊᕆᐊᒃᓴᖅ ᐊᖓᔪᖅᑳᓂᓪᓗ 

ᐅᖃᖃᑎᖃᕆᐊᒃᓴᖅ ᓈᒻᒪᒃᓴᙱᑐᖃᕋᐃᒃᐸᑦ, 

ᐊᖅᑯᑕᐅᒍᓐᓇᖅᑐᓂ ᐋᖅᑭᒃᓯᒍᓐᓇᖅᑐᒍᑦ ᖃᓄᖅ 

ᖁᒃᑎᖕᓂᖅᓴᓄᑦ ᐅᓐᓂᕐᓗᒃᓴᕆᐊᕈᓐᓇᕐᒪᖔᖅᐱᑦ. 

ᓲᖑᓵᕐᕕᐅᓯᒪᓇᓱᒋᒍᕕᓪᓗ, 

ᐱᑦᑎᐊᖅᑕᐅᓯᒪᓇᓱᒋᙱᒃᑯᕕᒡᓘᓐᓃᒃ ᑕᒪᒃᑯᓂᖓ 

ᒪᓕᖃᑦᑕᕈᔅᓯ. 

 

ᐃᒪᐃᓲᖑᒐᑦᑕ ᑕᒃᐸᒃᑯᐊ ᖃᔅᓯᐅᖕᒪᖔᑕ 

ᖃᐅᔨᒐᓱᓲᕗᑦ ᐅᓐᓂᕐᓗᒃᓴᕐᓂᐅᔪᑦ, 

ᐊᑲᖅᓴᙱᓐᓂᐅᔪᑦ, ᓇᒥᓗ 

ᐊᒥᓲᓂᖅᓴᐅᓂᐅᔫᔮᕐᒪᖔᑕ, ᐊᒥᓲᓂᖅᓵᓘᔮᕐᒪᖔᑕ 

ᐊᒥᓱᕈᑲᓪᓚᒃᓯᒪᔪᐊᓘᔮᕐᒪᖔᑕᓘᓐᓃᑦ 

ᐊᑲᖅᓴᖏᑦᑐᐃᑦ ᑕᐃᒫᒃ ᖃᐅᔨᒋᐊᕋᔭᖅᑐᒍᑦ  

ᓇᑭᙶᖅᑐᐊᓘᖕᒪᖔᑕ. ᑭᓯᐊᓂ ᑕᐃᒫᕌᓗᒃ 

ᐊᒥᓱᕈᑲᓪᓚᒃᓯᒪᔪᓂᒃ ᑕᑯᓯᒪᖏᑦᑐᒍᑦ. ᖃᕋᓴᐅᔭᒃᑯᑦ 

ᐳᓚᐅᑎᕕᓐᓂ ᐅᖃᐅᓯᐅᓂᖅᓵᓘᔮᖅᐸᓗᒃᑑᒐᓗᐊᖅ. 

ᑭᓯᐊᓂ ᐅᓐᓂᕐᓗᒃᓴᕆᐊᖅᓯᒪᔪᓂᓪᓕ ᐅᕙᓐᓄᑦ 

ᐅᖃᖅᑐᖃᓚᐅᙱᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᖏᓛᒃ ᑕᒫᓂ  

ᐃᖃᓗᖕᓂᑐᐃᓐᓇᖅ ᑕᒪᓐᓇ 

ᑕᐃᒪᓐᓇᐃᓕᐅᖃᑦᑕᙱᒻᒪᑦ, ᓄᓇᑦᑎᓐᓂᓗ 

ᓇᓂᑐᐃᓐᓇᖅ ᓄᓇᑦᑎᓐᓂ ᐱᓕᕆᔨᐅᔪᓂᒃ 

ᐅᐸᒃᑕᐅᕙᒃᑲᑦᑕ. ᒪᓕᒐᓕᐅᖅᑎᐅᓪᓗᑕ ᓲᕐᑲᐃᒻᒪ 

ᐅᐸᒃᑕᐅᖃᑦᑕᕆᐊᖃᕋᑦᑕ ᑕᒪᒃᑯᓂᖓ ᐃᓱᒫᓗᒃᑐᓂᒃ.  

ᑕᒪᔾᔭᐃᓛᒃ ᑐᓴᖃᑦᑕᕋᒃᑎᒍᑦ ᓲᕐᓘᕚ. ᖃᓄᕐᖔᖅ, 

ᐃᓄᒃᑎᑐᑦ ᑖᓐᓇ ᐅᖃᐅᓯᑦᑎᐊᕙᒃ, 

ᐅᖃᕈᓐᓇᖂᙱᓐᓇᒃᑯ ᐸᒡᕕᓴᒃᑕᐅᓂᖅ 

ᑕᒪᔾᔭᒐᓇᐅᖕᒪᑕ. 

 

ᐊᒻᒪᓗ ᑐᓴᖅᐸᒃᖢᓃᓛᒃ, ᓲᕐᓗ 

ᑲᑉᐱᐊᓵᕆᔭᐅᓕᖅᑐᒡᒎᖅ, ᐅᓇ 

ᐅᖃᐅᓯᕆᔭᐅᓚᐅᕆᓪᓗᓂ ᑖᔅᓱᒪᙵᑦ 

ᒥᓂᔅᑕᓚᐅᓵᖅᑐᒥᒃ. ᐅᖃᕈᓐᓇᐃᓪᓕᒻᒪᕆᒃᑭᕗᖓ 

ᐃᓄᒃᑎᑐᑦ ᐅᖃᕈᓐᓇᕋᓗᐊᖅᑎᓪᓗᖓ. ᐃᓛᒃ 

ᑕᒻᒪᓐᓇ ᓴᖅᑭᑦᑎᐊᓚᐅᕐᒥᖕᒪᒍ. ᓈᓚᒃᖢᑕᓗ 

ᑕᒪᑦᑕᑦᑎᐊᖅ. ᐃᒪᓐᓇᐃᓕᖓᔪᒥᒃ 

Accountability−ᑕᖃᑦᑎᐊᕆᐊᖃᕐᒪᑦ ᓲᕐᓗ 

ᑕᒪᒃᑯᐊ ᓵᓚᖃᕈᓱᓚᐅᖅᑐᐃᑦ, 

ᐃᓕᕋᓱᒃᑎᑦᑎᓇᓱᐊᖅᑐᐃᑦ ᑕᒪᔾᔭᒐᓇᐅᕙᖕᒪᑕ 

ᐊᒻᒪᓗ ᑕᒪᒃᑯᐊ, ᓲᕐᓗ ᑐᒡᓕᕆᔭᐅᔪᐃᑦ ᑕᒪᒃᑯᓄᖓ 

ᑐᕌᖓᑦᑎᐊᓪᓚᕆᒋᐊᖃᖅᑰᖅᑐᑦ. ᑕᒪᒃᑯᓄᖓ 

ᑐᒡᓕᕆᔭᐅᔪᓄᑦ ᒥᓂᔅᑕᓂᒃ.  

 

ᑕᐃᒫᒃ ᑕᒪᒃᑯᐊ ᐅᔾᔨᖅᓱᑦᑎᐊᕆᐊᖃᓪᓚᕆᒃᑐᑦ 

ᑲᑉᐱᐊᓵᕆᖃᑦᑕᕆᐊᖃᖏᒻᒪᑕ ᑕᒪᒃᑯᓂᖓ. 

ᑖᔅᓱᒥᖓ ᓇᓗᓇᐃᔭᒃᑲᓐᓂᖅᑐᖓ ᑕᐃᒪ 

ᐊᐱᕆᒃᑲᓐᓂᖅᐸᕋ ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ 

ᐊᒻᒪᓗ ᖃᐅᔨᒪᓕᕋᑦᑕ ᐱᓕᕆᔨᓄᑦ ᑐᕌᖓᓂᕐᒧᑦ 

ᑖᔅᓱᒥᖓ ᐱᓕᕇᖃᑦᑕᕐᓂᐊᓕᕐᒥᖕᒪᑦ. 

ᕿᒥᕐᕈᐊᖅᑎᑦᑎᔪᓐᓇᖅᐹ ᑖᔅᓱᒥᖓ 

ᐃᖅᑲᓇᐃᔭᕐᕕᖕᒥ ᑲᑉᐱᐊᓵᖅᓯᓂᐅᖃᑦᑕᖅᑐᒥᒃ ᑕᒫᓂ 

ᓄᓇᕗᑦ ᐃᓗᐊᓂ, ᐃᓛᒃ ᒐᕙᒪᒃᑯᑦ ᐃᓗᐊᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕝᕕᐊ ᓴᖅᑭᑕᐅᓂᐊᖅᑎᓪᓗᒍ, 

ᓵᙵᓂᖅᓴᐅᓂᐊᖅᑐᖅ ᐃᖅᑲᓇᐃᔭᖅᑐᓕᕆᓂᐅᑉ 

ᒥᒃᓵᓄᑦ ᐊᒻᒪᓗ ᐃᖏᕐᕋᓯᑦᑎᐊᖅᐸᑦ ᑕᐃᒃᑯᐊ  

ᐱᔭᒃᓴᒥᒃᑕ ᐃᓗᐊᒍᑦ ᑕᒪᒃᑯᓂᖓ 

ᑲᒪᒋᔭᖃᖃᑦᑕᕐᓂᐊᖅᑐᖅ. ᐊᒻᒪᓗ 

ᐸᒡᕕᓴᐃᖃᑦᑕᖅᑐᖅ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᒻᒪᓗ 

ᖃᐅᔨᓴᐃᓂᖅᑕᖃᕆᐊᖃᖅᐸᑦ 

ᐃᑲᔪᖅᓱᑦᑎᐊᕐᓂᐊᖅᑐᖓ.  

 

ᐅᓄᖅᑐᕐᔪᐊᕌᓗᖕᓂᒃ ᐊᖅᑯᑎᖃᕈᓐᓇᕐᒪᑕ ᑕᒪᒃᑯᐊ 

ᐸᒡᕕᓴᒃᑕᐅᓂᕋᖅᑐᑦ ᐱᑦᑎᐊᖅᑕᐅᖏᓐᓇᓱᒋᔪᑦ 

ᐊᑦᑕᕐᓇᖅᑐᒦᓐᓇᓱᒋᔪᓪᓗ ᐱᓕᕆᕕᖕᓂ. ᑖᓐᓇ 

ᒥᓂᔅᑕ ᐅᖃᖅᑲᐅᖕᒪᑦ ᒥᓂᔅᑕᐃᑦ ᑐᖏᓕᐊᓄᑦ, 

ᑕᐃᑯᙵᕋᓗᐊᕈᓂ ᐱᑦᑎᐊᕐᓂᕐᒧᑦ ᑲᒪᔨᑕᖃᕐᒥᖕᒪᑦ, 

ᑕᐃᔅᓱᒧᖓ ᑐᓐᓂᖅᑯᑕᐅᔪᓐᓇᕐᒥᔪᖅ. 

ᖃᐅᔨᓴᖅᑕᐅᒃᑲᓐᓂᕆᐊᖃᕋᓱᒋᔭᐅᒃᐸᑦ ᐅᕝᕙᓘᓐᓃᑦ 

ᐃᓂᖅᑎᕐᓂᖅ ᑕᒪᓐᓇ ᐊᑐᕆᐊᖃᕐᓂᖅᐸᑦ.  

 

ᐄ, ᑕᒪᒃᑯᐊᓕᒫᑦ ᐊᖅᑯᑎᒋᔭᐅᔪᓐᓇᖅᑐᑦ 

ᐱᑕᖃᐅᖅᑐᑦ ᐃᓱᒫᓘᑎᖃᑐᐊᖅᐸᑕ ᐊᒻᒪᓗ 

ᐊᔭᐅᖅᑐᐃᓪᓚᕆᒃᑐᖓ ᐅᓄᖅᑐᑦ ᓯᕗᒃᑲᖅᑕᖅᑏᑦ 

ᒐᕙᒪᒃᑯᓐᓂ ᓲᕐᓗ ᐱᔾᔪᑎᒃᓴᖃᑦᑎᐊᕐᓗᑎᒃ 

ᐅᖃᐱᓘᑎᖃᖅᐸᑕ ᑲᒪᔨᓂᒃ ᐱᑕᖃᐅᕐᒪᑦ ᑕᐃᒃᑯᐊ 

ᐊᖅᑯᑎᒋᔭᐅᓪᓗᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒡᓗ 

ᑕᒪᑐᒥᖓ ᓇᓗᓇᐃᔭᒃᑲᓐᓂᕐᒪᑦ. ᓇᓗᓇᙱᑦᑐᖅ 

ᑖᒃᑯᐊ ᒥᓂᔅᑐᐃᑦ ᐃᓛᒃ, ᒥᓂᔅᑐ ᑖᓐᓇ ᐅᖃᕐᕕᒋᔭᕋ 

ᓇᓗᓇᐃᔭᑦᑎᐊᒃᑲᓐᓂᕐᓂᐊᖅᑐᖅ 

ᓴᖅᑭᔮᑦᑎᐊᒃᑲᓐᓂᖅᐸᒡᓗᒍ ᑕᒡᕙᓂ ᑎᑎᕋᕐᕕᖏᓐᓂ 

ᐅᕙᓂ ᐃᖃᓗᖕᓂᑐᐃᓐᓇᐅᖏᑦᑐᖅ ᓄᓇᓕᑦᑎᓐᓂ 

ᑕᒪᒃᑯᐊ ᓯᐅᒻᒪᒃᑎᑕᐅᕝᕕᐅᔪᐃᑦ ᐊᒻᒪᓗ  

ᐊᓯᖏᑦᑕᐅᖅ. 
 

ᑭᓯᐊᓂᑦᑕᐅᖅ ᑭᖑᓪᓕᖅᐹᒥᒃ ᐆᒥᖓ 

ᐊᐱᕆᔾᔪᑎᒋᒃᑲᓐᓂᕆᕙᕋ ᑕᒪᓐᓇ ᖃᐅᔨᓴᕈᑎ 

ᐱᓇᓱᐊᖅᑎᓪᓗᒍ ᑕᐃᒪ ᖃᐅᔨᒪᒐᑦᑕ 

ᐅᖃᖃᑦᑕᖅᖢᑕᓗ ᖃᐅᑕᒫᑦ, ᑎᑎᖅᑲᒃᑯᑦ 

ᑎᑎᕋᐃᓐᓇᖅᐸᒃᖢᑎᒍᓪᓗ, ᐃᓄᐃᑦ  

ᖃᐅᔨᒪᔭᑐᖃᖏᑦ. ᑖᓐᓇ ᑐᙵᕕᒋᒐᑦᑎᒍᑦ ᑕᒪᓐᓇ 

ᐃᖅᑲᐅᒪᔭᐅᖃᑦᑕᕐᓂᐊᖅᐳᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᒪᓕᒡᓗᒋᑦᑕᐅᖅ ᑭᓯᐊᓂᐅᖕᒪᑦ. ᑖᓐᓇ ᑐᙵᕕᒋᔭᐅᖕᒪᑦ, 

ᑖᔅᓱᒥᖓ ᐅᖃᖅᑎᑦᑎᔩ, ᐅᖃᒃᑲᓐᓂᑐᐃᓐᓇᖅᑐᖓ 

ᐊᐱᖅᑯᑕᐅᖏᖦᖢᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᐊᒻᒪ ᓇᓗᓇᐃᕋᕕᐅᒃ 

ᐊᐱᖅᑯᑕᐅᖏᒻᒪᒡᒎᖅ. 

ᑐᓴᖅᑕᐅᑎᑦᑎᒋᐊᑐᐃᓐᓇᕋᕕᑦ. ᑕᐃᒪᐃᒻᒪᑦ 

ᑲᔪᓯᓂᐊᖅᑐᖓ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ, 

ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 

ᐊᐱᖅᑯᑦ 211 - 5(2): ᖃᓄᐃᓕᖓᓕᖅᐸ 

ᓲᖑᓵᖃᑦᑕᕐᓂᖅ ᐃᓕᓐᓂᐊᕕᒋᔭᑦᑎᓐᓂ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ 

ᐃᓕᑕᕆᒃᑲᓐᓂᕋᖕᒪ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ 

ᐊᐱᖅᕼᐅᕈᐊᖅᕼᐅᒍ ᓂᑯᕕᑦᑐᖓ.  
 

ᑕᐃᒪ ᖃᐅᔨᒪᓗᒃᑖᕋᑉᑕ ᐅᖃᖅᑎᑦᓯᔩ, ᑕᒪᓐᓇ 

ᐱᔮᖅᑭᑦᑕᕐᓂᖅ ᐱᑦᓯᐊᖅᑕᕋᐅᖅᑕᖏᓐᓂᖅ, ᖃᑉᓗᓈᑐᑦ 

bullying, ᐃᓕᓐᓂᐊᕐᕖᑦ ᐃᓗᐊᓂ ᕼᐊᖅᑭᐅᒪᑦᑕᕐᒪᑦ. 

ᐃᕼᐅᒫᓗᖕᓇᖅᖢᓂᓪᓗ, ᐅᑯᐊ ᒪᒃᑯᒃᑐᑦ ᐊᕐᕕᐊᕐᒥᐅᑦ 

ᑎᑭᕌᕐᔪᐊᕐᒥᐅᑦ ᐃᕼᐅᒪᒋᒐᔭᕈᑉᑭᑦ 

ᒪᓕᒐᓕᐅᖅᑎᐅᑉᓗᖓ. ᐄ, ᓂᕈᐊᕐᓂᖅ ᐊᔪᖅᑑᒐᓗᐃᑦ 

ᐃᓚᖏᑦ, ᑭᕼᐃᐊᓂ ᑭᒡᒐᖅᑐᕈᐊᕋᒃᑭᑦ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ.  

ᐊᒻᒪᓗ ᒪᒃᑯᒃᖢᖓᓪᓗ ᐅᖃᕈᐊᖅᖢᖓ 

ᒪᒃᑯᒃᑑᓚᐅᖅᕼᐃᒪᑎᓪᓗᖓ ᐱᔮᕆᔭᐅᑦᑕᕐᓂᑰᕼᐃᒪᔪᖓ. 

ᐃᓕᓐᓂᐊᕆᐊᕈᐊᕈᓐᓃᖅᑕᕐᓂᑰᕼᐃᒪᔪᖓ ᐊᒡᓛᑦ. 

ᖁᕕᐊᒋᒐᓗᐊᖅᖢᒍ ᐃᓕᓐᓂᐊᕐᓂᖅ 

ᒪᒃᑯᓚᐅᖅᑎᑉᓗᖓ.  
 

ᑕᐃᒪ ᕼᐃᕗᓪᓕᖅᐹᒥᒃ ᐊᐱᖅᑯᑎᒐ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑐᒪ ᒥᒃᕼᐋᓄᑦ ᑐᕌᖓᔪᓂᒃ 

ᐱᑕᕈᓐᓇᕐᓂᐊᕋᓗᐊᖅᖢᑎᒃ ᖃᓄᖅ ᖃᐅᔨᕼᐊᖅᑕᖅᐸᑦ? 

ᑕᒪᓐᓇ ᐱᔮᖅᑭᑦᑕᕐᓂᖅ ᐊᑐᒐᐅᒍᓐᓃᖅᐸᓪᓕᐊᖕᒪᖔᑦ 

ᐃᓕᓐᓂᐊᕝᕖᑦ ᐃᓗᐊᓂ ᐅᕝᕙᓘᓐᓃᑦ 

ᐊᑐᖅᑕᐅᕙᓪᓕᐊᒪᖏᓐᓇᕐᒪᖔᑦ? ᖃᓄᖅ 

ᐋᖅᑭᒃᐸᓪᓕᐊᒐᓗᐊᕐᒪᖔᑦ ᐃᓕᓐᓂᐊᕐᕖᑦ ᐃᓗᐊᓂ? 

ᒪ’ᓇ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦ 

ᐅᖃᖅᑎᑦᓯᔩ, ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᐅᖃᖅᑏ, ᑕᒪᓐᓇ ᓲᖑᓵᕆᓂᖅ ᐅᑉᐸᓘᓐᓃᑦ  

ᐱᔮᕆᔭᐅᖃᑦᑕᕐᓂᖅ ᑕᒪᓐᓇ ᐃᓕᓐᓂᐊᕐᕕᓐᓂ 

ᐊᒃᑐᐃᓂᖃᓪᓚᕆᓲᖑᒻᒪᑦ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᕐᕕᒻᒥ ᐃᓕᓐᓂᐊᕋᓱᐊᖅᑐᐃᑦ ᐊᒻᒪᓗ ᑖᓐᓇ 

ᓈᒻᒪᒃᑐᒥᒃ ᐃᓕᓴᕈᓐᓇᕐᓂᐊᕐᒪᑕᐃᓛᒃ 

ᐃᓕᓐᓂᐊᖅᑎᖁᑎᕗᑦ ᑕᐃᒪᐃᒐᓱᐊᖅᑎᓪᓗᒋᑦ ᑖᓐᓇ 

ᐱᓇᐃᓗᑕᐅᖃᑦᑕᕐᒪᑦ ᐊᒥᓱᓄᑦ. 

 

ᐊᒻᒪᓗ ᖃᐅᔨᒪᓪᓗᑕ ᐃᓕᓐᓂᐊᕐᕕᒻᒥᑐᐊᖑᙱᑦᑐᖅ 

ᑖᓐᓇ ᐊᑐᖅᑐᐅᕙᒻᒪᑦ. ᑭᓯᐊᓂ ᑖᓐᓇ ᑕᐅᑦᑐᑎᒍᑦ 

ᐱᓕᕆᖃᑎᖃᕆᖃᖅᑐᒍᑦ ᐃᓕᓐᓂᐊᕐᕕᒻᒥᑑᙱᑦᑐᖅ 

ᐊᖓᔪᖅᑳᕆᐅᔪᑦ ᐊᖏᕐᕋᕆᔭᐅᔪᓂᑦ ᐊᒻᒪᑦᑕᐅᖅ 

ᓄᓇᓕᓂᖕᒥᐅᓂᑦ ᑭᒃᑯᑐᐃᓐᓇᐃᑦ ᖃᐅᔨᒪᖁᓪᓗᑎᒍ 

ᑖᓐᓇ ᐊᑐᖅᑕᐅᒋᐊᖃᙱᒻᒪ ᓲᖑᓵᕆᓂᖅ. ᑭᓯᐊᓂ 

ᖃᐅᔨᓴᖅᑕᐅᖃᑦᑕᖅᑐᑦ ᑖᒃᑯᐊ ᐃᓕᓐᓂᐊᕐᕕᒻᒥ.  

 

ᐃᓕᓴᐃᔩᑦ ᐊᒻᒪ ᐃᓕᓐᓂᐊᖅᑏᑦᑕᐅᖅ 

ᖃᐅᔨᒪᔪᒃᓴᐅᖃᑦᑕᕆᕗᑦᑕᐅᖅ ᑖᒃᑯᐊ ᓇᓪᓕᐊᑦ 

ᐃᓕᓐᓂᐊᖅᑎᖁᑎᒋᔭᖓᑦ ᓲᖑᓵᕆᔭᐅᓕᕐᒪᖔᖅ 

ᐋᓐᓂᖅᑎᖅᑕᐅᓕᕐᒪᖔ. ᑭᓯᐊᓂ ᑕᐃᒪᐃᑦᑎᓪᓗᒍ 

ᐅᔾᔨᕆᔭᐅᒐᓱᐊᖃᑦᑕᖅᓯᒪᔪᖅ ᐊᒻᒪᑦᑕᐅ ᖃᓄᖅ 

ᑖᓐᓇ ᐃᓕᓐᓂᐊᕐᕕᓕᒫᖅ ᑕᐃᒪᐃᑦᑐᒥᒃ 

ᐱᑕᖃᖁᔨᙱᑦᑎᓪᓗᒋᑦ ᐃᓕᓐᓂᐊᕐᓂᒃᑯᑦ 

ᐃᓕᓐᓂᐊᖅᑎᑦᐅ ᖃᐅᔨᒪᔭᐅᒋᐊᑲᓐᓂᖃᑦᑕᕐᓗᓂᒍ 

ᐅᔾᔨᕈᓱᓕᖅᑎᒃᑯᑎᒍᑦ ᑕᐃᒪᓐᓇ 

ᐱᓕᕆᐊᕆᔭᐅᖃᑦᑕᖅᑐᑦ ᐃᓕᓐᓂᐊᕐᕕᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᒍ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓂᒃᑯᐊ ᑭᓱᕈᓘᔮᓗᓐᓂᑦ 

ᖃᐅᔨᓴᐃᖃᑦᑕᕐᒪᑕ ᐅᐸᖃᑦᑕᖅᑐᑦ ᐅᓄᕐᓂᖏᑦ 

ᑕᒪᒃᑯᐊᕈᓘᔭᐃᓪᓗ ᖃᓄᐃᑦᑐᓂ ᐋᖅᑭᒃᓯᓯᒪᕕᓯ 

ᐃᓕᓐᓂᐊᖅᑐᓕᕆᔨᒃᑰᓗᓯ ᖃᓄᑎᒋ 

ᓲᖑᓵᖅᑐᖃᑦᑕᕐᒪᖔᖔ ᐃᓕᓐᓂᐊᕐᕖᑦ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎ ᐊᒻᒪᓗ ᒪ’ᓇ ᐊᐱᖅᑯᑎᖓᓄᑦ.  

(ᑐᓵᔨᑎᒍᑦ) ᑲᓇᑕᒥ ᑐᐊᕕᕐᓇᖅᑐᖃᖅᑎᓪᓗᒍ  

ᐱᓕᕆᔨᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᐃᒃᑯᐊ 

ᐃᓕᓐᓂᐊᖅᑎᑦᑎᖃᑦᑕᕐᒪᑕ ᓲᖑᓴᓗᐊᕐᓂᐅᑉ 

ᒥᒃᓵᓄᑦ. ᓲᕐᓗᖃᐃ ᐃᓅᖃᑎᖃᑦᑎᐊᕐᓂᖅ  

ᓲᖑᓴᓗᐊᕐᓂᕐᒥᒃ ᐱᑕᖃᑦᑕᐃᓕᒪᑎᑦᑎᑕᐃᓕᒪᓂᕐᒥᒃ 

ᐱᓕᒪᒃᓴᐃᓂᕐᒥᒃ ᐃᓕᓐᓂᐊᕐᓂᒃᑯᑦ. ᐊᒻᒪᓗ 

ᑕᐃᒪᐃᓕᖅᑲᐅᑎᓪᓗᖓ ᐋᖅᑭᒃᓯᒪᓪᓚᕆᒃᑐᓂᒃ 

ᐱᑕᖃᙱᑦᑐᖅ. ᑖᓐᓇ ᒪᓕᒐᓕᐅᖅᑎ ᑕᐃᒪᓐᓇ 

ᐊᐱᖅᑯᑎᖃᖅᑲᐅᖕᒪᑦ.  

 

ᑭᓯᐊᓂ ᑕᒪᒃᑯᐊ ᐱᓕᕆᐊᕆᕙᒃᑕᕗᑦ ᓲᖑᓵᕆᓂᖅ 

ᑕᒪᓐᓇ ᐱᑕᖃᙱᓐᓂᖅᓴᐅᖁᓪᓗᒍ. 

ᖃᓄᖅᑑᕈᑎᒃᓴᓂᓪᓕ ᐱᑕᖃᕐᓂᕈᕕᑦ 

ᑐᓴᖅᑎᑕᐅᔪᒪᑐᐃᓐᓇᖅᑐᖓ ᓇᓕᐊᑐᐃᓐᓇᕐᓂᒃ 

ᐃᓕᓐᓂᐊᕐᕕᖕᓂ ᐊᑐᖅᑕᐅᖃᑦᑕᖅᑐᓂᒃ 

ᑐᓴᖅᑎᑕᐅᔪᒪᑐᐃᓐᓇᖅᑐᖓ ᐊᒻᒪᓗ ᐃᓚᒌᑦ 

ᐃᓕᓐᓂᐊᖅᑐᖁᑎᓖᑦ ᑕᐃᒃᑯᐊ 

ᐃᓚᐅᖃᑦᑕᖁᖕᒥᔭᕗᑦ ᑕᒪᓐᓇ ᓲᖑᓵᕆᖃᑦᑕᕐᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 

ᖃᓄᖅᑑᕈᑎᒃᓴᓂᒃ ᑖᓐᓇ ᐱᔪᒪᖕᒪᑦ.  

ᐅᓇ ᐃᓕᓐᓂᐊᖅᑐᖁᑎᓕᖕᒥᒃ 

ᐅᖃᐅᔾᔭᐅᓚᐅᖅᓯᒪᔪᖅ ᐊᒻᒪᓗ 

ᓲᖑᓵᕆᔭᐅᖃᑦᑕᖅᖢᓂ. ᑖᔅᓱᒪᑉ ᕿᑐᕐᖓᖓ 

ᐃᓕᓐᓂᐊᕆᐊᖃᑦᑕᕈᒪᔪᓐᓃᑦᑎᐊᒻᒪᕆᒃᑐᖅ 

ᐅᐸᖃᑦᑕᕈᓐᓃᑦᑎᐊᒻᒪᕆᖕᒪᑦ ᓲᖑᓵᖅᑕᐅᖃᑦᑕᕐᓂᓂ 

ᐱᔾᔪᑎᒋᓪᓗᒍ. ᖃᐅᔨᓴᐅᒻᒥᒡᓕᑭᐊᖅ? ᓲᕐᓗᖃᐃ 

ᐃᓕᓐᓂᐊᕐᕕᖕᒥ ᐃᒡᓗᕉᓰᑦ ᑕᒪᓐᓇ ᐅᖃᐅᓯᕆᐅᓗᓂ 

ᓇᓗᓇᐃᖅᓯᓗᐊᖅ... ᐅᓇ 

ᖃᓄᖅᑑᕈᑎᒋᔭᐅᔪᓐᓇᖅᑐᖅ ᓲᕐᓗ 

ᐊᑭᓕᖅᓱᖅᑕᐅᙱᓪᓗᓂ ᓇᐅᑦᑎᖅᓱᖅᑎᒥᒃ 

ᑕᐃᑲᓃᑦᑐᖃᖃᑦᑕᕐᓗᓂ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑕᒪᓐᓇ 

ᖃᓄᖅᑑᕈᑎᒃᓴᖅ ᐊᑐᓕᖅᑎᑕᐅᔪᓐᓇᕐᒪᖓᑦ? ᐊᒻᒪ 

ᒫᓐᓇ ᐃᓱᒪᒋᔭᐅᒐᔪᙱᑦᑐᓂᒃ ᐃᓱᒪᒃᓴᖅᓯᐅᕐᓗᑕ 

ᑭᓯᐊᓂᐅᖅᑰᕐᒪᑦ. ᐊᒃᓱᕉᑎᒋᙱᓗᐊᖅᑰᕋᑦᑎᒃᑯᑦ 

ᓲᖑᓵᕆᖃᑦᑕᕐᓂᖅ ᐃᓕᓐᓂᐊᕐᕕᖕᓂ ᐊᒻᒪᓗ ᐊᓯᖏᑦ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅᑑᕈᑎᒃᓴᐃᑦ ᑕᒪᒃᑯᓂᖓ ᑐᓴᕈᒥᓇᖅ. 

ᑖᓐᓇᖃᐃ ᒥᓂᔅᑕ ᐊᖏᕈᓐᓇᖅᐳᖅ ᑕᒻᒪᓐᓇ  

ᕿᒥᕐᕈᓇᖕᓂᐊᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᖕᒪᒍ. ᐃᓘᓐᓇᖏᑦ ᑕᒪᒃᑯᐊ 

ᖃᓄᖅᑑᕈᑎᒃᓴᓕᐊᕆᔭᐅᔪᑦ ᕿᒥᕐᕈᓇᒍᓐᓇᖅᑕᕗᑦ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐅᖃᐅᓯᕆᓵᕋᖕᓂ.  

 

ᐊᒻᒪᓗ ᐊᐃᑉᐸᖓ ᐅᖃᐅᓯᕆᔪᒪᖅᑲᐅᖕᒥᔭᕋ 

ᑕᐃᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᐊᒐᖃᕐᒪᑕ ᐃᓕᓴᖅᑎᓄᑦ ᑐᕌᖓᓪᓗᐊᑕᖅᑐᒥᒃ. 

ᓲᕐᓗ ᖃᓄᖓᓴᖅᑕᐅᔪᖃᖃᑦᑕᖅᐸᑦ ᐃᓕᓐᓂᐊᖅᑐᒥᒃ 

ᐊᒻᒪᓗ ᐊᓯᖏᓐᓅᖓᔪᑦ ᐱᑕᖃᐅᕐᒥᔪᑦ 

ᐊᑐᐊᒐᖃᐅᖅᑐᒍᑦ ᐊᑐᖃᑦᑕᖅᑕᑦᑎᓐᓂᒃ 

ᐊᑐᕋᓱᖃᑦᑕᖅᑕᑦᑎᓐᓂᒡᓗ. ᐄ, 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ 

ᐊᔭᐅᖅᑐᖅᐸᒃᑲ ᖃᐅᔨᒪᑦᑎᐊᖅ ᐃᓛᒃ 

ᓲᖑᓵᕆᖃᑦᑕᕐᓂᖅ ᑕᒪᓐᓇ ᑐᑭᓯᒃᑲᓐᓂᕋᓱᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᓚᐅᕆᑦᑎ ᐅᔾᔨᕈᓱᓚᐅᕆᑦᑎ ᐅᖃᐅᓯᒃᑯᑦ 

ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ, 

ᐃᓚᒋᐊᕈᓐᓇᐃᓕᓪᓗᓯᐅᒡᓗ. ᐅᓪᓗᒥ 

ᑲᔪᓯᓂᐊᖅᑐᒍᑦ. ᑲᑎᒪᔾᔪᑎᒃᓴᑦᑎᓐᓄᑦ. 7. 

ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. ᑭᐅᔾᔪᑎᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᑎᓯᔾᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ.  

 

ᒫᓐᓇ ᑲᔪᓯᒋᐊᖏᓐᓂᑦᑎᓐᓂ 20 ᒥᓂᒥᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:50ᒥ ᑲᔪᓯᒃᑲᓂᖅᑐᑎᓪᓗ 

16:14ᒥ 

 

ᐅᖃᖅᑎ: ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 

13. ᑲᑎᒪᔾᔪᑎᒃᓴᑦᑎᓐᓂ ᓴᖅᑭᑕᐅᓂᖏᑦ ᑎᑎᖅᑲᑦ.  

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᓇᑦᓯᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 073 - 5(2): 

ᑎᑎᖅᑲᐅᓯᐊᒃᑲᓐᓃᑦ ᓴᓪᓕᓂ 

ᐊᖓᔪᖅᑳᕆᔭᐅᔪᓂᑦ ᐱᔾᔪᑎᓕᒃ 

ᐋᓐᓂᐊᓇᕐᒥᒃ ᐃᓱᒫᓘᑕᐅᔪᑦ ᓴᒃᑯ 

ᐃᓕᓐᓂᐊᕐᕕᒻᒥ (ᓇᑦᓯᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 074 - 5(2): 

ᑐᓐᓂᕆᔭᐅᔪᖅ ᐊᐃᕖᑦ ᐊᖑᓇᓱᒃᑏᑦ 

ᑎᒥᖓᓐᓂᒃ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᒪᕐᕉᖕᓂᒃ 

ᓴᖅᑭᑎᑦᑎᔪᒪᒐᒪ ᑎᑎᖅᑳᖕᓂᒃ. ᑖᓐᓇᑦᑕᐅᖅ 

ᓯᕗᓪᓕᖅ ᑕᐃᒃᑯᐊ ᐊᖏᔪᖅᑳᖑᔪᐃᑦ 

ᐃᓱᒫᓗᒍᑎᖃᖃᑦᑕᕐᒪᑕ ᕿᑐᕐᖓᒥᓂᒃ 

ᐃᓕᓐᓂᐊᕐᕕᒃᑕ ᒥᒃᓵᓄᑦ. ᑎᑎᕋᖃᑦᑕᕐᒪᑕ 

ᑕᐃᒃᑯᐊᓗ ᐅᐱᒋᕙᒃᑲ ᑎᑎᕋᖅᐸᒃᑐᐃᑦ. ᐅᑯᐊ 

ᑎᑎᕋᖅᓯᒪᔪᐃᑦ ᓴᖅᑭᑎᑦᑐᒪᓪᓗᒋᑦ.  

 

ᐊᒻᒪ ᑖᓐᓇᑦᑕᐅᖅ ᐱᖃᑖ, ᑖᒃᑯᓂᖓ ᐊᐃᕖᑦ 

ᐊᖑᓇᓱᒃᑐᖁᑎᖏᓐᓂᒃ ᓇᓄᐃᑦ ᒥᒃᓵᓄᑦ 

ᑎᑎᕋᖅᓯᒪᔭᖓᑦᑕᐅᖅ. ᑖᒃᑯᐊ 

ᐅᖃᓕᒫᖅᑕᐅᑦᓯᐊᖁᓪᓗᒋᑦ 

ᒪᓕᒐᓕᐅᖅᑎᐅᖃᑎᒃᑲᓄᑦ ᓴᖅᑭᓐᓂᖅᐸᑕ 

ᓴᖅᑭᑎᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᑦ, ᒥᔅᑐ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 075 - 5(2): 

ᑐᓐᓂᕆᔭᐅᔪᖅ ᐊᕐᕕᐊᓂ ᐊᖑᓇᓱᒃᑏᑦ 

ᑎᒥᖓᓐᓂᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᓇᓄᓕᕆᓂᖅ 

ᓄᓇᓕᒋᔭᒻᓂᒃ ᑎᑭᕌᕐᔪᐊᕐᒥᓪᓗ ᐱᒻᒪᕆᐅᑎᑕᐅ’ᒪᑦ.  

(ᑐᓵᔨᑎᒍᑦ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓚᒃᑎᑦᑎᖃᕐᓂᐊᖅᐸᑕ ᑕᖅᑭᐅᓂᐊᖅᑐᓂᑦ. ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᓐᓂᑦ ᑲᒪᒋᐅᖃᑎᒌᖕᓂᕐᒧᑦ 

ᐸᕐᓇᐅᑎᓂᒃ. ᖁᕕᐊᓱᒃᐳᖓ ᓴᖅᑭᑦᑎᓂᐊᕋᒪ 

ᑖᒃᑯᓄᖓ ᑐᓂᔭᐅᓯᒪᔪᓂᒃ ᐊᕐᕕᐊᑦ ᐊᒻᒪᓗ ᐃᔅᓴᑎᒃ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑕᕝᕗᖓ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐊᔭᐅᖅᑐᐃᑦᑎᐊᖅᐸᒃᑲ ᒪᓕᒐᓕᐅᖅᑎᒃᑯᑦ 

ᕿᒥᕐᕈᐊᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᙳᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 076 - 5(2): ᒪᒃᑯᒃᑐᐃᑦ 

ᐅᓂᒃᑳᖓᑦ 2018−ᒥ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖓᑕ ᐊᕐᕌᒍᑕᒫᑦ 

ᑲᑎᒪᓂᕐᔪᐊᖓᓂ (ᕿᓐᖑᖅ) 

 

ᕿᙳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐱᕕᖃᕐᓂᓐᓂᒃ ᓴᖅᑭᑦᑎᔪᒪᕗᖓ ᐊᔾᔨᖏᑦ ᒪᒃᑯᒃᑐᑦ 

ᐅᓂᒃᑳᖏᓐᓂᒃ ᓴᖅᑭᑕᐅᓚᐅᖅᑐᓂᒃ ᑕᕝᕗᖓ 2018 

ᐊᕐᕌᒍᑕᒫᖅᓯᐅᒻᒥᒃ ᑲᑎᒪᕐᔪᐊᕐᓂᐅᓚᐅᖅᑐᒥᒃ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.  

 

ᐅᖃᖅᑏ, ᑖᓐᓇ ᐅᓂᒃᑳᖅ ᐅᖃᐅᓯᖃᕐᒪᑦ 

ᖃᔅᓯᑲᓪᓚᖕᓂᒃ ᐱᒻᒪᕆᐅᔪᓂᒃ ᖃᓄᐃᓕᐅᕐᓂᐅᔪᓄᑦ 

ᐱᒋᐊᖅᑎᑕᐅᔪᓂᒡᓗ ᑖᒃᑯᓄᖓ ᑲᔪᓯᓯᒪᔪᓂᒃ 

ᐊᕕᒃᑐᖅᓯᒪᔪᖁᑎᑦᑎᓐᓂ. ᐊᒻᒪᓗ ᑎᓕᐅᖅᐸᒃᑲ 

ᒪᓕᒐᓕᐅᖅᑎᓕᒫᑦ ᕿᒥᕐᕈᐊᑦᑎᐊᖁᓪᓗᒋᑦ 

ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

 

ᓴᖅᑭᑕᐅᔪᖅ ᑎᑎᖅᑲᒃ 077 - 5(2): ᓇᑦᓯᐊᖅ 

ᓂᐅᔅᑯᑦ ᑐᓴᒐᒃᓴᓕᐊᖓᑦ: ᓄᓇᕗᒻᒥ ᒪᐃᔭ 

ᐸᓯᔭᐅᔪᖅ ᐋᓐᓂᖅᑎᕆᓂᕐᒥᒃ (ᑕᐅᑐᓐᖏ) 

 

ᓴᖅᑭᑕᐅᔪᖅ ᑎᑎᖅᑲᒃ 078 - 5(2): 

ᑐᓐᓂᕆᔭᐅᔪᖅ ᑲᖏᖅᖠᓂᕐᒥ ᐊᖑᓇᓱᒃᑏᑦ 

ᑎᒥᖓᓐᓂᒃ (ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᖕᓂᒃ 

ᓴᖅᑭᑎᑦᑎᔪᒪᒐᒪ ᑎᑎᕋᖅᓯᒪᔪᓂᒃ. ᓯᕗᓪᓕᖅᐹᖅ 

ᕼᐊᒻᓚᒃᑯᑦ ᒪᓕᒐᖓᑦ ᓇᐃᓴᐅᑎᖃᖅᑐᖅ 33. 

ᐊᖕᒪᔪᖃᕐᒪᑦ ᐊᑐᖅᑕᐅᙱᑦᑐᒥᒃ ᐊᒻᒪ ᓴᖅᑭᓯᒪᔪᒥᒃ 

ᐱᕈᔪᒃᓯᒪᓪᓗᓂ ᑲᔪᓯᓯᒪᖕᒪᖔᑦ ᑲᑎᒪᔨᖏᑦ 

ᕼᐋᒻᓚᒃᑯᑦ ᐱᔪᓐᓇᐅᑎᖃᙱᓐᓂᕆᔭᖏᓐᓂᒃ. ᑖᓐᓇ 

ᓯᕗᓪᓕᖅ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᑦᑕᐅᖅ 

ᓇᓄᓕᕆᓂᖅ ᐱᒻᒪᕆᐊᓘᖕᒪᑦ 

ᓂᕈᐊᖅᑎᒋᓯᒪᔭᒃᑲᓄᑦ. ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᐅᕐᔪᐊᖅᑎᑦᑎᓂᐊᕐᒪᑕ 

ᑕᖅᑭᕆᓂᐊᖅᑕᑦᑎᓐᓂᒃ ᖃᓄᖅᑑᕈᑎᖃᕐᓗᑎᑦ 

ᓄᓇᕗᑦ ᒐᕙᒪᒃᑯᑦ ᓇᓄᓕᕆᓂᕐᒧᑦ 

ᐋᔩᖃᑎᒋᓯᒪᔭᖓᑦ ᐃᓂᓪᓚᒃᓴᖅᓯᒪᔭᖓ. 

ᓴᖅᑭᑎᑦᑎᔪᒪᔪᖓ ᑲᖏᖅᓯᓂᐅᑉ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓂᑦ ᑐᓂᓂᐊᖅᑕᖏᓐᓂᒃ ᓄᓇᕗᑦᒧᑦ 

ᐆᒪᔪᓕᕆᔨᕐᔪᐊᒃᑯᓐᓄᑦ. ᒪᓕᒐᓕᐅᖅᑎᓕᒫᑦ 

ᑖᔅᓱᒥᖓ ᐅᖃᓕᒫᖁᔭᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

  

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 079 - 5(2): 

ᑎᑎᖅᑲᐅᓯᐊᑦ ᐸᓐᓂᖅᑑᒥ ᐃᒡᓗᓕᕆᔨᒃᑯᓐᓂ 

ᒥᓂᔅᑕᒧᑦ ᐃᒡᓗᕆᔨᕐᔪᐊᑯᓐᓄᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᑎᑎᖅᑲᖅ 

ᓴᖅᑭᕈᒪᓪᓗᒍ ᐸᓐᓂᖅᑑᒥ ᐃᒡᓗᓕᕆᔨᒃᑯᓃᖔᖅᑐᖅ 

ᓇᓗᓇᐃᖅᓯᒻᒪᑦ ᐊᕐᕌᒍᑦ 8−ᓂᒃ ᐃᒡᓗᓕᕆᔨᒃᑯᓐᓄᑦ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᖃᖅᑎᑕᐅᓚᐅᖅᓯᒪᒐᑎᒃ ᒐᕙᒪᒃᑯᑦ 

ᐃᒡᓗᖁᑎᖏᑦ ᑕᓪᓕᒪᓂᒃ ᓴᖅᑮᒍᒪᓂᖏᑦ ᑖᓐᓇ 

ᐃᑲᔪᖅᓱᖅᑕᐅᖏᓐᓂᖓ 

ᐃᓄᖃᖏᐅᔭᖃᑦᑕᕐᓂᖓᓂᒃ. ᑕᐃᓐᓇᓗ 

ᑭᖑᓪᓕᖅᐹᒥ ᓯᑕᒪᓄᑦ ᓯᐊᑦᑐᑦ ᐊᖏᕐᕋᕆᔭᐅᓲᑦ 

ᑐᓂᔭᐅᓚᐅᖅᑐᖅ ᐸᓐᓂᖅᑑᑉ ᐃᒡᓗᓕᕆᔨᒃᑯᖏᓐᓄᑦ 

ᐃᓄᖃᓚᐅᖏᒻᒪᑕ ᐊᕐᕌᒍᑦ 10−ᓂᒃ. ᑖᓐᓇ 

ᐃᑲᔪᖅᓯᑕᐅᖏᓐᓂᖓ ᑲᓄᖅᑑᕋᓱᐊᖏᓐᓇᖁᓪᓗᒋᑦ 

ᐃᒡᓗᓕᕆᔨᕐᔪᐊᑯᓐᓄᑦ ᑖᓐᓇ ᑲᑎᒪᔨᖏᓐᓃᖔᖅᑐᖅ 

ᐸᓐᓂᖅᑑᒥ ᐃᓪᓗᓕᕆᔨᒃᑯᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᑲᔪᓯᓗᑕ. 14. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ. 15. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ. 16. ᐱᖁᔭᒃᓴᑦ 

ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 014 - 5(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓᓐᓄᑦ, ᑖᓐᓇ 

ᐅᖃᖅᑎ ᐱᔪᓐᓇᕐᓂᖅᑖᖅᑕᐅᖁᓪᓗᒍ ᑕᒪᒃᑯᐊ 

ᑲᑎᒪᕐᔪᐊᓂᒃᓴᓂᒃ ᐅᓪᓗᓂᒃ ᓈᒻᒪᒋᔭᒥᓂᒃ. ᐅᖃᖅᑏ, 

ᑖᒃᑯᐊ ᐱᔭᒃᓴᐃᑦ ᒪᓕᒐᓕᐅᕐᕕᒡᔪᐊᒥᓗ ᐱᔭᒃᓴᖅ 

2018 ᑲᑎᒪᕐᔪᐊᕐᕕᖕᒥ ᒪᓕᒐᓕᐅᕐᕕᖕᒥ. 

 

 (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ, 

ᐱᖁᔨᕗᖔᕈᒻᒧᑦ ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ 

ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᐱᖁᔨᕗᖔᕈᑎᑦ, ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

 

ᐱᒋᐊᖅᑎᑕᖅ 015 - 5(2): ᓱᐊᑦᑕᐅᓂᖏᑦ 

ᓯᕗᓕᖅᑏᑦ ᑲᑎᒪᔨᖏᑦ (ᑕᐅᑐᓐᖏ) 

 

ᑕᐅᑐᙱ: ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᖃᑎᒐᓄᑦ ᐊᒡᒍᒧᑦ. ᑖᒃᑯᐊ 

ᑲᑎᒪᔨᕋᓛᑦ ᓄᓇᕗᑦᒥ ᐃᓂᖅᑎᖅᑕᐅᖁᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ, ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑯᓗᒃ 

ᖃᑉᓗᓇᐅᔭᕐᓂᐊᕋᒪ.  

 

(ᑐᓵᔨᑎᒍᑦ) ᑖᓐᓇ ᐊᖏᙱᓐᓇᒃᑯ ᐅᕝᕙᓘᓐᓃᑦ 

ᑖᓐᓇ ᓈᒻᒪᒋᓕᕈᓐᓇᙱᓐᓇᒃᑯ ᓯᕗᓕᖅᑎᐅᑉ 

ᐅᖃᐅᓯᕆᔪᔭᖓ. ᑖᓐᓇ ᑲᙳᓇᖅᑐᒥᒃ ᓱᕋᐃᓂᖅ 

ᒥᓂᔅᑕᐅᓚᐅᖅᑐᒧᑦ ᒪᓕᒐᓕᐅᖅᑎᒧᑦ ᐃᖃᓗᐃᑦ 

ᓂᐊᖁᙴ ᐊᒻᒪᓗ ᑲᙳᓇᕐᓂᕐᒥᒃ 

ᓱᕋᐃᓂᕆᓚᐅᖅᑕᖓᑕ ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ.  

 

ᐊᔾᔨᒌᖏᒻᒪᑎᒃ ᐅᒃᐱᕆᒐᒃᑯ ᐊᔾᔨᒌᖏᑦᑑᒃ 

ᐃᓚᐃᓐᓈᕆᖅᑰᕐᒪᑦ. ᒥᓂᔅᑕ ᐃᓂᖅᑎᖅᑕᐅᓚᐅᕐᒪᑦ 

ᑕᖅᑲᒃᑯᓄᖓ ᑐᓵᔭᐅᓪᓗᑎᒃ ᐃᒪᓐᓇᓗ ᒥᓂᔅᑕ 

ᓄᖅᑲᓕᓚᐅᖅᖢᓂ ᑖᒃᑯᐊ ᓯᕗᓕᖅᑏᑦ 

ᑲᑎᒪᔨᖏᓐᓂᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᓂᖅᑎᖅᑕᐅᓚᐅᙱᒻᒪᑦ ᑭᓯᐊᓂ 

ᐃᖅᑲᓇᐃᔭᖅᑎᖏᑦ ᑕᐃᒪᐃᑕᐅᓪᓗᑎᒃ. 

ᑐᓴᕈᒪᙱᓐᓇᒪ ᑭᓇᐅᖕᒪᖔᑦ ᑕᐃᓐᓇ 

ᐃᖅᑲᓇᐃᔭᖅᑎ ᓱᕋᐃᔪᕕᓂᖅ. ᐃᖅᑲᓇᐃᔭᕐᕕᖕᓂ  

ᒪᓕᒃᑕᐅᖃᑦᑕᖅᑐᓂᒃ ᑲᙳᓇᖅᑐᓕᕆᓂᕐᒧᑦ 

ᐅᕝᕙᓘᓐᓃᑦ ᐊᑎᓕᐅᖅᑕᕕᓂᖏᓐᓄᑦ ᐊᖏᕐᓂᕐᒧᑦ, 

ᑭᓯᐊᓂᓕ ᐱᓕᕆᓂᒃᑯᑦ ᓇᖕᒥᓂᕐᓗ ᑕᐅᑐᒃᑲᒃᑯ. 

ᑕᑯᒐᒃᑯ ᓂᕈᐊᖅᑎᒃᑲᓗ ᑕᑯᓪᓗᑎᒃ ᐊᒻᒪᓗ ᐅᕙᓐᓂᒃ 

ᐅᖃᐅᔾᔨᓯᒪᓪᓗᑎᒃ ᑕᐅᑐᖕᒪᑕᒎᖅ ᐊᔾᔨᒌᖏᑎᑦᑎᓂᕐᒥᒃ 

ᐊᑐᖅᑕᐅᔪᒥᒃ. 
 

ᐅᖃᖅᑏ, ᓯᕗᓕᖅᑎ ᐅᖃᖅᓯᒪᖕᒪᑦ ᑕᒪᕐᒥᒃ 

ᒪᓕᒐᓕᐅᕐᕕᖕᒧᑦ ᐅᖃᓪᓚᒃᑐᓂᒃ ᐊᐱᖅᓱᖅᑕᐅᓪᓗᓂᓗ 

ᑭᐅᒪᓪᓗᓂ ᑕᕝᕙᓂ ᒪᓕᒐᓕᐅᕐᕕᖕᒥ ᐊᒻᒪᓗ 

ᑐᓴᐅᑎᑎᒍᑦ ᓴᖅᑭᑕᖏᓐᓂᒃ ᐃᔾᔪᐊᕐᓗᒍ. 

ᐋᖅᑭᒍᑎᒋᓚᐅᕋᒃᑯ ᐊᖏᖅᑕᐅᔪᐃᓐᓇᐅᓪᓗᖓ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓱᖅᑕᐅᓪᓗᖓᓗ ᒥᓂᔅᑕᐃᑦ ᑲᑎᒪᔨᖏᓐᓂᒃ.  

ᑕᐃᒪᐃᒻᒪᑦ, ᐅᖃᖅᑏ, ᐅᒃᐱᕆᒐᒃᑯᑦ ᑖᒃᑯᐊ 

ᒥᓂᔅᑕᐃᑦ ᑲᑎᒪᔨᓕᒫᖏᑦ ᐸᓯᔭᒃᓴᐅᖕᒪᑕ 

ᐊᔾᔨᒌᖏᑎᑦᑎᓂᐅᓱᕆᔭᐅᓂᖅ ᑕᐃᒪᓐᓇᓗ 

ᒥᓂᔅᑕᐃᑦ ᒥᓂᔅᑕᓂᒃ ᑲᑎᒪᔨᐅᖃᑕᐅᔪᒪᔪᓕᒫᑦ, 

ᑕᐃᒫᒃ ᐃᓂᖅᑎᖅᑕᐅᕗᑦ ᒥᓂᔅᑕᓕᒫᑦ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᐱᖁᔨᕗᖔᕈᒻᒧᑦ, ᒥᔅᑐ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᑕᒪᑐᒥᖓ ᒥᒃᓵᓄᑦ ᓅᒃᑎᒋᐊᕈᑎᒧᑦ 

ᐅᖃᖃᑕᐅᔪᒪᖕᒥᒐᒪ ᐃᑲᔪᖅᑐᕐᓗᒍ ᑕᕝᕙᓂ 

ᐃᒡᓗᕐᔪᐊᑦᑎᓐᓂ.  

 

ᐅᖃᖅᑎᑦᑎᔩ, ᑖᓐᓇ ᓅᑦᓯᒋᐊᕈᑎ 

ᖃᐅᔨᓴᖅᑕᐅᒃᑲᓐᓂᕆᐊᖃᓪᓚᕆᖕᓂᐊᕐᓂᖏᓐᓂᒃ 

ᐅᕿᑦᑐᑯᓘᖏᒻᒪᑦ. ᐃᓂᖅᑎᕆᓂᖅ 

(ᑐᓵᔨᑎᒎᓕᖅᑐᖅ) ᐃᓕᖅᑎᕆᓂᖅ ᒥᓂᔅᑕᐃᑦ 

ᑲᑎᒪᔨᖏᓐᓂᑦ ᐱᕕᒡᔪᐊᒻᒪᕆᐅᖕᒪᑦ. ᑭᓯᐊᓂᓕ 

ᐅᒃᐱᕆᒐᒃᑯ ᑕᐃᒪᐃᑦᑕᕆᐊᖃᖅᑰᕋᑦᑕ ᒫᓐᓇ ᑖᒃᑯᐊ 

ᓂᕈᐊᖅᑎᒋᓯᒪᔭᕗᑦ ᐅᖃᐅᑎᓪᓗᑎᒍᑦ 

ᓈᓚᖕᓂᑦᑎᓐᓂᒃ ᑖᒃᑯᓂᖓ. 
 

ᐅᖃᖅᑏ, ᐅᓪᓘᕋᑖᖅᑐᑦ ᑖᒃᑯᐊ 

ᐊᔪᕐᓇᖅᑐᒻᒪᕆᐅᓲᖑᖕᒪᑕ ᐅᕙᑦᑎᓐᓄᓕᒫᖅ, 

ᑭᓯᐊᓂᓕ ᐃᓱᒫᓘᑕᐅᔪᓂᒃ ᑐᓴᖃᑦᑕᖅᓯᒪᒐᕕᑦ 

ᓂᕈᐊᖅᑎᒋᓯᒪᔭᓐᓂᑦ. ᑖᒃᑯᐊ ᒐᕙᒪᒃᑯᑦ 

ᑐᓴᖅᑎᑕᐅᔭᕆᐊᖃᕐᒪᑕ ᓴᙱᔪᒻᒪᕆᖕᒥᒃ ᑐᓴᒐᒃᓴᒥᒃ 

ᐊᒻᒪᓗ ᐅᒃᐱᕆᓗᒍᓗ ᑕᐃᒪᓐᓇ ᑭᓯᐊᓂ 

ᑲᒪᒋᔪᓐᓇᖅᑰᕋᑦᑎᒍᑦ.  
 

ᐅᖃᖅᑏ, ᐃᓐᓇᑦᑎᓐᓂᒃ ᓇᓗᓇᙱᑦᑎᐊᖅᑐᒥᒃ 

ᐃᓕᑎᑕᐅᓯᒪᒐᑦᑕ ᑕᒻᒪᓕᕐᓂᕈᑦᑕ 

ᑐᑭᓕᐊᖅᓯᑎᑕᐅᔭᕆᐊᖃᕋᑦᑕ (ᑐᓵᑎᒎᕈᓐᓃᖅᑐᖅ)  

ᐅᖃᐅᔾᔪᖅᑕᐅᖃᑦᑕᖅᓯᒪᕗᒍᑦ ᐃᓅᓪᓗᑕ.  

 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑦ ᑕᐃᒪᐃᑦᑐᖅ 

ᑕᑯᔭᐅᔭᕆᐊᖃᕐᒪᑦ ᐱᑕᖃᕆᐊᖃᕐᓂᖓᓂᒃ ᐊᒻᒪᓗ 

ᐃᓂᖅᑎᕆᓂᕐᒧᑦ ᖃᓄᐃᓕᐅᕐᓂᐅᔭᕆᐊᖃᕐᓂᖓᓂᒃ 

ᓈᒻᒪᒃᑐᒥᒃ ᒫᓐᓇ ᐊᑐᖅᑕᑦᑎᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᓛᒃ ᓈᓚᖃᑦᑕᕋᒪ 

ᑖᒃᑯᓂᖓ ᓂᕈᐊᖅᑎᖕᓂᑦ, ᑕᒪᑐᒥᖓ 

ᐊᑕᐅᓯᐅᑎᑦᑎᓂᕐᒥᒃ ᑕᑯᔪᒪᖕᒪᑕ ᐊᒻᒪᓗ 

ᐊᔾᔨᒌᒡᔫᒥᔪᒥᒃ ᑕᑯᔪᒪᖕᒪᑕ ᑖᒃᑯᓄᖓ 

ᒐᕙᒪᒋᔭᑦᑎᓐᓂᒃ ᓯᕗᓕᐅᖅᑎᖏᓐᓂᒃ. 

(ᑐᓵᔨᑎᒎᓕᖅᑐᖅ) ᓇᖕᒥᓂᖅᑕᐅᖅ ᓈᒻᒪᒋᙱᒻᒥᒐᒃᑯ  

ᒫᓐᓇᐅᔪᖅ ᐱᑕᖃᖅᑎᑕᐅᔭᕆᐊᖓ.  

 

ᐅᖃᖅᑎᑦᑎᔩ, ᑐᑭᓯᔪᓐᓇᙱᑕᒻᒪᕆᒋᒐᒃᑯ ᑖᓐᓇ 

ᓯᕗᓕᖅᑎᐅᑉ ᐅᓂᒃᑳᕆᔭᕋᓗᐊᖓ 

ᐅᒃᐱᕆᔪᓐᓇᖏᓐᓇᒃᑯ ᖃᓄᐃᒻᒪᑦ ᒪᕐᕉᒃ 

ᐊᔾᔨᒌᖏᑦᑑᒃ ᐊᔾᔨᒋᖏᑦᑎᐊᖕᒪᕆᒃᑐᒥᒃ 

ᑲᒪᒋᔭᐅᓚᐅᕐᒪᑦ. ᑕᐃᒪᓕ ᑕᐅᑐᒃᑕᓐᓂᒃ ᐊᔾᔨᒌᓂᒃ 

ᓱᕋᐃᑎᓪᓗᒋᑦ. ᐅᖃᖅᑏ, ᐃᓱᓕᓚᐅᖅᑎᓪᓗᒍᓕ 

ᑖᓐᓇ ᓯᕗᓕᖅᑎ ᑲᒪᒋᔭᖃᕐᒪᑦ ᑭᐅᔪᓐᓇᕆᐊᖃᕐᒪᑕ 

ᑖᒃᑯᓄᖓ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒻᒪᓗ 

ᑭᐅᔪᓐᓇᕆᐊᖃᖅᑐᓂ ᒪᓕᒐᓕᐅᕐᕕᖕᒧᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ ᑖᓐᓇ ᓅᑦᓯᒋᐊᕈᑎ 

ᑕᐃᒫᒃ ᑕᑯᔭᐅᑦᑎᐊᕆᐊᖃᖅᑐᖅ 

ᓯᕗᒧᐊᑦᑎᐊᕈᒪᓪᓗᑕ ᐊᔾᔨᒌᒡᔫᒥᔪᒥᒡᓗ 

ᓴᙱᔾᔫᒥᔪᒥᒡᓗ ᑕᑯᒋᐊᕈᒪᓕᕋᑦᑕ. 

ᐅᕙᒍᑐᐊᖑᙱᑦᑐᖅ ᒪᓕᒐᓕᐅᖅᑏᑦ ᑭᓯᐊᓂ 

ᓂᕈᐊᖅᑎᕗᑦ. ᓂᕈᐊᖅᑎᕗᑦ ᑖᒃᑯᐊ ᑕᒡᕙ 

ᐅᕙᑦᑎᓐᓂᒃ ᑕᕝᕗᓐᖓᖅᑎᑦᑎᓯᒪᖕᒪᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᑐᔾᔪᑎᒋᔪᒪᓪᓗᒍ 

ᐅᖃᐅᓯᕆᓗᒍ ᑖᒃᑯᐊ ᓄᓇᕗᒻᒥ 

ᐃᓱᒪᒋᔭᐅᑦᑎᐊᕐᓂᖅᐸᑦ ᓯᕗᓕᖅᑎᐅᑉ ᔮᓐ 

ᐊᒪᕈᐊᓕᒃ ᑕᖅᑲᒃᑯᓄᖓ ᑐᓴᖅᓴᐅᓪᓗᓂ 

ᐅᖃᓪᓚᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥᒃ 

ᐅᕙᑦᑎᓐᓂᓕᒫᖅ ᒐᕙᒪᒃᑯᑦ ᐃᓗᐊᓂ ᐱᐅᓂᖅᓴᒥᒃ 

ᐱᔪᓐᓇᕐᓂᕋᖅᖢᓂᑎᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᐃᓛᒃ ᓅᑦᑎᒋᐊᕈᑎ 

ᑕᐃᒪᓇᑦᑎᐊᖅ ᑐᑭᖃᕋᓱᖕᒪᑦ ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒋᔭᒃᑲ ᑕᒪᑐᒥᖓ 

ᐃᑲᔪᖅᑐᖁᑐᐃᓐᓇᑦᑎᐊᕋᓗᐊᕆᕙᒃᑲ. ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᕋᑖᑦᑎᐊᖅ 

ᒥᓂᔅᑕᒥᒃ ᐃᖅᑲᓇᐃᔮᓐᓂᒃ ᐊᖅᓵᖅᑕᐅᓚᐅᕋᒪ 

ᓯᕗᓕᖅᑎᐅᑉ, ᐊᒻᒪᓗ ᐱᓇᓱᐊᕈᓯᐅᓗᐊᖅᑐᒥᒃ 

ᒥᓂᔅᑕᐃᑦ ᑲᑎᒪᔨᖏᓐᓂᒃ ᓄᖅᑲᓚᐅᕋᒪ. ᑕᐃᒪᓕ 

ᑕᕝᕙᓂ ᓇᓗᓇᖅᑐᒦᖅᑰᔨᒐᒪ ᒫᓐᓇ ᐱᓪᓗᒍ 

ᐃᑲᔪᖅᓯᕐᓂᐊᕐᒪᖔᒃᑯ ᐋᒃᑳᕐᓗᒍ ᐅᕝᕙᓘᓐᓃᑦ 

ᓂᕈᐊᙱᓪᓗᖓ ᑕᕝᕗᖓ ᐱᖁᔨᕗᖔᕈᒻᒧᑦ.  

ᑖᓐᓇ ᐱᖁᔨᕗᖔᕈᑦ ᓵᑦᑎᓐᓃᑦᑐᖅ 

ᐱᒋᐊᖅᑎᙱᓐᓇᒃᑯ. ᑭᓯᐊᓂ 

ᐃᓱᒪᒃᓴᖅᓯᐅᕈᑎᑦᑎᐊᖅᓯᒪᒐᒃᑯ ᑐᓴᓚᐅᖅ ᑖᒃᑯᐊ 

ᒪᓕᒐᓕᐅᖅᑎᑐᐃᓐᓇᐅᖃᑎᒃᑲ ᒥᓂᔅᑕᐅᓪᓗᖓ 

ᒪᑐᐃᖓᐃᓐᓇᐅᔭᓚᐅᕋᒪ ᑖᒃᑯᓄᖓ ᒪᒃᑯᓄᖓ 

ᓵᑦᑎᓐᓃᑦᑐᓄᑦ.  
 

ᑕᖅᑲᒃᑯᓄᖓᓗ ᐅᖃᖅᓯᒪᒐᒪ ᑕᒪᓐᓇ 

ᐅᓗᐊᕆᐊᓇᖅᑐᒦᒃᑲᑦᑕ ᐃᓅᓯᓕᕆᓂᐅᑉ ᒥᒃᓵᓄᑦ 

ᖃᔅᓯᑲᓪᓚᖕᓄᑦ. ᑭᓯᐊᓂ 

ᐋᖅᑭᒃᓯᑲᐅᑎᒋᔾᔪᑎᒃᓴᖃᙱᓐᓇᒪ 

ᑕᒻᒪᖅᓯᒪᔪᓐᓃᖅᑎᓪᓗᒋᑦ. ᑕᐃᒪᐃᒻᒪᑦ ᖃᐅᔨᒪᓪᓗᖓ 

ᐃᓱᓕᑦᑕᕐᕕᖃᕐᒥᒐᒪᑦᑕᐅᖅ ᐱᔪᓐᓇᕐᓂᑭᑦᑐᖓ. 

ᐊᒻᒪᓗ ᐊᐃᑦᑖᕈᓱᒃᑎᐊᒻᒪᕆᑦᓱᖓ ᑕᒪᒃᑯᐊ 

ᐱᓕᕆᔪᓐᓇᙱᓐᓂᕆᓚᐅᖅᑕᓐᓂᒃ ᒥᓂᔅᑕᐅᓪᓗᖓ. 
 

ᓂᕆᐅᒋᔭᖃᙱᑦᑎᐊᖅᑐᖓ ᑖᒃᑯᐊ 

ᒥᓂᔅᑕᐅᖃᑎᒋᓚᐅᖅᑕᒃᑲ ᐊᒥᓱᒻᒪᕆᖕᓄᑦ 

ᐃᓱᒪᒋᔭᐅᔪᓄᑦ ᑭᐅᔾᔪᑎᒃᓴᖃᔭᕆᐊᖓ. ᑭᓯᐊᓂ 

ᐃᒃᐱᒋᑦᑎᐊᕋᒃᑭᑦ ᑖᒃᑯᐊ ᐅᓄᖅᑐᑦ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᔪᖓ 

ᐊᒃᓱᕈᖃᑦᑕᖅᑐᑦ, ᖃᐅᔨᒪᓪᓗᖓᓗ ᖃᓄᐃᑦᑐᒥᒃ 

ᓵᒃᓯᖕᓃᑦᑐᖃᕐᒪᖔᑦ.  
 

ᑖᒃᑯᐊ ᒥᓂᔅᑕᐅᖃᑎᒋᕋᑖᓚᐅᖅᑕᒃᑲ 

ᖃᐅᔨᒪᑦᑎᐊᕐᒪᑕ ᑖᔅᓱᒥᖓ ᐃᑲᔪᖅᓯᕋᓗᐊᕈᒪ 

ᐱᖁᔨᕗᖔᕈᒻᒥᒃ ᐱᔾᔪᑎᒃᓴᖃᑦᑎᐊᕐᓗᖓ 

ᑕᐃᒪᐃᑦᑐᓐᓇᕋᒪ. ᐅᕙᖓᓗ ᑕᐃᒪᓐᓇ 

ᑕᑉᐹᓂᐊᓗᑐᐃᓐᓇᕈᓐᓇᕐᒥᒐᒪ ᑖᓐᓇ ᐅᖃᕈᒃᑯ.  
 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᒃ 

ᖃᓄᐃᓕᐅᕈᓘᔭᕐᓂᐅᓚᐅᖅᑐᖅ ᑲᖐᒋᔭᐅᓪᓗᖓ 

ᑲᙳᓇᖅᑐᒥᒎᖅ ᓴᖅᑭᑎᑦᑎᓚᐅᕋᒪ ᒥᓂᔅᑕᐃᑦ  

ᑲᑎᒪᔨᖏᓐᓄᑦ ᐅᓪᓗᒥᐅᔪᖅ ᓯᕗᓕᖅᑎ ᑖᔅᓱᒥᖓ 

ᐊᑐᕐᓂᕐᓗᒐᓱᒻᒥᖕᒪᑦ ᓱᓕ. 

 

ᑕᐃᒪ ᐅᖃᒃᑲᓐᓂᕈᒪᓪᓗᖓ ᑕᕝᕙᓂ ᒪᓕᒐᓕᐅᕐᕕᖕᒥ 

ᑭᐅᑦᑎᐊᓚᐅᕋᒃᑯ ᓯᕗᓕᖅᑎ ᐅᖃᖃᑎᒋᓚᐅᖅᑐᒍ. 

ᑕᐃᓐᓇ ᐸᐃᑉᐹᖅ ᑎᒍᒥᐊᓚᐅᕋᒃᑯ. ᓯᕗᓕᖅᑎ 

ᑕᑯᔭᖅᑐᖅᑐᒍ ᑕᐃᓐᓇᑦᑎᐊᖅ ᓱᓕ ᑎᒍᒥᐊᓚᐅᖅᑕᕋ 

ᕿᒥᕐᕈᓪᓗᒍ ᓯᕗᓕᖅᑎᐅᑉ ᐃᖅᑲᓇᐃᔭᖅᑎᖏᓐᓄᑦ 

ᑎᓕᐅᕐᒪᖓ ᑕᐃᒫᒃ.  

ᑕᐃᓐᓇ ᐸᐃᑉᐹᖅ ᑎᒍᒥᐊᓚᐅᕋᒃᑯ 

ᑕᕝᕙᓃᓐᓂᓕᒫᓐᓂ ᐱᓯᒪᓚᐅᕋᒃᑯ. ᓱᓕᒃᑲᓐᓂᖅ 

ᑕᐃᒪ ᓯᕗᒧᑦ ᑕᐅᑐᒐᓱᒃᑕᓐᓂ 

ᐃᓱᒪᒃᓴᖅᓯᐅᕈᑕᐅᔪᒃᓴᓂᒃ. ᐄ, ᐅᒃᐱᕈᓱᒃᑐᖓ ᓱᓕ 

ᑖᓐᓇ ᖃᓄᐃᓕᐅᕈᓘᔭᕐᓂᖅ ᐃᒪᓐᓇ 

ᓴᓂᕌᓅᕈᑎᑐᐃᓐᓇᐅᖕᒪᑦ ᐊᑑᑎᖃᕐᓇᓂᓗ. ᑖᓐᓇᓕ 

ᕿᒪᒃᑐᕆᓚᐅᕋᓗᐊᕋᒃᑯ.  

 

ᐅᖃᖅᑏ, ᑖᓐᓇ ᐅᕐᕈᑎᓐᓇᓱᙱᑕᕋ ᑭᓯᐊᓂ 

ᐃᒪᓐᓇ ᕿᓕᙳᒋᓚᐅᙱᒃᑯᒃᑯ ᐅᕝᕙᓘᓐᓃᑦ 

ᐊᐃᑦᑖᕆᓚᐅᙱᒃᑯᒃᑯ ᓯᕗᓕᖅᐅᑉ 

ᐊᐅᓚᑦᑎᓂᖓᓂᒃ ᐊᒻᒪᓗ ᓈᒻᒪᒋᑦᑎᐊᙱᑦᑐᒍ ᓱᓕ 

ᐊᑐᕐᓂᕐᓗᒃᑕᐅᑎᑦᑐᓐᓇᕐᓂᕆᓚᐅᖅᑕᖓ 

ᐃᖅᑲᓇᐃᔭᖅᑎᖏᓐᓄᑦ ᐳᖅᑐᔫᑕᐅᓂᖅᓴᓄᑦ. 

 

ᑖᓐᓇ ᓄᓇᕗᑦ ᒫᓐᓇ ᐅᓗᕆᐊᓇᖅᑐᒦᖕᒪᑦ 

ᐃᒻᒥᓃᖃᑦᑕᕐᓂᕐᒧᑦ ᐃᖅᑲᓇᐃᔭᐅᑎᖃᙱᓗᐊᕐᒧᑦ 

ᐱᖁᑎᕐᔪᐊᓕᕆᓂᕐᒧᑦ ᐃᒡᓗᑭᒃᓴᕐᓂᕐᒧᑦ 

ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᐃᖅᑲᓇᐃᔭᕐᕕᖕᒥ 

ᐸᒡᕕᓴᐃᖃᑦᑕᕐᓂᖅ, ᐊᒻᒪᓗ 

ᑮᓇᐅᔭᖃᙱᓗᐊᕐᓂᕐᒧᑦ. 

 

ᒥᓂᔅᑕᐃᑦ ᒪᕐᕈᐃᓐᓈᖕᓂᒃ ᐃᖅᑲᓇᐃᔭᖅᑎᖃᕐᒪᑦ 

ᓯᕗᓕᖅᑎ ᒪᕐᕈᒃᑲᓐᓂᑐᐊᖕᓂᒃ 

ᐃᖅᑲᓇᐃᔭᖅᑎᖃᖅᑐᓂ ᐅᓄᖅᑐᐃᖅᓱᖅᑐᓂ ᑖᒃᑯᐊ 

ᐃᖅᑲᓇᐃᔭᖅᑏᑦ ᑖᒃᑯᐊᑦᑕᐅᖅ 

ᐊᑐᖅᑐᐊᖅᑕᐅᓯᒪᖃᑦᑕᕐᒪᑕ ᑕᐃᒪᓕ 

ᐊᐱᖅᓱᕈᓐᓇᐃᓪᓕᖃᑦᑕᕐᒪᑕ ᐱᔪᓐᓇᐅᑎᓖᑦ, 

ᐅᕝᕙᓘᓐᓃᑦ ᕿᐱᓗᖕᓂᕐᒥᒃ ᐊᔪᕐᒪᑕ. ᑖᓐᓇ 

ᐊᔾᔨᒌᑎᑕᐅᙱᓐᓂᖓ ᓂᕈᐊᖅᑕᐅᓯᒪᔪᓪᓗ 

ᐱᓕᕆᕕᐅᔪᓪᓗ ᑖᒃᑯᓂᖓ ᓄᓇᖃᖅᑎᖁᑎᑦᑎᓐᓂᒃ  

ᐱᓕᕆᔪᓐᓇᐃᓪᓕᖕᒪᑕ 

ᐊᓯᔾᔩᔪᓐᓇᐃᓪᓕᔾᔪᑕᐅᓪᓗᓂᓗ.  

 

ᐱᓇᓱᐊᕈᓯᕐᒥ ᐱᓕᕆᔪᒪᓂᖃᑦᑎᐊᓚᐅᕋᒪ 

ᓯᕗᓕᖅᑎᒧᑦ ᒥᓂᔅᑕᐃᓪᓗ ᑲᑎᒪᔨᖏᑦ ᑖᒃᑯᐊᓗ 

ᒪᓕᒐᓕᐅᖅᑎᓕᒫᑦ ᓄᓇᕗᒻᒧᑦ ᐱᐅᓂᖅᐹᒥᒃ 

ᐊᑐᕋᓱᖕᓂᖏᑦ. 

 

ᑕᐃᒫᒃ ᐋᖅᑭᒃᓯᓚᐅᕋᒪ ᓄᖅᑲᕐᓂᕐᒥᒃ ᒥᓂᔅᑕᐃᑦ 

ᑲᑎᒪᔨᖏᓐᓂᑦ ᑕᐃᒪᓕ 

ᐅᕿᒡᓕᕚᓪᓕᖅᓯᒪᔪᕐᔪᐊᖑᒐᒪ. ᑕᐃᒪᓕ 

ᖁᕕᐊᓱᒃᑐᖓ ᓯᕗᓂᒃᓴᒥ ᑕᐅᑐᓕᕐᒥᒐᒪ ᖃᐅᔨᒪᒐᒪ 

ᐊᔭᐅᕆᔪᓐᓇᖅᓯᔪᖓ ᓴᖅᑭᔮᑦᑎᐊᕐᓂᖅᓴᒥᒃ 

ᑕᑯᒃᓴᐅᖁᓪᓗᒍ ᐅᒃᐱᕈᓱᒃᑐᖓᓗ  

ᐊᒃᑐᖅᓯᓯᒪᓂᖅᓴᐅᔪᓐᓇᕋᒪ ᐊᓯᔾᔩᓇᓱᖕᓂᕐᒥᒃ 

ᒪᓕᒐᓕᐅᖅᑎᑐᐃᓐᓇᐅᓗᖓ ᓇᖏᖅᓯᔾᔪᑎᕙᒡᓗᒋᑦ 

ᓂᕈᐊᖅᑎᒋᔭᒃᑲ ᓄᓇᕗᒻᒥᐅᓕᒫᓪᓗ ᐃᓱᒫᓘᒋᔭᖏᑦ. 

 

ᐅᖃᐅᓯᕆᓗᒋᑦ ᐃᓱᒪᒐᓗ ᐅᖃᐅᓯᕆᓗᒍ. ᑕᐃᒪ 

ᐅᖃᓚᐅᕋᒪ ᓯᕗᓕᐅᖅᑎ ᑕᐅᑐᒃᑕᐅᔭᕆᐊᖃᕋᒥᒎᖅ 

ᐱᓕᕆᓇᓱᖕᓂᖓᓂᒃ ᑖᔅᓱᒥᖓ ᐱᓕᕆᓇᓱᖕᓂᖓᓂᒃ 

ᐅᖃᕐᓂᕐᓘᑕᐅᔾᔮᙱᓐᓇᒥ ᒥᓂᔅᑕᐅᖃᑎᒥᓂᒃ 

ᑭᖑᓂᖓᒍᑦ. 

 

ᑕᐃᓐᓇᓗ ᐅᖃᐅᓯᕆᓯᒪᔭᖓ ᐃᖅᑲᐅᒪᓗᒍ, ᑕᐃᒪ 

ᓂᕆᐅᖕᓂᖃᖅᐳᖓ ᑕᕐᕋᖅᑐᕈᓐᓇᖅᑐᖃᐅᓇᐃᑦ 

ᐃᓱᒪᒋᒃᑲᓐᓂᕐᓗᓂᒋᑦ ᑖᔅᓱᒪᑉ ᐱᖁᓯᔨᕗᖔᕈᑎᑦ 

ᑐᑭᒋᓇᓱᒃᑕᖓᓄᑦ. ᑖᓐᓇ ᓂᕈᐊᒐᒃᓴᙳᖅᑎᓚᐅᕋᒃᑯ 

ᓯᕗᓕᖅᑎ ᐃᓂᖓᓄᑦ ᐃᓱᒪᒋᑦᑎᐊᓚᐅᕋᒃᑯ 

ᐃᒃᐱᒋᑦᑎᐊᓚᐅᕋᒃᑯ. ᐅᒃᐱᕆᓗᒍᓗ 

ᐱᓕᕆᔪᓐᓇᖅᑐᕆᓪᓗᒍ. ᐅᒃᐱᕆᔭᕋ ᓱᓕ ᑖᒃᑯᐊ 

ᐱᔪᓐᓇᑦᑎᐊᕙᖕᓂᖏᑦ ᑕᕝᕙᓃᑦᑐᑦ ᑭᓯᐊᓂ 

ᐊᖅᑯᑎᒥᓄᑦ ᐅᑎᑦᑎᐊᕆᐊᖃᖅᑐᕆᔭᕋ. 
 

ᑖᓐᓇᓗ ᓯᕗᓕᖅᑎᕗᑦ ᑕᐅᑐᒍᓐᓇᖅᑕᒥᓂᒃ 

ᐱᕕᖃᕋᔭᙳᐊᕆᐊᖓ ᐋᖅᑭᒋᐊᒃᑲᓐᓂᕐᓗᒍᓗ 

ᑖᒃᑯᐊ ᑲᒪᒋᔭᕆᐊᖃᕐᓂᖓ ᐱᔪᓐᓇᐅᑎᒋᔭᖏᓪᓗ 

ᓵᖓᓂ ᐊᒻᒪᓗ ᑕᑯᓕᑕᐃᓐᓇᕐᓗᓂ ᐊᓯᖔᖓᒍᑦ 

ᑕᐅᑐᒍᓐᓇᕐᓂᕐᒥ ᑖᑯᓂᖓ ᐃᖅᑲᓇᐃᔭᖅᑏᑦ 

ᐳᖅᑐᔫᑎᐅᓂᖅᓴᐃᑦ ᖃᔅᓰᓐᓇᑯᓗᐃᑦ 

ᑕᐅᑐᙱᖔᕐᓗᒋᑦ.  
 

ᐃᓱᒪᓕᕋᓗᐊᖅᐳᖓ 

ᐊᒃᓱᕈᒃᑲᓐᓂᑦᑎᐊᒻᒪᕆᖕᓂᐊᕆᐊᖓ ᐊᑐᓕᖅᑎᓪᓗᒋᑦ 

ᑖᒃᑯᐊ ᐊᓯᔾᔨᕈᑎᒋᓚᐅᖅᑕᕗᑦ ᓂᕈᐊᖅᑕᐅᓪᓗᑕ 

ᒪᓕᒐᓕᐅᕐᕕᖕᒧᑦ. ᐅᖃᕈᒪᓪᓗᖓᓗ ᐱᔭᒃᓴᕋᑦᑕᐅᖅ 

ᐱᓕᕆᓂᐊᕋᒃᑯ ᑖᒃᑯᓄᖓ ᒪᓕᒐᓕᐅᖅᑎᓕᒫᓄᑦ. 

ᑕᐃᒫ ᐃᑲᔪᖅᓱᖅᐸᕋ ᐱᖁᔨᕗᖔᕈᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ, ᒥᔅᑐ 

ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ 

ᐅᑉᓗᒥ ᖁᕕᐊᓱᙱᓪᓗᖓᓗ ᖁᕕᐊᓱᒃᖢᖓᓗ 

ᐊᑕᐅᑦᑎᒃᑰᖅᑎᑦᑎᕗᖓ. ᕼᐃᕗᓪᓕᕐᒥᒃ 

ᖁᕕᐊᓱᙱᓐᓂᕋ ᐅᖃᐅᕼᐃᕆᓂᐊᖅᐸᕋ.  

 

ᐅᖃᖅᑎᑦᑎᔩ, ᒐᕙᒪᐅᑉᓗᑕ ᐅᑕᐅᑦᓯᒃᑰᕐᓂᖅ 

ᐊᔪᖃᑦᑕᕋᑉᑕ ᑕᒪᐅᙵᕐᓂᖅ ᑲᑎᒻᒪᕕᖕᒧᑦ.  

ᑕᒫᓃᙱᑎᓪᓗᑕ ᖃᑉᕼᐃᐅᕈᑎᒍᑦ ᐊᔪᙱᓐᓂᕐᒥᒃ 

ᒥᓂᔅᑕᒋᔭᑉᑎᓐᓂ ᐊᔪᙱᓐᓂᐊᓂᑦ ᐲᖅᑕᐅᕈᖃᕐᒪᑦ. 

ᑕᓪᕘᓇ ᖁᕕᐊᕼᐅᙱᑉᐳᖓ ᐊᑕᐅᑦᓯᒦᓕᕐᓗᑕ 

ᐅᖃᐅᓯᐅᓇᔭᖅᐸᑦ ᓈᖕᒪᒐᔭᕋᓗᐊᖅᓱᓂ. 

 

ᐅᕘᓇᓕ ᖁᕕᐊᕼᐆᑎᖃᖅᑯᖓ, ᑖᑉᕼᐅᒥᖓ 

ᐊᑐᕐᓂᐊᑉᑕᖅᑎᒻᓂ ᓂᕈᐊᕈᑕᐅᓂᐊᖅᑐᒥᒃ 

ᖃᐅᔨᒪᓂᑐᖃᖅ ᐊᑐᖅᑕᐅᓂᐊᕐᒪᑦ ᑕᓪᕘᓇ 

ᖁᕕᐊᕼᐅᒃᐳᖓ. ᐃᓅᖃᑎᑦᑎᓂ ᑐᑭᕼᐃᔭᐅᓂᐊᕋᑉᑕ 

ᐊᒃᓱᕈᕐᓂᖃᕋᑉᑕ ᒐᕙᒪᒋᔭᑉᑎᒻᓂ ᐃᓅᖃᑎᑦᓯᒻᓄᓪᓗ. 

 

ᐅᖃᖅᑎᑦᓯᔩ, ᑕᓪᕙᓂ ᒐᕙᒪᐅᓗᑕ 

ᐊᑕᐅᑦᓯᒦᓐᓂᐊᙱᒃᑯᑉᑕ ᐊᕕᒃᕼᐃᖕᓇᕐᓂᐊᖅᑐᒍᑦ 

ᓴᙱᓂᕼᐊᐅᓕᕐᓂᐊᖅᑐᒍᑦ. ᐃᓄᒃ ᕼᐅᓇᑐᐃᓐᓇᖅ 

ᑲᑐᕐᕆᖃᑎᒌᒃ ᕼᐅᓇᑐᐃᓐᓇᖅ ᑕᐃᒪᐃᑦᑐᓐᓇᕐᒪᑦ 

ᒐᕙᒪᐅᒐᓗᐊᕈᓂ ᕼᐊᙱᔪᐊᓘᒐᓗᐊᕈᓂ 

ᕼᐊᙱᑑᒐᓗᐊᕈᓂ. 

 

ᐅᖃᖅᑎᑦᓯᔩ, ᑎᐊᒻᓇ ᐃᓅᖃᑎᒥᓂᒃ 

ᐊᑐᕐᓂᖃᕈᑎᖃᑦᓯᐊᖅᑐᖅ ᑖᑉᕼᐅᒧᖓ ᒐᕙᒪᓂᑦᑕ 

ᐃᓗᐊᓂ ᐊᑐᕐᓂᖃᕆᐊᖃᕆᕗᒍᑦ. ᐃᓅᖃᑎᒥᓂᒃ  

ᐱᓂᕐᓗᖃᑦᑕᕆᐊᖃᙱᓚᖅ ᒐᕙᒪᐅᓗᑕ, 

ᐃᓅᖃᑎᒌᓪᓗᑕᓘᓐᓃᑦ. ᑕᐃᒻᓇ ᐱᓂᕐᓗᑦᑕᐃᓂᖅ 

ᐃᓅᖃᑎᒥᓂᒃ ᐅᓃᔮᖃᖅᑯᖅ ᐅᑉᓗᒥ. 

 

ᐅᖃᖅᑎᑦᓯᔩ, ᑕᐃᒻᓇ ᐃᑲᔪᖅᑎᒌᖕᓂᖅ 

ᕼᐊᓇᖃᑎᒌᖕᓂᖅ ᒐᕙᒪᐅᓪᓗᑕ ᑕᓪᕙᓂ ᐃᒡᓘᑦ 

ᐃᓗᐊᓂ ᐃᑲᔪᖅᑎᒌᒋᐊᖃᖅᑯᒍᑦ  ᒥᓂᔅᑕᐅᔪᑦ 

ᒪᓕᒐᓕᐅᖅᑎᑐᐃᓐᓇᐅᔪᑦ ᐊᑕᐅᑦᓯᒃᑰᕐᓗᑕ 

ᓴᓇᖃᑎᒌᒋᐊᖃᖅᑯᒍᑦ. ᒪ 

 

ᒪᓕᒐᓕᐅᖅᑎᑐᐃᓐᓇᖅᑎᒍᑦ ᓂᕈᐊᖅᑕᐅᓯᒪᕗᒍᑦ 

ᐃᓄᖁᑎᑉᑎᓐᓂᒃ ᒪᓕᒐᖃᖅᑯᒍᑦ ᐊᑐᒐᒃᓴᖃᖅᑯᒍᑦ 

ᐊᑐᕆᐊᖃᑉᑎᓐᓂᒃ. ᑖᒃᑯᐊ ᓯᕗᓕᕆᔭᑉᑕ 

ᕿᒪᒃᑕᕕᓃᑦ ᑕᐃᒃᑯᐊ ᑕᑯᒥᓇᖅᑑᓗᑎᒃ  

ᐊᑐᒐᐅᖁᔭᐅᓪᓗᑎᒃ ᐅᕙᑉᑎᓐᓄᑦ ᑭᖑᓕᕆᔭᐅᔪᑎᒍᑦ 

ᐃᒡᓗᑉ ᐃᓗᐊᓂ ᐃᓄᖁᑎᑉᑕ ᐃᑲᔪᕈᑎᑉᓵ ᑕᒪᔅᓵᓄᑦ. 

ᓂᕆᐅᒋᔭᐅᓪᓗᓂ ᐃᓄᖁᑎᑉᑎᓐᓄᑦ.  

 

ᐅᖃᖅᑎᑦᑎᔩ, ᑖᓐᓇ ᓯᕗᓕᕆᔭᑉᑕ ᐊᑐᕐᓂᑦᑎᐊᕚ 

ᐅᓪᓗᒥ ᐊᑐᕆᐊᕐᓚᕗᑦ ᑕᐃᒃᑯᐊ ᓴᓇᓕᖁᑎᒋᔭᐅᔪᑦ 

ᐃᓱᒪᑕᕆᔭᐅᔪᑦ 

ᐃᑲᔪᖅᑎᒋᑦᑎᐊᕈᓐᓇᑉᐹᓪᓕᕈᓐᓇᓪᓗᒋᑦ. 

ᐅᖃᖅᑎᑦᑎᔩ, ᓯᕗᓕᐅᖅᑎᐅᒐᑉᑕ ᐅᓪᓗᒥ 

ᓯᕗᓕᐅᖅᑎᐅᔪᑎᒍᑦ ᐊᑕᐃ ᐃᑲᔪᖅᑎᒌᑦᑕ 

ᐊᕙᑎᑉᑎᓐᓂ ᓄᓇᓕᑉᑕ ᐃᓗᐊᓂ. ᑕᐃᒃᑯᐊ 

ᑭᖑᕚᕆᓂᐊᖅᑕᒃᑯ ᐊᔪᕆᒍᓐᓇᑦᑎᐊ ᐊᑐᐊᖁᓪᓗᒋᑦ. 

ᐃᓅᓱᑦᑐᑦ ᑐᓵᒻᒪᑕ ᒫᓐᓇ ᐅᕙᑦᑎᓐᓂ 

ᓂᕆᐅᓐᓂᖃᕐᒪᑕ ᐅᕙᑦᑎᓐᓂ.  

 

ᐅᖃᖅᑎᑦᑎᔩ, ᖁᔭᓐᓇᒦᒃ, ᐅᖃᕈᓐᓇᖅᑎᑕᐅᒐᒪ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ, ᒥᔅᑐ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓯᕗᓕᖅᑎᐅᓗᖓ 

ᐊᒃᓱᕈᑦᑎᐊᕐᓗᖓ ᐱᓕᕆᑦᑎᐊᕋᓱᖕᓂᐊᖅᑐᖓ 

ᐃᓱᒫᓗᑎᑦ ᓴᖅᑭᑕᐅᔪᑦ ᑲᒪᒋᓗᒋᑦ ᐃᓚᖏᑦ ᑖᓐᓇ 

ᒥᓂᔅᑕᐃᑦ ᑲᑎᒪᔨᖏᑕ ᑖᒃᑯᐊ 

ᐃᓂᖅᑎᖅᑕᐅᓂᐊᕐᒪᑕ. ᒥᓂᔅᑕᐃᑦ ᑲᑎᒪᔨᖏᑦ 

ᐃᑲᔪᖅᑐᐃᓚᐅᕐᒪᑕ ᒥᔅ ᐊᕐᓇᒃᑲᖅ ᐲᖅᑕᐅᑎᓪᓗᒍ 

ᐃᑲᔪᖅᑐᐃᓚᐅᕐᒪᑕ ᓱᓕᔪᖅ.  

 

ᓯᕗᓕᖅᑎ ᐃᒻᒥᓂᒃ ᐊᐅᓚᑦᑕᕆᐊᖃᙱᒻᒪᑦ  

ᐃᑲᔪᖅᑐᖅᑕᐅᔭᕆᐊᖃᕐᒪᑕ ᒥᓂᔅᑕᐃᑦ 

ᑲᑎᒪᔨᖏᓐᓂᒃ. ᐃᓘᓐᓇᖏᑦ ᒥᓂᔅᑕᐃᑦ 

ᐅᖃᖃᑎᒋᓚᐅᖅᑕᒃᑲ ᐃᑲᔪᖅᑐᐃᖕᒪᖔᑕ 

ᐃᓱᒪᓕᐅᕈᑎᒐ ᓈᒻᒪᓈᓚᐅᖅᑐᖅ.  

ᐅᕙᖓ ᑭᒡᒐᖅᑐᖅᑎᐅᒐᒪ ᐅᖃᖅᑎᐅᓪᓗᖓ 

ᑖᒃᑯᓄᖓ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 

ᓯᕗᓕᖅᑎᐅᓪᓗᖓ, ᑕᕝᕙ ᑖᓐᓇ 

ᐃᓱᒪᓕᐅᕈᑎᒋᓚᐅᖅᑕᕋ ᑕᐃᒃᑯᐊ 

ᐱᖁᔨᕗᖔᓕᐅᓚᐅᖅᑐᑦ ᒪᕐᕉᒃ ᓱᓕᔫᖅ 

ᐃᑲᔪᖅᑐᑦᑎᐊᓚᐅᖅᑐᖓ. 

 

ᐊᒻᒪ ᐱᖃᑖ, ᑲᑎᒪᔩᑦ ᓯᖁᒥᑦᑎᓂᕋᖅᑕᐅᓪᓗᓂ 

ᒪᕐᕉᒃ. ᓯᖁᒥᑦᑎᔪᖅ ᑐᓴᖅᑕᐅᔭᕆᐊᖃᙱᑦᑐᒥᒃ 

ᓴᖅᑭᑎᑦᑎᔪᖅ ᑕᐃᒪᓐᓇ ᐊᔾᔨᒌᓐᓂᒃ 

ᐱᔭᕆᐊᖃᖅᑐᖅ ᓵᑕᒃᓴᐅᔪᓐᓇᕐᓗᑎᒡᓗ ᐅᖃᓚᐅᕋᒪ  

ᐃᑉᐸᒃᓴᖅ ᓵᑕᒃᓴᐅᓂᖅ ᐊᔾᔨᒌᙱᒻᒪᑕ. 

ᓵᑕᒃᓴᐅᔾᔪᑏᑦ ᑕᒪᒃᑯᐊ ᖃᓄᐃᑦᑑᓂᖏᑦ ᒪᓕᒡᓗᒋᑦ.  

 

ᐅᖃᓪᓚᖄᕐᓂᐊᖅᐳᖓ ᒥᓂᔅᑕ ᔪᐊᓇᓯᐅᑉ ᒥᒃᓵᓄᑦ. 

ᐄ, ᓯᖁᒥᑦᑎᓚᐅᖅᑐᑦ ᑎᑎᕋᕐᕕᖓ 

ᐃᓗᐊᓃᖔᖅᑐᒥᒃ. ᓯᖁᒥᑦᑎᓚᐅᖅᑐᖅ 

ᐃᖅᑲᓇᐃᔭᖅᑏᑦ ᐃᓚᖓᑦ. ᖃᐅᔨᒪᓚᐅᙱᑦᑐᖅ 

ᓯᖁᒥᑦᑎᓂᕐᒥᒃ ᑭᓯᐊᓂ ᓯᖁᒥᑦᑎᔪᖃᖅᑎᓪᓗᒍ 

ᑐᓴᖅᑕᐅᔭᕆᐊᖃᙱᑦᑐᒥᒃ. ᑲᒪᒋᓪᓗᓂᐅᒃ ᑕᒪᓐᓇᓗ 

ᑎᒍᓪᓗᓂᐅᒃ ᐃᓘᓐᓇᖏᔅᓯᓂᖅ ᐃᓛᒃᑯᑦ 

ᑎᑎᕋᕐᕕᐅᓚᐅᖅᑐᓯ ᒥᓂᔅᑕ ᔪᐊᓇᓯᒦᖔᖅᑐᓂᒃ 

ᐅᓂᒃᑳᖅᓯᒪᔪᓂᒃ ᖃᓄᐃᓕᔪᒥᓂᕐᓂᒃ. 

ᒪᒥᐊᓐᓂᕋᖅᖢᓂᓗ ᐅᖃᓚᐅᖅᑐᖅ ᑎᑎᖅᑲᑎᒍᑦ 

ᑕᖅᑭᐅᓚᐅᖅᑐᒥ.  

 

ᑐᓴᓚᐅᙱᑦᑐᖓ ᒪᓕᒐᓕᐅᖅᑎᓂᒃ 

ᓇᓕᐊᖕᓂᑐᐃᓐᓇᖅ ᐃᓱᒫᓗᖕᒥᒃ ᓴᖅᑭᑦᑎᔪᖅ ᒥᓂᔅᑕ 

ᔪᐊᓇᓯ ᑐᓴᕐᓂᕐᒪᖔᑦ ᖃᐅᔨᒪᙱᑦᑐᖓ ᑭᓯᐊᓂ 

ᓴᖅᑭᑦᑎᔪᖃᓚᐅᙱᒻᒪᑦ ᐅᕙᓐᓄᑦ ᑕᒪᑐᒪ ᒥᒃᓵᓄᑦ 

ᓈᒻᒪᓈᕐᒪᖔᖅ ᓈᒻᒪᓈᕐᓂᖏᒻᒪᖔᑦ, ᒪᒥᐊᓇᖅ. 

ᑕᒻᒪᕐᓂᕐᒥᓂᒃ ᑎᒍᓯᓚᐅᖅᑐᖅ 

ᐃᓂᖅᑎᖅᑕᐅᔾᔪᑎᒥᓂᓪᓗ ᑎᒍᓯᓪᓗᓂ 

ᖃᓄᐃᑦᑐᑐᐃᓐᓇᕐᒥᒃ ᐊᒻᒪᓗ ᐊᑲᖅᓴᖏᑦᑐᒥᒃ 

ᑐᓴᓚᐅᙱᑦᑐᖓ. ᑖᓐᓇ 

ᑲᒪᒋᔭᐅᓇᓱᒋᓚᐅᕋᓗᐊᕋᒃᑯ ᐱᔭᕇᕋᓱᒋᓪᓗᒍ.  

 

ᒥᔅ ᐊᕐᓇᒃᑲᖅ ᐱᓪᓗᒍ, ᑕᐅᑐᒃᑲᒃᑯ  

ᐊᔾᔨᒌᙱᑦᑎᐊᒻᒪᕆᒃᖢᓂᐅᒃ ᐅᓪᓗᒥᒧᑦ ᑎᑭᖦᖢᒍ 

ᓯᖁᒥᑦᑎᓚᐅᙱᓐᓂᕋᖅᑐᖅ ᑲᙳᓇᖅᑐᒥ 

ᓴᕿᑦᑎᓚᐅᙱᓐᓂᕋᖅᑐᖅ ᐊᖏᕈᑎᒋᓚᐅᖅᑕᒥᓂᒃ 

ᒥᓂᔅᑕᙳᖅᖢᓂ ᓱᓕᓂᕋᐅᑎᓂᒃ. ᑎᒍᒥᐊᓚᐅᕐᒪᑦ 

ᑲᙳᓇᖅᑐᒥᒃ ᒥᓂᔅᑕᐃᑦ ᑎᑎᖅᑲᖁᑎᐊᓂᒃ 

ᐅᖃᓕᒫᓚᐅᖅᑕᖏᑦ ᐃᓕᔅᓯᓐᓄᑦ. ᐃᒪᓐᓇ 

ᐅᖃᔾᔮᖏᑦᑐᒍᑦ ᐃᓐᓇ ᐃᒪᓐᓇ ᐅᖃᓚᐅᕐᒪᑦ, 

ᑕᐃᒪᓐᓇᓪᓚᒃᑖᖅ ᐱᓚᐅᖅᑐᓂᒃ 

ᐅᖃᐅᓯᖃᑐᐃᓐᓇᕐᓂᐊᖅᑐᖓ.  

 

ᐱᔭᕐᓂᖏᑦᑑᒻᒪᑦ ᑕᒪᓐᓇ ᒥᔅ ᐅᖃᓕᕐᒪᑦ 

ᑕᒪᓐᓇᑦᑕᐅᖅ ᐅᕙᓐᓄᑦ ᓂᕈᐊᒐᒃᓴᙳᖅᑎᓚᐅᕐᒪᑦ, 

ᑕᐃᒪᓐᓇ ᑕᕝᕙ ᐱᔭᕐᓂᖏᓗᐊᒃᑲᓐᓂᕈᑎᐊᖅ 

ᐅᕙᓐᓄᑦ. ᓂᕈᐊᖅᑕᐅᓚᐅᕋᒪᓕ ᐅᓄᕐᓂᖅᓴᓄᑦ  

ᑕᒫᓃᑦᑐᓄᑦ ᓯᕗᓕᖅᑎᐅᖁᔭᐅᓪᓗᖓ 

ᐃᓱᒪᓕᐅᖃᑦᑕᕐᓂᐊᕋᒪ ᐱᔭᕐᓂᖏᑦᑐᓂᒃ. 

 

ᐊᒻᒪ ᐃᓚᖏᑦ ᐱᐅᒋᔭᐅᖏᑦᑐᐊᓘᔪᒃᓴᐅᓂᐊᖅᑐᑦ 

ᑭᓯᐊᓂ ᐃᓱᒪᓕᐅᕆᐊᖃᖃᑦᑕᕋᒪ ᐊᑐᕐᓗᒋᑦ 

ᐱᐅᓂᖅᐹᑦ ᑐᓴᒐᒃᓴᐃᑦ ᐱᓯᒪᔭᒃᑲ. ᐊᐃᑦᑖᖑᒐᓗᐊᖅ 

ᑕᐃᒪᓐᓇ ᒥᓯᔅ ᐊᕐᓇᒃᑲᖅ ᐊᓯᖏᓪᓗᒃᑕᐅᖅ ᑕᒪᒃᑯᐊ 

ᐅᓄᖅᑐᐊᓗᐃᑦ ᐅᖃᖅᑲᐅᖕᒪᑦ ᓄᓇᕗᒥ 

ᐊᑲᐅᙱᓕᐅᕈᑎᐅᖕᒪᑕ ᑕᕝᕙᓃᒃᑲᑦᑕ ᑖᓐᓇ 

ᐱᓂᐊᕐᓂᐅᓚᐅᖅᑐᖅ ᐱᔾᔪᑎᒋᓪᓗᒍ. ᒥᔅ ᐊᕐᓇᒃᑲᖅ 

ᓯᖁᒥᑦᑎᓚᐅᖏᑉᐸᑦ ᑐᓴᒐᒃᓴᒥᒃ ᑕᕝᕙᓃᒃᑲᔭᖏᑦᑐᒍᑦ 

ᐊᓯᖏᓐᓂᒃ ᑲᒪᒋᔭᖃᕋᔭᖅᑐᒍᑦ ᓄᓇᕗᒥ 

ᑲᒪᒋᔭᐅᔭᕆᐊᖃᖅᑐᓂᒃ ᐃᖅᑲᓇᐃᔭᖅᑎᑭᒃᓴᕐᓂᖅ, 

ᐃᒻᒥᓃᖃᑦᑕᕐᓂᖅ ᐊᖏᖃᑎᒋᑦᑎᐊᖅᑕᕋ ᑕᒪᒃᑯᓂᖓ 

ᑲᒪᖔᕆᐊᖃᕋᓗᐊᕋᑦᑕ ᑭᓱᓂᓪᓕ ᑕᕝᕙ 

ᑖᓐᓇᑦᑕᐅᖅ ᑲᒪᒋᔭᕆᐊᕐᒥᒐᑦᑎᒍᑦ ᑖᓐᓇ 

ᐱᔾᔪᑎᐅᔪᖅ. 

 

ᒐᕙᒪᐃᑦ ᐊᔾᔨᒌᙱᑦᑐᑦ ᓱᓕᓂᐊᕐᓂᕋᐅᒻᒥᑦ 

ᐊᖏᖃᑦᑕᕐᒪᑕ ᓴᖅᑭᑦᑎᔾᔮᖏᓐᓂᕋᖅᖢᑎᒃ 

ᑲᙳᓇᖅᑐᒥᒃ, ᓴᖅᑭᑦᑎᔭᕆᐊᖃᖏᓐᓂᕋᖅᑐᑎ, 

ᓴᖅᑭᑦᑎᔭᕆᐊᖃᖏᒃᖢᑎᒃ ᒥᓂᔅᑕᐃᑦ 

ᐸᐃᑉᐹᖁᑎᒋᔭᖏᓐᓂᒃ ᑲᙳᓇᖅᑐᓂᒃ ᑭᓯᐊᓂ 

ᐊᖏᖅᑕᐅᓯᒪᓕᖅᐸᑦ 

ᓴᖅᑭᑕᐅᔪᓐᓇᕐᓂᕋᖅᑕᐅᓗᓂᐅᒃ. ᑖᒃᑯᐊ 

ᐃᓱᒪᓕᐅᕈᑎ ᐱᔭᕐᓂᖏᑦᑑᓚᐅᖅᑐᖅ. 

 

ᑭᓯᐊᓂᓕ ᐅᖃᕈᒪᑐᐃᓐᓇᖅᑐᖓ ᐅᖃᒃᑲᓐᓂᕈᒪᔪᖓ 

ᑖᒃᑯᐊ ᑕᕝᕙ ᐱᓪᓚᑦᑖᖑᓚᐅᖅᑐᖅ ᑕᐃᔅᓱᒪᓂ 

ᐃᒪᓐᓇᐃᓚᐅᖅᓯᒪᖕᒪᑦ ᒥᓯᔅ ᐊᕐᓇᒃᑲᖅ ᐊᐱᕆᓪᓗᓂ 

ᖃᓄᖅ ᑭᐅᔪᓐᓇᕐᓂᐊᕐᒪᖔᑦ ᐊᐱᕆᐅᔭᑳᓪᓚᒃᑯᓂ. 

ᒪᓕᒐᓕᐅᕐᕕᖕᒥ ᐊᐱᕆᔭᐅᓂᐊᖅᑐᖅ ᖃᐅᔨᒪᒐᒥᒃ. 

ᐄ, ᖃᐃᓚᐅᖅᑐᖅ ᐅᕙᓐᓄᑦ. ᐄ, 

ᐃᖅᑲᓇᐃᔭᖅᑎᒃᑲᓄᑦ ᑐᓂᓚᐅᖅᑕᕋ. 

ᑭᓯᐊᓂᓕ ᐅᖃᓚᐅᖏᑦᑐᖅ ᐊᖏᖅᑕᐅᓚᐅᙱᑦᑐᖅ 

ᓴᖅᑭᑦᑎᖁᔭᐅᓪᓗᓂ ᑎᑎᖅᑲᓂᒃ, 

ᐅᖃᓕᒫᕐᓗᓂᓘᓐᓃᑦ ᑲᙳᓇᖅᑐᓂᒃ 

ᑎᑎᖅᑲᖁᑎᖏᓐᓂᑦ ᒥᓂᔅᑕᐃᑦ ᑲᑎᒪᖏᑕ. 

ᒪᓕᒐᓕᐅᖅᑎᐅᖃᑎᒐ ᒥᔅ ᐊᕐᓇᒃᑲᖅ 

ᑐᓂᔭᐅᓚᐅᖅᑐᖅ ᖃᓄᖅ ᑭᐅᔪᓐᓇᕐᒪᖔᑦ, ᖃᓄᕐᓗ 

ᑕᒪᒃᑯᐊ ᑭᐅᔪᓐᓇᕋᔭᕐᒪᖔᑦ ᐊᐱᕆᔭᐅᒍᓂ.  

ᐅᖃᐅᑎᓚᐅᖏᑕᕗᑦ ᖃᓄᖅ ᑖᓐᓇ 

ᐅᖃᐅᓯᐅᔪᓐᓇᕆᐊᖃᖏᒻᒪᖔᑦ ᑭᓯᐊᓂ  

ᐅᖃᑎᔭᐅᓚᐅᖅᑐᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐅᖃᐅᓯᕆᔭᐅᔪᓐᓇᖅᑐᑦ. ᑭᓯᐊᓂ ᐃᓗᓕᑯᓘᔭᖏᑦ 

ᐱᙱᓪᓗᒋᑦ. ᐊᒻᒪ ᑐᓂᓯᓚᐅᕐᒪᑦ ᐅᖃᐅᔾᔨᓚᐅᕐᒪᑦ 

ᑕᐃᒪᓐᓇ. 

 

ᐅᖃᓚᐅᖅᑐᖅ ᐸᐃᒃᐹᖅ ᐱᓯᒪᓂᕋᖅᖢᓂᐅᒃ. ᐄ, 

ᑕᑯᓚᐅᖅᑕᕋ ᐱᓯᒪᔭᖓ ᒪᓕᒐᓕᐅᕐᕕᖕᒥ ᐃᓛᒃ, 

ᑕᑉᐱᑲᓂ ᑎᑎᕋᕐᕕᓐᓄᑦ ᖃᐃᑎᓪᓗᒍ 

ᐊᐱᖅᓱᕆᐊᖅᑎᓪᓗᒍ. ᑕᑯᓚᐅᙱᑕᕋ 

ᓴᓂᑦᑎᐊᖓᓂ ᐃᒃᓯᕚᖅᐸᒃᑲᓗᐊᖅᑐᖓ 

ᑕᑯᓚᐅᖏᑦᑐᖓ ᐸᐃᑉᐹᕐᒥᒃ ᑲᙳᓇᖅᑐᒥᒃ. 

ᐊᓯᖏᓐᓂᒃ ᐅᖃᓕᒫᓚᐅᕐᒥᒐᒪ ᑭᓯᐊᓂᓕ ᖃᐅᔨᒐᒪ 

ᐅᖃᓕᒫᖅᑕᖓᓂᒃ ᑕᑯᒐᒃᑯ. ᑕᒫᓃᑦᑐᐃᓐᓇᐅᔪᓯ 

ᐊᐅᐸᖅᑐᖅ ᐸᐃᑉᐹᖅ, ᐊᐅᐸᖅᑐᓂᒃ ᐸᐃᒃᐹᓂᒃ 

ᐱᓯᒪᒐᔪᖏᓐᓇᑦᑕ ᑕᕝᕙ ᐊᐅᐸᖅᑐᑦ 

ᑲᙳᓇᓚᐅᖅᑐᑦ ᑎᑎᖅᑲᑦ ᓴᖅᑭᑕᐅᔭᕆᐊᖏᑦᑐᑦ.  

 

ᐊᒻᒪ ᑭᐅᑎᓪᓗᒍ ᐊᖏᕈᑕᐅᓚᐅᖅᑐᓂᒃ ᒥᓂᔅᑕᐃᑦ 

ᑲᑎᒪᔨᓐᓄᑦ, ᐅᖃᓚᐅᖅᑐᖅ ᐃᓱᒪᓕᐅᕈᑕᐅᔪᑦ 

ᐃᓱᒪᓕᐅᕈᑕᐅᔪᑦ ᒐᕙᒪᒃᑯᓐᓂᑦ 

ᐃᓱᒪᓕᐅᕈᑕᐅᒌᓚᐅᕐᒪᑕ. ᑕᒪᒃᑯᐊ ᐃᓱᒪᓕᐅᕈᑕᐅᔪᑦ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᓚᐅᖏᑦᑐᑦ 

ᑕᕝᕙ ᑖᒃᑯᐊ ᑕᐃᒪᓐᓇ  

ᐃᓗᓕᑯᓘᔭᖃᕐᓂᖅᓴᓂᒃ ᑐᓴᒐᒃᓴᓂᒃ 

ᐃᓱᒪᓕᐅᕈᓐᓇᕋᔭᖅᑐᒍᑦ ᐊᖏᖃᑎᒌᖕᓂᒃᑯᑦ 

ᒐᕙᒪᖃᖅᑎᓪᓗᑕ ᐊᐅᓚᓂᖃᖅᑐᒥᒃ. ᑕᕝᕙ ᑕᐃᒃᑯᐊ 

ᐃᓱᒪᓕᐅᕈᑎᒋᓂᐊᓚᐅᖅᑕᕗᑦ ᑕᒪᒃᑯᐊ ᑲᙳᓇᖅᑐᑦ 

ᒥᓂᔅᑕᐃᑦ ᑲᑎᒪᔨᖏᑕ ᐸᐃᑉᐹᖁᑎᐊ ᑎᑎᖅᑲᖁᑎᑖ 

ᑐᓴᙳᖅᑕᐅᔪᒃᓴᐅᓕᕋᓗᐊᖅᑐᖓ 

ᑕᐃᒪᐃᓪᓚᑦᑖᓚᐅᕐᒪᑦ. ᑲᙳᓇᖅᑐᓂᒃ 

ᑎᑎᖅᑲᖁᑎᖃᕋᑦᑕ ᒥᓂᔅᑕᐃᑦ 

ᑲᑎᒪᔨᖏᓐᓃᓐᖔᖅᑐᑦ ᑲᙳᓇᖅᖢᑎᒡᓗ 

ᐱᔾᔪᑎᖃᖅᖢᑎᒃ.  

 

ᑕᐃᒪᓐᓇ ᐱᐅᓯᖃᖅᑎᓪᓗᑕ ᒪᓕᒐᓕᐅᕐᕕᖕᒥ 

ᒪᓕᒐᓕᐅᖅᑎᐅᖃᑎᕗᑦ ᒥᔅ ᐊᕐᓇᒃᑲᖅ 

ᓯᖁᒥᑦᑎᓚᐅᕐᒪᑦ ᓱᓕᓂᐊᕐᓂᕋᐅᑎᒋᓚᐅᖅᑕᒥᓄᑦ. 

ᒥᓂᔅᑕᓐᖑᖅᖢᓂ ᓱᓕ ᓱᓕᓂᐊᕐᓂᕋᖅᐳᖓ 

ᐊᖏᖅᐳᖓ ᑲᙳᓇᖅᑐᓂᒃ ᑭᓱᓕᒫᑦᑎᐊᓂᒃ 

ᑲᙳᓇᖅᑑᑎᑦᑎᖃᑦᑕᕐᓂᐊᕋᒪ ᐊᐅᓚᑦᑎᔩᑦ 

ᑲᑎᒪᔨᖏᓐᓂᒃ ᐱᓯᒪᔭᖏᓐᓂᒃ ᐅᕝᕙᓘᓐᓃᑦ 

ᖃᐃᑕᐅᔪᓂᒃ ᐊᐅᓚᑦᑎᔨᐅᑉ ᑲᑎᒪᔨᖏᓐᓂᑦ 

ᐃᓚᒋᔭᐅᓕᖅᑎᓪᓗᖓ ᓴᖅᑭᑦᑎᖅᔮᙱᑦᑐᖓ 

ᑕᐃᒪᐃᑦᑐᓂᒃ ᑭᓇᑐᐃᓐᓇᕐᒧᑦ. ᑭᓯᐊᓂ ᐊᐅᓚᑦᑎᔩᑦ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᖏᓐᓄᑦ ᐊᖏᖅᑕᐅᓚᐅᕐᓗᖓ ᑭᓯᐊᓂ 

ᐊᐅᓚᑦᑎᔩᑦ ᑲᑎᒪᔨᖏᓐᓂᑦ ᐅᕝᕙᓘᓐᓃᑦ ᒪᓕᒡᓗᒋᑦ 

ᑕᒪᒃᑯᐊ ᐱᓕᕆᐊᒃᓴᒃᑲ ᒪᓕᒡᓗᒋᑦ ᐱᖁᔭᐃᑦ 

ᒪᓕᒡᓗᒋᑦ ᐱᓕᕆᔪᓐᓇᕈᒃᑭᑦ ᑕᒡᕙ 

ᐊᖏᖅᑐᐃᓐᓇᐅᔾᔪᑎᒋᓚᐅᖅᑕᕗᑦ ᑖᓐᓇ 

ᓯᓕᓂᐊᕐᓂᕋᐅᑎ. 

 

ᐊᒻᒪ ᓇᓗᓇᐃᖅᓯᔪᒪᒡᓗᖓ ᐊᕐᓇᐅᖕᒪᑦ 

ᐊᔾᔨᒋᑕᖓᓂ ᐱᓂᐊᕐᓂᖃᕐᕕᐅᑕᐅᒡᓗᓂ ᐊᖑᒻᒧᑦ 

ᒥᓂᔅᑕᐅᔪᒧᑦ ᐱᓂᐊᕐᓂᕆᓚᐅᖅᑕᖓᓄᑦ. 

ᐅᖃᐅᑎᔪᒪᔪᖓ ᐃᓘᓐᓇᖏᑦ ᒥᔅ ᐊᕐᓇᒃᑲᒃᒧᑦ 

ᒪᓕᒐᓕᐅᖅᑎᓕᒫᓄᑦ ᑖᓐᓇ ᐊᕐᓇᐅᓂᖓᓄᑦ 

ᐱᔾᔪᑎᖃᙱᑦᑐᖅ. ᒥᓂᔅᑕᐃᑦ 

ᐊᔾᔨᒌᒃᑎᑕᐃᓐᓇᑦᑎᐊᒃᑲ ᐅᖃᖅᑕᐅᒐᒪᐃᓛᒃ 

ᐊᖑᑕᐅᒪᖔᖅ ᐊᕐᓇᐅᒪᖔᖅ ᒥᓂᔅᑕ 

ᕿᒥᕐᕈᓇᖃᑦᑕᙱᓐᓇᑦᑕᑎᒃᑯ 

ᐃᖅᑲᓇᐃᔭᕆᐊᖅᓯᒪᖕᒪᑕ. ᐃᓘᓐᓇᖏᑦ ᑲᑎᒪᔩᑦ 

ᒪᓕᒐᓕᐅᕐᕕᒻᒥ ᓂᕈᐊᖅᑕᐅᓯᒪᖕᒪᑕ 

ᐃᖅᑲᓇᐃᔭᖁᔭᐅᓪᓗᑎᒃ ᑖᒃᑯᓂᖓ. 

ᓂᕆᐅᕝᕕᒋᔪᒪᒐᓗᐊᖅᐸᔅᓯ ᑖᒃᑯᓂᖓ  

ᓂᕈᐊᕐᓂᐊᓕᕌᖔᔅᓯ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐃᓕᖃᑦᑕᕋᔅᓯᐅᒃ ᐃᖅᑲᓇᐃᔭᕐᓂᐊᕐᒪᑕ 

ᐅᑉᐱᕆᒐᔅᓯᐅᒃ ᐃᖅᑲᓇᐃᔭᑦᑎᐊᕈᓐᓇᕋᓱᒋᓪᓗᓯᐅᒃ 

ᐊᕐᓇᐅᓂᖓᓄᑦ ᐊᖑᑕᐅᓂᖓᓅᙱᑦᑐᖅ. 

 

ᑖᓐᓇ ᐊᐱᖁᓇᐅᑎᐅᒋᐊᖃᙱᑐᕐᓘᓐᓃᑦ. 

ᐅᖃᖅᑲᐅᒐᒪᐃᓛᒃ ᖃᖓᑐᐃᓐᓇᓕᒫᑦᑎᐊᒃᑯᑦ 

ᐅᖃᖃᑎᒌᑦᑎᓪᓗᑕ ᒪᓕᒐᓕᐅᕐᕕᒃ 

ᒪᑐᐃᓚᐅᙱᓐᓂᖓᓂ ᐅᖃᓚᐅᙱᑦᑐᖓ 

ᓯᖁᒥᑦᑎᖁᓗᒍ ᖃᖓᓕᒫᒃᑯᑦ. ᑖᓐᓇ 

ᐃᓱᒪᓕᐅᕈᑎᒋᓚᐅᖅᑕᖓ ᒥᔅ ᐊᕐᓇᒃᑲᒃᐅᑉ 

ᓇᖕᒥᓂᖅ. ᐊᒻᒪᓗᑦᑕᐅᖅ ᐅᖃᐅᓯᐅᑎᓪᓗᒍ 

ᓯᖁᒥᑦᑎᑎᓪᓗᒍ ᐊᖏᕈᑎᒋᓚᐅᖅᑕᖏᑦ 

ᒪᓕᒐᓕᐅᖅᑎᐅᖃᑎᑦᑕ ᓯᖁᒥᓚᐅᕐᒪᒍ 

ᑕᑎᒋᔭᐅᔪᓐᓇᕐᓂᖓ ᓲᕐᓗᒃ ᑕᐃᒪ ᒐᕙᒪᐅᓪᓗᑕ 

ᐅᑉᐱᕈᓱ ᐅᑉᐱᕿᔭᐅᑦᑎᐊᕆᐊᖃᕋᑦᑕ 

ᑕᑎᒌᑦᑎᐊᕐᓗᑕ ᑕᐃᒪᓐᓇ ᓂᕈᐊᖅᑕᐅᓯᒪᒐᑦᑕ 

ᓂᕈᐊᖅᑎᒋᔭᑦᑎᓐᓄᑦ.  

 

ᑕᐃᒪᓐᓇ ᓴᖅᑭᔮᑦᑎᐊᕆᐊᖃᕋᑦᑕ 

ᑕᒃᑯᒃᓴᐅᒃᑎᐊᕐᓗᑕ ᐊᖏᖃᑎᖃᑦᑎᐊᖅᑐᖓ 

ᑖᔅᓱᒥᒐ. ᐊᐱᖅᓱᖅᑕᐅᕈᓘᔭᖃᑦᑕᖅᓯᒪᔪᖓ ᑖᔅᓱᒪ 

ᒥᒃᓵᓄᑦ ᑖᓐᓇ ᐱᔾᔪᑎᒋᓪᓗᒍ 

ᐃᓱᒫᓘᑎᖃᙱᑦᑎᐊᖅᑐᖓ ᓴᖅᑭᔮᑦᑎᐊᕐᓗᖓ 

ᑖᔅᓱᒧᖓ ᐱᓕᕆᐊᖃᖅᑎᓪᓗᖓ 

ᐃᓱᒪᓕᐅᕈᑎᒋᓚᐅᖅᑕᑦᑎᓐᓂ ᓴᖅᑭᔮᑦᑎᐊᕐᓂᐊᕋᑦᑕ. 

ᐱᓕᕆᓚᐅᖅᑕᕋ ᑕᐃᔅᓱᒪᓂ ᐱᓕᕆᓚᐅᖅᑕᕋ  

ᑕᒪᒃᑯᐊ ᓴᖅᑭᔮᑦᑎᐊᕈᒻᒪᓪᓗᖓ ᐅᖃᖃᖅᑕᖦᖢᖓᓗ.  

ᑕᖅᑲᒃᑯᐊ ᑐᓵᑎᓪᓗᒍ ᐱᓕᕆᖃᑎᒌᑦᑎᐊᕆᐊᖃᕋᑦᑕ 

ᑕᑎᒌᓪᓗᑕ ᐅᑉᐱᕈᓱᒌᑦᑎᐊᕐᓗᑕ ᐃᒪᓐᓇ ᑲᑐᔾᔨᓗᑕ 

ᐱᓕᕆᔭᕆᐊᖃᕋᑦᑕ ᒥᓂᔅᑕᐃ ᑲᑎᒪᔨᖏᑦ ᑕᒪᒃᑯᐊ 

ᑐᒃᓯᕋᐅᑏᑦ ᐃᓱᒪᓕᐅᖁᔨᓪᓗᑎᒃ 

ᖃᙳᓇᖅᑑᑎᑕᐅᓗᑎᒃ ᑭᓯᐊᓂ 

ᓴᖅᑭᑦᑕᐅᔭᕆᐊᖃᙱᑦᑐᑦ ᒥᓂᔅᑕᐃᑦ ᑲᑎᒪᔨᖏᑦ 

ᐃᓱᒪᓕᐅᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎᓂᒃ 

ᐊᐅᓚᑦᑎᔨᐅᔪᓂᒃ ᐊᐅᓚᔾᔭᒃᑕᐅᔭᕌᖓ. 

 

ᖁᔭᓐᓇᒦᕈᒪᔭᕋ ᒥᔅ ᐊᕐᓇᒃᑲᖅ 

ᐃᖅᑲᓇᐃᔭᑦᑎᐊᓚᐅᕐᖓᑦ ᐊᒃᓱᕈᑦᑎᐊᖦᖢᓂ 

ᐃᖅᑲᓇᐃᔭᓚᐅᕐᒪᑦ ᖃᐅᔨᒪᓇᖅᑐᖅ ᐊᒻᒪᓗᑦᑕᐅᖅ 

ᐊᒃᓲᕈᓴᐅᑎᒋᑦᑎᐊᖦᖢᓂᐅᒃ ᐱᓕᕆᐊᒃᑲᓴᒥᑦ 

ᑐᓂᔭᐅᔭᕌᖓᑦ ᑭᓯᐊᓂ  

ᑎᕆᖅᑯᐊᓅᐊᖅᑎᑕᐅᖃᑦᑕᕋᒪ ᖃᙳᓇᖅᑐᒥᒃ 

ᓴᖅᑭᑦᑕᕆᐊᖃᙱᑦᑐᒥ ᓴᖅᑭᖅᑎᔪᖃᖅᑎᓪᓗᒍ 

ᑖᓐᓚ ᑕᒪᐅᙵ ᐃᓕᔭᐅᓯᒪᒐᒪ ᓂᕈᐊᖃᑦᑕᕐᓂᐊᕋᒪ 

ᐃᓛᒃ ᐱᓕᕆᔭᐊᖃᖅᑕᒃᑲ ᐱᓕᕆᓂᐊᕋᒃᑭᑦ. 

 

ᐊᒡᒍᕐᒧᑦ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ ᐃᓐᓇᑐᖃᐃᑦ 

ᐅᖃᕐᒪᑕ ᐋᖅᑭᑦᑎᐊᕆᐊᖃᕋᑦᑕ 

ᑐᑭᓕᐊᖅᓯᑎᑦᑕᕆᐊᖃᕋᑦᑕ. ᐄ, ᒥᓂᔅᑕᐃᑦ 

ᑲᑎᒪᔨᖏᑦ ᑕᒪᒃᑯᐊ ᑐᑭᓕᐊᑦᑎᖅᑎᑦᑕᕆᐊᖃᕋᒃᑭᑦ 

ᑕᐃᒪᓐᓇ ᐱᔭᕆᐊᖃᕐᒥᔪᖓ ᓴᙱᓐᓃᑦ 

ᐅᖃᐅᓯᖅᑕᐃᑦ ᐃᓐᓇᑐᖃᕐᓄᑦ ᐊᑐᖅᑕᐅᒐᓗᐊᖅᑐᓐ 

ᒪᓕᒡᓗᒋᑦ.  

 

ᐄ, ᐃᖅᑲᓇᐃᔮᖃᖅᑐᐃᓐᓈᓗᒐᑦᑕ ᐊᑕᖏᐊᓗᒃᖢᑕ 

ᐅᕙᖓᓘᓐᓃᑦ ᐃᓛᓐᓂᒃᑯᑦ ᐱᔭᕐᓂᙱᑦᑑᖃᑦᑕᖅᑐᖅ 

ᓯᕗᓕᖅᑎᐅᓪᓗᓂ. ᑭᓯᐊᓂ ᓂᕈᐊᖅᑕᐅᓚᐅᕋᒪ 

ᓯᕗᓕᖅᑎᐅᖁᔭᐅᒡᓗᖓ ᑕᒫᓂ ᐅᕙᓐᓄ 

ᐅᑉᐱᕈᓱᑦᑎᐊᓚᐅᖅᑐᑦ 

ᐅᑉᐱᕈᓱᑦᑎᐊᑲᓐᓂᖁᔭᕋᓗᐊᒃᑲ 

ᓯᕗᓕᖅᑎᐅᑦᑎᐊᕐᓂᐊᕋᒪ. ᒥᔅ ᐊᕐᓇᒃᑲᖅ 

ᐅᖃᖅᑲᐅᖕᒪᑦ ᐅᕙᖓ 

ᓯᕗᓕᖅᑎᐅᑦᑎᐊᕋᓱᒋᔪᓐᓃᖅᖢᖓ ᑭᓯᐊᓂ 

ᓯᕗᓕᖅᑎᐅᓂᓐᓄᑦ ᐅᑎᑦᑎᐊᕈᓐᓇᖅᑐᖓ 

ᐊᔪᙱᑦᑎᐊᕋᓱᒋᖅᑲᐅᖕᒫᖓ. ᐄ, ᑕᒡᕙ ᐃᓚᖓ 

ᓯᕗᓕᖅᑎᐅᓄᓂᐅᑉ. ᓯᕗᓕᖅᑎ ᑐᑭᖃᖅᑐᖅ 

ᓯᕗᓕᖅᑎᐅᒐᕕᑦ. ᐃᓘᓐᓇᖏᓐᓄᑦ 

ᐊᖏᖅᑕᐅᔮᖏᒃᑲᓗᐊᖅᑐᑎᑦ ᑭᓯᐊᓂ 

ᐃᓱᒪᓕᐅᖅᑕᖏᑦ ᓯᕗᓕᖅᑎᐅᑉ ᐃᓘᓐᓇᖏᓐᓄᑦ 

ᐊᖏᖅᑕᐅᕙᙱᒻᒪᑦ. 

 



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎᐅᓗᖓ ᐃᓘᓐᓇᖏᓐᓂᑦ 

ᓇᖕᒪᒃᓴᓕᖅᑎᑦᑎᔪᓐᓇᙱᓇᒪ ᒪᓕᒐᓕᐅᖅᑎᓕᒫᓂᑦ 

ᓄᓇᕗᒻᒥᐅᓕᒫᓂᓪᓗ. ᑭᓯᐊᓂ ᐊᒃᓱᕈᕐᓗᖓ 

ᐱᓕᕆᐊᖃᕐᓂᐊᖅᑐᖓ ᒪᓕᒐᓕᐅᕐᕕᖕᒥ 

ᓯᕗᓕᖅᑎᐅᓗᖓ. ᓴᖅᑭᑦᑕᕆᐊᓖᑦ ᑕᒪᒃᑐᐊ 

ᐱᔪᒪᔭᕗᑦ ᓴᖅᑭᑦᑎᖁᓪᓗᒋᑦ ᑐᕌᖅᑕᕗᑦ 

ᐊᖏᖃᑎᒋᑦᑎᐊᖅᓯᒪᒐᒃᑯ ᑎᓕᔭᐅᓯᒪᔾᔪᑎᒋᒐᑎᒍ 

ᐅᖃᖅᑲᐅᒐᒪᐃᓛᒃ ᑐᓴᖃᑦᑕᕋᑦᑕᓗ ᐃᓘᓐᓇᑕ 

ᓄᓇᕗᑦ ᐱᐅᓂᖅᓴᒦᖁᓕᕋᑦᑎᒍ ᑕᐃᒪᖓᑦ 

ᓂᕈᐊᖅᑕᐅᓂᕆᓚᐅᖅᑕᑎᓐᓂ ᐋᒃᑑᕝᕙᐅᑎᒡᓗᒍ. 

 

ᐊᒻᒪᓗᑦᑕᐅᖅ ᐊᐅᓚᑦᑎᔩᑦ ᑲᑎᒪᔨᖏᑦ 

ᑲᑐᔾᔨᖃᑎᒌᑦᑐᑦ ᐃᖅᑲᓇᐃᔭᖃᑦᑕᖅᑐᑦ 

ᑲᑐᔾᔨᖃᑎᒌᒃᖢᑎᒃ ᑕᐃᒪᓐᓇᐃᑦᑕᕆᐊᖃᕐᒪᑦ.  

ᑭᓯᐊᓂ ᒪᓕᒐᓕᐅᖅᑎᓕᒫᑦ ᑖᒃᑯᐊ ᐃᓚᒋᔭᐅᖕᒥᒐᔅᓯ. 

ᐃᓱᒪᓕᐅᖃᑦᑕᕋᑦᑕ ᑲᑐᔾᔨᓗᑕ ᐊᐅᓚᑦᑎᔩᑦ 

ᑲᑎᒪᔨᖓᓪᓗ ᐃᓱᒪᓕᐅᖃᑦᑕᕐᒥᒐᑦᑕ ᐃᓕᔅᓯᓐᓄᑦ 

ᐊᖏᖅᑕᐅᔪᒪᒡᓗᑕ ᑲᑎᒪᐅᑎᒋᒡᓗᑎᒍ 

ᖃᐅᔨᒪᔪᐃᓐᓇᐅᒐᑦᑕ. ᑕᒪᒃᑯᐊ 

ᐃᓱᒪᓕᐅᖃᑎᒋᖃᑦᑕᖅᑕᕗᑦ ᐊᐅᓚᔾᔭᖁᓪᓗᒋᑦ 

ᑮᓇᐅᔭᖅᑖᕆᐊᖃᕋᑕ ᐃᓕᔅᓯ ᑮᓇᐅᔭᖅᑐᕈᑎᒃᓴᓂᒃ 

ᐊᖏᕈᑎᖃᖃᑦᑕᖅᑐᓯ. ᑕᒪᒃᑯᐊ ᑮᓇᐅᔭᐃᑦ 

ᓯᕗᒧᐊᕐᓗᑎᒃ ᐱᕙᓪᓕᐊᓂᐊᕐᒪᑕ. 

 

ᒪᒥᐊᒃᑲᓗᐊᖅᐳᖓ ᑕᒪᐅᖓ ᑎᑭᒃᑲᑦᑕ ᑕᒪᑐᒥᖓ 

ᑲᒪᒋᔭᕆᐊᖃᕋᑦᑎᒍ. ᓄᓇᕗᒻᒥᐅᑦ ᐅᖃᐅᑎᔪᒪᓪᓗᒋᑦ 

ᑕᒫᓃᒃᑲᒪ ᓯᕗᓕᖅᑎᐅᔭᖅᑐᖅᓯᒪᒡᓗᖓ 

ᓄᓇᕗᒥᐅᓕᒫᓄᑦ ᓯᕗᓕᖅᑎᐅᔭᖅᑐᖅᓯᒪᓪᓗᖓ 

ᐃᓘᓐᓈᓗᖏᑦ 

ᐊᖏᖅᑐᐃᓐᓇᔪᓐᓇᑦᑎᐊᑐᒃᓴᐅᙱᑦᑐᑦ 

ᓯᕗᓕᖅᑎᐅᓪᓗᖓ ᑕᐃᒪᐃᓲᖑᒻᒪᑦ. 

ᐃᓗᓕᑯᓘᔭᖏᓐᓂᑦ ᐅᖃᐅᓯᖃᕈᓐᓇᖏᑦᑐᖓ 

ᖃᓄᐃᒻᒪᑦ ᐃᓱᒪᓕᐅᓲᖑᖕᒪᖔᕐᒪ, ᐃᓱᒪᓕᐅᕌᖓᒪ 

ᑲᙳᓇᖅᑐᒥᒃ ᓴᖅᑭᑦᑕᕆᐊᖃᙱᑦᑐᒥᒃ 

ᓴᖅᑭᑦᑐᖃᓚᐅᕐᒪᑦ.  

 

ᑕᐃᒪᓐᓇ ᐱᔾᔪᑎᒋᓪᓗᒍ ᓂᕈᐊᖅᑎᓪᓗᑕ 

ᐃᓂᖅᑎᕆᓂᐊᖅᑎᒡᓗᒋᑦ ᒐᕙᒪᒃᑯᓐᓂ 

ᐱᖁᔨᕗᖔᕐᒥᒃ ᐅᖃᖅᓯᒪᖕᒪᑦ ᐊᔾᔨᒌᖏᑦᑐᒥᒎᖅ 

ᒥᓂᔅᑕ ᐱᓂᐊᕐᓂᖃᕐᕕᒋᓚᐅᕋᒃᑭᑦ ᑕᐃᒪᓐᓇ 

ᓯᖁᒥᑦᑎᔪᖃᖅᑎᒡᓗᒍ. ᐄ,  ᑭᓯᐊᓂ ᑖᒃᑯᐊ 

ᓯᖁᒥᑦᑎᓂᖅ ᑖᓐᓇ ᑕᕝᕙ ᐊᔨᒌᖏᓐᓂᖅ 

ᑕᕝᕙᑐᐊᖅ ᒐᕙᒪᐃᑦ ᐱᔾᔪᑎᖏᑦ  

ᐊᔾᔨᒌᖏᓪᓚᕆᖕᒪᑕ. ᑕᕝᕙ ᑖᒃᑯᐊ ᒪᕐᕉᒃ 

ᐃᓛᒃᑰᖓᔫᒃ ᑖᒃᑯᐊᒃ. ᖁᔭᓐᓇᒦᖅᐸᒃᑲ ᐃᓘᓐᓇᓯ 

ᓈᓚᒍᓐᓇᕋᔅᓯ ᐅᖃᐅᓯᕆᔭᒃᑲ ᑎᒍᕕᓯᐅᒃ 

ᐃᓱᒪᓕᐅᕈᑎᒋᓂᐊᓕᖅᐸᓯᐅᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ, ᒥᓂᔅᑐ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᓇᐃᓈᕐᓗᒍ. (ᑐᓵᔨᑎᒍᑦ) ᐅᖃᖅᑏ, 

ᓰᑎᕝᕙᐅᓚᐅᖅᑐᒥ ᖃᐅᔨᑎᑕᐅᓚᐅᕋᒪ 

ᑲᙳᓇᖅᑐᒥᒃ ᓴᖅᑭᖅᑕᐅᔪᖃᕐᓂᕐᖓᑦ ᐅᕙᖓ 

ᐊᒡᓚᕝᕕᖓᓂ ᑎᑎᕋᕆᐊᙵᐅᑎᒦᑦᑐᒥᒃ ᐸᐃᑉᐹᒥᒃ  

ᐱᔭᐅᔪᖃᕐᓂᓚᐅᕐᖓᑦ ᓯᓚᑎᑦᑎᓃᑦᑐᓄᑦ. 

ᖃᐅᔨᒃᑲᖅᑕᐅᒐᒪᓕ ᖃᐅᔨᓴᖅᑎᑦᑎᓕᓚᐅᖅᑐᖓ 

ᐊᒡᓚᕕᒻᒪ ᐃᓗᐊᓂ ᓇᑭᑦ ᓴᖅᑭᑕᐅᓂᕐᒪᖔᖅ 

ᖃᐅᔨᖓᓱᑦᑎᑎᓪᓗᖓ. ᑖᓐᓇ 

ᐃᖅᑲᓇᐃᔭᕈᓐᓃᖅᑐᖅ ᐅᕙᖓ ᐊᒡᓚᕝᕕᖓᓂ. 

 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᒍᒪᔭᒃᑲ. 

ᐅᖃᐅᔾᔭᐅᒋᐊᖅᓯᒪᓕᖅᑐᐃᑦ ᐃᖅᑲᓇᐃᔭᖅᑏᑦ 

ᑲᙳᓇᖅᑐᓕᕆᓂᖅ ᐱᓪᓗᒍ 

ᑕᐃᒪᐃᑦᑐᖃᒃᑲᓐᓂᖁᓇᒍ. ᑕᕝᕙᑦᑕᐅᑎᒋ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒃᑲᓚᐅᖅᑕᒃᑲ ᐊᒻᒪᓗ 

ᑭᖑᓂᑦᑎᐊᖓᒍᑦ  ᑎᑎᕋᕐᕕᒋᓚᐅᖅᑐᒋᑦ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ 

ᖃᓄᐃᑦᑐᖃᕐᓂᒥᓂᐅᔪᖅ ᐅᖃᐅᓯᕆᓪᓗᒍ. 

 

ᒪᒥᐊᕝᕕᒋᒃᑲᓂᕈᒪᔭᒃᑲ ᒪᓕᒐᓕᐅᖅᑎᖃᑎᓕᒫᒃᑲ 

ᐊᒻᒪᓗ ᑖᓐᓇ ᑎᒍᕙᕋ ᐸᓯᔭᒃᓴᐅᓂᕐᖏᓛᖅ 

ᑕᖅᑲᐅᖓ ᓴᖅᑭᖅᑕᐅᔪᒥᓂᕐᓂᒃ ᐅᕙᖓ 

ᐊᒡᓚᕝᕕᖓᓃᖔᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᒻᒧᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᐅᖃᖅᑏ ᐅᖃᕈᓐᓇᑎᒃᑲᕕᖓ 

ᐱᖁᔨᕗᖔᕈᒻᒥᒃ, ᐅᖃᖅᑳᕈᒪᔪᖓᓕ 

ᐊᔾᔨᒌᖏᑦᑎᒍᓐᓇᙱᓐᓇᒃᑭᑦ ᑖᒃᑯᐊ 

ᐊᓂᑦᑎᓂᐅᓚᐅᖅᑐᖅ ᑭᓯᐊᓂᓕ  

ᐊᖏᖃᑎᒋᙱᓇᒃᑯ ᖃᓄᖅ 

ᐃᓂᖅᑎᖅᑕᐅᒐᓱᓐᓂᕐᒪᖔᑕ.  

 

ᒥᓂᔅᑕ ᔪᐊᓇᓯᐅᑉ ᑎᑎᖅᑲᖓ ᖁᔭᒋᔪᔭᕋ, 

ᒪᒥᐊᓪᓚᕆᒃᓯᒪᔫᔮᕐᖓᑦ ᑭᓯᐊᓂᓕ ᐅᓪᓗᒥᒧᓪᓕ, 

ᒪᓕᒐᓕᐅᕐᕕᒻᒥ. ᒪᓕᒐᓕᐅᕐᕕᒃ ᓱᓕ ᖃᐅᔨᒪᙱᒻᒪᑦ 

ᒥᔅᑕ ᔪᐊᓇᓯ ᐃᓂᖅᑎᑕᐅᓂᕐᒪᖔᖅ 

ᐊᓂᓚᕿᑎᑦᑎᓂᒥᓂᖓᓄᑦ ᐊᓪᓚᕝᕕᖓᓂᑦ, 

ᑕᖅᑲᒃᑯᐊᓗ ᑭᒃᑯᑐᐃᓐᓇᐃᑦ. ᑖᓐᓇ ᐃᓂᖅᑎᕆᓂᖅ 

ᒥᓂᔅᑕ ᐊᕐᓇᒃᑲᕐᒧᑦ, ᐃᖃᓗᐃᑦ ᓂᐊᖁᙴ 

ᒪᓕᒐᓕᐅᖅᑎᖓᓄᑦ, ᑕᕝᕙᑦᑕᐅᑎᒋ ᓱᒃᑲᓕᓪᓗᓂ 

ᑕᖅᑲᒃᑯᐊ ᑕᑯᓐᓈᑎᓪᓗᒋᑦ ᒪᓕᒐᓕᐅᕐᕕᒻᒥ 

ᐱᓕᕆᐊᖑᓚᐅᕐᖓᑦ. 

ᑖᓐᓇᓗ ᐊᓂᑦᑎᓂᒥᓂᐅᓂᕋᖅᑕᖅ ᒥᓂᔅᑕ 

ᔪᐊᓇᓯᐅᑉ ᐊᓪᓚᕝᕕᖓᓃᖔᕐᓂᕋᖅᑕᐅᔪᖅ 

ᒪᓕᒐᓕᐅᕐᕕᒻᒥ ᐅᖃᐅᓯᐅᓚᐅᕋᓂ ᑭᓯᐊᓂ  

ᑭᖑᓂᐊᒍᑦ, ᒥᔅᑕ ᐊᕐᓇᒃᑲᖅ ᐲᖅᑕᐅᓚᐅᖅᑎᓪᓗᒍ 

ᒥᓂᔅᑕᐅᓂᖓᓂᒃ.  

 

ᑖᒃᑯᐊᒃ ᐊᔾᔨᒌᙱᑦᑑᒃ ᐱᓕᕆᐊᖑᓂᒥᓂᖓ 

ᐃᓂᖅᑎᖅᑕᐅᓂᒥᓂᖓ ᐅᕝᕙᓘᓐᓃᑦ 

ᐃᓂᖅᑕᐅᒋᐊᕐᓂᖏᓐᓂᒥᓂᖓᑕ ᐊᐃᑉᐹ 

ᐊᖏᖃᑎᒋᙱᓇᒃᑯ. ᓯᕗᓕᖅᑎ ᐅᕝᕙᓘᓐᓃᑦ 

ᒥᓂᔅᑕ ᔪᐊᓇᓯ ᐅᖃᐅᓯᖃᕐᓂᖅᑲᑕ ᓯᕗᓪᓕᖅᐹᒥᒃ 

ᐃᔅᓯᕙᓂᖃᖅᑎᓪᓗᑕ ᐅᕙᓂ ᐅᓪᓗᖓᓂ ᑖᒃᑯᓂᖓ. 

ᓯᕗᓪᓕᖅᐹᒥᒃ ᐊᐃᑉᐹᓂᓪᓗ 

ᓴᖅᑭᖅᑕᐅᒋᐊᖃᙱᑦᑐᒥᒃ 

ᓴᖅᑮᔪᖃᖅᑐᒥᓂᐅᑎᓪᓗᒍ ᐅᓪᓗᒥ 

ᐅᖃᐅᓯᖃᕆᐊᖃᕋᔭᓚᐅᙱᑎᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 

ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ. ᐱᖁᔨᕗᖔᕈᒻᒧᑦ, 

ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓂᓪᓕᓚᖓᑲᐃᓐᓇᙱᒃᑲᓗᐊᖅᑐᖓ 

ᓲᖃᐃ ᓂᓪᓕᐊᓪᓗᑕ ᑭᓯᐊᓂᐅᒻᒪᑦ. 

ᐊᑦᓱᕈᖅᑐᐃᓐᓇᐅᔪᒍᑦ ᓇᓗᓇᙱ. ᐃᓕᓴᕆᒍᒪᒻᒥᔭᕋ 

ᐃᖅᑲᓇᐃᔭᐃᓐᓇᖃᑦᑕᓚᐅᖅ. 

ᐊᖏᖃᑎᒌᖏᓐᓇᖃᑦᑕᔾᔮᙱᓐᓇᑦᑐᒍᑦ 

ᖃᐅᔨᒪᔪᒍᑦᑕᐅᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᑕᐃᒪᐃᒃᑲᓗᐊᖅᑎᓪᓗᒍᓕ ᐅᖃᐅᓯᖅ 

ᐊᑐᖅᑕᐅᓕᖅᑭᑦᑖᓲᖑᒻᒪᑦ ᒪᕐᕉᓐᓂᒃ  

ᐅᓂᒃᑳᑐᔅᓴᖅᑕᖃᕐᖓᑦ. ᑕᐃᒫᑦᑕᐅᖅ ᐃᓱᒪᖃᕐᒥᒐᒪ 

ᒪᕐᕉᒃ ᓱᓕᔪᐃᓐᓈᓐᓂᒃ ᐅᖃᐅᓯᔅᓴᓖᒃ.  

 

ᑭᓯᐊᓂ ᓂᑯᕕᒻᒥᔪᖓ ᖃᓄᐃᑦᑐᖃᖅᑐᒥᓂᐅᑎᓪᓗᒍ 

ᐋᖅᑮᖃᑕᐅᓚᐅᕋᒪ. ᐋᖅᑮᖃᑕᐅᓚᐅᕋᒪ. 

ᐱᔾᔪᑎᖃᓚᐅᙱᑎᐊᖅᑐᖅ ᐊᐃᑉᐹᓂᒃ 

ᓴᖅᑮᓂᒥᓂᐅᔪᒥᒃ ᐊᐃᑉᐸᐃᓐᓇᖓᓂᒃ 

ᐱᓕᕆᐊᖃᓚᐅᖅᑐᒍᑦ. ᐅᖃᕆᐊᖃᓪᓚᕆᑦᑐᒋᔪᖓ 

ᑕᐃᒫᒃ. ᑕᐃᓐᓇᖃᐃ ᓯᕗᓪᓕᖅ ᓴᖅᑭᑎᑦᑎᓂᒥᓂᖅ 

ᑕᐃᒪᐃᑦᑐᖃᕐᓂᖏᑉᐸᑦ 

ᐅᖃᖃᑎᒌᒋᐊᖃᕋᔭᖅᑭᑕᖃᐃ?  

 

ᒫᓐᓇᓕ ᐱᓕᕆᐊᕆᒋᐊᖃᕐᓂᒃᑲ 

ᐱᓕᕆᐊᕆᒐᓱᐊᖅᑕᒃᑲ ᒪᓕᒐᓕᐅᖅᑎᐅᓪᓗᖓ 

ᐊᒥᓱᐋᓗᓐᓂᒃ ᐱᒋᐊᖃᕐᓂᖃᕋᓗᐊᕋᑦᑕ ᑖᒃᑯᐊ 

ᒪᓕᒐᓕᐅᖅᑎᐅᖃᑎᕗᓪᓗ ᖃᐅᔨᒪᒻᒪᑕᐃᓛᒃ 

ᐊᔅᓱᕈᖅᑐᕕᔾᔪᐊᕌᓗᓕᓲᖑᒻᒥᒐᒪᑦᑕᐅᖅ 

ᐃᑉᐱᓐᓂᐊᓂᖃᓲᖑᒐᒪ. ᖃᓄᖅ 

ᐱᙳᐊᖅᑐᒥᓂᐅᙱᑦᑐᖅ ᐊᐅᑉᐸᖅᑐᒥᒃ ᐸᐃᑉᐹᒥᒃ 

ᐅᖃᐅᓯᖃᙱᑦᑐᖓ. ᐅᖃᐅᓯᖃᖅᑐᒍᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᓱᒻᒪᑦ ᐱᖁᔨᕗᖔᕈᑎᖃᖅᑭᑕ? 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᑭᕋᖅᑐᕋᑦᑎᒍᑦ 

ᐱᖁᔨᕗᖔᕈᑎᒃᑰᖅᑲᑦ.  

 

ᐋᖅᑭᖃᑕᐅᓚᐅᖅᑐᖓ ᐊᐃᑉᐸᐃᓐᓇᖓᓂᒃ ᒪᕐᕉᓐᓂᒃ 

ᐃᓱᒪᔅᓴᖅᓯᐅᕈᑎᖃᓚᐅᙱᑦᑐᒍᑦ. ᐊᐱᕆᔭᐅᓚᐅᕋᒪ 

ᑕᐃᒫᑦᑕᐅᖅ ᓂᓪᓕᕆᐊᖃᖅᑐᒋᓕᕋᑖᕋᒪ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 

ᐊᑎᖁᑎᖃᕈᓐᓃᕋᒪ. ᑖᓐᓇ ᐱᖁᔨᕗᖔᕈᒻᒥᒃ 

ᐱᒋᐊᖅᑎᑎᖅᑲᐅᔪᖅ ᒥᓯᔅ ᑕᐅᑐᙱ, 

ᑭᖑᓪᓕᖅᐸᐅᓗᑎᑦ ᑖᔅᓱᒧᖓ ᐅᖃᒃᑲᓐᓂᕈᒪᒍᕕᑦ 

ᐱᕕᖃᖅᑎᑉᐸᒋᑦ, ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᓅᒋᐊᖅᑕᕋ ᐅᖃᐅᓯᖃᙱᑎᐊᖅᑐᖅ ᐊᕐᓇᓂᑦ 

ᐊᖑᑎᓂᒃ ᐃᓄᐃᑦ ᖃᐅᔨᒪᓂᕆᔭᖓ 

ᐃᓚᐃᓐᓇᖅᓯᐅᖃᑦᑕᖁᓯᒪᙱᓐᓂᒃ ᒪᓕᒐᕆᔭᐅᒻᒪᑦ. 

ᑖᓐᓇᓕ ᐅᖃᐅᓯᕆᔪᒪᑐᐃᓐᓇᖅᑕᕋ ᑕᒪᕐᒥᒃ  

ᓂᕈᐊᖅᑕᐅᓯᒪᒻᒪᑎᒃ ᒥᓂᔅᑑᔫᒃ. ᐊᒥᓱᑦ 

ᓄᓇᕗᒻᒥᐅᑕᐃᑦ ᐃᑉᐱᒍᓱᖃᑦᑕᓕᕐᒪᑕ 

ᒥᓂᔅᑕᒋᔭᖅᐳᑦ ᐱᓕᕆᔨᑐᐃᓐᓇᕐᓄᑦ 

ᐊᐅᓚᑕᐅᓗᐊᖅᑐᑦ, ᐱᓕᕆᔨᑐᐃᓐᓇᕐᓄᑦ. ᑖᒃᑯᐊ 

ᓂᕈᐊᖅᑕᐅᓯᒪᔪᑦ ᑐᑦᑕᕐᕕᐅᖕᒪᑕ ᐱᓕᕆᔨᐅᙱᑦᑐᑦ, 

ᐱᕈᔪᒃᑐᖃᕌᖓᑦ ᒥᓂᔅᑕᐅᓗᑕ ᐅᕝᕙᓘᕝᕙ 

ᒪᓕᒐᓕᐅᖅᑎᐅᓗᑕ ᐅᕙᑦᑎᓐᓂᒃ ᐱᕈᔪᓐᓂᕐᒥᒃ 

ᑎᒍᓯᙱᓪᓗᑕ, ᐅᖃᕈᓐᓇᖅᑐᒍᑦ ᐱᓕᕆᔨ 

ᐱᖅᑲᐅᔪᖅ, ᐱᓕᕆᔨᐅᑉ ᐱᔾᔪᑎᖅᑲᐅᔮᖓ 

ᐱᑎᖅᑲᐅᒑᖓ. ᑎᒍᓯᔭᕆᐊᖃᖅᑐᒍᑦ ᒥᓂᔅᑕᐅᒍᑦᑕ 

ᒪᓕᒐᓕᐅᖅᑎᐅᒍᑦᑕ ᐃᒪᓐᓇᐃᒃᑐᖓ, 

ᓯᕗᓕᖅᑎᐅᒐᕕᑦ. ᑖᓐᓇ ᐱᔾᔪᑎᖃᖅᑐᖅ 

ᓂᕈᐊᖅᑕᐅᓯᒪᒐᑦᑕ. 

 

ᐅᖃᒃᑲᓐᓂᕈᒪᔪᓐᓃᖅᑐᖓ ᓇᓗᓇᐃᕈᒪᔪᖓ 

ᓄᓇᕗᒻᒥᐅᑕᓄᑦ ᐊᕐᓇᓂᒃ ᐊᖑᑎᓂᒃ 

ᐅᖃᐅᓯᖃᙱᑦᑐᖓ ᓂᕈᐊᖅᑕᐅᕝᕕᒋᓯᒪᔭᑦᑎᓐᓄᑦ 

ᑐᑦᑕᕐᕕᐅᔭᕆᐊᖃᕋᑦᑕ, ᑕᐃᒪ ᓂᕈᐊᖁᔨᔪᖓ 

ᑕᑯᒃᓴᐅᔪᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᑦᑎᐊᕈᒪ ᑕᑯᒃᓴᐅᔪᒃᑯᑦ 

ᓂᕈᐊᖁᔨᓂᖅ ᐊᑎᓕᐅᖅᓯᒪᔪᒍᑦ ᕿᓄᖕᒪᑦ 

ᓂᕈᐊᕐᓂᐊᖅᐳᒍᑦ. ᑕᐃᒃᑯᐊ ᐱᖁᔨᕗᖔᕈᒻᒥᒃ 

ᐃᑲᔪᖅᑐᐃᔪᑦ ᓇᖏᖅᓯᓚᐅᕐᓕᑦ, 

ᓇᖐᓐᓇᕐᓂᐊᖅᓗᓯᓗ ᐊᑏᑦ ᑕᐃᓚᐅᖏᓐᓂᕐᓂᑦ.  

 

ᒥᔅ ᑕᐅᑐᙱ, ᐃᖏᑦᑐᓐᓇᖅᓯᔪᑎᑦ.  

 

ᒥᔅᑐ ᕿᔪᒃᑖ. 

 

ᒥᔅᑐ ᑯᓱᒐᖅ.  

 

ᒥᔅ ᐊᕐᓇᒃᑲᖅ. 

 

ᒥᔅᑐ ᕋᒻᐴᑦ. 

 

ᒥᔅᑐ ᐋᖁᐊᖅ. 

 

ᒥᔅᑐ ᓇᑦᓯᖅ. 

 

ᒥᔅᑐ ᖃᐃᕐᓂᖅ. 

 

ᒥᔅᑐ ᒪᐃᓐ. 

 

ᒥᔅᑐ ᓚᐃᑦᓯᑑᓐ. 

 

ᒥᔅᑐ ᖁᐊᓴ. 

 

ᒥᔅ ᖃᒥᙳᐊᖅ. 

 

ᒥᔅᑐ ᕿᙳᖅ. 

 

ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ ᐊᑭᕋᖅᑐᖅᑐᑦ 

ᓇᖏᖅᓯᓚᐅᕐᓕᑦ ᓇᖐᓐᓇᕐᓂᐊᕐᓗᓯᓗ ᐊᑏᑦ 

ᑕᐃᓚᐅᖏᓐᓂᓐᓂᒃ. 

 

ᒥᔅ ᓯᐅᑎᐊᐱᒃ. 

 

ᒥᔅ ᐃᖃᓪᓗᐊᖅ. 

 

ᒥᔅᑐ ᓴᕕᑲᑖᖅ. 

 

ᒥᔅᑐ ᔪᐊᓇᓯ. 

 

ᒥᔅᑐ ᕼᐃᒃᔅ. 

 

ᒥᔅᑐ ᐊᕿᐊᕈᖅ. 

 

ᖁᔭᓐᓇᒦᒃ. ᑕᐃᒃᑯᐊ ᐱᖁᔨᕗᖔᕈᒻᒧᑦ ᓂᕈᐊᖏᑦᑐᑦ 

ᓇᖏᖅᓯᓚᐅᕐᓕᑦ. 

 

ᒥᔅ ᓇᑲᓱᒃ. 

 

ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᓈᒻᒪᒃᓴᖅᖢᑎᒃ 

ᓂᕈᐊᖅᑐᑦ 14, ᐱᖁᔨᕗᖔᕈᒻᒧᑦ ᓈᒻᒪᒃᓴᕋᑎᒃ 

ᓂᕈᐊᖅᑐᑦ 6, ᓂᕈᐊᙱᑦᑐᑦ ᐊᑕᐅᓯᖅ. ᑕᐃᒪᐃᒻᒪᑦ 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  

 

ᒪᒥᐊᓇᖅ ᓈᓴᑦᑎᐊᖅᓯᒪᙱᑦᑐᓂᒃ 

ᖃᐃᑦᑎᔭᐅᓐᓂᕋᒪ ᐅᖃᒃᑲᓐᓂᕐᓚᖓ 

ᑕᒻᒪᖅᓯᒪᙱᑦᑑᓗᑎᒃ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᖢᑎᒃ ᓂᕈᐊᖅᑐᑦ 13, ᓈᒻᒪᒃᓴᖏᖦᖢᑎᒃ 

ᓂᕈᐊᖅᑐᑦ 6, ᓂᕈᐊᖏᑦᑐᖅ ᐊᑕᐅᓯᖅ. ᑕᐃᒪᐃᒻᒪᑦ 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  

 

ᒫᓐᓇ ᑲᔪᓯᓗᑕ ᑲᑎᒪᔾᔪᑎᒃᓴᓄᑦ. ᐱᖁᔨᕗᖔᕈᑎᑦ. 

ᑲᔪᓯᓚᐅᖅᑕ, 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓂᒃ, ᒥᓂᔅᑯ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐆᒪᔪᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ 

ᑲᖏᖅᓯᓂᖅ ᓂᒋᐊᓄᑦ, ᒪᓕᒐᒃᓴᖅ 12 

ᐋᖅᑭᒋᐊᕆᔾᔪᑎᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᖁᔭᖓᓂ ᐊᐃᑉᐹᓂ ᐅᖃᓕᒫᖅᑕᐅᖁᓪᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐊᓯᔾᔩᕗᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᒪᓕᒐᖓᓂᒃ ᑕᐃᒫᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓂᐅᕕᕈᓐᓇᖅᓯᑎᑕᐅᓪᓗᑎᑦ 

ᐆᒻᒪᖅᑯᑎᓕᐊᖑᔪᒥᒃ ᐊᒻᒪᓗᑦᑕᐅᖅ 

ᐊᑭᑐᔪᖅᑐᕈᑎᔅᓴᓂᒃ ᐲᖅᑕᐅᓪᓗᑎᒃ 

ᐅᖃᐅᔾᔨᒍᑎᐅᖔᓂᐊᓕᕐᓗᓂ 

ᑎᑎᕋᖅᓯᒪᓂᖏᓐᓂᑦᑕᐅᖅ ᐃᓚᖏᓐᓂᒃ 

ᐊᓯᔾᔩᓂᐅᒻᒥᔪᑦᑕᐅᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖓᕈᑦ ᑖᓐᓇ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ?  

ᖁᔭᓐᓇᒦᒃ. ᓈᒻᒪᒃᓴᙱᑦᑐᑦ ᐃᓵᒡᓕᑦ? ᐱᖁᔨᕗᖔᕈᑦ 

ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ ᓇᐃᓴᐅᑎᓕᒃ 12 

ᑐᓂᔭᐅᕗᖅ ᑖᒃᑯᓄᖓ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᓄᑦ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᒃ 

ᐊᓯᖏᓐᓂᒡᓗ. ᐱᖁᔭᒃᓴᐃᑦ ᐅᑯᐊ 2, 9, 10, 

ᐊᒻᒪᓗ 11. ᒥᔅᑐ ᕋᒻᐴᑦ ᐃᒃᓯᕙᐅᑕᐅᓂᐊᖅᑐᖅ.  

 

ᐊᒻᒪᓗ ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ 

ᐱᖁᔨᕗᖔᕈᑎᒃᑯᑦ ᓈᓴᐅᑎᓕᒃ 14.5(2) 

ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᑐᓯ ᓇᖕᒥᓂᖅ 

ᓄᖅᑲᕈᒪᓕᓚᐅᖏᓐᓕᒫᔅᓯᓐᓂᒃ.  

>>ᐸᑦᑕᑐᖅᑐᑦ 

 

>>ᐃᓪᓚᖅᑐᑦ 

 

ᐊᒻᒪᓗ, ᐊᐱᕆᕗᖓ ᒪᓕᒐᓕᐅᖅᑎᐅᖃᑎᓐᓄᑦ 

ᑕᕝᕙᓂ ᑕᕙᓃᖏᓐᓇᕈᓐᓇᕈᔅᓯ ᐅᑯᐊ ᐸᐃᑉᐹᑦ 

ᐊᑐᐃᓐᓇᕈᖅᑕᐅᓇᓱᖕᓂᑐᐃᓐᓇᖏᓐᓂ ᑕᕝᕙᓂ 

ᓄᖅᑲᖓᓚᐅᑳᕐᔪᒡᓗᑕ. ᐱᒋᐊᕈᓐᓇᖅᓯᑐᐊᕈᑦᑕ 

ᐱᒋᐊᑲᐅᑎᒋᓂᐊᕋᑦᑕ.  

 

ᐃᖅᓱᖅᑏ.  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑏᑦ. ᑕᒪᓐᓇ ᑲᑎᒪᑐᐃᓐᓇᕐᓂᖅ 

ᐱᒋᐊᖅᑎᓐᓂᐊᓕᕋᒃᑯ. ᑲᑎᒪᑐᐃᓐᓇᖅᑎᓪᓗᑕ ᐅᑯᐊ 

ᑲᒪᒋᓂᐊᖅᑕᕗᑦ ᒪᓕᒐᒃᓴᐃᑦ 2, 9, 10, ᐊᒻᒪ 11. 

ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒍᒪᔭᕗᑦ ᒪᓕᒐᒃᓴᖅ 9 ᐊᒻᒪᓗ 

ᐊᑭᑐᔪᖅᑐᕈᑎᒃᓴᐃᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᐱᕕᖃᕈᑦᑕ 

ᐱᓕᕆᐊᕆᓂᐊᖅᐸᕗᑦ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐱᓕᕆᕝᕕᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 9 

ᐱᒋᐊᕈᑎᒋᓗᒍ ᓯᕗᓪᓕᕐᒥᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐃᒡᓗᓕᕆᔨᕐᔪᐊᒃᑯᑦ − ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑯᓱᒐᖅ ᑕᑉᐸᐅᙵᖃᑎᖃᕈᒪᕕᑦ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᒪᕐᕉᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᐊᖏᖅᐱᓰ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᑕᑉᐸᐅᙵᖁᓪᓗᒋᑦ ᐊᐱᖅᓱᖅᑕᐅᕕᖕᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᑲᐃᓐᓇᒃᑭᒃ.  

 

ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᓂᐱᐅᓕᐅᖅᑕᒐᔅᓯ 

ᑖᒃᑯᐊ ᐊᑎᖏᑦ ᓇᓗᓇᐃᑲᐃᓐᓇᒃᑭᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ, ᒥᔅᑕ ᑎᐅᕆ 

ᐊᐅᓪᓚ, ᐊᖓᔪᖅᑳᕆᔭᐅᔪᖅ ᐊᓪᓚᕕᒻᒥᓗ 

ᐊᖓᔪᖅᑳᕆᔭᐅᓪᓗᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑰᑎᔅ ᐋᓚᐱ, 

ᐊᖓᔪᖅᑳ ᑐᖏᓕᐊᓄᑦ ᐃᓕᓯᒪᑲᐃᓐᓇᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᑐᙵᓱᒋᔅᓯᒃ. ᐅᓪᓗᑐᐃᓐᓇᕐᒥ ᐃᓱᓕᒃᑎᓚᐅᖅᑐᒍᑦ 

ᐊᑭᑐᔪᖅᑐᕈᑎᔅᓴᓂᒃ ᐱᖓᓱᓂᒃ ᓱᓕ 

ᐊᑎᖁᑎᖃᓚᐅᕋᒪ. ᖃᐅᔨᒪᓂᐊᕋᔅᓯ ᐊᑎᖅᓯ 

ᑕᐃᓂᐊᖅᐸᒃᑲ ᐅᕝᕙᓘᓐᓃᑦ ᓂᓪᓕᕈᒪᒻᒪᖔᖅ 

ᐅᕝᕙᓘᓐᓃᑦ ᐊᑏᓪᓘᓐᓃᑦ ᐃᓕᔭᐅᖃᑕᐅᔪᒪᒻᒪᖔᖅ.  

ᒥᔅᑕ ᓚᐃᑦᓯᑑᓐ. ᒥᔅᑕ ᒪᐃᓐ. ᒥᔅ ᑕᐅᑐᙱ. ᒥᔅᑕ 

ᓚᐃᑦᓯᑑᓐ ᐱᒋᐊᕐᓗᓂ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ, ᓂᐅᕕᕐᓂᕐᒧᑦ ᐊᑐᐊᒐᖓᑦ. 

ᐃᒡᓗᓂᒃᑯᐊ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᓂᐊᖅᑐᓂᒃ 

ᓂᐅᕕᓲᖑᖕᒪᑕ. ᓄᓇᕘᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓇᖕᒥᓂᖃᕐᒪᑕ ᐃᒡᓗᓕᐊᕕᓂᕐᓂᑦ ᐊᒻᒪᓗ ᑕᐃᒃᑯᐊ 

ᓇᖕᒥᓂᓕᐅᒐᓗᐊᑦ ᓴᒃᑯᐃᔪᒪᓕᕌᖓᒥᒃ ᐃᒡᓗᒥᖕᓂᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓂᐅᕕᖅᑕᐅᕙᖕᒪᑕ. ᖃᓄᖅ 

ᑕᒪᒃᑯᐊᖃᐃ ᐃᓗᓕᖃᐅᑯᓘᔭᕐᓗᒍᑦ 

ᐅᓂᒃᑲᐅᓯᕆᒍᓐᓇᖅᐱᐅᒃ, ᓲᕐᓗᒃ ᓇᖕᒥᓂᖃᖅᑐᖅ 

ᓴᒃᑯᐃᔪᒪᓕᕐᓂᕈᓂ ᐃᒡᓗᒥᓂᒃ, ᖃᓄᖅ 

ᓂᐅᕕᖅᑕᐅᕙᒃᐸᑦ ᐃᒡᓗᓕᕆᔨᕐᔪᐊᒃᑯᓐᓄ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐱᕙᓪᓕᐊᔾᔪᓯᕐᓂᒃ  

ᐊᑐᖃᑦᑕᖅᑐᒍᑦ. ᐃᓱᒪᓕᐅᓕᕌᖓᑦᑕ ᐃᒡᓗᓂᒃ 

ᓂᐅᕕᕐᓂᐊᕐᒪᖔᑦ ᓇᖕᒥᓂᕆᔭᐅᔪᓂᒃ ᓄᓇᕗᓕᒫᒥ. 

ᐄ, ᑐᖏᓕᕇᒃᑐᓂᒃ ᐊᑐᖃᑦᑕᕆᐊᖃᖅᑐᒍᑦ ᐃᒡᓗᓂᒃ 

ᓂᐅᕕᕐᓂᐊᕈᑦᑕ. 

 

ᐊᒻᒪ ᐃᓗᓕᑯᓘᔭᕐᓂᒃ ᐅᓂᒃᑳᖁᔨᒍᕕᑦ ᐃᒃᓯᕙᐅᑖᖅ 

ᐅᖅᑯᑎᒋᓗᒍ ᑎᐅᕆ ᐊᐅᓪᓚᒧᑦ 

ᐅᓂᒃᑲᐅᓯᕆᖁᔭᐅᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚᖅ. 

 

ᐊᐅᓪᓚᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. 

ᐊᑐᐊᒐᖃᖅᑐᒍᑦ, ᑭᓯᐊᓂ ᑖᓐᓇ ᐊᑐᐊᒐᖅ 

ᐅᖃᖅᓯᒪᔪᖅ, ᑖᓐᓇ ᓂᐅᕐᕈᑎᖃᕈᒪᔪᖅ ᓇᖕᒥᓂᓕᒃ 

ᓇᓖᕋᕐᕈᑎᒃᓴᖃᕐᕕᖃᕈᓐᓃᕌᖓ ᑭᓯᐊᓂ 

ᓂᐅᕕᖅᑕᐅᓲᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᒻᒪᓘᓐᓃᒃ 

ᓂᐅᕐᕈᑎᒋᔭᐅᒃᐸᑦ ᐃᒪᓐᓇᑎᒋᓪᓗᐊᖑᓇᔭᖅᑐᖅ 

ᐊᑭᖓ, ᐊᑭᑭᓐᓂᖅᓴᐅᓗᒍ ᓂᐅᕕᕈᓐᓇᖅᑐᒍᑦ. 

ᐱᐅᓂᖅᓴᐅᓲᖅ ᑕᐃᒪᐃᑦᑑᓂᖏᓐᓂᒃ, ᑭᓇᒧᑦ 

ᓂᐅᕕᖅᑕᐅᔪᒪᖕᒪᖔᑦ ᖃᐅᔨᓇᓱᖅᑖᕆᐊᖃᓲᖑᔪᒍᑦ 

ᐊᑭᑐᓂᖅᓴᐅᔪᒧᑦ ᓂᐅᕕᖅᑕᐅᔪᓐᓇᕐᒪᑦ, 

ᐃᒡᓗᓕᕆᔨᕐᔪᐊᒃᑯᓐᓄᓪᓕ ᓂᐅᕕᖅᑕᐅᓂᐊᖅᐸᑦ 

ᐊᑭᑭᓐᓂᖅᓴᐅᓲᖑᓪᓗᓂ. ᐃᒡᓗᓕᕆᔨᕐᔪᐊᒃᑯᑦ 

ᑖᔅᓱᒫᑉ ᐃᒡᓘᑉ ᒪᑭᑕᔫᑉ ᖃᓄᖅ ᐱᐅᑎᒋᖕᒪᖔᖓ 

ᒪᓕᒡᓗᓂᐅᒃ ᓂᐅᕕᕋᔭᕐᒪᖔ ᓂᐅᕕᖅᑕᐅᖃᑦᑕᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ ᑭᐅᓵᕋᕕᑦ. ᑕᐃᒃᑯᐊ ᐊᑐᐊᒐᐃᑦ  

ᕿᒥᕐᕈᓇᒃᑲᓐᓂᕐᓗᒋᑦ ᓂᐅᕕᖅᑕᐅᔪᖃᕐᓂᐊᖅᐸᑦ 

ᐃᒡᓗᒥᒃ ᐆᒃᑑᑎᒋᓗᒍᖃᐃ. ᑖᓐᓇ ᓇᖕᒥᓂᓕᒃ 

ᑖᔅᓱᒥᖓ ᐊᑭᓕᖅᓱᐃᔪᓐᓇᐃᓪᓕᒃᐸᑦ ᒪᑯᓄᖓ 

ᖃᐅᒻᒪᖅᑯᑎᓄᒃ, ᐅᖅᓱᐊᓗᖕᓄ ᐊᓯᖏᓐᓄᒡᓗ, 

ᐃᒡᓗᓕᕆᔨᕐᔪᐊᒃᑯᑦ ᑖᔅᓱᒥᖓ ᓂᐅᕕᕋᔭᖅᐹᑦ, 

ᐊᒻᒪᓗ ᑕᐃᒃᑯᐊ ᓇᖕᒥᓂᖃᓚᐅᖅᑐᑦ 

ᑕᒡᕙᓃᖏᓐᓇᕐᓗᑎᒃ, ᐃᒡᓗᓕᕆᔨᕐᔪᐊᒃᑯᓐᓄᖔᖅ 

ᐊᑐᖅᑐᐊᕈᑎᓂᒃ ᐊᑭᓕᖅᓱᐃᓕᕐᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑐᑎᒋᒐᖕᓂ ᑐᑭᓯᓇᖅᓯᓂᐊᕐᒪᑦ.  

 

ᑕᐃᒪᐃᑦᑐᖅᑕᖃᖅᑎᓪᓗᒍᑦ ᑕᐃᒪᐃᓚᐅᖃᑦᑕᖅᑐᖅ. 

ᓇᓕᐊᖕᓂᑐᐃᓐᓇᖅ ᓄᓇᓕᖕᓂ 

ᑕᐃᒪᐃᑦᑐᖅᑕᖃᖅᐸᑦ ᐊᒻᒪᓗ ᐃᒡᓗᓂ 

ᓂᐅᕕᖅᐸᓪᓕᐊᙱᑉᐸᑕ ᐃᓄᐃᑦ ᑕᐃᒪ 

ᓂᐅᕕᖅᑕᐅᓇᔭᓕᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᖃᔅᓯᑦ ᑕᖅᑭᕐᓘᓐᓃᑦ ᓈᒃᐸᑕ ᐱᔭᐅᔪᒪᖕᒪᖔᑦ 

ᑐᑭᓯᓇᓱᒃᑎᓪᓗᒍ, ᓂᐅᕕᖅᑕᐅᔪᒪᙱᑉᐸᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓂᐅᕕᖅᑕᐅᓇᔭᖅᑐᖅ. 

ᖃᓄᐃᑦᑑᓂᖓ ᒪᓕᒡᓗᒍᑦ ᓇᖕᒥᓂᕆᔭᐅᓕᕋᔭᖅᑐᖅ  

ᐃᒡᓗᓕᕆᔨᒃᑯᓐᓄᑦ ᐊᐅᓚᑕᐅᓗᓂ. ᑕᐃᖕᓇ 

ᓂᐅᕐᕈᑎᖃᖅᑐᖅ ᑕᒡᕙᓃᖏᓐᓇᖅᐸᑦ, ᐃᓛᒃ 

ᐅᖃᓲᖑᒐᑦᑕ ᓂᕈᑐᓗᐊᖅᑐᐊᓘᒃᐸᑦ ᒥᑭᓐᓂᖅᓴᒧᑦ 

ᓄᒃᑎᖅᑕᐅᓇᔭᖅᑐᖅ, ᑕᐃᖕᓇ ᐊᖏᓗᐊᖅᐸᑦ 

ᐃᒡᓗᕐᔪᐊᖅ ᓇᖕᒥᓂᕕᓂᖓ, ᒥᑭᓐᓂᖅᓴᒧ 

ᓄᒃᑎᕈᒪᕖᑦ?−ᓚᔭᐅᒐᔭᖅᑐᖅ ᐃᓄᒋᐊᖕᓂᖅᓴᐅᔪᓄᑦ 

ᑕᐃᖕᓇ ᐃᒡᓗ ᓇᔪᒐᕆᔭᐃᓕᕐᓂᐊᕐᒪᑦ. 

ᑭᐅᕗᖓᖃᐃ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᑯᓱᒐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒥᒃ ᑕᐃᒪ 

ᐊᐱᖅᑯᑎᒃᓴᖃᒃᑲᓐᓂᓕᖅᐳᖓ.  

 

ᐃᖃᓗᐃᑦ ᑕᒫᓂ 400-ᖏᓐᓃᑦᑐᓂᒃ ᐃᒡᓗᓂᒃ 

ᐊᑐᖅᑐᐊᒐᕐᓂᒃ ᐅᑕᖅᑭᔪᖅᑕᖃᕐᒪᑦ. ᐅᑕᖅᑭᕙᒃᖢᑎᒃ 

ᐊᑯᓂᐊᓗᒃ ᐊᕐᕌᒍᒐᓴᖕᓄᑦ. ᑕᐃᒃᑯᐊ 400 

ᐊᑎᓕᐅᖅᓯᒪᔪᑦ ᓇᓖᕌᕐᕕᒃᓴᖃᑦᑎᐊᙱᒻᒪᑕ 

ᑐᔪᕐᒥᑐᐃᓐᓇᖃᑦᑕᖅᖢᑎᒃ ᓯᓂᕝᕕᒃᓴᖅᓯᐅᖅᐸᒃᖢᑎᒃ 

ᑕᖅᑳᓂ ᐃᓛᒃ ᐃᒡᓗᒋᔭᐅᔪᓂ, ᕿᓂᕋᓱᖕᓂᕐᒥᖕᓂᒃ 

ᐃᒡᓗᒃᓴᒥᖕᓂᒃ. 

 

ᑕᐃᒃᑯᐊ 400 ᐅᑕᖅᑭᔪᑦ ᓇᖕᒥᓂᖅ ᐃᒡᓕᐅᕈᒪᒃᐸᑕ 

ᒥᑭᑦᑐᑯᓗᖕᓂ ᑕᐃᒃᑯᓂᖓᑯᓗ ᐃᒡᓗᓕᕆᔨᕐᔪᐊᒃᑯᑦ 

ᑕᐃᒃᑯᓂᖓ ᐃᒡᓗᑯᓗᖕᓂᑦ ᓂᐅᕕᕋᔭᖅᐹᑦ 

ᐊᑐᖅᑐᐊᒐᕐᓄᑦ ᐃᓚᓕᐅᑎᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᒪᓕᒐᕈᓘᔮᓗᓐᓂᒃ 

ᐃᓱᒪᓕᐅᕈᑎᖃᓚᐅᕐᓗᑕ ᑭᓯᐊᓂᐅᓲᖑᖕᒪᑦ. ᐄ,  

ᒪᑯᓄᖓ ᐃᒡᓗᕐᔪᐊᑦ ᒪᓕᒐᖏᑦ ᒪᑯᐊᓗ 

ᐅᖅᑰᓴᐅᑏᑦ, ᐃᑭᐊᖅᖡᑦ ᑕᒪᒃᑯᐊᕈᓘᔮᓗᐃᑦ 

ᒪᓕᒐᖏᑦ ᒪᓕᒃᑕᐅᔭᕆᐊᖃᓲᖑᖕᒪᑕ. ᑕᐃᒃᑯᐊ 

ᐃᒡᓗᕐᔪᐊᕋᓛᑯᓗᐃᑦ ᑕᒪᒃᑯᐊᑯᓘᔭᐅᒻᒪᑕ ᑭᓯᐊᓂ 

ᐃᓘᓐᓇᖏᑦ ᑕᑯᓐᓇᕐᓗᒋᑦ ᐃᒡᓗᕐᔪᐊᕋᓛᑯᓗᖕᓂᑦ 

ᓱᓕ ᐅᖃᐅᓯᖃᓚᐅᖏᑦᑐᒍᑦ.  

 

ᑭᓯᐊᓂ ᑕᐃᒪᐃᒃᑐᓂᒃ ᓴᓇᔪᒪᓕᕐᓂᕈᑦᑕ ᒪᓕᒐᓕᒫᑦ 

ᑕᐃᒃᑯᐊ ᐃᓘᓐᓇᖏᑦ 

ᐊᖑᒻᒪᑎᔭᐅᔭᕆᐊᖃᕐᓂᐊᖅᑐᑦ ᐊᒻᒪᓗ ᑖᓐᓇ  

ᐃᒡᓗᕋᓛᑯᓗᒃ ᖃᓄᑭᐊᖅ ᐊᕐᕌᒍᒐᓴᖕᓄᖃᐃᑦ 

ᐄᓘᓐᓃᑦ ᐋᒃᑲᓘᓐᓃᓚᑐᐃᓐᓇᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᔭᓐᓇᒦᒃ ᑭᓯᐊᓂ ᖃᐅᔨᒪᔮᖃᖅᑐᖓ 

ᐅᓄᖅᑐᐊᓗᖕᓂᒃ ᐃᒡᓗᑖᕈᓐᓇᐃᓕᐅᖅᑲᓯᒪᔪᓂᒃ 

ᐃᓚᓕᐅᖅᖢᒋᑦ ᒪᑯᐊ ᓯᕐᓗᐊᕐᓃᑦᑐᑦ. 

ᒪᒥᐊᓇᖅᑑᒐᓗᐊᑦ ᐅᖅᑰᓴᐅᑎᖃᙱᑦᑐᑦ 

ᓱᓇᖃᙱᑦᑐᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒪᓕᒐᖏᓐᓂᑦ ᓯᖁᑦᑎᖅᓯᒪᔪᒃᓴᐅᔪᑦ ᑭᓯᐊᓂ 

ᓯᕐᓗᐊᕐᒥᐅᑕᐅᔭᕆᐊᓖᑦ ᐊᓯᒃᓴᖃᙱᒻᒪᑦ ᐃᒡᓗᕋᓛᖅ 

ᓴᓇᔭᐅᔪᕕᓂᖅ ᑕᒃᓱᒥᖓ ᐃᓄᖕᒧᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᖃᓄᖅᑑᕈᑎᖃᒃᑲᓐᓂᕆᐊᓖᑦ ᑕᐃᒃᑯᓂᖓ ᐃᓄᖕᓂᒃ 

ᓇᖕᒥᓂᖅ ᐃᒡᓗᓕᐊᕆᓯᒪᔭᒥᓂᒃ ᓇᔪᒐᓕᖕᓂᒃ. 

ᐊᒻᒪᓗ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ 

ᓴᓇᒃᑲᓐᓂᕈᓐᓇᕐᒪᖔᑦ ᐃᓱᒻᒥᐅᑎᒃᓴᖅᓯᐅᓪᓗᑎᒃ,  

ᐃᒡᓗᕋᓛᑯᓗᐃᑦ ᑕᐃᒃᑯᐊ ᐊᑐᖅᑕᐅᓕᕈᓐᓇᖁᓪᓗᒋᑦ 

ᐊᑦᑕᕐᓇᙱᓐᓂᖅᓴᐅᖕᒪᑕ ᓯᕐᓗᐊᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓂᒃ ᓴᒃᑯᐃᔭᕌᖓᒥᒃ ᐃᒡᓗᓕᕆᔨᓄᑦ 

ᐊᑐᖅᑐᐊᖅᑕᐅᑎᑦᑎᔪᓐᓇᖅᓯᓗᑎᒃ ᒪᓕᒐᓂᒃ 

ᒪᓕᒋᐊᓖᑦ. ᒪᑯᐊᓗ ᐃᒡᓗᕐᔪᐊᑦ ᐃᒪᐃᒃᑑᔭᕆᐊᓖᑦ  

ᒪᓕᒐᖏᑦ ᑲᒪᔨᐅᒐᒥᒃ ᓇᖕᒥᓂᖃᕋᒥᒃ 

ᐸᖅᑭᑦᑎᐊᕐᓗᓂᔾᔫᔭᕆᐊᖃᖅᑐᑦ.  

 

ᑕᐃᒪᓕᖅᑲᐅᒐᓗᐊᖅᑎᓪᓗᖓ ᐃᒃᓯᕙᐅᑕᖅ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᙵᓕᒫᖅ 

ᐃᒡᓗᕐᔪᐊᓕᐅᕋᓱᖃᑦᑕᖅᑐᑦ ᐅᓄᓛᖑᓇᓱᒃᑐᓂᒃ 

ᑮᓇᐅᔭᑦ ᕿᓗᖅᑭᑖᖅᐸᒃᑲᓗᐊᖅᑎᒋᑦ ᖃᐃᑕᐅᕙᒃᑐᑦ. 

ᑕᐃᒪᓐᓇ ᐅᖃᓪᓚᖃᑎᒌᒡᓗᑕᐅᔭᕆᐊᖃᖅᑐᑦ 

ᖃᓄᖅᑑᕈᑎᒋᔪᓐᓇᕐᓂᐊᕋᑦᑎᒃᑯᑦ ᓈᒻᒪᒃᑐᓂᒃ 

ᓴᓇᖃᑦᑕᕐᓗᑕ ᐅᕝᕙᓘᓪᓃᑦ ᑕᐃᒃᑯᐊ ᓯᕐᓗᐊᕐᒦᑦᑐᑦ 

ᑲᑎᒪᖃᑎᒋᓗᒋᑦ ᐅᕝᕙᐅᕗᑦ ᒪᓕᒐᐃᑦ 

ᐊᑐᖅᑕᐅᔭᕆᐊᓖᑦ. ᒪᑯᐊᓗ ᕼᐋᒻᓚᒃᑯᑦ ᑲᑎᒪᖏᑦ 

ᓄᓇᓕᐸᐅᔭᐃᑦ ᑲᑎᒪᔨᖏᑦ ᑲᑎᒪᖃᑎᒋᓗᒋᑦ, 

ᐃᒡᓗᓂᒡᓗ ᓄᓇᓂᒡᓗ ᒪᑐᐃᖅᓯᓗᑕ 

ᓴᓇᕕᐅᒍᓐᓇᕐᓂᐊᖅᑐᓂᒃ. ᐄ, ᑕᒪᒃᑯᐊ 

ᑲᑎᒪᔾᔪᑎᒋᔭᕆᐊᖃᖅᑕᕗᑦ. 

 

ᒫᓐᓇ ᐊᐅᓚᑕᕗᑦ ᒪᓕᒡᓗᒋᑦ ᑕᐃᒃᑯᐊ 400-

ᖏᓐᓃᑦᑐᑦ ᐃᒡᓗᖃᙱᑦᑐᑦ ᐃᖃᓗᖕᓂ 

ᐃᒡᓗᑖᔾᔮᙱᒻᒪᑕ. ᑕᐃᒪᙵᓕᒫᖅ 

ᖃᓄᖅᑑᕈᑎᒋᓇᓱᖃᑦᑕᖅᑕᕗᑦ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1424 

ᐊᒃᓱᕉᑎᒋᓯᒪᒐᓗᐊᑎᓪᓗᑎᒃᑯᑦ 

ᓇᒧᙵᖅᐸᓪᓕᐊᔪᓐᓃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᑭᖑᓪᓕᖅᐹᖅ. ᐊᕐᕌᒍᑕᒫᑦ, ᐃᒃᑯᐊ 

ᓯᕐᓗᐊᑦ ᓇᔪᖅᑕᐅᔪᑦ ᐃᑭᑉᐸᖕᒪᑕ 

ᐃᖃᓗᖕᓂᑐᐃᓐᓇᙱᑦᑐᖅ ᓄᓇᕗᓕᒫᒥ.ᐅᑯᐊ 

ᑕᐃᒃᑯᐊ ᓯᕐᓗᐊᑦ ᓇᖕᒥᓂᖅ, ᐃᓛᒃ ᓇᔪᖅᑕᐅᔪᑦ 

ᐃᓄᖕᓄᑦ ᐊᒻᒪᓗ ᐃᑭᓚᐅᖅᐸᖦᖢᑎᒃ 

ᐃᓅᔪᓐᓃᖅᑐᖃᖅᐸᖦᖢᓂᓗ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᕈᓐᓇᖅᐸᑦ 

ᑕᐃᒃᑯᐊ ᓯᕐᓗᐊᑦ ᓇᔪᖅᑕᐅᔪᑦ 

ᐅᓗᕆᐊᓇᕈᓐᓇᙱᓐᓂᖅᓴᐅᓕᕈᓐᓇᐊᕐᒪᑕ 

ᐃᑭᓐᓂᐊᙱᒻᒪᑕᓘᓐᓃᑦ ᐅᕝᕙᓘᓐᓃᑦ 

ᖃᐅᒻᒪᖅᑯᑎᒧᑦ ᓄᑭᒃᓴᐅᑎᑖᖅᑎᓪᓗᒋᓪᓘᓐᓃᑦ? 

ᑕᒡᕙ ᑭᖑᓪᓕᖅᐹ ᐊᐱᖅᑐᑎᒐ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓱᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᑐᓵᑦᑎᐊᖅᑕᕋ ᓂᐲᓪᓘᓐᓃᑦ ᖃᐅᔨᒪᓇᕐᒪᑦ 

ᒪᒥᐊᓇᖅᑑᒐᓗᐊᖅ ᐃᒡᓗᓕᕆᔨᕐᔪᐊᒃᑯᑦ ᐱᔭᒃᓴᖏᑦᑕ 

ᓯᓚᑖᒍᕐᒪᑦ. ᑕᕝᕗᖓᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ ᒥᓂᔅᑕ ᐅᑉᓗᑦᓯᐊᖅ 

ᐅᓐᓄᒃᕼᐊᑦᓯᐊᖅ. ᐅᕙᑦᓯᐊᖅ ᒥᓂᔅᑕ ᐅᖃᓚᐅᕐᒪᑦ 

ᐊᔾᔨᒌᖏᑦᑐᓂᒎᖅ ᐊᑭᖃᑦᑕᕐᒪᑕ ᑖᑯᐊ 

ᕼᐊᓇᔭᐅᓂᖏᑦ ᐃᒡᓗᕐᔪᐃᑦ ᕼᐅᕐᓘᕝᕙ ᐃᓛᒃᑰᖓᔪᑦ  

ᐃᓚᒌᓄᑦ ᐃᒡᓗᐃᑦ, (ᑐᓵᔨᑎᒍᑦ) ᖃᓪᓗᓇᐅᔭᓕᕋᒪ 

ᒪᒥᐊᓇᖅ.  

 

ᐊᔾᔨᒌᙱᑦᑐᑦ ᑖᒃᑯᐊ ᐃᒡᓗᕐᔪᐊᑦ ᑕᐃᒪᖃᐃ 

ᓇᓚᐅᑦᑖᖅᓯᒪᔪᑦ ᒥᒃᓴᐅᓴᒃᓯᒪᔪᒥᑦ ᐃᒻᒥᒃᑰᖓᔪᖅ 

ᒪᕐᕉᓕᖅᑲᖓᔪᖅ ᐱᖃᓲᓕᖅᑲᖓᔪᖅ 20-

ᓕᐅᖅᑲᖓᔪᖅ ᖃᓄᖅ ᑮᓇᐅᔭᓂ 

ᐊᑐᙱᓐᓂᖅᓴᐅᖃᑦᑕᖅᐱᑕ ᐊᖏᓂᖅᓴᒥᑦ 

ᐃᒡᓗᓕᐅᕌᖓᑦᑕ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᑕᐃᒪ ᑎᑎᖅᑲᑎᒍᑦ 

ᐊᐱᖅᑯᑎᒋᓚᐅᖅᓯᒪᒐᓗᐊᕐᒥᒐᒃᑯ ᑕᐃᒪ ᑕᐃᔅᓱᒪᓂ 

ᐊᑎᖏᓐᓂᒃ ᐅᖃᕈᓐᓇᓚᐅᖅᓯᒪᙱᒻᒪᑕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᔾᔨᒌᙱᒻᒪᑦ ᑕᐃᒪᓕ 

ᑕᐅᑐᒃᑯᕕᐅᒃ ᐃᒻᒦᒃᑰᖓᔪᒥᒃ ᓲᕐᓗᒃ ᐱᖓᓱᓂᒃ 

ᐃᓪᓗᕈᓯᖃᖅᐸᑦ $600,000−ᕈᔪᓐᓂᒃ ᑕᐅᑐᒃᑲᕕᑦ. 

ᑖᓐᓇᓕ ᑲᑎᙵᔪᖅ ᑕᐃᒪᓐᓇᐸᓘᒋᓪᓗᓂ 

ᑕᒫᓂᕈᔪᒃᑕᐅᖅ ᐃᒪᓐᓇ ᐊᖏᕐCᐅᔪᖅ. $300,000 

$400,000 $500,000 ᐄ, ᐃᒫᓐᓇ ᓇᓐᓂᒻᒫᖔᖅ 

ᑐᙵᕕᖃᕐᒪᑦ ᓄᓇᓖᑦ ᐃᓚᖏᑦ ᐊᑭᑐᓂᖅᓴᐅᒻᒪᑕ 

ᐃᒡᓗᓕᐅᕐᕕᒋᓗᒋᑦ ᑭᓯᐊᓂ ᑕᒫᓃᕈᒃᑲᔭᖅᑐᖅ 

ᐊᖏᕐᕋᖅ ᐊᑐᓂ. ᑕᐃᒪᓕ ᑕᐃᒪ 

ᒪᑭᒪᔾᔪᑎᖏᓐᓄᓪᓕ ᑕᐃᒪ 

ᑮᓇᐅᔭᖅᑐᙱᓐᓂᖅᓴᐅᒐᔭᖅᐳ. ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒥᒃᓴᐅᓴᒃᑕᕋᕕᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖃᐅᔨᒪᔪᖓ 

ᐅᖃᓯᕆᖃᑦᑕᖅᓯᒪᒐᑦᑎᒍ ᓯᕗᓂᑦᑎᓐᓂ ᑖᒃᑯᐊ 

ᑕᓪᓕᒪᐅᓕᖅᑲᖓᔪᓂᑦ ᑕᕝᕙ ᑖᓐᓇ 

ᐊᖅᑭᑦᑎᐊᖅᓯᒪᓛᖑᖅᑰᔨᖕᒪᑦ ᒫᓐᓇ.  

ᐃᒡᓗᓕᕆᔨᕐᔪᐊᒃᑯᑦ ᓱᕐᓗ ᒥᒃᖠᒋᐊᕐᓗᒍ 

ᑕᓪᓕᒪᐅᓕᖅᑲᖓᔪᖅ ᐱᔭᕆᐊᑐᙱᓐᓂᖅᓴᐅᓗᓂ. 

ᑕᐃᒪ ᑕᒪᒃᑯᐊ ᓇᑉᐸᖅᑎᖅᑕᐅᔪᑦ 

ᐊᑭᑐᔪᖅᑐᕈᑎᖏᑦᑕ ᑮᓇᐅᔭᖅᑐᖏᑦ. ᑖᓐᓇ 

ᑳᓐᑐᕋᒃᑦᖃᖅᑐᒥᑦ ᐅᖃᖃᑎᖃᖅᑐᖓ 

ᓇᓗᓇᐃᖅᓯᓚᐅᕐᒪᑦ ᑖᓐᓇ ᑎᑎᕋᐅᔭᖅᓯᒪᔪᖅ 

ᐱᔭᕐᓂᕐᓂᖅᓴᐅᓕᖅᑎᑕᐅᔪᓐᓇᕐᒪᑦ. ᑖᒃᑯᐊ 

ᓴᓇᔭᐅᔾᔪᑎᖏᑦ ᒥᒃᖠᒋᐊᕐᓂᖅᓴᐅᓪᓗᑎᒃ. ᑖᓐᓇᖃᐃ 

ᑕᑯᓇᒃᑕᐅᓯᒪᕙ? (ᑐᓵᔨᑎᒎᖏᑦᑐᖅ) ᒪ’ᓇ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᕐᔪᐊᒃᑯᑦ 

ᕿᓃᓐᓇᐅᔭᖅᑐᑦ ᐊᑲᐅᓂᖅᓴᒥ ᐃᒡᓗᓕᕆᓂᕐᒧᑦ.  

ᑕᐃᒪ ᖃᐅᔨᒪᔪᖓ ᐊᑕᐅᓯᐊᕋᓗᐊᖅᖢᓂ 

ᐃᓱᒫᓗᑎᖃᖅᑐᑦ ᒪᑯᐊ ᐊᓂᕝᕕᑐᐊᓖᑦ ᒪᕐᕉᖕᓂᓪᓗ 

ᐊᓂᕕᖃᕋᓗᐊᕐᒪᑦ. ᑕᐃᒪ ᓇᓂᓯᕙᓪᓕᐊᖃᑦᑕᕐᒪᑕ 

ᐱᔭᕐᓂᕐᓂᖅᓴᒥᒃ ᐊᑐᒐᕐᓇᓂᖅᓴᐅᓗᑎᑦ. ᐃᒪᓐᓇ 

ᓇᑉᐸᖅᑎᒐᒃᓴᐅᓂᖅᓴᐅᓗᑎᑦ 

ᒪᑭᒪᑎᑕᕐᓂᓂᖅᓴᐅᓗᑎᑦ. ᐊᔾᔨᒌᙱᒻᒪᑕ ᓄᓇᓕᖕᓂ 

ᐊᔾᔨᒌᙱᑦᑐᓂᒃ. 

 

ᓲᕐᓗ ᑲᖏᖅᖠᓂᕐᒥ ᐆᑦᑑᑎᒋᓗᒍ 

ᑕᓪᓕᒪᓕᐅᓕᖅᑲᖓᔪᑦ ᑖᓐᓇ ᐅᖅᑰᓴᐅᑎᖃᕐᕕᖓ 

ᐃᓗᓕᖃᙱᒻᒪ ᑕᕝᕙᓂ ᓱᓪᓗᓕᒃᑰᖓᓂᖓᓄᑦ 

ᖃᑦᑕᖃᙱᑦᑐᖅ ᑭᓈᓗᒃᑯᕕᖃᙱᑦᑐᖅ. ᑖᓐᓇ 

ᐃᒪᓐᓇ ᖃᕆᐊᖑᓕᕐᓗᓂ 

ᐳᓛᕐᕕᐅᓕᕐᓗᓂᓘᓐᓃᖑᔪᓐᓇᕐᒪᑦ.  

 

ᐄ, ᑕᑯᓇᖃᑦᑕᖅᑐᒍᑦ. ᑕᐃᒪ ᐋᖅᑭᒋᐊᕆᐊᖃᕌᖓᑕ 

ᐋᖅᑭᒋᐊᕈᑎᒋᕙᓪᓗᒋᑦ. ᒫᓐᓇ ᑕᐃᒪ 

ᑕᓪᓕᒪᐅᓕᖅᑲᖓᔪᖅ ᑕᕝᕙᐅᖅᑰᔨᒻᒪᑦ ᑖᓐᓇ ᑕᕝᕙ 

ᐅᖃᐅᓯᕆᒐᒃᑯ ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᑎᑎᕋᖅᓯᒪᓂᐊᕐᒪᑦ. ᑕᐃᒃᑯᐊ  

ᑕᓪᓕᒪᐅᓕᖅᑲᖓᔪᑦ ᑎᑎᕋᐅᔭᖃᑦᑕᕐᒪᓯ ᐊᑕᐅᓯᕐᒥ 

ᐃᓯᕐᕕᓕᖕᒥ ᐃᓚᖏᑦ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑎᒍᑦ 

ᐊᐱᖅᑯᑎᖃᕐᕕᒋᓚᐅᖅᓯᒪᒐᕕᐅᒃ ᖁᔭᓐᓇᒦᒃ. ᒥᓂᔅᑕ 

ᐅᖃᖅᓯᒪᖅᑲᐅᒻᒪᑦ ᐋᖅᑭᒋᐊᕆᓂᕐᒥᒃ 

ᑎᑎᕋᐅᔭᖅᓯᒪᓂᖓᓂᒃ, ᐅᖃᕈᓐᓇᖅᐸᖃᐃ ᑖᓐᓇ 

ᐱᖃᓯᐅᔾᔨᕗᖅ ᐅᖃᐅᓯᕆᖅᑲᐅᔭᓂ ᓲᕐᓗ 

ᒥᒃᖠᒋᐊᕐᓗᒋᑦ ᐅᕝᕙᓘᓐᓃᑦ ᐱᔭᕐᓂᖅᓯᑎᒋᐊᕐᓗᒍ 

ᑎᑎᕋᐅᔭᖅᓯᒪᓂᖓ ᑖᒃᑯᐊ ᐊᑭᑐᔪᖅᑐᕈᑎᖏᑦ 

ᑮᓇᐅᔭᖅᑐᙱᓐᓂᖅᓴᐅᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑕᑯᓐᓇᓕᕌᖓᑦᑕ 

ᑐᑭᓯᙱᓐᓇᒪ ᒥᒃᖠᒋᐊᕐᓗᒍᓗ ᑕᐃᒪ ᐃᓱᓕᑦᑎᓪᓗᒍ 

ᑕᐅᑐᒐᐃ ᐃᖅᑲᐅᒪᐃᓐᓇᕆᐊᖃᕋᕕᐅᒃ 

ᑎᑎᕋᐅᔭᖅᓯᒪᓂᖓ ᐅᖅᑯᐃᓴᐅᑎᖃᕐᕕᖏᓪᓗ 

ᐊᐅᓚᓂᖓᓗ ᐃᒡᓘᑉ. ᑕᒪᐅᓇ 

ᖃᓄᐃᓕᐅᕐᕕᖃᓲᖓᓗᐊᑦ ᑭᓯᐊᓂ ᖃᓄᓪᓚᑦᑖᖅ 

ᐃᒪᓐᓇ ᒥᒃᖠᒋᐊᕐᓗᒍ ᖃᓄᑭᐊᖅ ᐅᖃᕋᓱᒃᐱᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᕐᓗᑎ. ᑕᐃᒪ ᐱᔭᕐᓂᖅᓯᑎᒋᐊᕐᓗᒍ 

ᑎᑎᕋᐅᔭᖅᓯᒪᓐ ᑕᒪᒃᑯᐊ ᓴᓇᔭᐅᔾᔪᑎᖏᑦ 

ᒥᒃᖠᒋᐊᕋᓱᓪᓗᒋᑦ ᐊᔪᕐᓇᖏᑉᐸᓪᓗ ᑖᓐᓇ 

ᒪᑭᒪᔾᔪᑎᖓ ᐱᔭᕐᓂᓂᖅᓴᐅᓕᕐᓗᒍ. ᑖᓐᓇ 

ᕿᒪᓚᐅᑲᓐᓂᐊᖅᐸᕋ ᒫᓐᓇ.  

 

ᐅᕗᙵᖔᕈᒪᓕᕐᒥᒐᒪ ᐊᐱᖅᑯᑎᒥ, ᐊᕐᕕᐊᓂ ᑖᓐᓇ 

ᐃᒡᓗᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ 

ᖃᐅᔨᒪᙱᒃᑲᓗᐊᖅᑐᒍᑦ ᓇᓃᓐᓂᐊᕐᒪᖔᑦ ᑕᐃᓐᓇ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᒃᑯᑦ ᐳᓛᕆᐊᓚᐅᕋᒃᑭᑦ ᐊᕐᕕᐊᓂ 

ᒫᓐᓇᕋᑖᖑᓚᐅᖅᑐᖅ. ᐃᖃᓗᐃᑦ ᓯᓚᑖᓂ ᑖᓐᓇ 

ᐃᒡᓗᖁᑎᖃᕐᓂᖅᐹᖑᖅᑰᕐᒪᑕ 455-ᓂᒃ 

ᐃᒡᓗᖁᑎᖃᕐᒪᑕ ᐊᕐᕕᐊᓂ. ᓱᓕᒍᒪ ᑕᒻᒪᙱᒃᑯᒪ 

14-ᓂᒃ ᐃᖅᑲᓇᐃᔭᖅᑎᖃᕐᒪᑕ ᑕᐃᑲᓂ 

ᐃᖅᑲᓇᐃᔭᕐᕕᖕᒧᑦ ᐅᖃᓚᐅᕐᒪᑕ ᐅᕙᓐᓄᑦ ᐱᓪᓗᒍ 

ᑕᒪᒃᑯᐊ ᓈᒻᒪᖏᔾᔪᑎᒋᔭᖏᑦ ᑕᕝᕙᓂ 

ᐃᖅᑲᓇᐃᔭᕐᕕᖕᒥ.  

 

ᐱᓕᒻᒪᒃᓴᐃᓂᕐᒥᔭᕆᐊᒃᓴᖅ ᐊᔪᕐᓇᑲᓴᖕᒪᑦ. ᑖᓐᓇ 

ᓄᓇᓯᐅᑎᒃᑯᕕᖓᓗ ᐃᒻᒪᑉᐸᒃᖢᓂ ᑯᑐᒃᖢᓂᓗ 

ᖁᓕᓐᓇᓂ. ᑕᒪᓐᓇᓗ ᑲᙳᓇᖅᑐᓕᕆᓂᕐᒥ 

ᐃᒡᓗᖃᖅᑎᑎᖓ ᑕᐃᓐᓇ ᐃᒡᓗᑐᖃᕐᒪᕆᐅᒻᒪᑦ 

ᓵᑦᑑᑎᑯᓘᓪᓗᑎᓪᓗ ᐊᑭᓐᓇᖏᑦ ᐊᒻᒪᓗ  

ᐃᓂᑭᒃᓴᕐᓂᖓ. ᑕᐃᒪ ᐊᑕᐅᓯᐅᙱᑦᑐᒥ 

ᐃᖅᑲᓇᐃᔭᖅᑎᖃᓲᖑᖕᒪᑕ ᐊᑕᐅᓯᕐᒥ ᐃᒡᓗᕈᓯᕐᒥ.  

ᖃᐅᔨᓴᖅᑕᐅᓯᒪᔪᖅ ᖃᐅᔨᒪᔪᖓᐅᒐᓗᐊᖅ. 

 

ᑕᐃᒪᓕ ᑕᐅᑐᒃᖢᖓᖃᐃ ᕿᓂᖅᑐᖓᖃᐃ ᑭᓱᑦ 

ᖁᓪᓕᖅᐹᖑᕙᑦ ᐱᖓᓱᑦ ᐃᓱᒪᒋᖃᓯᐅᑎᓂᐊᖅᑕᖏᑦ 

ᓇᓂ ᐃᖅᑲᓇᐃᔭᕐᕕᖕᒥ ᐃᒡᓗᓕᕆᔨᒃᑯᓐᓄᑦ 

ᓴᓇᕕᒋᓂᐊᖅᑕᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᓴᓂᑭᓗᐊᖅ ᐱᓕᕆᐊᖑᓂᐊᖅᑐᕆᓚᐅᖅᑕᕋᓗᐊᕋ 

ᐊᕐᕕᐊᑦ ᓯᕗᓂᐊᒍᑦ. ᐃᒡᓗᓕᕆᔨᕐᔪᐊᒃᑯᑦ.  

 

>>ᐃᓪᓚᖅᑐᑦ 

 

ᑕᐃᒪᓐᓇᑦᑕᐅᖅ ᓈᒪᖏᔾᔪᑎᐊᓗᖕᓂᑦᑕᐅᖅ 

ᓄᓇᑦᑎᓐᓂ ᖃᐅᔨᒪᖕᒥᒐᒪ ᑖᔅᓱᒧᖓᐅᑎᓪᓗᒍ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᒃ, ᐃᒃᓯᕙᐅᑖᖅ. ᐃᒻᒪᖃ ᒥᔅᑕ 

ᒪᐃᓐᓕᖃᐃ ᐊᑭᑦᑐᕋᐅᑎᓚᐅᖅᑎᓪᓗᓄᒃ.  

 

>>ᐃᓪᓚᖅᑐᑦ 

 

ᑕᐃᒪᓕ ᐱᖓᓱᑦ ᑖᒃᑯᐊ ᐋᖅᑕᕐᓇᕆᐊᖃᙱᓂᕐᒧᑦ 

ᐃᖅᑲᓇᐃᔭᕐᕕᒻᒥ. ᑖᒃᑯᐊ ᐊᑐᐃᓐᓇᐅᔪᑦ  

ᐃᖅᑲᓇᐃᔭᕐᕕᒋᒋᐊᖃᑦᑕᖏᓐᓄᑦ ᑖᒃᑯᐊᓗ 

ᐱᖁᑎᖏᑦ ᐊᑐᐃᓐᓇᑐᐃᓐᓇᐅᖁᒋᓪᓗᒋᑦ ᑖᔅᓱᒪᑉ 

ᐃᒡᓘᑉ ᐃᓗᐊᓂ ᑖᒃᑯᐊ ᑕᕝᕙ ᐱᖓᓱᑦ 

ᐱᒻᒪᕆᐅᓂᖅᐹᖑᔪᑦ ᑕᑯᓇᑦᑕᐅᖃᑦᑕᖅᑐᑦ 

ᑖᒃᑯᓇᖓᑦ 7−ᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐅᒃᐱᒋᕋᒃᑯ ᑖᒃᑯᐊ 

ᐃᒡᓗᓕᕆᓕᕐᔪᐊᒃᑯᑦ ᑖᒃᑯᓂᖓ 

ᐃᓱᒪᒋᖃᓯᐅᔾᔨᓂᐊᕐᒪᑕ ᐱᐅᓂᖅᐹᖑᔪᒥᒡᓗ  

ᐋᖅᑭᒍᑎᒋᓗᒍ ᐃᖅᑲᓇᐃᔭᕐᕕᐅᓂᐊᖅᑐᖅ ᑖᓐᓇ 

ᑐᑭᓯᓇᖅᓯᑎᒋᐊᖅᓱᓂᐅᓪᓗ ᑖᒃᑯᐊ ᐃᒡᓗᓕᕆᔨᒃᑯᑦ 

ᐃᖅᑲᓇᐃᔭᕐᕕᒃᓴᖓᑦ ᑎᑎᕋᐅᔭᖅᑕᐅᓂᖓ ᑕᐃᒪᓐᓇ 

ᓯᓚᒥ ᐊᕙᓗᓯᒪᔪᓂᒃ ᐱᖁᑎᒃᑯᕕᓐᓂᒃ  

ᐱᖃᓯᐅᔾᔨᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᑕᐅᑐᓗᐊᓲᑦ 

ᑖᓐᓇ ᐊᖏᓂᕆᔭᖓ ᑐᙵᕕᒋᔭᖓᑕ ᐃᒡᓗᕐᔪᐊᑉ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑕᐃᒪ ᐊᖏᕐᕋᒥᒃ 

ᓇᖕᒥᓂᖃᕐᓂᕐᒥᒃ ᐊᐱᕆᓗᖓ, ᐱᔭᕇᓕᕋᓗᐊᖅᑐᖓ.  

 

ᐅᔾᔨᕆᒐᒃᑯ ᑕᕝᕙᓂ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂ 

ᓄᑖᖑᓛᒥ ᒪᑐᒧᖓ ᑕᒪᒃᑯᐊ ᑮᓇᐅᔾᔭᒃᓴᓂᖏᑦ 

ᐃᒡᓗᖃᖅᑎᐅᔪᑦ ᑖᒃᑯᐊᓕ ᐅᖃᓕᒫᖅᑐᒋᑦ 700- 

ᖑᖅᑰᔨᒻᒪᑕ ᐃᒡᓗᖃᖅᑏᑦ $80,000 ᐅᖓᑖᓂ 

ᑮᓇᐅᔭᓕᐅᖅᑐᑦ ᐊᕐᕌᒍᑕᒫᑦ.  

 

ᐃᓱᒪᒃᑯᓪᓕ ᑖᒃᑯᐊᓕ ᑕᕝᕙ ᓇᖕᒥᓂᖅ 

ᐃᒡᓗᑖᕈᓐᓇᕐᓂᖅᐸᖑᖅᑰᔨᖕᒪᑕ ᐃᓱᒪᒃᑯᑦ. 

ᖃᐅᔨᒪᔪᐃᓐᓇᐅᒐᑦᑕ ᐊᔪᕐᓇᖅᑐᕐᒪᕆᐅᖕᒪᑦ 

ᓇᖕᒥᓂᖅ ᐊᖏᕐᕋᖅᑖᕋᓱᒋᐊᒃᓴᖅ 

ᓂᐅᕕᐊᒃᓴᖅᑕᖃᖏᑉᐸᑦ ᐱᓗᐊᖅᑐᒥᒃ ᐊᖏᕐᕋᓂ 

ᓄᓇᒥ. ᑖᓐᓇ ᓂᐊᖁᙳᓇᖅᑐᒻᒪᕆᐅᒻᒪᑦ 

ᑳᓐᑐᕋᒃᑦᑎᒥᒃ ᑎᑭᑎᑦᑎᓇᓱᖕᓂᕐᒧᑦ ᑕᒪᓐᓇᓗ 

ᐊᑐᖅᑐᐊᕈᑎᓂᒃ ᐊᑭᓕᒃᓴᓂᒋᐊᒃᓴᖅ.  

 

ᑖᒃᑯᐊ ᖃᐅᔨᒪᒐᓗᐊᖅᑐᖓ ᓇᖕᒥᓂᖅ 

ᐊᖏᕐᕋᖃᕐᓂᕐᒧᑦ ᕿᒥᕐᕈᓇᕐᓗᑎᑦ. ᒥᓂᔅᑕ 

ᐅᖃᕈᓐᓇᖅᐹ ᓇᖕᒥᓂᖅ ᐊᖏᕐᕋᖃᕐᓂᕐᒧᑦ 

ᕿᒥᕐᕈᓂᐅᔪᖅ ᐱᖃᓯᐅᔾᔨᓂᐊᖅᐸᐅᒃ. 

ᑖᓐᓇ ᓇᖕᒥᓂᖅ ᐃᒡᓗᓕᐅᕈᓐᓇᕐᓗᓂ 

ᐊᖏᕐᕋᕆᓂᐊᖅᑕᒥᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ 

ᐃᒃᓯᕙᐅᑕᖅ ᒥᔅᑕ ᐊᐅᓪᓚ ᑭᐅᔪᓐᓇᕐᒪᖔᑦ 

ᐊᐱᖅᑯᒻᒧᑦ. ᖁᕙᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᐊᐅᓪᓚ, ᐊᑏᒎᖅ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. 

ᑕᐃᒪ ᖄᒃᑲᓐᓂᐊᒍᑦ ᐊᖏᕐᕋᒥ ᓇᖕᒥᖃᕐᓂᖅ 

ᕿᒥᕐᕈᓂᖅ ᐱᖃᓯᐅᑎᓯᒪᖕᒥᒐᑦᑎᒍ. 

ᑲᔪᓯᒍᓐᓇᑦᑎᐊᕐᓂᕆᒐᔭᖅᑕᖓᓄᑦ ᖃᐅᔨᓴᕐᓂᖅ. 

ᐃᒪᓐᓇ ᑲᔪᓯᑦᑎᐊᕈᓐᓇᕋᔭᕐᒪᖔᑦ 

ᓇᓕᐊᖕᓂᑐᐃᓐᓇᖅ ᓄᓇᓕᖕᓂ ᓄᓇᕗᒻᒥ 

ᓄᓇᓕᓕᒫᓄᑦ ᑖᒃᑯᐊ ᓇᖕᒥᓂᖅ 

ᐊᖏᕐᕋᖃᕈᓐᓇᕐᒪᖔᑕ ᐊᔾᔨᒌᙱᑐᑎᒍᑦ 

ᐊᖅᑯᑎᖃᕋᓗᐊᕐᓗᑎᒃ ᕿᒥᕐᕈᓂᐅᑉ ᐃᓚᖓᒍᑦ 

ᑕᑯᓇᕐᓂᐊᕐᒥᒐᑦᑕ.  

 

ᖃᓄᖅ ᐃᒪᓐᓇ ᐋᖅᑭᓱᒐᑐᐃᓐᓇᐅᓂᐊᖅᐸ  

ᐅᕝᕙᓘᓐᓃᑦ ᐊᓯᖏᑎᒍᑦ ᐃᒪᓐᓇ 

ᓇᑉᐸᖅᑎᖅᑕᐅᔪᓐᓇᕋᔭᕐᒪᖔᑕ ᐊᑭᓐᓇᖏᑦ 

ᖁᓛᓕᕐᓗᒍ. ᖃᓄᖅ ᑮᓇᐅᔭᖅᑐᕋᔭᕐᒪᖔᑦ 

ᑖᒃᑯᐊᓕᒫᑦ ᖃᐅᔨᓴᕋᔭᙳᐊᖅᑕᕗᑦ. 

ᐅᓂᒃᑳᓕᐊᕆᓯᒪᔪᖅ ᖃᓄᖅ 

ᑲᔪᓯᑦᑎᐊᕈᓐᓇᕋᔭᕐᒪᖔᖅ ᐅᕝᕙᓘᓐᓃᑦ ᐋᒃᑲ, 

ᐄᓘᓐᓃᑦ, ᖃᓄᖅ ᐃᒪᓐᓇ 

ᑲᔪᓯᑦᑎᐊᕈᓐᓇᕐᓂᖅᓴᐅᒐᔭᖅᐸᖃᐃ ᐅᕗᓈ ᑖᓐᓇ 

ᕿᒥᕐᕈᓂᐊᕋᑦᑎᒍ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔪᑎᑦ. ᑕᐃᒪᓕ 

ᐱᓪᓗᒍ ᖃᖓᒃᑰᕐᓂᕆᓂᐊᖅᑕᖓ ᕿᒥᕐᕈᓗᓂᐅᒃ. 

ᑕᐃᒪ ᒪᓕᒐᓕᐅᖅᑎᑐᐃᓐᓇᐅᓗᖓ 

ᐅᖃᓕᒫᕈᓐᓇᕐᓂᐊᖅᐸᕋ ᑖᓐᓇ ᓇᖕᒥᓂᖃᕐᓂᕐᒧᑦ  

ᐅᓂᒃᑳᖅ ᑐᑭᓯᓇᓱᐊᕐᓗᒍ ᐊᒻᒪᓗ ᐱᓕᕆᓂᐅᔪᒥᒃ 

ᑕᑯᔪᓐᓇᖅᓯᒐᔭᖅᐳᖓᑭᐊᖅ ᖃᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒐᓗᐊᖅᑐᒍᑦ 2019 

ᐱᒋᐊᕐᓂᕈᔪᐊᓂ ᐅᑭᐅᖓᓂ 2019 ᑖᒃᑯᓂᖓ 

ᑐᓂᔪᓐᓇᕋᔭᖅᑐᒃᓴᐅᕙᕗᑦ ᐃᓕᔅᓯᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᑕᐃᒫᒃ ᐅᖃᐅᑎᑦᓯᐊᕙᒻᒥᒃ 

ᑖᒃᑯᐊ ᓇᖕᒥᓂᖅ ᐃᒡᓗᓄᑦ, ᑕᐃᒫᒃ 

ᑐᓴᖑᖃᑦᑕᖅᑐᔅᓴᐅᒐᓗᐊᖅᑐᓯ ᓇᖕᒥᓂᖅ 

ᐊᖏᕐᕋᓕᐅᕐᓂᕐᒥᒃ, ᑖᓐᓇ 

ᐱᐅᒋᔭᐅᓂᖅᐹᖑᓚᐅᖅᓯᒪᔪᖅ ᓄᓇᑦᓯᐊᖑᑎᒡᓗᒍ 

ᓱᓕᐅᑎᒡᓗᒍ. ᑕᐃᒪᓕ ᓯᓚᑖᓂᑦ ᑕᐅᑐᒃᖢᒍ ᑖᓐᓇ  

ᐃᒡᓗᑭᔅᓴᕐᓂᖅ ᐃᖅᑲᓇᐃᔮᒃᓴᖃᙱᓐᓂᕐᓗ 

ᓄᓇᓕᖕᓂ ᓲᕐᓗ ᓄᓇᓂ. ᑖᓐᓇ 

ᐃᑲᔫᑎᖃᑦᑎᐊᕋᔭᖅᑐᒃᓴᐅᔪᖅ ᐃᒪᓐᓇ 

ᐅᖃᐅᓯᑐᐃᓐᓇᖅ ᑖᓐᓇ.  

 

ᑖᓐᓇ ᑭᖑᓪᓕᖅᐹᕐᓕ ᐊᐱᖅᑯᑎᒐ ᑭᖑᓪᓕᖅᐹᖑ, 

ᑕᐃᒪᓕ ᑭᒃᑯᑐᐃᓐᓇᕐᓄᑦ ᐃᒡᓗᒃᓴᖏᑦ ᑕᕝᕙᓂ 

ᐊᖏᖅᑕ ᑐᑭᓯᓇᕆᐊᕈᑎᔅᓯᓐᓂ ᐅᖃᖅᓯᒪᒐᔅᓯ ᒪᑯᐊ 

ᐊᖏᕐᕋᖃᙱᑦᑐᓄᑦ ᐊᖏᕐᕋᕆᔭᐅᔪᓄᑦ 

ᑎᒍᔭᐅᓯᒪᔪᓄᑦ ᐊᖏᕐᕋᖃᙱᑦᑐᓂᒃ 

ᑎᒍᔭᐅᑎᑦᑎᖃᑦᑕᔾᔮᖅᑰᖏᒃᑲᓗᐊᖅᑐᖓ ᑭᓯᐊᓂ 

ᐅᓪᓗᖅ ᐃᓪᓘᑉ ᐊᑭᖏᑦ ᐅᓪᓗᒧᑦ.  

ᑕᐃᒪ ᐃᒡᓗᓕᕆᔨᕐᔪᐊᑯᖅᑲᐃ ᑕᑯᓇᒃᓯᒪᕙᑦ 

ᓇᓕᐊᖕᓄᑦ ᓈᓴᐅᑎᖁᑎᖃᖅᐱᓰ ᓇᖕᒥᓂᖅ 

ᐊᖏᕐᕋᓖᑦ ᖃᓄᖅ ᐃᒡᓗᓕᕆᔨᕐᔪᐊᑯᓐᓂᒃ  

ᑮᓇᐅᔭᐃᔭᕈᑕᐅᖃᑦᑕᖅᐸᑦ ᐃᒡᓗᓕᕆᔨᕐᔪᐊᒃᑯᓐᓂ 

ᓇᒻᒥᓂᖅ ᐊᖏᕐᕋᖃᖅᑐᓄᑦ? ᑖᓐᓇ 

ᓈᓴᐅᓯᕆᔭᐅᓯᒪᕗᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᕐᔪᐊᒃᑯᑦ 

ᑕᐃᒪᓐᓇᐃᓚᐅᖅᓯᒪᙱᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᒪᓐᓇ ᐅᖃᕈᓱᒃᑐᖓ. ᑖᓐᓇ 

ᑐᑭᓯᓇᕆᐊᒃᑲᓐᓂᐅᑎᓯ ᐅᖃᖅᓯᒪᖕᒪᑦ ᑖᓐᓇ 

ᐃᓄᖕᓄᑦ ᐊᑐᖅᑐᐊᕋᔅᓴᓂᑦ ᐊᑭᑭᓐᓂᖅᐹᖑᖕᒪᑦ 

ᐊᖏᕐᕋᖅᑖᖅᑎ ᐃᒪᓐᓇ ᐊᖏᕐᕋᖃᙱᑐᒃᑯᕕᓐᓂ 

ᐊᒻᒪᓗ ᑎᒍᔭᐅᓯᒪᕝᕕᖕᓂ ᐊᑭᑭᓐᓂᖅᓴᐅᓪᓗᓂ. 

ᐃᒡᓗᓕᕆᔨᕐᔪᐊᒃᑯᓐᓂ ᑕᐃᒪ ᑐᓴᖃᑦᑕᖅᓯᒪᒐᒪ.  

ᒫᓐᓇ ᐊᑐᖃᑦᑕᖅᑕᕗᑦ ᐊᑐᒐᔪᑦᑕᕗᑦ ᑕᐃᒪᓐᓇᒎᖅ 

ᑲᔪᓯᔪᓐᓇᖏᒻᒪᑦ 

ᐊᖑᒻᒪᑎᔪᓐᓇᙱᓐᓃᓇᕐᓂᐊᕋᑦᑕᒎᖅ. ᑖᓐᓇ 

ᐃᒡᓗᑭᔅᓴᕐᓂᖅ ᐋᖅᑭᒍᑎᒋᒋᒐᓱᖕᓂᐊᕈᕕᐅᒃ 

ᑕᑯᔪᒪᒐᒪ ᓇᖕᒥᓂᖅ ᐊᖏᖃᕐᓂᕐᒥᒃ  

ᓈᓴᐅᓯᕆᔾᔪᑕᐅᓗᓂ ᐊᔪᕐᓇᖏᑉᐸᑦ. ᓲᕐᓗ ᐃᒪᓐᓇ 

ᐊᓐᓄᙱᓛᖏᑦ ᑮᓇᐅᔭᖃᖅᑎᑦᑎᕗᒍᑦ ᑕᕝᕙᓂ 

ᐱᖃᓯᐅᑎᔪᓐᓇᕐᒪᑦ ᓇᓖᕌᕈᑎᒃᓴᓂᒃ ᓲᕐᓗ 

ᐃᒡᓗᓕᕆᔨᒃᑯᑦ ᐊᑐᖅᑐᐊᒐᖏᓐᓂᒃ ᐊᓯᖔᖏᓐᓄᑦ. 

ᑖᓐᓇ ᐊᖏᕐᕋᒥ ᓇᖕᒥᓂᖃᕐᓂᖅ 

ᑮᓇᐅᔭᖃᖅᑎᑦᑕᕆᐊᖃᖅᑰᕋᑦᑎᒍ. ᐅᖃᐅᓯᑐᐃᓐᓇᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐅᖄᓂᑦᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᑎᖁᑎᒐ ᒪᓕᒡᓗᒋᑦ, ᒥᔅᑕ ᕿᙳᖅ, ᐊᑏᒍᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᐅᑕᓖᒃ. ᑐᙵᓱᓪᓕ  

ᒥᓂᔅᑕ ᐃᑲᔪᖅᑎᒋᔭᐃᓪᓗ.  

 

ᐅᓐᓇ ᓇᐃᑦᑐᒥᒃ ᐊᐱᖅᑯᑎᖃᕐᓂᐊᖅᑐᖓ, 

ᑐᓴᙳᓇᖅᓯᔪᖅ ᓇᓗᓇᙱᑦᑑᒐᓗᐊᖅ. ᐅᐊᑦᑎᐊᖅ 

ᒥᓂᔅᑕ ᐅᖃᕐᒪᑦ, ᕼᐊᓐᓇᕕᔅᓯᐊᕙᒃ 

ᖁᐊᖄᕐᓇᖐᑎᓪᓗᒍ ᐊᕙᑖ ᕼᐊᓇᕕᒃᕼᐊᒥᒃ 

ᐃᓱᒪᖃᕐᒪᑕ ᒪᓕᒐᓕᐅᖅᑎᐅᖃᑎᒪ ᐊᕐᕕᐊᓄᑦ 

ᐊᐱᖅᑯᑎᔮᑕ ᐃᓚᒋᔭᕋᓗᐊᖓ. ᐅᓇᓕᑦᑕᐅᖅ 

ᐃᓱᒪ’ᓇᒥᒻᒪᑦ, ᑖᒃᑯᐊ ᐃᒡᓗᖃᖅᑐᑦ 

ᖁᐊᖄᖅᕼᐋᕐᓇᖏᑦᑐᑦᑎᐊᕙᒻᒥᑦᑕᐅᖅ 

ᐃᒡᓗᖃᖁᓐᓇᕐᒪᑕ. ᐃᓅᑦᓯᐊᓇᖅᑐᒥ.  

 

ᑖᒻᓇ ᐅᕙᓂ ᐱᒋᐊᕈᑎᒋᔮᓂ ᒪᒃᐱᒐᖃᖅᑐᖅ 

ᐱᖓᕼᐅᒋᔭᐅᔪᒥ, ᑲᑎᑦᑏᒻᒪᒻᒪᑕ ᑮᓇᐅᔭᓂᒃ $14 

ᒥᓕᐊᓂᒃ ᐃᒡᓗᓕᕆᔨᒃᑯᑦ. ᐃᒡᓗᐊᖅᑲᐅᒎᔾᔪᑎᔅᓴᒥ 

ᐅᓪᓗᖅ ᑕᐃᒃᑯᓄᖓ ᐊᑐᒐᐅᔪᒃᕼᐊᐅᑎᓪᓗᒍ. ᑕᒃᑯᐊ 

ᐅᖅᑰᔭᐅᑎᔅᓴᒧᑦ ᐊᑐᒐᐅᔪᒃᕼᐊᐅᑎᓪᓗᒍ. ᑭᓯᐊᓂᓕ 

ᐅᑯᐊ ᐅᖁᐃᔭᐅᑎᒃᕼᐊᒧᑦ ᐊᑐᕈᑕᐅᔪᑦ 

ᐃᓚᙵᖅᑎᕆᓪᓗᐊᕐᒪᑕ ᑖᑉᕼᐃᒥᖓ ᐅᖃᐅᓯᖃᕐᒪᑦ 

ᐅᕙᓂ ᐅᒃᑯᐃᕈᑎᒋᔮᓂ.  

 

ᑖᒻᓇᓕ ᐃᒡᓗᑐᖃᖅ ᑖᒻᓇ ᐅᖁᐃᔭᖅᑕᐅᓂᐊᖅᑐᖅ 

ᑕᐃᔅᓱᒪᓂᖑᖅᑐᖅ ᕼᐊᓇᐅᒐᐅᓯᒪᔪᑦ 50 ᐅᑭᐅᑦ 

ᖃᓂᖓᓃᓕ’ᒪᑕ. ᐅᖃᐅᓯᖃᕐᐸᒃᑯᑦ 

ᒪᓕᒐᓕᐅᖅᑎᐅᖃᑎᒃᑯᑦ ᑖᒃᑯᐊᓗ 

ᐃᒡᓗᑐᖃᐅᓕᖅᑐᑦ. ᐃᖢᐊᕈᐃ’ᒪᑕ ᐃᓄᓐᓄᑦ 

ᐋᓐᓂᐊᓇᖅᕼᐃᒪᑎᓪᓘᓐᓃᑦ. ᖃᓄᕐᓕ 

ᐃᓱᒪᒋᔭᐅᓯᒪᒐᓗᐊᖅᐸ ᑖᒻᓇ  

ᖃᓄᐃᓕᐅᖅᑕᐅᓂᐊᕆᐊᔅᓴᑕ 

ᐅᖁᐃᔭᖅᑕᐅᓂᐊᖅᑐᑦ  ᓇᓗᓇᙱᑦᑐᖅ ᕼᐅᓕ 

ᐊᕼᐃᓄᓪᓘᓐᓃᑦ ᐃᕼᐅᒪᒋᔭᐅᕼᐃᒪᒐᓗᐊᕋᒃᕼᐊᐃᑕ 

ᑐᑭᕼᐃᒍᒪ’ᓗᖓ ᐊᐱᖅᑯᑎᒋᕙᕋ ᐃᒃᕼᐃᕙᐅᑕᓖᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᙳᖅ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᒃᑯᙱᑦᑐᖅ) ᒥᔅᑕ 

ᕿᙳᖅ ᐅᑯᐊ ᓄᓇᓖᑦ ᑕᒪᕐᒥᑦ ᐃᒡᓗᖁᑎᖏᑦ 

ᐃᑦᓴᕐᓂᑕᐅᓕᖅᑐᑦ ᐊᒡᓛᑦ 

ᓴᓇᔭᐅᖏᓐᓇᖃᑦᑕᖦᖢᑎᑦ ᓂᕈᒃᓯᕙᓪᓕᐊᖑᔭᕐᒪᑕ. 

ᐊᒥᓱᑦ ᐃᓗᖔᖓᒍᑦ ᓴᓇᔭᐅᕙᒃᑐᑎᒃ ᐊᒻᒪ ᐃᓚᖏᑦ  

ᐅᖁᖃᖅᖢᑎᒡᓘᖕᒪᑦ.  

 

ᒫᓐᓇ ᕿᒥᕐᕈᒐᓗᐊᖅᑐᒍ ᖃᓄᖅ ᐃᓚᖏᑦ ᑕᒪᒃᑯᐊ 

ᐃᒡᓗᑐᖃᒻᒪᕇᑦ ᐲᔭᖅᑕᐅᓗᑎᒃ ᓄᑖᓂᒃ 

ᐃᓂᖏᓐᓂᓐᓄ ᐃᒡᓗᕐᔪᐊᓕᐅᕋᔭᕐᒫᖔᑕ. ᑭᓯᐊᓂ 

ᑕᐃᒪᓐᓇ ᐃᓱᒪᖃᖅᓯᓐᓇᕋᓗᐊᖅᑎᓪᓗᑕ ᐃᓛᓐᓂ 

ᐃᒡᓗᓕᕆᔨᕋᓛᖑᔪᑦ ᓄᓇᓕᖕᒥ ᑖᒃᑯᓂᖓ ᐃᒡᓗᓂᒃ 

ᓴᒃᑯᑦᑎᔪᒪᖃᑦᑕᙱᒻᒥᖕᒪᑕ. 

ᐊᒥᓱᙳᖅᐹᓪᓕᕈᑕᐅᔾᔮᖏᑉᓂᖏᓐᓄᑦ ᑕᐃᒃᑯᐊ 

ᐃᓇᖏᖅᑕᐅᔪᑦ. 

 

ᓲᕐᓗ ᐃᒡᓗᕕᓃᑦ ᐲᖅᑕᐅᑉᐸᑕ ᓄᑖᖕᓂᒃ 

ᑕᐃᒃᑯᓄᖓ ᐃᒡᓗᓂ ᐃᓕᓯᓇᔭᕈᑦᑕ ᐃᒡᓗ ᑕᐃᑲᓂ 

ᓄᓇᓕᒻᒥ ᐊᒥᓱᙳᖅᐹᓪᓕᔮᙱᐸᑕ ᐱᑐᖃᕕᓃᑦ 

ᐲᔭᖅᑕᐅᑐᐃᓐᓇᕐᓂᐊᕐᓂᖏᓐᓄᑦ. 

ᐃᓚᖏᓐᓄᑦ ᓄᓇᓕᖕᓄᑦ ᑕᒪᒃᑐᐊ ᐃᒡᓗᑐᖃᐃᑦ 

ᖃᓄᐃᙱᑦᑑᒐᓗᐊᑦ ᐃᒡᓗᑐᖃᐅᓂᕐᒥᑦ ᐊᓯᐊᒍᑦ 

ᓴᒃᑯᑦᑕᐅᔪᒪᖃᑦᑕᙱᒻᒪᑕ. 

 

ᑭᓯᐊᓂ ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ ᑕᒪᒃᑯᐊ 

ᐊᓯᔾᔨᖅᐸᓪᓕᐊᔭᕆᐊᖃᓕᕐᓂᖏᑦ ᐃᒡᓗᑐᖃᐃᑦ 

ᐅᖃᐅᓯᕆᔭᑎᑦ. ᑕᐃᒪᓐᓇᐃᖕᒪᑦ ᓄᓇᓕᖕᓂ  

ᑕᒪᐃᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ ᖁᔭᓐᓇᒦᒡᓗ 

ᑭᐅᔪᓐᓇᕐᒪᑦ ᑕᐃᑉᓱᒥᖓ 

ᑐᑭᕼᐃᓇᖅᕼᐃᕚᓪᓕᕆᓪᓗᓂ. 

ᐊᕼᐃᐊᓅᙵᕐᓗᖓᓕ.  

 

ᐅᕗᙵ ᑕᓪᕙᓂᑉᑕᐅᖅ ᐱᒋᐊᕈᑎᒋᔮᓂ 

ᐅᖃᐅᕼᐃᖅᑕᖃᕐᒥᖕᒪᑦ ᑕᐃᒃᑯᐊ ᐃᒡᓗᓕᕆᔩᑦ 

ᓄᓇᓕᕋᓛᓂᑦ ᕼᐊᓐᓇᕕᒋᔭᐅᕈᑦ. ᐅᑭᐅᓄᑦ 

ᐊᕙᑎᓄᑦ ᐅᑭᐅᖃᓕᕐᒪᑕ ᐅᑭᐅᖅᑯᖅᑐᕼᐃᒡᓗᑎᒃ 

ᑖᑉᑯᐊᑦ. ᐃᒡᓗᐊᖃᕆᐊᖃᓪᓗᐊᓕᖅᖢᑎᒡᓗ  

ᓄᑖᙳᖅᑎᕆᐊᖃᓕᖅᖢᑎᒡᓘᓐᓃᑦ ᐃᓚᖏᑦ.  

 

ᓄᓇᓕᓕ ᖃᑉᕼᐄᑦ ᑕ’ᓇᐃᑑᕙᑦ 

ᐊᓐᓇᕕᑖᕆᐊᖃᖅᐸᑦ ᐅᕝᕙᓘᓐᓃᑦ 

ᕼᐃᕐᓗᐊᖅᑖᕆᐊᖃᖅᐸᑦ? ᓇᓖᓪᓗ ᓄᓇᓖᑦ? 

ᑐᑭᕼᐃᓐᓇᕐᓂᖅᐸᑦ, ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᙳᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᕐᒥᓗᒃᑖᖅ ᐃᒡᓗᓕᕆᔨᒃᑯᑦ 

ᐱᓕᕆᕝᕕᖏᑦ ᓴᓐᓇᕕᖏᑦ ᓄᑖᙳᕆᐊᕆᐊᖃᖅᑐᑦ. 

ᑕᐃᒪ ᐊᑕᐅᓯᖅ ᓄᑖᙳᖅᑕᐅᕙᓪᓕᐊᔪᖅ 

ᖃᒪᓂ’ᖅᑐᐊᒥᐅᖅᑰᖅᑐᕐᖏᓐᓇ. ᑭᓯᐊᓂ ᐊᓯᖏᑦ 

ᑖᒃᑯᐊ ᑕᒪᕐᒥ ᐄ, ᓄᑖᙳᖅᐸᓪᓕᐊᔭᕆᐊᓖᑦ 

ᐃᒡᓗᓕᕆᔨᒃᑯᑦ ᐱᓕᕆᕝᕕᒋᖃᑦᑕᖅᑕᖏᑦ ᓄᓇᕘᑦ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ 

ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒥᓂᔅᑕᓕ 

ᖃᐅᕆᒪᔭᖃᖅᐸ ᐅᕝᕙᓘᓐᓃᑦ ᐊᓃᖁᑎᒋᔭᐃᒃ  

ᓄᓇᓕᖕᓂ ᕼᐊᓐᓇᕕᒃᓴᒥᓂᒃ ᐊᔪᓴᕐᓂᕐᒥᓐᓄᑦ 

ᐃᕼᐅᒪᖏᓐᓇᖅᖢᖓ ᐅᖃᖅᑐᖓ ᐊᐱᕆᔪᖓ.  

ᐃᒡᓗᖁᑎᒋᔭᐅᕈᒥᒡᓘᓐᓃᑦ 

ᐃᒡᓗᖁᑎᒋᔭᐅᔪᒥᓂᕐᒥᒡᓘᓐᓃᑦ ᐊᑐᕇᖅᑐᒥᑦ 

ᐊᓐᓇᕕᖃᖅᑐᖃᖅᐸ? ᑕᐃᒻᓇ ᕼᐊᓐᓇᕕᒃᕼᐊᖅ 

ᕼᐊᓄᐃᖁᑎᒋᔭᐅᔪᓄᑦ ᐱᒻᒪᕆᐅᔮᖃᕐᓂᖓ  

ᐱᓚᐅᕐᓗᓂ ᓄᓇᓕᕌᓛᓂᑦ? ᑐᑭᕼᐃᓐᓇᕐᓂᖅᐸᑦ, 

ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᒡᓗ ᑕᑉᓱᒥᖓ ᐊᐱᕆᒐᕕᑦ. 

ᐄ, ᐃᒡᓗᓕᕆᔨᒃᑯᑦ ᐃᒡᓗᖁᑎᕕᓂᖏᓐᓂᑦ 

ᐊᑐᖅᑐᐊᖅᑕᐅᕙᓚᐅᖅᑐᓂᑦ ᑎᑎᕋᕐᕕᒡᒥᒡᓘᓐᓃᑦ 

ᓴᓇᕝᕕᒥᒡᓘᓐᓃᑦ ᓴᓇᕝᕕᙳᖅᑐᓪᓘᓐᓃᑦ 

ᐃᖅᑲᐅᒪᙱᑐᐃᓐᓇᖅᐳᒍᑦ ᓇᓕᐊᒃ ᓄᓇᓖᑦ 

ᑕᐃᒪᓐᓇᐃᑐᒃᑰᖅᓯᒪᔪᕕᓂᐅᖕᒪᖔᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ 

ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, ᑕᐃᒻᓇ 

ᓇᓗᓇᙱᑦᓯᐊᖅᑯᖅ ᕼᐊᓐᓇᕕᒃᑖᕆᐊᖃᕐᒪᑕ. 

ᐃᕼᐅᒪᓐᓇᖅᑯᕐᓗ ᖃᓂᑦᑐᒃᑯᑦ 

ᐊᑐᖅᑕᐅᔪᓐᓇᕐᓂᐊᕐᒪᑦ 

ᐃᒡᓗᖃᑦᓯᐊᓕᕈᓐᓇᖅᐹᓪᓕᖁᓐᓄᑉᒋᑦ 

ᓄᓇᓕᕋᓛᖑᔪᑦ ᐃᒡᓗᖃᙱᑦᑐᑦ 

ᐃᕼᐅᒪ’ᓇᐅᓪᓚᐊᕐᒪᑕ. ᑖᒻᓇ ᐊᐱᖅᑯᑕᐅᙱᑦᑐᖅ 

ᐅᖃᐅᕼᐃᒃᕼᐊᑐᐃᓐᓇᖅ, ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐊᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᓪᓚᖕᓂᖅ, ᒥᔅᑕ ᓇᑦᓯᖅ ᑭᖑᓪᓕᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᐅᓐᓄᓴᒃᑯᑦ, ᐊᑕᐅᓯᕐᒧᑦ ᐊᐱᖅᑯᑎᒃᓴᕋ. 

(ᑐᓵᔨᑎᒎᕈᓐᓃᖅᑐᖅ) ᐃᓛᒃ ᑖᔅᓱᒪᑉ 

ᒪᓕᒐᓕᐅᖅᑎᐅᖃᑎᒪ ᒥᔅᑕ ᒪᐃᓐ 

ᐅᖃᐅᓯᕆᖅᑲᐅᔭᖓ, ᑕᐃᒃᑯᐊ ᓇᖕᒥᓃᖅ ᐃᒡᓗᐃᑦ 

ᐱᐅᓛᖑᓯᒪᕙᓪᓚᐃᖕᒪᑕ ᓴᖅᑭᑕᐅᓚᐅᖅᓯᒪᔪᐃᑦ  

ᑕᐃᒃᑯᐊ. ᐱᐅᓛᓪᓚᕆᐅᓯᒪᔪᐃᑦ ᓇᓗᓇᙱᑦᑐᖅ. 

 

ᐊᒻᒪ ᑐᓴᕐᓇᕈᓘᔭᖃᑦᑕᕐᒪᑦ ᓄᓇᓖ ᐃᓚᖏᑦ 

ᑕᒪᔅᓱᒥᖓ ᐳᕙᒡᓗᖕᓂᖅ ᓴᖅᑭᑉᐸᓪᓕᐊᑐᐃᓐᓇᕐᒪᑦ, 

ᐃᒡᓗᑭᒃᓴᕐᓂᐊᓗᒃ ᓇᓗᓇᙱᑦᑐᖅ 

ᐱᔾᔪᑕᐅᕐᔪᐊᖃᑕᐅᖕᒪᑦ, ᐱᔪᒥᓴᖅᐸᕋ ᒥᓂᔅᑕ 

ᐊᒃᓱᕈᖅᑐᖅ ᓇᓗᓇᖃᑦᑕᙱᑦᑐᖅ ᑖᒃᑯᐊ 

ᑯᐊᐳᕇᓴᓐᑯᑦ ᐃᒡᓗᑭᒃᓴᕐᓂᑦᑎᓐᓂᒃ 

ᐊᒃᓱᕈᐊᕆᔭᖃᓪᓚᕆᖕᒪᑕ ᑕᒪᑦᑕᑦᑕ, ᑕᒪᓐᓇ 

ᐊᒃᓱᕈᐊᕆᔮᓗᒋᒐᒃᑎᒍᑦ. 

 

ᐅᓇᓕ ᐊᐱᕆᔪᒪᔭᕋ, ᒥᔅᑕ ᐃᒃᓯᕙᐅᑖᖅ, 

(ᑐᓵᔨᑎᒍᑦ) ᐊᕐᕌᕈᒋᔭᑦᑎᓐᓂᒃ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᐅᑎᓚᐅᖅᓯᒪᖕᒪᑕ ᐊᑐᖅᑐᐊᕈᒪᓪᓗᑎ 

ᐃᖅᑲᓇᐃᔭᖅᑏᑦ ᓄᓇᕗᑦ ᐃᒡᓗᖁᑎᒋᔭᖏᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᓄᓇᓕᓕᒫᖃᐃ ᐆᒃᑐᖅᓯᒪᕙ 

ᑕᒪᔅᓱᒥᖓ ᐊᐱᖅᑯᑕᐅᓯᒪᔪᕕᓂᕐᒥᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒻᒪᖄᖅ 

ᑖᒻᓇ ᓴᐅᒥᒃᖠᓐᓃᑦᑐᖅ ᒥᔅᑕ ᐋᓚᐱ ᑖᑉᓱᒧᖓ 

ᑭᐅᔪᓐᓇᖅᐸ ᐊᖏᕈᖕᓂ ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᐋᓚᐱ. 

 

ᐋᓚᐱ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕ, 

ᐊᐱᖅᑯᑏ ᑭᐅᓗᒍᑦ ᐋᒃᑲ. ᑭᒡᒍᓯᖓ 

ᑭᐅᔭᐅᓚᐅᙱᑦᑐᖅ ᓱᓕ, ᐃᓘᓐᓇᖏᓐᓂ ᓄᓇᓕᖕᓂ  

ᓄᓇᕗᒻᒥ. ᑐᒃᓯᕋᓚᐅᖅᑕᕗ ᑕᐃᒃᑯᐊ 

ᐃᖅᑲᓇᐃᔭᖅᑎᒃᓴᓄᑦ ᐊᒻᒪ ᐊᖏᕐᕋᕆᔭᐅᔪᒃᓴᓄᑦ.  

ᒫᓐᓇ ᐱᓯᒪᙱᓐᓇᒃᑯ ᑐᓴᒐᒃᑕᖅ. ᓄᓇᓕᓕᒫᑦ 

ᑕᐃᒪᓐᓇ ᐅᓄᖏᓐᓂᖅᓴᐅᑦ, ᐃᓅᓴᖕᓂᖅᓴᐃᑦ 

ᓄᓇᓕᒃ ᑭᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᖅᒍᑦ): ᖁᔭᓐᓇᒦᒃ, ᒥᔅᑕ ᐋᓚᐱ. 

ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᒃᑕᐅᖅ ᑭᐅᒐᕕᒃ ᐊᐱᖅᑯᑎᒋᓂᐊᖅᑕᕋ 

ᑕᒡᕙ ᑖᒃᑯᓇᙵ ᓄᓇᓕᖕᓂ ᑐᓂᓯᓚᐅᖅᑐᑦ 

ᑐᒃᓯᕋᐅᑎᓂᒃ. ᒪᓕᒃᓯᒪᓕᖅᐱᓯᐅᒃ 

ᐊᖏᖃᑎᓕᐅᕈᑎᒋᓕᖅᓯᒪᕕᓯᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᕕᐊᓱᒃᑐᖓ 

ᐅᖃᕈᓐᓇᕋᒪ, ᐄ ᐃᓚᖏᒃ ᒪᓕᒃᓴᖅᑕᐅᓯᒪᔪᑦ 

ᑐᒃᓯᕋᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᖅᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖃᔅᓰ ᑐᒃᓯᕋᐅᑏᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓄᑦ, ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓄᑦ 

ᖃᔅᓯᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᐃᒪᓐᓇᐃᑦᑐᓂᒃ 

ᑐᓴᒐᒃᓴᓂᒃ ᐱᓯᒪᙱᓐᓇᑦᑕ, ᑭᓯᐊᓂ 

ᖁᕕᐊᓱᒐᔭᖅᑐᖓ ᑐᓂᔭᕆᐊᒃᓴᖅ 

ᐱᔪᓐᓇᖅᓯᑐᐊᕈᒃᑯ, ᐊᑐᐃᓐᓇᕈᕈᓐᓇᖅᓯᒍᒃᑯ,  

ᖁᔭᓐᓇᒦᒃ, ᐃᒃᓯᕙᐊᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒧᐊᓚᐅᙱᓐᓂᓐᓂ ᐅᓯᐅᓄ 

ᐊᐱᕆᔪᒪᓪᓗᖓ ᖃᓄᐃᒃᓴᙱᒃᑯᕕᑦ. ᐃᒡᓗᑦ 

ᑎᑎᕋᐅᔭᖅᓯᒪᓂᖓᓄ ᐅᖃᐅᓯᖃᖅᑎᓪᓗᑕ, ᑕᐃᖕᓇ 

ᐱᓕᕆᐊᖑᓂᕋᖅᑕᓂ ᐱᓕᕆᓚᐅᖅᓯᒪᒐᑦᑕ 

ᐊᑭᑐᓂᖅᓴᐅᖕᒪᒡᒎᖅ ᑕᒪᒃᑯᓂᖓ ᑎᑭᑎᓪᓗᑕ 

ᐃᕕᖅᑎᑐᐃᓐᓇᕆᐊᓕᖕᓂ ᐃᒡᓗᒃᓴᓂ. 

 

ᐃᓱᒪᒃᓴᖅᓯᐅᖅᓯᒪᕕᓰ ᐃᒻᒪᖄ ᑕᐃᒃᑯᐊ ᓄᓇᓕᖕᓂ  

ᑕᒪᒃᑯᐊ ᓴᓇᔾᔪᑎᒃᓴᐃ ᓴᓇᖔᕐᓗᒋᑦ ᓲᕐᓗ ᑕᐃᒃᑯᐊᒃ 

ᐃᒻᒪᖄ ᑖᒃᑯᐊ ᐊᑭᓐᓇᒃᓴᒧ ᓴᓇᔭᐅᔪᓐᓇᕐᓂᐊᕐᒪᑕ 

ᓄᓇᓕᖕᓂ ᐅᓯᔭᐅᔭᕆᐊᖃᖅᑐᑦ 

ᐊᑭᑭᓐᓂᖅᓴᐅᒐᔭᕐᒪᑕ. ᑕᐃᒪᓐᓇ 

ᐃᓱᒪᒃᓴᖅᓯᐅᓚᐅᖅᓯᒪᕕᓰ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᕐᓯᕙᐅᑖᖅ ᒫᓐᓇᐅᓂᖓᓄ 

ᐃᓱᒪᒃᓴᖅᓯᐅᕈᑎᒋᓚᐅᖅᓯᒪᖏᑦᑐᒍᑦ ᓱᓕ ᑖᔅᓱᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᓯᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕᓪᓗ ᐃᖅᑲᓇᐃᔭᖅᑏᓪᓗ.  

 

ᐅᖃᐅᓯᖃᐃᓐᓇᐅᔭᕋᑦᑕ ᒪᒃᑯᒃᑐᓂ ᐊᐃᑉᐸᕇᒃᑐᓂᒃ, 

ᐃᓚᒌᒃᑐᓂᑦ ᐊᖏᕐᕋᖃᖏᑦᑐᑯᓗᖕᓂ. ᑕᕝᕙ 

ᑕᐃᒃᑯᐊ ᑐᔪᕐᒥᑲᑕᒃᑐᑦ ᓇᓕᐊᖕᓄᕋᑲᑕᒃᖢᑎᒃ 

ᐊᖏᕐᕋᕆᔭᐅᔪᒥ. ᐃᓱᒪᒋᓪᓗᒍᑦ ᑭᖑᓂᑦᑎᓐᓂ 

ᐃᓐᓇᑐᖃᒃᑯᕕᓕᐅᓚᐅᖅᓯᒪᒐᔅᓯ. ᐃᒻᒪᖄᖃᐃ 

ᐆᒃᑐᕋᕈᓐᓇᕐᒪᖔᔅᓯ, ᒪᒃᑯᒃᑐᑦᑕᐅᖅ 

ᐃᒡᓗᓕᐅᖅᑕᐅᓕ ᒪᒃᑯᒃᑐᒃᑯᕕᖕᒥ ᓲᕐᓗ 10−ᖑᓗᑎ 

ᐃᒡᓗᐃ ᑲᑎᙵᐅᖅᑐᑦ, ᒪᒃᑯᒃᑐᑦ ᕿᑐᕐᖓᑐᐊᓖᑦ, 

ᑕᐃᒪᓐᓇ ᐃᒡᓗᒃᓴᖏᓐᓂᒃ, ᑕᐃᒪᓐᓇ ᒪᒃᑯᒃᑐᑦ  

ᐊᖏᕐᕋᖃᙱᑦᑐᑦ ᐸᖕᒥᐅᖅᑐᑦ 

ᐅᓄᕈᓐᓃᖅᐹᓪᓕᕋᔭᕐᒪᑕ ᐊᑖᑕᒃᑯᖏᓐᓄᑦ 

ᐊᓈᓇᒃᑯᖏᓐᓂ, ᐃᒻᒪᖄᖃᐃ ᐃᓱᒪᓚᐅᖅᓯᒪᕖᑦ 

ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᕕᓰ ᑕᐃᒪᐃᒃᑐᓂᒃ 

ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒡᓗᐃᑦ ᑕᒪᒃᑯᐊ 

ᐊᑐᖃᑦᑕᖅᑕᕗᑦ ᓄᓇᓕᖕᓄᑦ  

ᑐᓴᕋᓱᐊᕈᑎᒋᖃᑦᑕᖅᑕᕗᑦ ᓄᓇᓕᖕᓂᑦ ᖃᓄᐃᒃᑐᓂ 

ᐃᒡᓗᓂ ᐱᔪᒪᖕᒪᖔᑕ ᓄᓇᓖᑦ ᐱᖓᓱᓂᒃ 

ᐃᒡᓗᕈᓯᖃᖁᔨᒻᒪᖔᑕ ᑕᒪᒃᑯᓂᖓ ᐊᑕᐅᓯᕐᒥᒃ 

ᐃᒡᓗᕈᓯᖃᖅᑐᓂᑦᑕᐅᖅ ᐱᖃᑕᕐᒪᓪᓗ, ᖁᓕᐅᔪᓂᑦ 

ᐊᒻᒪ ᑕᓪᓕᒪᐅᔪᑦ ᑲᑎᙵᐅᖅᑐᑦ ᐃᓗᐊᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᔪᖅ 

ᐊᑲᐅᙱᓕᐅᕈᑎᖃᕋᑦᑕ ᐃᒡᓗᑭᒃᓴᓂᕐᒧᑦ. ᐃᓛᒃ 

ᑐᓂᔭᐅᓇᓱᒃᑎᓪᓗᑕ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᖏᓐᓄᑦ ᓇᓗᓇᐃᖅᓯᔾᔪᑏᑦ ᓄᑖᓂᑦ 

ᐃᒡᓗᒃᓴᓄᑦ ᐅᖃᖅᓯᒪᖕᒪᑕ ᐃᒪᓐᓇ “ᐃᒡᓗᑭᒃᓴᕐᓂᖅ 

ᐲᖁᓪᓗᒍ ᓄᓇᕘᑦ ᒐᕙᒪᒃᑯᑦ ᐱᓕᕆᔪᓐᓇᖅᑕᖓᑕ 

ᐅᖓᑖᓅᖅᓯᒪᖕᒪᒡᒎᖅ” ᑕᐃᒨᖔᕇᖅᕋ.  

 

2018-ᖑᑎᓪᓗᒍ ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᕐᒪᑕ 

ᑲᓇᑕᑉ ᒐᕙᒪᒃᑯᖏᑦ ᐊᑐᐃᓐᓇᕈᖅᑎᑦᑎᓂᐊᕐᒪᑕᒎᖅ 

$400 ᒥᓕᐊᓐᓂᒃ ᐊᕐᕌᒍᑦ ᖁᓖᑦ ᐃᓗᐊᓂ 

ᐃᓄᖕᓄᑦ ᓯᕗᓕᖅᑎᖃᕐᓗᑎᒃ ᐃᒡᓗᓕᕆᓂᕐᒧᑦ 

ᐸᕐᓇᐅᑎᓕᐅᕐᓂᐊᕐᒪᑕ ᐃᓄᐃᑦ ᓄᓇᖏᓐᓂᑦ, 

ᓄᓇᕕᒃ, ᓄᓇᑦᓯᐊᕗᑦ, ᐃᓄᕕᐊᓗᐃᓪᓗ 

ᓄᓇᖓᓐᓂᒃ. ᑖᓐᓇ ᖄᒃᑲᓐᓂᐊᒍᑦ ᐃᓚᖃᖅᑐᖅ 

$240 ᒥᓕᐊᓐ ᐊᕐᕌᒍᑦ ᐊᑐᖅᑕᐅᓂᐊᖅᑐᑦ 

ᐊᑐᕈᓐᓇᒫᖅᑐᑦ ᐅᖃᐅᑕᐅᓚᐅᖅᑐᑦ 2017-ᒥ 

ᐃᑲᔪᖅᑐᐃᔾᔪᑕᐅᓂᐊᕐᓗᑎᒃ ᓄᓇᕗᒻᒥ 

ᐃᒡᓗᓕᐅᕈᑕᐅᓗᑎᑦ. 

ᑮᓇᐅᔭᖃᖅᑎᑦᑎᒃᑲᓐᓂᓚᐅᖅᓯᒪᖕᒪᑕ ᐃᓄᐃᑦ 

ᐃᒡᓗᒃᓴᖏᓐᓂᑦ.  

 

ᒐᕙᒪᑐᖃᒃᑯᑦ ᒥᓂᔅᑕᖓᓐᓂᑦ 

ᐃᒡᓗᓕᕆᔨᕐᔪᐊᖏᓐᓄᑦ ᑲᓇᑕᒥ ᒥᓂᔅᑕᖓᓂ 

ᑲᑎᒪᖃᑎᖃᖅᓯᒪᓕᖅᐱᓰ ᓄᓇᕗᒻᒥ ᐃᒡᓗᑭᒃᓴᕐᓂᖅ 

ᐅᖃᐅᓯᖃᖁᓪᓗᒍ, ᐃᒡᓗᑖᖅᑎᕆᐊᖃᕐᓂᖕᓂ? 

ᑕᐃᒪᓐᓇᐃᓐᓂᖅᐸᑦ ᐅᓂᒃᑲᐅᓯᖃᕈᓐᓇᖅᐲᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᒥᓂᔅᑕᕆᔭᐅᑎᓪᓗᖓ ᐃᒡᓗᓕᕆᔨᕐᔪᐊᒃᑯᓐᓄᑦ  

ᐅᐱᕐᖔᖅ, ᑎᒃᑯᐊᖅᑕᐅᑲᓐᓂᓚᐅᖏᓂᓐᓂ 

ᐱᓇᓱᐊᕈᓯᕆᓚᐅᖅᑕᒃᑎᓐᓂ ᑲᑎᒪᖃᑎᖃᓚᐅᕋᒪ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓂᒃ 

ᐱᖁᑎᕐᔪᐊᓕᕆᔨᒃᑯᓐᓂᑦ ᐅᖃᖃᑎᒋᓪᓗᒍ 

ᓇᐃᓈᕋᓗᐊᖅᖢᒍ ᑭᙴᒪᒃᖠᒐᑦᑕ ᓄᓇᕗᒻᒥ ᐃᓄᐃᑦ 

ᐱᖃᓯᐅᔾᔭᐅᖁᓪᓗᒋᑦ ᑖᒃᑯᓇᓂ ᑲᑎᒪᓂᕆᔭᖏᓐᓂᑦ. 

ᕿᓚᒥᕈᓗᒃ ᐅᖃᓪᓚᒃᑲᓗᐊᖅᑎᓪᓗᑕ ᑐᓵᓚᐅᖅᑕᕋ 

ᐃᓱᒫᓘᑎᒐ ᐊᖓᔪᖅᑳᖓᓄᑦ ᓄᓇᕗᑦ ᑐᙵᕕᒃᑯᑦ, 

ᐃᓄᐃᓪᓗ ᐃᓄᐃᑦ ᑕᐱᕇᑦ ᑲᓇᑕᒥ 

ᐅᖃᖃᑎᒋᔭᐅᓚᐅᖅᑐᑦ ᒐᕙᒪᑐᖃᒃᑯᑦ ᒥᓂᔅᑕᖓ, 

ᓄᓇᕗᒥ ᐃᓄᐃᑦ ᐱᖃᓯᐅᔾᔭᐅᔭᕆᐊᖃᕐᓂᖏᓐᓄᑦ 

ᑖᒃᑯᓇᓂ ᑲᑎᒪᐅᑕᐅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓂᐊᓕᖅᑐᖅ ᐊᐱᖅᑯᑎᓐᓂ. 

ᖃᓄᐃᓕᖓᓕᖅᐸ ᑲᓇᑕᒥ ᐅᐸᓗᖓᐃᔭᐅᑎ 

ᐃᒡᓗᖃᖅᑎᑦᑎᓂᕐᒧᑦ ᖃᓄᓪᓚᕆ 

ᓂᕆᐅᓇᑎᒋᓂᐊᖅᐸᑦ ᐱᓪᓚᒃᑖᖑᕚ, ᓄᑖᓂᒃ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓂᐊᖅᐹ 

ᐃᒡᓗᓕᐅᕈᑕᐅᓂᐊᖅᑐᓂᒃ ᓄᓇᕗᒻᒥ ᐊᕐᕌᒍᑦ 

ᑕᓪᓕᒪᑦ ᐃᓗᐊᓂ? ᐊᐱᖅᑯᑎᒋᔭᕋ ᑖᓐᓇ 

ᐱᔾᔪᑎᖏᓪᓗᒍᑦ ᐱᓇᓱᐊᕈᓯᕆᓚᐅᖅᑕᒃᑎᓐᓂ 

ᐱᕙᓪᓕᐊᔪᑎᒍᑦ ᑐᓴᓚᐅᕋᑦᑕ ᒐᕙᒪᑐᖃᒃᑯᑦ $2 

ᐱᓕᐊᓂᒃ ᒪᒻᕙᐃᒧᑦ ᑐᓂᓯᓚᐅᕐᒪᑕ 

ᐃᒡᓗᓕᕆᔾᔪᑎᒃᓴᖏᓐᓄᑦ. ᑕᐃᒪᓐᓇᑦᑕᐅᖃᐃ 

ᐱᑎᑕᐅᔪᓐᓇᖏᓐᓇᑦᑕᐃ ᐅᕝᕙᓘᓐᓃᑦ 

ᑕᐃᒪᓐᓇᐃᑦᑐᒥᑦ ᐱᑕᖃᙱᓚ? ᖁᔭᓐᓇᒦᒃ, 

ᐃᓯᕙᐅᑖᖅ. 

 



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ 

ᐊᐱᕆᖕᒪᑦ ᖁᔭᓐᓇᒦᖅᐸᕋ ᒐᕙᒪᑐᖃᒃᑯᑦ 

ᐊᒻᒪᓗᒃᑕᐅᖅ ᐅᕙᒍᑦ ᐅᖃᖃᑎᒌᖃᑦᑕᖅᓯᒪᓕᕋᑦᑕ 

ᑖᒃᑯᐊ ᐱᔾᔪᑎᒋᓪᓗᒋᑦ ᐃᒃᓯᕙᐅᑕᖅ, ᐊᖅᑯᑎᒋᓗᒋᑦ 

ᑖᓐᓇ ᐊᖓᔪᖅᑳᖓᑦ ᐃᒡᓗᓕᕆᔨᕐᔪᐊᒃᑯᑦ 

ᑭᐅᑦᑎᐊᑲᓐᓂᖁᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᐊᐱᕆᒻᒪᑦ ᑲᑎᒪᔨ. ᐅᖃᖅᑲᐅᒐᕕᑦ 

ᑲᓇᑕᒥ ᐃᒡᓗᓕᕆᓂᕐᒧᑦ ᐅᐸᓗᖓᐃᔭᐅᑎ 

ᐸᕐᓇᐅᑎ, ᑮᓇᐅᔭᐃᑦ ᑕᒪᒃᑯᐊ ᐱᓕᐊᓐᓃᒻᒪᑕᒎᖅ 

ᐊᔾᔨᒌᖏᑦᑐᓄᑦ ᐱᔭᐅᓂᐊᖅᑎᒡᓗᒍ ᐅᕙᒍᑦ 

ᓄᓇᕘᓪᓗᑕ ᓇᓗᓇᐃᖅᓯᓚᐅᖅᑐᒍᑦ 

ᑐᓴᖅᑎᑦᑎᑎᒡᓗᒋᑦ ᐊᑐᕈᒫᖅᑕᖏᓐᓂ ᐊᕐᕌᒎᒃ ᒪᕐᕉᒃ 

ᐃᓗᐊᓂ $240 ᒥᓕᐊᓂᒃ ᑐᓂᔭᐅᒐᔭᕋᑦᑕ ᐊᕐᕌᒍᑦ 

ᖁᓕᑦ ᐃᓗᐊᓂ ᐊᒻᒪ ᓂᕆᐅᒍᒥᓇᖅᑑᒐᓗᐊᖅ 

ᐊᖏᖃᑎᒌᓐᓂᒃᑯᑦ ᑕᐃᒃᑯᐊ ᐅᖃᖃᑎᒌᒃᑎᒡᓗᑕ 

ᑕᒪᒃᑯᐊ ᐊᓯᖏᑦ ᑕᐃᒃᑯᐊ ᓇᓗᓇᐃᖅᑕᐅᓚᐅᖅᑐᑦ 

ᑮᓇᐅᔭᐃᑦ ᐱᓇᓱᒍᓐᓇᖁᒡᓗᒍ ᒥᓂᔅᑕ 

ᐅᖃᖅᑲᐅᖕᒪᑦ ᑕᐃᒃᑯᐊ ᒐᕙᒪᑐᖃᒃᑯᑦ 

ᐅᖃᖃᑎᒋᑎᒡᓗᒋᑦ ᐃᓗᓕᑯᓘᔭᖏᓐᓂᒃ 

ᐱᓛᖅᑐᒃᓴᐅᔪᒍᑦ ᓄᓇᕗᑦ ᓱᑯᑦᑎᐊᓃᓱᖑᖕᒪᖔᖅ 

ᑮᓇᐅᔭᓂᒃ ᐱᓇᓱᒃᑲᓐᓂᖅᑎᒡᓗᒍ. 

 

ᑭᓯᐊᓂ ᒪᒥᐊᓇᖅᑑᒐᓗᐊᖅ ᒐᕙᒪᑐᖃᒃᑯᓐᓂ 

ᑐᓴᖅᑎᑦᑎᔾᔪᑕᐅᓯᒪᔪᖅ ᐱᔾᔪᑎᒋᓪᓗᒍ ᓄᓇᕗᑦ 

ᐊᔾᔨᒌᖏᑦᑐᓂᒃ ᓇᓖᕌᕈᑎᓂᒃ ᐱᑕᖃᙱᒻᒪᑦ 

ᐃᒡᖢᒃᓴᓂᒃ ᖃᓄᐃᑦᑐᓂᒃ ᐱᒐᔭᕐᒪᖔᑕ 

ᑲᑎᙵᔪᓪᓘᓐᓃᑦ ᓇᖕᒥᓂᖅᑖᕈᑎᒃᓴᐃᑦ 

ᑯᐊᐸᒃᑯᒡᓘᓐᓃᑦ ᐃᒡᓗᖁᑎᒋᔭᖏᑦ, ᐅᕝᕙᓘᓐᓃᑦ 

ᓇᖕᒥᓂᕆᔭᐅᔪᑦ ᐃᒡᓗᓕᕆᔨᒃᑯᓘᓐᓃᑦ 

ᐃᒡᓗᖁᑎᒋᔭᖏᑦ. ᑖᒃᑯᐊ ᐃᓘᓐᓇᓕᒫᑦᑎᐊᖏᓐᓄᑦ 

ᐊᒃᑐᐊᓂᖃᓕᕋᔭᕐᒪᑦ ᐃᒡᓗᑖᕋᓱᖕᓂᐊᑎᒡᓗᒋᑦ 

ᑕᒪᒃᑯᓄᖓ ᒪᓕᒐᖏᓐᓄᑦ.  

ᐃᓕᖅᑭᒍᓐᓇᓚᐅᙱᓇᑦᑕ ᑭᓯᐊᓂ ᐱᓕᕆᓇᓱᒃᑐᒍᑦ 

ᖃᓄᐃᓕᐅᕈᓐᓇᕐᒪᖔᑦᑕ ᓄᓇᕗᑦ ᐃᓗᐊᓂ 

ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᒋᒡᓗᑎᒍ, ᓇᐅᒃᑯᑦ 

ᑮᓇᐅᔭᓂᒃ ᐱᒃᑲᓐᓂᕈᓐᓇᕐᒪᖔᑦᑕ. 

 

ᑮᓇᐅᔭᓂᒃ ᐱᓇᓱᒃᑲᓐᓂᕐᓂᕐᒧᑦ ᑭᓯᐊᓂᓕ ᒫᓐᓇ 

ᕿᓚᓈᓗᐊᕐᒧᑦ ᐅᖃᕆᐊᒃᓴᖅ ᐃᓄᐃᑦ 

ᑎᒥᖁᑎᒋᔭᖏᑦ ᐊᒻᒪᓗ ᐊᒃᑐᖅᑕᐅᓯᒪᔪᑦ ᑕᒪᒃᑯᐊ 

ᐋᖅᑭᒋᐊᕈᑎᒃᓴᓂᑦ ᐅᖃᐅᓯᖃᖅᑎᒡᓗᒋᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᓐᓂᒃ 

ᐱᓇᓱᒃᑲᓐᓂᖅᑎᓪᓗᑕ. ᒐᕙᒪᑐᖃᒃᑯᑦ ᑕᒪᒃᑯᓂᖓ 

ᐃᒡᓗᖃᖅᑎᑦᑎᓂᕐᒧᑦ ᒫᓐᓇ ᖃᐅᔨᒪᔪᑦ  

ᐃᒡᓗᑭᑦᓴᕐᓂᑦᑎᓐᓂᒃ, ᑮᓇᐅᔭᒃᓴᓂᒃ 

ᐱᓇᓱᒃᑲᓐᓂᖁᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᒃᓴᖃᓕᖅᑐᖓ. 

ᐅᑎᒃᑲᓐᓂᑲᐃᓐᓇᕐᓗᑕ ᐃᖅᑲᓇᐃᔭᖅᑏᑦ 

ᐊᖏᕐᕋᖏᓐᓄᑦ, ᐃᒡᓗᒃᓴᖏᓐᓄᑦ. 

ᐅᖃᐅᓯᖃᐃᓐᓇᐸᒃᑲᑦᑕ ᐃᖅᑲᓇᐃᔭᖅᑏᑦ 

ᐊᖏᕐᕋᔅᓴᖏᑦ ᐃᓄᖃᖏᒻᒪᑕᒎᖅ ᓄᓇᕗᒻᒥ 

ᐃᓚᖏᑦ. ᐊᐱᕆᑐᐃᓐᓇᕐᓗᖓ ᖃᓄᖅ ᐊᑯᓂ 

ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᑎᑕᐅᓲᕙᑦ 

ᐃᒡᓗᓕᕆᔨᒃᑯᓐᓄᑦ ᑐᓂᔭᐅᓚᐅᙱᓐᓂᖏᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᔅᑕ ᐋᖁᐊᖅ ᐊᐱᕆᒻᒪᑦ. 

ᐋᖅᑭᔅᓯᒪᔪᖅᑕᖃᙱᑦᑐᖅ ᐅᓪᓗᕐᒥᒃ ᖃᓄᖅ ᐊᑯᓂ 

ᑎᒍᒥᐊᕐᓂᐊᕐᒪᖔᑦᑎᒍᑦ ᖃᓄᖅ 

ᑎᒍᒥᐊᖃᑦᑕᓂᐊᕐᒪᖔᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᖃᐃᕐᓂᖅ. 

ᖃᐃᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᓴᒃᑯᑦ 

ᒥᓂᔅᑕᐃᑦ.  

 

(ᑐᓵᔨᑎᒍᑦ) ᐊᐱᖅᑯᑕᐅᕋᑖᖅᑐᒥᒃ 

ᐊᐱᕆᒃᑲᓐᓂᑲᐃᓐᓇᕐᓚᖓ ᒥᔅᑕ ᐋᖁᐊᑉ 

ᐊᐱᖅᑯᑎᒋᕋᑖᖅᑕᖓᓂᒃ ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᐱᓪᓗᒋᑦ. ᐊᐱᕆᕋᑖᕐᖓᑦ, ᑕᐃᒃᑯᐊ ᐃᓄᖃᙱᑦᑐᐃᑦ 

ᐃᓄᖃᙱᑦᑐᓂᒃ, ᖃᑦᑎᓂᒃᑯᐊ ᐃᓄᖃᙱᑦᑐᑦ 

ᐃᖅᑲᓇᐃᔭᖅᑏᑦ ᐃᓪᓗᔅᓴᖏᑦ ᑐᓂᔭᐅᓯᒪᓕᖅᑲᑦ 

ᐃᓪᓗᓕᕆᔨᒃᑯᓐᓄᑦ ᐊᒻᒪ ᖃᑦᑎᐅᓚᐅᖅᑲᑦ ᐊᕐᕌᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ ᐊᖅᑯᑎᒋᓗᑎᑦ 

ᐃᒃᓯᕙᐅᑖᖅ, ᒥᔅᑕ ᐋᓚᐱᒧᑦ ᑭᐅᔭᐅᖁᔭᕋᓗᐊᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒥᔅᑕ ᐋᓚᐱ. 

 

ᐋᓚᐱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓯᕗᓪᓕᖅᐹᖓ 8−ᖑᓚᐅᖅᑐᐃᑦ ᐃᖅᑲᓇᐃᔭᖅᑏᑦ 

ᐃᓪᓗᔅᓴᖏᑦ ᐊᐅᓪᓛᖅᑕᐅᓚᐅᖅᑐᐃᑦ 

ᐃᓪᓗᓕᕆᔨᒃᑯᓐᓂ ᑕᕝᕙᓂ ᐊᕐᕌᒎᓯᒪᔪᒥ ᐊᒻᒪ ᒫᓐᓇ 

ᑐᔅᓴᖅᓯᒪᔪᒍᑦ ᒪᓕᑦᑐᒍ 149-ᖑᔪᑦ ᐃᓄᖃᙱᑦᑐᐃᑦ 

ᓄᓇᕘᓕᒫᒥ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᓚᐱ. 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᑭᐅᒐᕕᖓ. ᑕᐃᒪᓖ 

ᐊᑐᖅᑐᐊᕐᓗᓂ (ᑐᓵᔨᑎᒍᑦ) 

ᓇᒻᒥᓂᖅᑖᐸᓪᓕᐊᓂᐊᕐᓗᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓗᓃᓛᒃ, ᐅᕙᓂ ᐅᖃᖅᓯᒪᒻᒪᑦ 

ᑎᑎᖅᑲᔅᓯᓐᓂ, ᒥᔅᑕ ᕋᒻᐳᓪᑦ 

ᐊᐱᖅᑯᑎᒋᕋᑖᕐᒥᔭᖓᓂᒃ ᓄᓇᕗᓕᒫᒥ. ᐃᓪᓗᐃᑦ 

ᑕᐃᒪ ᐱᑐᖃᕈᖅᐸᓪᓕᐊᔪᐊᓘᒻᒪᑕ  

ᐊᓯᓂᑦᑕᐅᒋᐊᖃᓛᖅᑐᐃᑦ ᒫᓐᓇᕈᓗ. ᖃᑦᑎᑦ ᑕᐃᒪ 

ᐃᓱᒪᒃᓴᖅᓯᐅᕈᑎᒋᔭᐅᕙᑦ ᐊᓯᓂᑦᑕᐅᓛᕆᐊᖏᑕ 

ᑕᕝᕘᓇ ᐱᓕᕆᓂᐅᔪᒃᑯᑦ ᒫᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᖃᐅᔨᓴᖅᑕᐅᙳᓱᑦᑐᑦ 

ᖃᑦᑎᐅᖕᒪᖔᑕ ᐊᒻᒪ ᖃᓄᖅ ᐊᑯᓂᓪᓗ 

ᐱᓕᕆᐊᖑᓂᐊᕐᒪᖔᖅ ᑖᓐᓇ ᐋᖅᑭᒃᑕᐅᓂᐊᐅᓴᔪᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᓂᕆᐅᒋᓂᐊᖅᐸᕋ ᑕᒪᓐᓇ. 

 

ᑕᐃᒪ ᑕᒫᓂ ᒪᑯᐊ 

ᓇᖕᒥᓂᖅᑖᕆᔭᐅᓇᓱᖃᑦᑕᖅᑐᐃᑦ ᐃᒡᓗᐃᑦ 

ᑲᑎᙵᐅᖅᑐᑦ, ᐅᕙᓂ ᓂᕆᐅᒋᕙᔅᓯᓐᓂ 2018-19 

ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒋᔭᖏᑦ ᐅᕙᓂᑦ 

ᓇᓗᓇᐃᖅᓯᒪᖕᒪᑦ. ᑕᒪᒃᑯᓂᖓᒎᑦ ᐊᔾᔨᒌᖏᑦᑐᓂᑦ 

ᓇᖕᒥᕆᔭᐅᔪᒃᓴᓂᑦ ᑲᑎᙵᐅᖅᑐᑦ ᐃᖅᑲᓇᐃᔭᖅᑏᑦ 

ᓇᖕᒥᓂᖅᑖᕋᓱᖕᓂᖏᓐᓂᒃ. ᑕᐃᒪᓕ 

ᐃᒡᓗᓕᕆᔨᕐᔪᐊᒃᑰᑎᓪᓗᓯ ᒪᓐᓇᒧᑦ ᑎᑭᖦᖢᒍ 

ᖃᓄᐃᓕᖓᓕᖅᐱᓯ ᑖᔅᓱᒧᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐊᐅᓪᓚᒧᑦ ᑖᓐᓇ ᑭᐅᔭᖁᔭᕋᓗᐊᕋ 

ᐃᔅᓯᕙᐅᑖᖅ ᑲᓄᐃᔅᓴᙱᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑯᓱᖓᖅ. ᒥᔅᑕ ᐊᐅᓪᓚ. 

 

ᐊᐅᓪᓚ: ᑖᒃᑯᐊ 

ᕿᒥᕐᕈᕙᓪᓕᐊᖏᓐᓇᕋᓱᑦᑕᕘᒐᓗᐊᖅ ᑖᒃᑯᐊ  

ᓇᖕᒥᓂᖅᑖᕈᒪᔪᑦ ᑭᒃᑯᑐᐃᓐᓇᐃᑦ ᖃᓄᖅ 

ᐃᑲᔪᖅᑕᐅᔾᔫᒥᒍᓐᓇᕋᔭᕐᒪᖔᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ. 
 

ᐊᒻᒪᓗ ᑖᒃᑯᐊ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 

ᓇᓗᓇᙱᒻᒪᑦ ᑮᓇᐅᔭᓕᐅᖃᑦᑕᖅᑎᓪᓗᒋᑦ ᓄᓇᓕᖕᓂ 

ᑖᒃᑯᑐᐊᖑᓲᙳᒻᒪᑕ ᑖᒃᑯᐊ ᑮᓇᐅᔭᓕᐅᖅᑐᖅ. 

ᖃᓄᖅᑑᔭᐅᔭᕆᐊᕈᓐᓇᕐᒫᖔᑦ ᑖᓐᓇ 

ᐃᑲᔪᖅᑕᐅᓂᖏᓐᓂᒃ ᓇᖕᒥᓂᖅᑖᕈᒪᖕᓂᕈᑎᒃ ᐊᒻᒪᓗ 

ᐊᑭᖓ ᐊᒻᒪᓗ ᖃᓄ ᓴᓇᔭᐅᒐᔭᕐᒪᖔᖅ ᐅᕝᕙᓘᓐᓃᑦ 

ᐊᑐᖅᑐᐅᙱᑦᑐᐃᑦ ᑖᒃᑯᐊ ᐃᒡᓗᐃᑦ ᐃᓄᓕᒫᓄᑦ 

ᑐᕌᖓᔪᓐᓄᓪᓃᑦ ᐅᕝᕙᓗ ᒐᕙᒪᒃᑯᓐᓄ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᒋᔭᐅᓲᑦ ᐊᑐᖅᑐᐊᓂᖏᑦ. 

ᕿᒥᕐᕈᕙᓪᓕᐊᕋᓱᖏᓐᓇᖅᑕᕘᒐᓗᐊᖅ ᑖᒻᓇ ᖃᓄᖅ 

ᐋᖅᑭᔾᔪᒥᒋᐊᕈᓐᓇᕐᒪᖔᖅ ᐊᒻᒪᓗ 

ᑐᑭᑖᕋᓱᕙᓪᓕᐊᖏᓐᓇᖅᑐᒍᑦ ᓄᓇᓕᓐᓂ 

ᖃᑦᑎᐅᓪᓚᕆᒻᒪᖔᑕ ᑕᐃᒪᐃᑦᑐᐃᑦ. 
 

ᑕᐃᒪ ᐅᔾᔨᕆᔭᐅᔭᕆᐊᓕᐅᒐᓗᐊᖅ ᑖᒃᑯᐊ 

ᓇᖕᒥᓂᑖᖅᑐᑦ ᖃᐅᔨᒪᖁᓇᐅᒐᓗᐊᖅ ᐅᑭᐅᑕᒫᑦ 

ᐊᑭᒋᓲᒋᑦ ᑖᒃᑯᐊ ᐃᓪᓗᖏᑦ ᓇᖕᒥᓂᕆᔭᐅᓲᑦ 

ᐊᑭᑐᒻᒪᕆᐊᓘᖃᑦᑕᕐᖓᑦ ᖃᓄᖅ 

ᐃᑲᔪᕐᔫᒥᕚᓪᓕᕈᓐᓇᕋᔭᕐᒫᖔᑕ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦᑕᐅ ᑕᐃᒫ 

ᕿᒥᕐᕈᕙᓪᓕᐊᕋᓱᐊᖏᓐᓇᖅᑐᒍᑦ −ᒐᓗᐊᕐᒥᔫᒐᓗᐊᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᓇᓗᓇᐃᔭᑦᑎᐊᕐᒪᑦ ᑖᔅᓱᒥᖓ. ᐅᓇ 

ᐊᐱᖅᑯᑎᒃᓴᐅᓗᐊᔾᔮᙱᑦᑐᒑᓗᐊ ᑕᐃᒪ ᐅᓇ 

ᓂᓪᓕᐅᑕᐅᑲᑕᖅᑲᐅᖕᒪᑦ ᑕᐃᔅᓱᒪᓂ 1980. 

ᓇᖕᒥᓂᖅᑖᖅᖢᑎᒃ ᐃᖕᒥᓂᒃ ᓇᖕᒥᓂᖅᑖᖅᑐᐃᑦ 

ᓴᓇᕙᓚᐅᕐᒪᑕ ᐃᒡᓗᑖᖏᓐᓂᑦ. 

ᓇᓗᓇᐃᖅᓯᖅᑲᐅᔪᓯᐅᒐᓗᐊᖅ ᑕᒪᓐᓇ 

ᕿᒥᕐᕈᔭᐅᕙᓪᓕᐊᓂᖅ 

ᑕᐃᑯᖓᕈᒪᓗᐊᖏᖅᑰᖅᑲᐅᖕᒪᑦ. ᑕᐃᒪᓕ ᑕᒪᓐᓇ 

ᐅᕙᖓ ᓴᖅᑭᓐᓇᔭᑲᓐᓂᕈᓂ ᑕᒪᓐᓇ 

ᓇᖕᒥᓂᖃᕋᓱᓐᓂᖅ ᓄᓇᕘᒥᓪᓕ 

ᐋᖅᑭᑦᑎᕈᓐᓇᕋᓱᒋᒐᔭᑯ ᑕᒪᓐᓇ 

ᓴᖅᑭᑕᐅᒃᑲᓐᓂᕋᔭᕐᓂᕈᓂ. ᐅᖃᐅᔾᔭᐅᓚᖅᓯᒪᒐᒪ 

ᓇᖕᒥᓂᖅᑖᕋᓱᒍᒪᓇᔭᖅᑐᒥᒃ ᑕᐃᒪᓐᓇ 

ᐱᑕᖃᒃᑲᓐᓂᓕᕈᓂᒎᖅ. ᑕᒪᓐᓇ ᓇ`ᖕᒥᓂᖃᕋᓱᓐᓂᖅ 

ᐃᖏᕐᕋᑦᑎᐊᕈᓐᓇᕋᓱᒋᓪᓗᓂᐅᒃ ᑖᑉᓱᒪ. 
 

ᒥᔅᑕ ᓚᐃᑦᓯᑑᓐ ᓂᓪᓕᐊᔾᔪᑎᒋᖅᑲᐅᒐᓗᐊᖅᑕᖓ. 

ᑐᑭᓯᒋᐊᑦᑎᐊᒃᑲᓐᓂᕈᒪᔪᖓ ᑕᒪᓐᓇ  

ᕿᒥᕐᕈᑲᓐᓂᕈᓐᓇᕋᔭᕋᓗᐊᖅᐱᓯᐅᖅᑲᐃ? ᑖᓐᓇᓗ 

ᑭᖑᓪᓕᖅᐹᕆᓚᐅᑲᓕᖅᖢᒍ ᑐᑭᓯᓇᕈᒪ, 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᓱᓇᓗᒃᑖᑦ ᕿᒥᕐᕈᒃᑲᓐᓂᕈᓐᓇᖅᑕᕗᑦ 

ᑭᓯᐊᓂ ᐃᖅᑲᐅᒪᔭᕆᐊᖃᕋᑉᑕ ᑕᐃᑉᓱᒪᓂ  

ᐃᒡᓗᕐᔪᐊᓕᐅᕐᓂᐅᕙᓚᐅᖅᑐᓪᓗ ᐅᓪᓗᒥᓗ 

ᐃᒡᓗᕐᔪᐊᑦ ᒪᓕᒐᕆᕙᓚᐅᖅᑕᖏᑦ ᐊᒻᒪ ᒫᓐᓇ 

ᐃᒡᓗᕐᔪᐊᑦ ᒪᓕᒐᓕᕆᕙᓕᖅᑕᖏᑦ 

ᐃᑭᑦᑕᖅᑐᓕᕆᓂᕐᒧᑦ ᐃᑭᐊᕈᑎᓕᕆᓂᕐᒧᑦ ᕿᔪᐃᑦ 

ᖃᓄᐃᒃᑑᔭᕆᐊᖃᕐᓂᖏᓐᓄᑦ, ᐅᖅᓱᖅᑲᕐᕖᑦ ᒪᑯᐊ 

ᒪᓕᒐᐃᑦ ᐊᓯᙳᖅᓯᒪᔪᒻᒪᕆᐊᓘᖕᒪᑕ ᑕᒪᒃᑯᐊ 

ᐃᖅᑲᐅᒪᔭᕆᐊᖃᕐᒥᒐᑦᑎ ᑕᒪᒃᑯᓂᖓ 

ᐃᓱᒪᓕᐅᕋᓱᒃᑎᓪᓗᑕ, ᖃᓄᒃᑲᓐᓂᖅ ᐱᐅᓂᖅᓴᒥᒃ 

ᐱᔪᓐᓇᖅᐱᑖᕋᓱᒃᑎᓪᓗᑕ. ᐅᑉᓘᑉ ᐃᓱᐊᓂ 

ᑕᑯᔪᒪᖅᑰᕋᑦᑕ ᐃᒡᓗᖃᕐᓂᖅᓴᓂᒃ ᐊᒥᓱᓂᒃ 

ᓄᓇᕗᒻᒥ ᐊᒻᒪ ᐃᒡᓗᑭᒃᓴᕈᓐᓃᖅᐹᓕᕈᒪᑉᓗᑕ, ᐄ, 

ᑕᒪᓐᓇ ᕿᒥᕐᕈᖃᓯᐅᑎᔪᓐᓇᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᒥᓂᔅᑕ ᓯᕗᓪᓕᖅᐹᒥᒃ. ᑖᒃᑯᐊ 

ᐃᓛᒃ ᐅᖃᐅᓯᕆᖅᑲᐅᔭᒃᑲᓗ ᐅᓪᓗᒥ 

ᖃᐅᔨᒪᙱᑦᑐᓯᓗᑭᐊᖅ ᒫᓐᓇ 

ᐊᑐᐃᓐᓇᐅᒪᙱᑐᐃᓪᓗᑭᐊᖅ 2017-18 

ᖃᑦᑎᓂᒃᑭᐊᖅ ᐃᓪᓗᓕᕆᔨᕐᔪᐊᒃᑯᑦ 

ᐊᑭᓕᖅᓱᐃᓂᖅᑲᑦ ᐊᑐᖅᑕᐅᑕᐅᔪᓂᑦ 

ᐃᖅᑲᓇᐃᔭᖅᑎᓄᑦ ᐃᓪᓗᖁᑎᒋᔭᐅᔪᓄᑦ ᐸᓐᓂᖅᑑᒥ 

ᐃᓄᖃᙱᑦᑐᓂᑦ ᐊᕐᕌᒍᓕᒫᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᓪᓗ 

ᐊᐱᕆᒐᕕᑦ ᑖᑉᓱᒥᖓ ᐅᑉᓗᒥ ᐊᐱᕆᖅᑲᐅᔭᓐᓂ.  

ᖃᐅᔨᒋᐊᖅᑲᐅᒐᒪ ᑖᒃᑯᐊ ᑳᓐᑐᕌᒃᑦᑰᖅᑎᓪᓗᒋᑦ 

ᓇᓗᓇᐃᔭᖅᓯᒪᓗᐊᕐᓂᖏᓐᓄᑦ ᑖᒃᑯᐊ ᐃᓗᓕᖏᑦ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᓂᖅ ᐊᔪᖅᑕᕗᑦ ᐊᖏᖃᑎᒌᒍᑎᐅᑉ 

ᐃᓗᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᓪᓕ 

ᐊᐱᖅᑯᑎᒋᒐᓱᑦᑕᕋ ᐅᑯᐊ ᒫᔅᓯ 31, 2016  

ᐊᕐᕌᒍᓕᒫᖅ ᑮᓇᐅᔭᓂᑦ ᒐᕙᒪᒃᑯᑦ ᐊᑐᖅᑐᒥᓃᑦ 

ᐊᑐᖅᑐᐊᑕᓂ ᐃᓪᓗᓂᑦ $169,200-ᓚᓯᒪᒻᒪᑦ. 

ᐊᕐᕌᒍᑦ 2017-18 ᖃᑦᑎᓂᓪᓕ ᑮᓇᐅᔭᓂᑦ 

ᐊᑐᓐᓂᖅᑭᓯ ᑕᐃᒪᐃᑦᑐᓂᒃ? 

ᐊᑐᐃᓐᓇᐅᒪᑦᑕᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) 

ᑐᑭᓯᒃᑲᓐᓂᕈᒪᓐᓇᐅᒐᓗᐊᖅ ᓱᓇᒥᒃ 

ᐅᖃᐅᓯᖃᒻᒪᕆᖕᒪᖔᖅᐱᑦ ᓱᓇ ᓈᓴᐅᑎᑦ 

ᓇᑭᙶᖅᑐᑦ ᐱᔮᕆᙱᒃᑲᓗᐊᖅᑐᖓ ᑭᐅᑦᓯᐊᕈᒪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

ᐅᖃᓕᒫᕐᕕᒋᔭᒃᑲ ᑳᓐᑐᕌᒃᑦ−ᓯᓗᑎᑦ ᐊᒻᒪᓗ 

ᓂᐅᕕᕐᓂᕐᒧᑦ ᖃᓄᐃᓕᐅᕈᑕᒥᓃᑦ ᐅᓂᒃᑳᖏᑦ 

ᐊᕐᕌᒍᓕᒫᕐᒧᑦ ᐱᔭᕇᖅᑕᒥᓃᑦ ᒫᔅᓯ 31, 2016. 

ᐃᓗᐊᓃᑦᑐᖅ ᒪᑉᐱᒐᖓ 14 ᐊᑐᖅᑐᐊᖅᑕᑦ ᐊᒻᒪᓗ 

ᐃᓄᐃᑦ ᑭᒃᑯᑐᐃᓐᓇᐃᑦ ᐃᒡᓗᖁᑎᖏᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᐃᒡᓗᑦ ᐊᑐᖅᑐᐊᕋᒃᓴᖏᑦ ᐊᕐᕌᒍᒧᑦ 

ᐃᓱᓕᑦᑎᑦᑐᒍ, (ᑐᓵᔨᑎᒎᓕᖅᑐᖅ) ᐃᓱᐊᒍᑦ ᒫᔅᓯ 

31, 2016. (ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ 

ᓇᓗᓇᐃᔭᖅᓯᒪᒻᒪᑕ ᖃᑦᑎᓂ ᐃᓪᓗᓕᕆᔨᕐᔪᐊᒃᑯᑦ 

ᐊᑭᓕᖅᓱᐃᓂᕐᒪᖔᑕ ᐊᕐᕌᒍᓕᒫᒧᑦ. 2016-17 

ᓇᓗᓇᐃᔭᖅᓯᒪᔪᖃᖅᑲᐃ ᖃᑦᑎᓂ 

ᐃᓪᓗᓕᕆᔨᕐᔪᐊᒃᑯᑦ ᐊᑭᓕᖅᓱᐃᓂᕐᒪᖔᑕ? 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᐃᓐᓇ ᐊᐱᖅᑯᑎᒋᔭᐃᑦ ᑕᐃᒪ ᒫᓐᓇ 

ᓴᖅᑭᓯᒪᙱᒻᒪᑦ ᓱᓕ ᑲᑎᒪᓂᕐᔪᐊᖅ ᑖᓐᓇ 

ᐃᓱᓕᓚᐅᖅᑎᓐᓇᒍ ᓴᖅᑭᓐᓂᐊᖅᑰᖅᑐᖅ. 

ᓴᖅᑭᒍᓐᓇᕐᓂᐊᖅᑕᕋ ᒫᓐᓇ ᓴᖅᑭᑕᐅᓯᒪᙱᒻᒪᑦ 

ᐅᖃᐅᓯᕆᓂᖅ ᐊᔪᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᓂᕆᐅᓇᓐᓂᐊᖅᑯᖅ ᑕᒪᔅᓱᒥᖓ 

ᑕᑯᓂᐊᕆᐊ ᐱᓗᐊᖅᑐᒥᒃ ᑕᐃᓐᓇ 

ᐅᖃᐅᓯᕆᖅᑲᐅᔭᕋ ᐅᓪᓗᒥ ᐃᖅᑲᓇᐃᔭᖅᑎᓄᑦ 

ᐃᓪᓗᖁᑏᑦ ᐸᓐᓂᖅᑑᒥ ᐃᓄᖃᙱᑦᑐᐃᑦ 8-ᖑᒻᒪᑕ. 

ᑮᓇᐅᔭᖅᑐᑐᔅᓴᐅᕙᒻᒪᑕ ᑖᒃᑯᐊ ᑲᒪᒋᔭᐅᓂᖏᓐᓄᑦ 

ᐅᖅᓱᐊᓗᖃᕆᐊᖃᕐᓂᖓ, ᐊᓯᖏᓪᓗᑦ ᑖᒃᑯᓄᖓ 

ᐊᑦᑐᐊᔪᑦ, ᐊᑭᓕᖅᓱᖅᑕᐅᖃᑦᑕᖅᑐᑦ ᐊᕐᕌᒎᑉ 

ᐃᓗᐊᓂ.  

 

ᑕᐃᓐᓇᓗ 5 ᐃᖅᑲᓇᐃᔭᖅᑐᓄᑦ ᐃᓪᓗᖁᑏᑦ 

ᑕᓪᓕᒪᑦ ᑐᒃᓯᕌᖑᒃᑲᓐᓂᖅᑎᓪᓗᒍ ᑖᒃᑯᐊ 8 

ᐊᑐᖅᑕᐅᑎᓐᓇᒋᑦ, ᐊᔅᓱᐊᓗᒃ ᑕᑯᓇᕐᖓᑦ. ᑕᐃᓐᓇᓗ 

6 ᐃᒡᓘᒋᓪᓗᑎᑦ ᐅᐊᖕᓇᒥ ᓵᙵᔪᑦ ᐃᒡᓗᖁᑎᓂᒃ 

ᐊᑐᖅᑐᐊᑎᑦᑎᔨᒃᑯᓐᓄᑦ ᐱᖁᑎᒋᔭᐅᔪᖅ 

ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᖕᒪᖔᖅ 

ᖃᐅᔨᒪᙱᑦᑐᖓ, ᐅᕝᕙᓗ ᑕᐃᒃᑯᓄᖓ 

ᓇᖕᒥᓂᖁᑎᓕᖕᓄᑦ ᐊᑭᓕᖅᓱᖅᑕᐅᖕᒪᖔᖅ. 

 

ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᑉᐸᑕ ᐅᓪᓗᒥ 

ᑕᑯᓐᓇᙳᐊᕋᑦᑕ 14 ᐃᓄᖃᙱᑦᑐᐃᑦ. ᑕᐃᒫᒃ 

ᐊᐱᖅᑯᑎᒋᕙᕋ 5 ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᐊᑲᐅᔫᔭᙱᒻᒪᑦ ᐸᖕᓂᖅᑑᖅ ᓇᖕᒥᓂᖅ ᐃᓛᒃ 

ᓄᓇᓕᓐᓄᑦ ᐃᓪᓗᓕᕆᔨᒃᑯᓐᓄᑦ 

ᐱᑕᖃᓚᐅᖅᓯᒪᑎᓐᓇᒍ ᐊᕐᕋᒍ 8−ᓂᑦ. ᑖᓐᓇ 

ᖃᓄᖅ ᓇᓗᓇᐃᖅᑕᐅᓂᕐᒪᖔᖅ 

ᑐᑭᓯᒍᒥᓇᐅᒐᓗᐊᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᓕ ᑐᑭᓯᐅᒪᔭᑉᑎᒍᑦ 

ᐃᒪᓐᓇᐃᑦᑐᖕᒪᑦ ᑖᒃᑯᐊ ᒫᓐᓇ ᐸᖕᓂᖅᑑᓂ 

ᐃᓄᖃᙱᑦᑐᑦ ᐃᓪᓗᓕᕆᔨᒃᑯᑦ ᐃᓛ ᐃᒡᓗᒃᓴᐃᑦ 

ᑕᓪᓕᒪᐅᖕᒪᑕ ᐊᒻᒪ ᓯᑕᒪᑦ ᑎᒍᒥᐊᖅᑕᐅᔪᑦ 

ᐃᖕᓄᓂᐊᖅᑐᓄᑦ ᐱᓕᕆᔩᑦ ᓴᓇᓕᖅᑎᑕᐅᑉᐸᑕ. 

ᑕᐃᒪᓐᓇ ᑕᐃᒪᓐᓇᐃᑦᑐᒥᒡᓕ ᑐᑭᓯᐅᒪᓂᖃᖅᑐᒍᑦ. 

ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᑖᒃᑯᐊ  

ᐊᔾᔨᒌᙱᓐᓂᖃᓂᕐᓂᐅᓴᑐᐃᓐᓇᕐᖓᑕ 

ᐃᓪᓗᓕᕆᔨᕐᔪᐊᑯᓐᓂ ᑐᓴᖅᑕᒃᑲ ᐊᒻᒪ 

ᐱᓇᓱᐊᕈᓯᐅᑎᓪᓗᒍ ᐸᖕᓂᖅᑑᒧᑦ ᐃᓪᓗᓕᕆᔨᑯᓐᓄᑦ 

ᑲᑎᒪᖃᑎᒋᓪᓗᒋᑦ ᒪᐅᙵᓚᐅᙱᓱᖓᖅᑎᓪᓗᖓ.  

 

ᑖᓐᓇ ᑐᑭᓯᒍᒥᓇᖃᑦᑕᕐᖓᑦ ᑮᓇᐅᔭᓂᑦ ᐃᒪᓐᓇᓂ 

ᐊᕐᕌᒍᓕᒫᒧᑦ ᒐᕙᒪᑦᑯᑦ ᐊᑭᓕᖅᓱᐃᖃᑦᑕᖅᑐᑦ 

ᐃᓄᖃᙱᑦᑐᓂᑦ. ᑕᑯᓐᓇᙳᐊᕐᓗᒍ ᐆᒪᔪᕐᓂᐊᖅᑎ 

ᐃᓄᖃᓚᐅᖅᓯᒪᙱᑦᑐᖅ ᐄᐳᓗ 2017-ᒥᓂᑦ. 

ᐃᓪᓗᖃᖅᑎᑕᐅᔪᔅᓴᐅᒻᒥᔪᖅ 

ᐊᑭᓕᖅᓱᖅᑕᐅᔪᔅᓴᐅᒻᒥᔪᖅ ᒐᕙᒪᒃᑯᓐᓄᑦ. ᖃᓄᑎᒋ 

ᐊᕐᕌᒍᑦ ᑖᒃᑯᐊ ᐃᓂᒋᔭᐅᔪᐃᑦ ᐃᖅᑲᓇᐃᔮᖑᔪᐃᑦ 

ᐱᔭᐅᓚᐅᖅᑳᖅᑎᓐᓇᒋᑦ ᐃᓪᓗᖃᖅᑎᑕᐅᕙᒌᖅᑐᖅ. 

ᐋᖅᑭᒋᐊᕈᑎᔅᓴᕐᔪᐊᕐᖓᑦ ᑖᓐᓇ ᐊᑲᐅᙱᕕᐅᑎᒻᒪᑦ 

ᐃᓪᓗᑭᖅᓱᕐᓂᕋᖅᑐᑦ. 

 

ᐊᐃᑉᐸᕇᒃ 7-ᓂ ᐊᕐᕌᒍᓂᑦ ᐃᓪᓗᑖᕋᓱᐊᕐᓂᕋᖅᑑᒃ. 

ᐃᓕᓐᓂᐊᕆᐊᖅᑐᓄᑦ ᐃᓪᓗᒥ ᓇᔪᖅᓯᑲᐃᓐᓇᕋᒥ 

ᐃᒡᓗᒃᓴᖏᓐᓂ ᐱᕙᓪᓕᐊᔪᖅ ᐊᓂᒋᐊᖃᓕᕐᒥᒐᒥ 

ᐊᓈᓇᑯᖏᓐᓅᑦᑕᕆᕗᖅ. ᐃᓪᓗᕈᓯᖓ 

ᐃᓪᓗᕈᓯᑐᐊᖓ ᐃᓪᓗᒥᐅᑕᓂᑦ ᐃᓪᓗᔅᓴᖃᙱᒻᒪᑦ 

ᓇᒧᖓᕕᔅᓴᙱᒪᑕ ᓱᓕ, ᐃᒃᑯᐊᓗ ᐃᓪᓗᐃᑦ 

ᐃᓄᖃᙱᑦᑐᑦ ᑐᑭᓯᙱᓇᒃᑯ ᑕᒪᓐᓇ. 

 

(ᑐᓵᔨᑎᒍᑦ) ᑐᑭᓯᐅᒪᙱᑦᑕᕋ ᐃᒡᓗᑦ ᐃᓄᖃᙱᑦᑐᑦ 

ᓄᓇᕗᑦ ᒐᕙᒪᒃᑯᖏᓐᓄᑦ. ᑭᓯᐊᓂ 

ᐃᒡᓗᓕᕆᔨᕐᔪᐊᒃᑯᑦ ᐅᖃᖅᓯᒪᔪᖅ ᐃᒪᓐᓇ 

ᐅᓄᖅᑎᒋᔪᓂᑦ ᐃᓐᓄᒃᑕᐅᓯᒪᙱᑦᑐᓂᒃ 

ᐃᓪᓗᖁᑎᖃᖅᑐᑦ. ᐊᑭᓕᓱᖅᑐᒍᑦ ᑕᐃᒃᑯᐊ 

ᐃᖅᑲᓇᐃᔭᖅᑐᑦ ᐊᑭᓕᖅᓱᐃᔪᑦ 

ᐃᓐᓄᒃᑕᐅᓯᒪᙱᑦᑐᓂᑦ. (ᑐᓵᔨᑎᒍᖏᑦᑐᖅ) 

ᐱᓗᐊᖅᑐᒥ ᐃᓚᒌᑦ ᐅᑕᖅᑭᓲᑦ 7-10 ᐊᕐᕌᒍᓄᓗᑦ 

ᐃᒡᓗᑖᕋᓱᓐᓇᖅᑐᖅ ᐅᑕᖅᑭᔪᖅ. (ᑐᓵᔨᑎᒍᑦ) 17-ᓄᑦ 

ᐊᕐᕋᒎᓄᑦ ᐃᓪᓗᑖᕋᓱᖕᓇᖅᑐᖅ ᐅᑕᖅᑭᔪᖅ.   

 

(ᑐᓵᔨᑎᒍᖏᑦᑐᖅ) ᑕᑯᔭᐅᒋᐊᒃᑲᓐᓂᕐᓕᑐᖅ. ᐅᓇ 4 

ᑲᑎᙵᐅᖅᑐᐃᑦ ᐃᒡᓗᐃᑦ ᐃᓄᖃᓚᐅᙱᑦᑐᖅ 

ᐊᕐᕌᒍᓂ ᖁᓕᓂᑦ. ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ 

ᑐᓂᔭᐅᕋᑖᓚᐅᖅᑐᖅ ᐊᕐᕌᒍᓂ ᖁᓕᓂᑦ 

ᐃᓄᖃᓚᐅᙱ. (ᑐᓵᔨᑎᒍᑦ) ᑲᔅᓯᔭᕈᑎᕕᓂᐊᓘᒃᑭᐊ 

ᒐᕙᒪᒃᑯᓐᓄᑦ ᐃᓐᓄᑦᑕᐅᓯᒪᙱᑦᓄᑦ. ᑕᐃᒫᒃ  

ᑐᑭᓯᑦᑎᐊᕋᓱᒃᑐᖓ ᓱᖕᒪᑦ ᑕᓪᓕᒪᒃᑲᓐᓂᕐᓂᑦ 

ᐃᒡᓗᓂᑦ ᑐᑭᓯᕌᖃᕐᒪᖔᑦ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᖅᑕᖃᙱᑦᑑᒐᓗᐊᖅ, ᑭᓯᐊᓂ ᒥᔅᑕ 

ᑯᓱᒐᖅ, ᑭᐅᔪᒪᒍᕕᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᖏᖃᑎᒋᑦᑎᐊᖅᑕᒋᑦ. 

(ᑐᓵᔨᑎᒍᖏᑦᑐᖅ): ᐃᓛᒃ ᐃᒡᓗᐃᑦ ᐃᒡᓗᑭᖅᓴᕐᓂᖅ 

ᓴᖅᑮᓐᓇᕐᓂᐊᕐᒪᑦ ᓴᖅᑮᓐᓇᕆᐊᖃᖅᖢᓂᓗ 

ᐃᓐᓄᒍᓐᓇᖅᑐᑦ ᐃᓄᖃᓂᓚᐅᙱᓪᓗᒃᑖᙱᓐᓂᑦ 

ᐃᒡᓗᓕᕆᔨᒃᑯᑦ ᑕᒪᓐᓇ ᐃᓄᒃ 

ᐃᒡᓗᑭᒃᓴᖃᖅᑎᑦᓯᓂᖅ ᒐᕙᒪᑯᓐᓄᑦ ᐱᓕᕆᔨᐅᔪᓂᑦ 

ᑕᐃᒃᑯᐊ ᐱᓕᕆᐊᒃᓴᐃᑦ ᐃᓐᓄᒃᑕᐅᓂᐊᖅᑐᑦ 

ᐃᒡᓗᒃᓴᖃᕆᐊᖃᕐᓂᖏᓐᓄᑦ.  

 

ᑖᓐᓇ ᐃᒡᓗᓕᕆᔨᒃᑯᑦ ᐱᓕᕆᖃᑎᒌᖃᑦᑕᕐᒪᑕ 

ᑐᒃᓯᕋᕐᕕᐅᖃᑦᑕᕐᒪᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ,  

ᑖᒃᑯᐊ ᐅᖃᓲᖑᖕᒪᑕ ᐃᒪᓐᓇ ᐊᒥᓲᑎᒋᔪᓂᒃ ᓄᓇᒥ 

ᐅᕙᓂ, ᐃᒡᓗᒃᓴᖃᕆᐊᖃᖅᑐᓂᒃ 

ᐱᑕᖃᕆᐊᖃᖅᑐᒍᑦ, ᐃᓐᓄᒃᐸᑦ. ᑖᓐᓇ ᓴᓇᔭᒃᓴᖅ 

ᐃᓐᓄᒃᐸᑦ ᐃᒡᓗᖃᕆᐊᖃᕐᓂᐊᕐᒪᑕ ᒐᕙᒪᒃᑯᑦ 

ᐃᒡᓗᖁᑎᒋᔭᖓᓂᒃ. ᑕᐃᒪᓐᓇᒧᑦ ᑖᒃᑯᐊ 

ᓈᓴᖅᑕᐅᓯᒪᓲᖑᖕᒪᑕ ᐊᑐᐃᓐᓇᕈᖅᑕᐅᓲᖑᑎᒡᓗ 

ᐃᒡᓗᓕᕆᔨᒃᑯᑦ ᑖᒃᑯᓂᖓ ᐃᓂᒃᓴᓂᒃ 

ᐃᓗᓕᖅᑐᐃᔨᐅᙱᓐᓇᑉᑕ ᐃᒡᓗᒃᓴᓂᒃ 

ᐊᑐᐃᓐᓇᕈᖅᑎᑦᓯᔨᑐᐃᓐᓇᐅᒐᑉᑕ ᑖᒃᑯᓄᖓ 

ᐃᒡᓗᒃᓴᖃᕆᐊᖃᕐᓂᕋᐃᔪᓂᒃ, 

ᐃᑲᔪᖅᑐᐃᑐᐃᓐᓇᓲᖑᒐᑉᑕ ᑕᐃᒪᓐᓇᒧᑦ. 

 

ᑕᒪᓐᓇ ᐊᖏᖃᑎᒋᔭᒋᑦ ᐃᒡᓗᓕᕆᔨᒃᑯᑦ 

ᐱᓕᕆᖃᑎᖃᒃᑲᓐᓂᕆᐊᖃᖅᑐᑦ ᐊᔾᔨᒌᖏᑦᑐᓂᒃ 

ᒐᕙᒪᒃᑯᑦ ᐃᓗᐊᓂ ᑎᒥᐅᔪᓂᑦ ᐊᒻᒪᓗ ᓄᓇᓕᖕᓂ. 

ᕿᒥᕐᕈᑕᑎᒌᓪᓗᑕ ᖃᓄᖅ ᑕᒪᒃᑯᐊ 

ᐃᓐᓄᖕᓇᓵᓗᐊᖅᑐᑦ ᐃᓐᓄᓐᓂᐊᙱᑦᑐᓪᓘᓐᓃᑦ 

ᒐᕙᒪᒃᑯᓐᓂ ᕿᒥᕈᑕᐅᔪᓐᓇᕋᔭᕐᖏᒻᒪᖔᑖ 

ᐃᒡᓗᓕᕆᔨᐅᔪᓄᑦ ᓄᓇᓕᖕᓂᑦ. ᐊᖏᖃᑎᒌᒃᑐᒍᑦ 

ᑕᕝᕘᓇ. ᐃᓛᒃ, ᑕᒪᐃᓐᓇ ᐅᖃᐅᓯᕆᔭᑎᑦ 

ᐊᖏᖃᑎᖏᔭᒃᑲ ᑭᓯᐊᓂ ᐊᔪᓐᓇᖃᑦᑕᖅᖤᖅᐳᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᕋ ᐊᑕᐅᓯᖅ ᓇᐃᑦᑐᖅ. ᑕᐃᒃᑯᐊ 

ᑕᑯᓐᓇᖅᑐᑦ ᐅᖅᓱᖅᑑᕐᒥ ᐅᖃᐅᑎᔪᓐᓇᖅᐱᒌᑦ 

ᖃᑦᓯᓂᒃ ᐃᒡᓗᑖᑎᑕᐅᓂᐊᕐᒪᖔᑦ ᐅᖅᓱᖅᑑᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃ, ᕿᓂᐊᓪᓚᒡᓚᒍ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓕᓂᒃ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᒐᒃᓴᓂᒃ ᐃᒡᓗᑖᕐᓂᐊᖅᑐᓯ ᐊᒻᒪᓗ ᑕᓪᓕᒪᑦ 

ᐃᖅᑲᓇᐃᔭᖅᑎᓄᑦ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒪᑉᐱᖅᑐᒐ L-3-ᒦᑦᑐᒍᑦ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓕᓴᕆᒃᑲᓐᓂᕋᕕᖓ. ᑕᐃᒃᑯᐊ 

ᐃᒡᓗᓕᐅᕐᕕᐅᓂᐊᖅᑐᑦ ᑕᑯᓐᓇᕐᓗᒋᑦ 

ᐸᕐᓈᕆᔭᐅᓯᒪᔪᑦ ᖃᓄᐃᑦᑐᓂᓪᓗ 

ᐃᒡᓗᓕᐅᕐᕕᐅᓂᐊᕐᒪᖔᖏᑦ ᑕᓪᓕᒪᓂᒃᑯᐊ 

ᐊᑎᙵᔪᑦ ᐊᑐᖅᑕᐅᒍᓂᖅᐹᖑᒻᒪᑕ. ᐃᓐᓇᕐᓄᑦ 

ᑐᕌᖓᔪᓂᑦ ᐃᒡᓗᓕᐅᕐᓂᐊᖅᐱᓰ? ᐃᓛᒃ ᐃᓐᓇᕐᓄᑦ 

ᐃᓕᖅᑭᒃᓯᒪᔪᓂ ᓴᓇᓂᐊᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᖅᑲᓇᐃᔭᖃᑎᖃᖃᑦᑕᕋᑦᑕ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓂᑦ ᖃᓄᐃᒃᑐᓂᒃ ᐃᒡᓗᑖᕈᒪᖕᒪᖔᑦ 

ᓄᓇᒥᖕᓂ. ᐃᓯᒃᕙᐅᑖᖅ. ᐊᒻᒪᓗ ᐃᓐᓇᕐᓄᑦ 

ᐃᓕᖅᑭᒃᓯᒪᔪᓂᒃ ᑲᑎᙵᔪᓂᑦ 

ᑕᐃᒪᐃᑦᑐᓕᐅᕈᓐᓇᖅᑐᒍᑦ ᓄᓇᓕᒃ ᑭᓯᐊᓂ 

ᑐᒃᓯᕌᖃᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᒪᐃᓐ ᐃᖅᑲᐃᑎᑦᑎᒃᑲᓐᓂᕈᒪᓪᓗᒋᑦ 

ᐱᖓᓱᐃᓕᕋᕕᑦ ᐊᑏ.  

 

ᒪᐃᓐ (ᑐᓵᔨᑎᒍᑦ): ᐅᓇ ᑭᖑᓪᓕᖅᐹᖅ 25-ᑲᙳᖕᒪᑦ 

ᓇᐃᓐᓂᖅᓴᐅᒻᒪᕆᖕᓂᐊᖅᑐᕐᖑᓇ. ᓄᓇᓖᑦ 

ᐃᓐᓇᕐᓄᑦ ᐃᓕᖅᑭᒃᓯᒪᔪᓂᒃ ᑲᑎᙵᔪᓂᒃ ᐱᔪᒪᒃᐸᑕ 

ᖃᓄᐃᓕᐅᕆᐊᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦᑎᒎᖃᑦᑕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

ᐊᑐᕈᒫᕐᓂᐊᖅᑐᑦ ᑕᑯᓐᓇᖅᖢᒋᑦ ᖃᔅᓯᓂᒃ ᐃᓐᓇᕐᓄᑦ 

ᐃᓕᖅᑭᒃᓯᒪᔪᓂᑦ ᑲᑎᙵᔪᓂᑦ ᐃᒡᓗᓕᐅᕐᓂᐊᖅᐱᓯ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐊᐅᓪᓚᒧᑦ ᑖᓐᓇ 

ᑭᐅᑎᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖅ ᐊᑐᕈᒫᕐᓂᐊᖅᑐᖅ ᑖᒃᑯᐊ 

ᐊᖏᖅᑕᐅᕌᓂᖔᕋᑕ ᓄᓇᓕᒡᓂ ᐃᒡᓗᓕᕆᔨᒃᑯᓐᓄᑦ 

ᐅᑎᖃᑦᑕᖅᑐᒍᑦ ᖃᓄᐃᑦᑐᓂᒃ ᐃᒡᓗᓕᐅᕈᒪᒻᒪᖔᑦ 

ᑐᑭᓯᕕᒋᓇᖢᒃᖢᒋᑦ ᐊᒡᒪᓗ ᐃᖕᓇᕐᓄᑦ ᑕᐃᒃᑯᐊ 

ᐃᓕᖅᑭᒃᓯᒪᔪᑦ ᓴᓇᔭᐅᔪᒪᓂᐊᖅᐸᑕ 

ᑲᐃᓪᓗᐊᕈᑎᓂᒡᓗ ᐃᓯᖅᑕᐅᔪᓐᓇᕐᓗᑎᒃ ᒪᑯᐊᓗ 

ᐹᖏᑦ ᐊᔾᔨᐅᖏᒡᓗᑎᒃ. ᐃᒡᓗᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᓇᔭᖅᑕᕗᑦ ᖃᓄᐃᑦᑐᒥᒃ 

ᐃᒡᓗᓕᐅᕐᓂᐊᕐᒪᖔᑦ ᐊᖕᒪᓗ ᐊᑐᕈᒫᕐᓂᐊᖅᑐᑦ 

ᐊᖏᖅᑕᐅᓚᐅᖅᑐᑦ ᐃᓗᐊᓃᑦᑕᕆᐊᖃᕆᒡᓗᑎᒃ.  

 

ᓄᓇᓖᓂᒃᑯᐊ ᓇᓗᓇᐃᖅᓯᖃᑦᑕᖅᑐᑦ ᐃᓐᓇᕐᓄᑦ 

ᐃᓕᖅᑭᑦᓯᒪᔪᓂᒃ ᐃᒡᓗᓕᐅᕈᒪᒻᒪᖔᑦ.  

ᐃᒡᓗᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ 

ᑕᐃᒃᑯᐊᓗ ᓇᓗᓇᐃᖅᓯᕙᒃᖢᑎᒃ ᑕᐃᒪᐃᑦᑐᒥᒃ 

ᓴᓇᔪᒪᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᖕᒪᓗ 

ᖁᔭᓐᓇᒦᒃ ᑕᒪᓐᓇ ᐅᖃᐅᓯᕆᒐᖕᓂ. ᖃᓄᖅ ᑕᐃᒪ, 

ᓲᕐᓗ ᑎᑭᕌᕐᔪᐊᖅ ᐃᒡᓗᓕᐅᕐᕕᐅᔾᔮᙱᒻᒪᑦ, ᖃᓄᖅ 

ᑕᐃᒪ? ᑕᐃᒪ ᐃᓐᓇᕐᓄᑦ ᑐᕌᖓᔪᒥᒃ 

ᐃᒡᓗᓕᐅᕈᒪᒃᐸᑕ, ᐃᓕᒃᓯᖕᓂᒃ ᑐᒃᓯᕌᖃᕈᓐᓇᖅᐸᑦ 

ᐅᕝᕙᓘᓐᓃᑦ ᐊᑐᕈᒫᕐᓂᐊᖅᑐᑎᒍᑦ 

ᓇᓗᓇᐃᖅᓯᕕᐅᓯᒪᓕᕈᑎᒃ ᑭᓯᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑕᐃᓐᓇ 

ᑎᑭᕌᕐᔪᐊᖅ ᐃᒡᓗᑖᕈᓐᓇᖅᓯᑉᐸᑦ ᑭᓯᐊᓂ ᐅᑯᑎᒎᓇ 

ᐸᐃᑉᐹᖅᑎᒍᑦ ᐅᖃᒡᓚᖃᑎᒋᓇᔭᖅᑕᕗᑦ 

ᐃᒡᓗᓕᕆᔨᒃᑯᖏᑦ. ᐊᒻᒪᓘᓐᓃᑦ ᐃᖕᓇᓄᑦ 

ᐃᓗᖅᑭᑦᓯᒪᔪᒥᒃ ᓴᓇᔪᒪᒻᒪᖔᑦ ᓲᕐᓗᖃᐃ 

ᐃᓄᓕᕆᔨᒃᑯᑎᒍᑦ. ᐃᒡᓗᓕᕆᔨᕐᔪᐊᒃᑯᓪᓕ 

ᐸᐃᑉᐹᑎᒍᑦ ᐃᒡᓗᑖᕐᓂᐊᖅᑐᓰ ᓚᓯᒪᔪᖅᑕᖃᓕᖅᐸᑦ 

ᑭᓯᐊᓂ ᑕᐃᒪᐃᑦᑐᓂᒃ ᐃᓱᒪᒃᓴᖅᓯᐅᕈᑎᖃᕋᔭᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ L−3 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᓕᒫᕐᓗᒋᑦ 

ᐊᑭᑐᔪᖅᑐᕈᑎᒃᓴᐃᑦ ᑮᓇᐅᔭᖅᑐᕈᑏᑦ 

$47,138,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ  

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᔭᕇᕋᑦᑎᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᖁᔭᓐᓇᒦᒃ. ᑕᐃᒪ ᒪᑐᓯᔾᔪᑎᒃᓴᓂᒃ 

ᐅᖃᐅᓯᒃᓴᖃᕐᒪᖔᑦ ᐊᐱᕆᔪᒪᓕᖅᑕᕋ, ᓇᐃᓈᕐᓗᒍ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᕐᔪᐊᒃᑯᑦ 

ᖁᔭᓕᔪᒪᔭᒃᑲ ᐃᖅᑲᓇᐃᔭᖅᑏᒡᓗ ᐊᒃᓱᕈᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ 

ᖁᔭᓐᓇᒦᖅᑕᐅᓚᐅᖅᓯᒪᙱᖦᖢᑎᒃ ᐊᒡᒪᓗ 

ᑐᑭᑎᑦᑎᐊᖅᑐᒍᑦ ᐅᕙᓃᑦᑐᑦ ᑕᖅᑲᒃᑯᐊᓗ 

ᑕᑯᓐᓇᖅᑐᑦ. ᖁᔭᓐᓇᒦᕈᒪᕙᒃᑲ 

ᐃᒡᓗᖃᖅᑐᓕᕆᔨᒃᑯᓪᓗ, ᐊᒃᓱᕈᖅᖢᑎᒃ 

ᐱᓕᕆᐊᖃᕋᓱᖃᑦᑕᕐᒪᑕ. 

 

ᑕᐃᒃᑯᐊ ᑭᐅᙱᑕᕗᑦ ᑭᐅᔪᓐᓇᖅᓯᑐᐅᕈᑦᑎᒃᑯᑦ 

ᖃᐅᔨᒃᑲᐃᓂᐊᖅᑐᒍᑦ ᐊᒻᒪᓗ ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᑐᕈᒫᕐᓂᐊᖅᑐᖁᑎᒃᓴᕗᑦ 

ᑕᑯᔪᓐᓇᓵᕋᕕᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ 

ᑭᒡᒐᖅᑐᖅᖢᒋᑦ ᖁᔭᓐᓇᒦᖅᐸᒋᑦ ᒥᔅᑕ ᐊᐅᓚ, ᒥᔅᑕ 

ᐋᓚᐱ ᑭᐅᔪᓐᓇᓵᕐᒪᑎᒃ, ᐄ ᐱᕐᔪᐸᕌᓘᖕᒪᑦ 

ᓄᓇᓕᓕᒫᑦᑎᐊᕐᓄᑦ, ᓄᓇᓕᓕᒫᑦᑎᐊᑦ 

ᐃᒡᓗᑭᒃᓴᕐᒪᑕ ᐊᖕᒪ ᐃᓚᖏᑦ ᐱᑕᖃᑦᑎᐊᖏᖦᖢᑎᒃ.  

 

ᐅᑯᐊ ᐊᓂᑎᑲᐃᓐᓇᒃᑭᑦ. ᑕᕝᕙᐅᑎᒡᓗᒍ 5−ᒥᓂᔅᒥᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ, 

ᐅᐸᓗᖓᐃᔭᑲᐃᓐᓇᕐᓂᐊᕋᑦᑕ. 

 

>>ᓄᖅᑲᑲᐃᓐᓇᖅᑐᑦ 18:32ᒥ ᑲᔪᓯᒃᑲᓂᖅᑐᑎᓪᓗ 

18:38ᒥ 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

− ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑐᙵᓱᓚᐅᕐᒥᒋᑦᑎ. ᑲᑎᒪᑐᐃᓐᓇᕐᓂᖅ 

ᐱᒋᐊᖁᓕᖅᐸᕋ. ᒫᓐᓇ ᐊᐱᕆᔪᒪᓪᓗᒍ ᒥᓂᔅᑕ 

ᑯᓱᒐᖅ ᒪᑐᐃᕈᑎᖏᓐᓂᑦ ᐅᖃᐅᓯᖃᕆᐊᖁᓕᖅᖢᒍ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᓂᐱᑭᒃᑐᒃᓴᔭᐅᙱᓐᓇᒪ, ᐃᒃᓯᕙᐅᑖᖅ. 

ᑖᓐᓇ ᐃᑭᑦᑎᐊᕋᑖᕋᒃᑯᑦ.  

 

ᐱᒋᐊᓚᐅᙱᓐᓂᕐᓂ, ᐃᒃᓯᕙᐅᑖᖅ. ᖃᐅᔨᒪᒐᕕᑦ 

ᑕᐃᒪ ᑕᓐᓇ ᐱᓕᕆᕝᕕ ᑐᖓᓕᖃᖅᓯᒪᙱᒻᒪᑦ  

ᐊᑯᓂᑲᓪᓚᒃ ᕿᓄᐃᓵᖃᑎᒋᓗᒋᑦ. ᒥᔅ ᑳᔅᑎᓐᔅ, 

ᑐᖓᓕᐅᓕᖅᑐᖅ ᓄᑖᖑᓪᓗᓂ ᓄᓇᓕᓐᓂ 

ᒐᕙᒪᒃᑯᓂᓪᓗ ᑕᕝᕙᓂ ᐳᓛᕐᕕᒻᒦᑦᑐᖅ, ᒥᔅ ᕼᐅᐃ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᓪᓗᒥ ᕿᒥᕐᕈᓇᓱᒃᑲᒪ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2019-2024 

ᐅᑭᐅᓄᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᓄᑦ ᐊᒻᒪᓗ 

ᐱᓗᐊᖅᑐᒥᒃ 2019-2020 ᐊᑭᑐᔪᖅᑐᕈᑎᒃᓴᐃᑦ 

ᑮᓇᐅᔭᖅᑐᕈᑎᒃᓴᖏᑦ. 

 

ᐃᒃᓯᕙᐅᑖᖅ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

2019-2020 ᐊᑭᑐᔪᖅᑐᖅᑐᒥᒃ ᑮᓇᐅᔭᖅᑐᖏᑦ 

ᑲᔪᓰᓐᓇᖅᑐᓂᒃ ᓄᑖᓂᒡᓗ ᑮᓇᐅᔭᖃᖃᑎᒋᓪᓗᒋᑦ 

ᒐᕙᒪᑐᖃᒃᑯᑦ ᐊᒻᒪᓗ ᐊᑐᓂᓗ ᑕᒃᑯᓂ 

ᐋᖅᑭᒍᑎᓂᐊᖅᑐᑦ ᓯᕕᑐᔪᒥᒃ ᐱᖁᑎᕐᔪᐊᓄᑦ 

ᓄᓇᕗᑦ.  

 

ᐅᕙᓂ ᕿᒥᕐᕈᔭᖅᑐᖅᓯᒪᒐᑦᑕ ᐱᓕᕆᕝᕕᒻᒪ 2019-

2020 ᐊᑭᑐᔪᖅᑐᕈᑎᒃᓴᓄᑦ 18-ᓄᑦ ᐱᓕᕆᐊᒃᓴᓄᑦ  

$39,925 ᒥᓕᐊᓄᑦ. ᑖᒃᑯᐊ ᐊᕐᕌᒍᓄᑦ 

ᐊᑭᑐᔪᖅᑐᑐᓄᑦ ᐸᕐᓇᐅᑏᑦ 20-ᓂᒃ ᑭᓯᐊᓂ ᒪᕐᕉᒃ 

ᑮᓇᐅᔭᖃᕆᐊᖃᔾᔮᖏᒻᒪᑕ ᑕᒫᓂ ᓯᕗᓂᒃᓴᑦᑎᓐᓂ 

ᐊᕐᕌᒍᓂᒃ ᐊᒡᒋᖅᑐᓂᒃ. 

 

ᑖᒃᑯᐊ ᐅᓄᕐᓂᖅᓴᐃᑦ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐊᑭᑐᔪᖅᑐᖅᑐᓄᑦ 5-ᖑᖕᒪᑕ, 9 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 6 

ᑮᓇᐅᔭᖃᖃᑎᒋᓪᓗᒋᑦ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᓐᓂᑦ. ᑖᒃᑯᐊ ᐃᒃᓯᕙᐅᑖᖅ, 9-ᖑᔪᑦ 

ᓄᓇᕗᑦ ᒐᕙᒪᒃᑯᓐᓂᒃ ᐱᓕᕆᐊᒃᓴᑦ 6 

ᑮᓇᐅᔭᖅᑐᕈᑎᐅᖕᒪᑦ. ᑲᔪᓯᔪᑦ ᐅᑯᐊ:  

 

 $4 ᒥᓕᐊᓐ ᓄᓇᓕᐸᐅᔭᖏᓐᓂᑦ ᐃᖃᓗᓐᓄᑦ 

ᐃᑲᔫᑎᖃᕐᓂᕐᒧᑦ ᐊᖏᖃᑎᒌ 

ᑮᓇᐅᔭᖃᖅᑎᑕᐃᑦ ᓄᓇᓕᐸᐅᔭᒃᑯᑦ ᓄᓇᕗᒻᒥ  

ᑐᖅᑲᖅᑕᕐᕕᖏᓐᓂᑦ;  

 

 ᓄᑖᓐᖑᕆᐊᖅᑐᐃᑦ ᓄᓇᕗᒻᒥ 

ᐅᖅᓱᖃᐅᑎᐊᓗᐃᑦ ᒪᓕᒐᕐᓂᑦ 

ᒪᓕᒃᓯᒪᑦᑎᐊᖁᓪᓗᒋᑦ;  

 

 $2.5 ᒥᓕᐊᓐ ᑖᓚ ᑖᒃᑯᐊ ᐱᑐᖃᙳᖅᐸᓗ 

ᖃᕋᓴᐅᔭᖅᑎᒍᑦ ᐱᖁᑎᖏᓐᓄᑦ 

ᓄᑖᙳᖅᑎᒋᐊᖅᑐᒋᓪᓗᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑐᓴᐅᒪᔾᔪᑎᓕᕆᓂᕐᒧᑦ 

ᐱᖁᑎᕐᔪᐊᖏᑦ;  

 

 ᖃᑦᑎᕈᑎᓄᑦ ᖃᒪᓂᖅᑐᐊᕐᒧᑦ, ᖁᓪᓗᖅᑐᒧᑦ 

ᑕᒪᑯᓂᖓ ᐃᓇᖏᔾᒧᑎᒃᓴᖏᓐᓄᑦ 

ᖃᑦᑎᕈᑎᓄᑦ;  

 

 $1.5 ᒥᓕᐊᓐ, ᑖᒃᑯᓄᖓ 

ᐸᕐᓇᒃᑕᐅᕙᓪᓕᐊᓂᕆᓂᐊᖅᑕᖏᑦ; ᐊᒻᒪᓗ  

 

 $6 ᒥᓕᐊᓐ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᕈᑎᒃᓴᓄᑦ. ᑖᒃᑯᐊ ᐱᓕᕆᕝᕕᒻᒥ 

ᑎᓕᔭᐅᓯᒪᔾᔪᑎᖏᓐᓄᑦ ᐃᓇᖏᐊᕐᔪᑦ ᓄᓇᕗᑦ 

ᒐᕙᒪᒃᑯᑦ ᓄᓇᓯᐅᑎᓄᑦ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᖅᑐᓄᑦ ᕼᐋᒻᓚᐅᔪᓄᑦ 

ᓄᑖᖑᕆᐊᕈᑏᑦ ᓄᓇᕗᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑏᑦ ᐃᒡᓗᖁᑎᖏᓐᓄᑦ 

ᐃᖅᑲᓇᐃᔭᐅᑎᖏᓐᓄᑦ ᐊᒻᒪᓗ  

ᐅᖅᓱᐊᓗᓕᕆᔨᒃᑯᖏᓐᓄᑦ. 

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᒥᑭᔫᑕᐅᓂᖅᓴᓄᑦ ᐃᑲᔫᑕᐅᕗᑦ ᐅᑯᓄᖓ:  

 

 ᐃᓇᖐᔾᔪᑏᑦ ᓄᓇᕗᑦ ᒐᕙᒪᒃᑯᑦ ᓄᓇᓯᐅᑎᓄᑦ;  

 

 ᑮᓇᐅᔭᖃᖅᑎᑦᑎᔪᑦ ᑐᓂᔭᐅᑲᐅᑎᒋᔪᑦ 

ᕼᐋᒻᓚᐅᔪᓄᑦ; 

 

 ᓄᑖᓐᖑᖅᑎᒋᐊᕈᑏᑦ ᐃᒡᓗᓄᑦ 

ᐱᓕᕆᔾᔪᑎᓄᓪᓗ;  

 

 ᑖᒃᑯᐊ ᒥᑭᔫᑕᐅᓂᖅᓴᐃᑦ $250,000 ᐊᑖᓂ; 

ᐊᒻᒪ  

 

 ᑖᒃᑯᓄᖓ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᕈᑎᒃᓴᖏᓐᓄᑦ ᐅᖅᓱᐊᓗᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐱᖓᓱᑦ ᐊᒥᐊᒃᑯᒋᔭᑦ 2019-

2020-ᒧᑦ ᓇᓗᓇᐃᖅᑕᐅᓯᒪᔪᑦ ᑲᔪᓰᓐᓇᖏᒻᒪᑕ 

ᐅᑯᓂᖓ ᐱᖃᓯᐅᔾᔨᔪᑦ:  

 

 ᐊᖏᒡᓕᒋᐊᕈᑎᒃᓴᖏᑦ ᐅᖅᓱᖅᑑᒥ 

ᐅᖅᓱᖃᐅᑎᐊᓗᖏᑦ;  

 

 ᐃᒃᐱᐊᕐᔪᖕᒥ ᖃᑦᑎᕆᔨᒃᑯᑦ ᐃᒡᓗᖁᑎᖓᓄᑦ; 

ᐊᒻᒪ  

 

 ᖃᑦᑎᕆᕕᖕᒧᑦ ᓄᑖᒧᑦ ᑰᒑᕐᔪᖕᒥᒃ 

 

ᐃᒃᓯᕙᐅᑖᖅ, ᑐᒃᓯᕋᖅᑐᒍᑦ 

ᑮᓇᐅᔭᖃᖅᑏᓐᓇᖁᓪᓗᒋᑦ ᐅᑯᓄᖓ 

ᒐᕙᒪᑐᖃᒃᑯᓐᓂ ᑮᓇᐅᔭᖃᑎᒌᓪᓗᑎᒎᖅ ᒪᑯᓄᖓ 

ᓄᓇᓕᕋᓛᖑᓂᖅᓴᓄᑦ ᐊᐅᓚᑦᑎᔾᔪᑎᔅᓴᓄᑦ ᐊᒻᒪᓗ 

ᐃᒥᑦᑎᐊᕙᓕᕆᓂᕐᒧᑦ ᑭᓈᓗᖃᖅᑎᐅᒻᒥᒃ ᐅᑯᓂᖓ 

ᐱᖃᓯᐅᔾᔨᓪᓗᑎᑦ:  

 

 ᐃᒥᖅᑕᕐᕕᖕᒧᑦ ᖃᐅᓱᐃᑦᑐᒥ;  

 

 ᐊᓐᓂᑭᑦᑐᕐᕕᖕᓄᑦ ᓄᓇᕗᓕᒫᒥ 

ᓄᑖᖑᖅᑎᒋᐊᕈᑎ;  

 

 ᐊᑦᑕᕐᕕᓐᓄᑦ, ᒪᑯᓄᖓ ᐊᑦᑕᕐᕕᖕᓄᑦ  

ᑲᖏᖅᖠᓂᕐᒥ, ᐅᖅᓱᕐᑑᖅ, ᑕᓗᕐᔪᐊᖅ, ᑭᒻᒥᕈᑦ 

ᐊᒻᒪᓗ ᐸᓐᓂᖅᑑᒥ;  

 

 ᓄᑖᖑᕆᐊᖅᑐᑎᑦ ᓱᓪᓗᓕᖏᓐᓄᑦ 

ᑲᖏᖅᖠᓂᕐᒥ; ᐊᒻᒪᓗ  

 

 ᑮᓇᐅᔭᖃᑎᖏ ᑖᒃᑯᐊ 

ᑮᓇᐅᔭᖃᖅᑎᖃᓯᐅᔾᔨᕆᐊᖃᖅᑕᕗᑦ 

ᐊᐅᓚᑦᑎᓂᕐᒧᑦ, ᑮᓇᐅᔭᖃᑎᖓ ᑖᒃᑯᐊ 

ᓄᓇᓕᕋᓛᓂ ᑮᓇᐅᔭᖃᖅᑎᓂ ᐊᒻᒪᓗ 

ᐃᒥᑦᑎᐊᕙᓕᕆᓂᕐᒧᑦ ᑮᓇᐅᔭᖃᖅᑎᒍᑎᑦ.  

 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ 

ᓇᓗᓇᐃᖅᓯᒪ ᐱᖓᓱᓂᒃ ᓄᑖᓂᒃ  2019−20, 

ᐃᒃᓯᕙᐅᑖᖅ, ᐊᑭᑐᔪᖅᑐᖅᑐᓄᑦ ᐸᕐᓇᐅᑎᑦ: 

 

 ᑖᒃᑯᐊ ᐃᓇᖐᔾᔪᑎᒋᓗᒋᑦ ᓴᓪᓕᕐᓂ ᑖᒃᑯᐊ 

ᐅᖅᓱᖃᐅᑎᐋᓗᖏᑦ ᐃᒻᒪᑲᓐᓂᕈᓐᓇᖁᓪᓗ; 

 

 ᕿᑭᖅᑖᓘᑉ ᓂᒋᐊᓂ ᐆᒻᒪᖅᑯᑎᓕᕆᓂᕐᒥ 

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐃᓚᐅᔪᓐᓇᖁᓪᓗᒋᑦ ᐃᓯᐊᖁᓪᓗᓗᐊᙱᑦᑐᓂᒃ 

ᑮᓇᐅᔭᖃᖅᑎᑦᑎᓂ; ᐊᒻᒪᓗ 

 

 ᑮᓇᐅᔭᖃᖅᑎᑦᑎᓂᖓ ᑖᒃᑯᓄᖓ ᐊᓕᒍᕐᓂᒃ 

ᐅᐊᔭᖃᖅᑎᑦᑎᓂ. ᑕᐃᒪᓕ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᖏ ᐱᖁᑎᕐᔪᐊᓄᑦ ᑖᔅᓱᒧᖓ 

ᑲᓱᓪᓗᑦᑎᐊᕆᑦᑐ ᐊᑯᑭᑦᑐᓄᑦ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᑖᓐᓇ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᒪᑐᐃᕈᑎᓂᒃ ᐅᖃᐅᓯᖃᖅᐸ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᐱ, ᖁᕕᐊᓱᑉᐳᖓ ᐅᓇᑕᐅᑎᓄᑦ 

ᐅᖃᐅᓯᖃᕈᓐᓇ ᐅᖃᖃᑎᒋᓪᓗᒋᑦ ᑲᑎᒪᔨᕋᓛᑦ 

ᓄᓇᓕᓐᓂ ᐊᒻᒪᓗ ᑮᓇᐅᔭᓕᐅᕋᓱᓐᓂᕐᒧᑦ 

ᑲᑎᒪᔨᕋᓛᖏᑦ 2019−20 ᑮᓇᐅᔭᖅᑐᕈᑎᔅᓴᓄᑦ  

ᐊᑭᑐᔪᖅᑐᖅᑐᓄᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ. ᑖᒃᑯᐊ ᐱᓕᕆᕝᕕᐅᑉ ᑐᒃᓯᕋᐅᑎᒋᔭᖏᑦ 

ᐊᑭᑐᔪᖅᑐᖅᑐᓄᑦ 2019−20-ᒥ ᐊᕐᕌᒍᓂ $39.925 

ᒥᓕᐊᖑᒻᒪᑕ. ᑖᓐᓇ ᑕᑯᔅᓴᐅᑎᑦᑎᔪᖅ 

ᐅᓄᕈᓐᓃᕆᐊᕈᑎᖏᓐᓂ 21%-ᖏᓐᓂᒃ ᑲᓯᑲ 

2018−19 ᐊᑭᑐᔪᖅᑐᖅᑐᓄᑦ 

ᑮᓇᐅᔭᓕᕆᓚᐅᖅᑕᖏᓐᓂᒃ $50.63 ᒥᓕᐊᓂᒃ.  

 

ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 2019−20 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᔅᓴᖏᑦ 

ᐱᖃᓯᐅᔾᔨᕗᑦ ᐅᓄᖅᑐᕐᒪᕆᓐᓂᒃ ᑮᓇᐅᔭᑦ ᓄᑖᒧᑦ 

ᐊᓕᒍᕐᓂᒃ ᐅᐊᔭᓕᖅᓱᐃᓂᕐᒧᑦ. ᑖᓐᓇ 

ᐱᔾᔪᑎᒋᓪᓗᓂᐅᒃ ᑖᔅᓱᒪ ᐱᐅᓯᒋᐊᖁᓪᓗᒍ 

ᒐᕙᒪᒃᑯᓐᓄᑦ ᐃᑭᐊᖅᑭᕕᒻᒧᑦ ᐊᒃᑐᐃᓂᖏᑦ 

ᑲᓱᖅᓯᒪᓂᖏᑕ ᑖᒃᑯᐊ 75 ᐳᓴᖓ ᑮᓇᐅᔭᖅᑐᙱ 

ᓂᕆᐅᒋᔭᐅᒐᓗᐊᖅᑐᓂ ᑲᓇᑕᐅᑉ ᒐᕙᒪᒃᑯᖏᓐᓂ 

ᑖᒃᑯᓄᖓ ᐅᖓᓯᑦᑐᓄᑦ ᐅᑭᐅᖅᑐᒧᓪᓗᑎ ᑕᕝᕙᓂ 

ᐱᖁᑎᕐᔪᐊᓂ ᑲᓇᑕᒥ ᐸᕐᓇᐅᑎᖏᑦ. 

ᑐᑭᓯᓇᖅᓯᑦᑎᐊᖅᓯᒪᔪᑦ ᒐᕙᒪᑐᖃᒃᑯᑦ 

ᐊᖏᖁᑎᖅᓯᒪᒐᓗᐊᕐᒪᑕ ᑖᒃᑯᓇᖓ 

ᑮᓇᐅᔭᖃᖅᑎᑦᑎᓂᐊᕐᒪᖔᑕ. ᒥᓂᔅᑕ 

ᓵᑦᑎᓐᓃᓚᐅᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ  

ᒪᓕᒐᓕᐅᖅᑏᑦ ᐃᓱᒫᓘᑎᖃᖅᑐᒻᒪᕆᐋᓗᒻᒪᑕ 

ᑕᒪᑐᒥᖓ ᐱᖃᓯᐅᑎᓪᓗᒍ ᖃᓄᖅ 

ᐃᑲᔫᑎᖃᕐᓂᐊᕋᓗᐊᕐᒪᖔᖅ ᓄᓇᖃᖅᑎᐅᔪᓂᒃ 

ᓄᓇᓕᓐᓂ ᐃᓱᖃᑦᑕᕐᕕᐅᑉ ᓯᓚᑖᓂ.  

 

ᐱᓕᕆᕝᕕᐅᑉ ᑐᒃᓯᕋᐅᑎᖏᑦ 2019−10 

ᐊᑭᑐᔪᖅᑐᓄᑦ ᑮᓇᐅᔭᖅᑐᔅᓴᖏᑦ ᐱᖃᓯᐅᔾᔨᒻᒪᑕ 

ᑮᓇᐅᔭᖃᖅᑎᑦᑎᓂ ᓄᓇᓕᐸᐅᔭᖏᓐᓂ 

ᑮᓇᐅᔭᖃᖅᑎᑦᑎᓂᒃᑯᑦ ᐊᖏᖃᑎᒌᒍᑎᒃᑯᑦ. ᑖᓐᓇ 

ᐊᖏᖃᑎᒌᒍᑎ ᑮᓇᐅᔭᖃᖅᑎᑦᑎᒻᒪᑦ 

ᐱᖁᑎᕐᔪᐊᓄᑦ. ᐱᓗᒋᐅᒃ ᐊᑭᑐᔪᖅᑐᖅᑐᓄᑦ 

ᑐᑭᓯᓇᕆᐊᕈᑎᖏᑦ ᐅᖃᖅᓯᒪᒻᒪᑕ ᒫᓐᓇ ᓄᓇᕗᑦ 

ᒐᕙᒪᒃᑯᖏᑦ ᑮᓇᐅᔭᖃᑎᒋᒧᑦ ᐊᖏᖃᑎᒌᒍᑎᖏᑦ 

ᐃᖃᓗᐃᑦ ᓄᓇᓕᐸᐅᔭᖏᓐᓄᑦ ᐃᓱᓕᓐᓂᐊᕐᒪᑦ ᒫᑦᓯ 

31, 2018-ᖑᓕᖅᐸᑦ. ᑐᑭᓯᓇᑦᑎᐊᖏᒻᒪᑦ ᑖᓐᓇ 

ᐊᖏᖃᑎᒌ ᓄᑳᕐᖑᖅᓯᒪᔭᒐᓗᐊᕐᒪᖔᖅ 

ᐋᔩᖃᑕᐅᔪᑎᒋᔭᐅᓚᐅᕐᒪᑦ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᒥᓂᔅᑕᒥᒃ ᓴᖅᑭᑦᑎᖁᓪᓗᒋᑦ ᓄᑖᒥᒃ 

ᐊᖏᖃᑎᒌᒍᑎᒥᒃ ᐱᔪᓐᓇᖅᓯᑐᐊᕈᑎ ᑖᒃᑯᐊ 

ᐊᑐᐃᓐᓇᕈᕈᓐᓇᕆᐊᕐᒪᑕ ᒪᓕᒐᓕᐅᖅᑎ ᐃᓗᐊᓄ  



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᕐᕕᒻᒥ ᑕᖅᑲᒃᑯᓄᖓᓗ.  

 

ᐱᓕᕆᕝᕕᐅᑉ ᑐᒃᓯᕋᐅᑎᖏᑦ 2019−2020 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᔅᓴᖏᑦ 

ᐱᖃᓯᐅᔾᔨᒻᒪᑕ ᑮᓇᐅᔭᓂᒃ ᖃᔅᓯᑲᓪᓚᓐᓄᑦ 

ᐸᕐᓇᒃᑕᐅᕙᓪᓕᐊᔾᔪᑎᔅᓴᖏᓐᓄᑦ. ᒥᓂᔅᑕ 

ᓵᑦᑎᓐᓃᓚᐅᖅᑎᓃᓗᓂ ᑲᑎᒪᔨᕋᓛᓂ 

ᒪᓕᒐᓕᐅᖅᑏᑦ ᐃᓱᒫᓘᑎᖃᖅᑐᒻᒪᕆᐅᓚᐅᕐᒪᑕ 

ᖃᓄᖅ ᐊᑐᐊᖃᑦᑕᕐᒪᖔᑕ ᒐᕙᒪᒃᑯᑦ 

ᐋᖅᑭᒍᑎᖃᖅᑐᐃᑦ ᓇᓕᐊᓐᓄᓪᓚᑦᑖᖅ 

ᐱᖃᓯᐅᔾᔨᓂᐊᕐᒪᖔᕐᒥᒃ ᑖᒃᑯᐊ ᐸᕐᓇᒃᑕᐅᓂᖏᓐᓄᑦ 

ᐱᕙᒌᔭᕈᑎᔅᓴᖏᑦ ᐱᖃᓯᐅᑎᓗᖏ 

ᐃᓱᒫᓗᑎᒋᔭᐅᔪᖅ ᖃᓄᑎᒋ ᑖᓐᓇ 

ᐊᑐᐊᖅᐸᓪᓕᐊᓂᖓ ᓯᕗᓪᓕᐅᔾᔭᐅᓯᒪᔪᓂᒃ  

ᕼᐋᒻᓚᒃᑯᓐᓂ ᓇᓗᓇᐃᖅᑕᐅᓯᒪᔪᓂᒃ ᑕᐃᒃᑯᓇᓂ 

ᑲᑎᙵᔪᓂ ᓄᓇᓖᑦ ᑲᔪᓰᓐᓇᕈᓐᓇᕐᓂᖏᓐᓄᑦ 

ᐸᕐᓇᐅᑎᖏᓐᓂ.  

 

ᑕᐃᒪ ᑲᑕᐃᓯᒪᒐᓗᐊᖅᑎᓪᓗᒋᑦ $2.8 ᒥᓕᐊᓂᒃ 

ᑮᓇᐅᔭᓂᒃ ᑖᒃᑯᐊ ᐸᕐᓇᐅᑐᑕᐅᔪᖏᓐᓄᑦ ᐱᕚᓪᓕ 

ᐱᕈᒌᔭᖅᑎᒃᓴᖓ ᐱᖅᑕᐅᓚᐅᖏ ᒪᓕᒐᓕᐅᕐᕕᒻᒥ 

ᐱᓕᕆᕖᑦ 2017−18 ᐊᒻᒪ 2018−19 

ᐊᑭᑐᔪᖅᑐᕈᑎᔅᓴᖏᑦ ᑮᓇᐅᔭᑦ. 

ᑐᓴᐅᒪᔾᔪᑎᑕᖃᒐᓛᑐᐃᓐᓇᕐᖓᑦ ᐱᓪᓗᒍ ᖃᓄᖅ  

ᓴᖅᑭᑦᑎᓚᑦᑖᖅᓯᒪᒐᓗᐊᕐᒪᖔᑕ ᑕᖅᑲᒃᑯᓄᖓ 

ᓴᖅᑭᑕᐅᓂᖏᓐᓄᑦ ᒪᓕᒐᓕᐅᕐᕕᓐᓂ.  

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᑕᒪᓐᓇ 

ᓴᖅᑭᑦᑎᕙᓪᓕᐊᖃᑦᑕᖁᓪᓗᒍ ᐊᕐᕌᒍᑕᒫᑦ 

ᓇᓗᓇᐃᔭᑦᑎᐊᖅᓯᒪᔪᓂᒃ ᖃᐅᔨᒪᑐᓂ 

ᖃᓄᐃᓕᖓᓕᕐᓂᖏᓐᓂ ᑲᔪᓰᓐᓇᖅᑐᓂᒃ ᐊᒻᒪᓗ 

ᑖᒃᑯᐊ ᐸᕐᓇᒃᑕᐅᓂᖏᑦ ᐱᕙᒌᔭᑎᒋᓯᒪᔭᖏᑕ 

ᖃᐅᔨᓴᖅᑕᐅᓂᖏᓐᓄᑦ.  

 

ᔫᓂ, 2018-ᖑᑎᓪᓗᒍ ᒪᓕᒐᓕᐅᕐᕕ 

ᐊᖏᖅᓯᓚᐅᕐᒪᑦ $24.258 ᒥᓕᐊᓂᒃ 

ᐊᑭᑐᔪᖅᑐᖅᑐᓄᑦ ᐊᕐᕌᒍᒧᑦ ᓄᖃᑐᒥ ᑭᕙᓪᓕᕐᒥ 

ᐆᒻᒪᖅᑯᑎᓕᕆᓂᕐᒧᑦ ᖃᒪᓂᑦᑐᐊᕐᒥ ᐱᓕᕆᐊᖏᑦ 

ᑖᓐᓇ ᐃᓚᒋᔭᐅᓪᓗᓂ ᓄᓇᕗᑦ ᒐᕙᒪᒃᑯᑦ 

ᐆᒻᒪᖅᑯᑎᓕᕆᓂᕐᒥᒃ ᑲᒪᓂᕐᒧᑦ ᐱᓕᕆᐊᖏᓐᓄᑦ.  

ᑖᓐᓇ 2018 ᕆᕝ ᐅᓂᒃᑳᖓ ᑕᒻᒪᖅᓯᓗᐊᑐᔾᔭᒥ 

ᖃᐅᔨᒪᔪ ᒪᓕᒐᕆᐊᒻᒧᑦ ᑖᔅᓱᒪ ᓯᓚᐅᑉ 

ᐊᓯᔾᔨᐸᓪᓕᐊᓄ ᓄᕙᒥ ᓇᓗᓇᐃᖅᓯᒪᑕ ᑖᓐᓇᒎᖅ 

ᐱᓕᕆᐊᖅ ᓇᒻᒥᓂᖃᖅᑐᓂ ᑖᒃᑯᓇᖓᑦ 

ᓄᑖᖑᖅᑎᑦᑎᒋᐊᖃᑦᑕᕐᒪᑕ ᐆᒻᒪᖅᑯᑎᓂ ᒐᕙᒪᒋᔭᐅ 

ᑖᒃᑯᐊᓗ ᓯᕗᓂᔅᓴᒥ ᑮᓇᐅᔭᓂᒃ 

ᐊᑐᙱᓂᖅᓴᐅᓂᐊᖅᑐᓂᒃ ᐊᑭᓖᔾᔪᑎᖃᕐᓗᑎᑦ. 

ᑖᒃᑯᐊ ᒪᕐᕉᓐᓂᒃ ᑐᕌᒐᖃᓚᐅᕐᒪᑕ 20 ᐳᓴᒥᒃ  

ᒥᑭᓪᓕᒋᐊᖅᑐᒍ ᐆᒻᒪᖅᑯᑎᓂᒃ ᐊᑐᕐᓂᕐᒥ ᐊᒻᒪᓗ 

ᐊᒃᑐᐊᓂᖓᓄᑦ ᐃᓯᐊᕿᓂᕐᓗᒻᒧᑦ 

ᒥᒃᖠᒋᐊᕈᑕᐅᓗᑎᑦ. ᐱᓕᕆᕝᕕᐅᑉ ᑐᔅᓯᕌᖏᑦ 

2019−2021-ᑎᖏᑦ ᐊᑭᑐᔪᖅᑐᕈᑎᔅᓴᖏᑦ 

ᑮᓇᐅᔭᓂᒃ ᐱᖃᓯᐅᔾᔨᒻᒪᑕ ᑮᓇᐅᔭᓂᒃ ᑖᒃᑯᐊ 

ᕿᑭᖅᑖᓘᑉ ᓂᒋᐊᓄᑦ ᐆᒻᒪᖅᑯᑎᓕᕆᓂᕐᒧᑦ 

ᐱᓕᕆᐊᒧᑦ ᑖᓐᓇ ᐃᓚᒋᔭᐅᔪᑦ ᓄᓇᕗᒻᒥ 

ᐆᒻᒪᖅᑯᑎᓕᕆᓂᕐᒥ ᑲᒪᓂᕐᒧᑦ ᐱᓕᕆᐊᒥ ᑖᒃᑯᐊᓗ 

ᑲᑎᒪᔩᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᑐᓴᖅᑎᑦᑎᕙᓪᓕᐊᖏᓐᓇᖁᓪᓗ ᒪᓕᒐᓕᐅᖅᑎᑦ 

ᑖᒃᑯᐊ ᐱᒋᐊᖅᑎᑕᐅᔪᑦ ᖃᓄᐃᓕᖓᓕᕐᓂᖏᓐᓂ.  

 

ᐱᓕᕆᕝᕕᒻᒥᐅᑦ ᑐᒃᓯᕋᐅᔪᑦ 2019−20 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑎᖏᑦ ᐱᖃᓯᐅᔾᔨᕗᑦ 

ᐱᓕᕆᐊᓄᑦ ᑮᓇᐅᔭᖃᖅᑎᑦᑎᓂᖅ ᑖᔅᓱᒥᖓ 2-ᒥ 

ᓈᓴᐅᑎᓕᒻᒥᒃ ᐊᑦᑕᕐᕕᓕᐅᓂᕐᒧᑦ. ᑖᒃᑯᐊ 

ᑳᓐᑐᕌᑖᕈᒪᔪᓄᑦ ᑐᒃᓯᕋᐅᓯᐅᓚᐅᕐᒪᑕ 

ᐊᑦᑕᕐᕕᓕᕆᓂᖅᓴᒧᑦ ᑕᖅᑭᐅᕋᑖᖅᑐᒥ ᐅᑯᓄᖓ 

ᑲᖏᖅᑐᒑᐱᒻᒧᑦ, ᐅᖅᓱᕐᑑᖅ, ᓴᓂᕋᔭᒃ, ᐃᒡᓗᓕᒃ, 

ᑲᖏᖅᖠᓂᖅ, ᖃᐅᓱᐃᑦᑐᖅ, ᓴᓂᑭᓗᐊᖅ, ᑕᓗᕐᔪᐊ, 

ᐊᒻᒪᓗ ᑎᑭᕌᕐᔪᐊᖅ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᒥᓂᔅᑕᒥᒃ ᑖᒃᑯᐊ ᓴᖅᑭᑦᑎᓂᖅ ᖃᐅᔨᓴᕐᓂᕐᒧᑦ  

ᑖᒃᑯᔪᓂ ᑕᖅᑲᒃᑯᓄᖓ ᐊᑐᐃᓐᓇᙳᖁᓪᓗᒋᑦ 

ᐱᔪᓐᓇᖅᓯᑐᐊᕈᑎᒃ.  

 

ᒫᑦᓯ 28, 2018-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

ᐊᒻᒪᓗ ᓇᓅᑉ ᒐᕙᒪᒃᑯᖏᑦ ᓴᖅᑭᑦᑎᓚᐅᕐᒪᑕ 

ᑐᓴᐅᑎᑎᒍᑦ ᑐᓴᖅᑎᑦᑎᓂᖅ ᐱᓪᓗᒍ 

ᐊᑎᓕᐅᖅᑐᕕᓂᐅᓂᕐᒧᑦ ᐊᖏᖃᑎᒌᓐᓂᕐᒧᑦ ᑲᓇᑕᒥ 

ᑮᓇᐅᔭᖃᖅᑎᑦᑎᓂᕐᒧᑦ ᐱᖁᑎᕐᔪᐊᓄᑦ 

ᐸᕐᓇᐅᑎᖏᓐᓂ. ᑖᓐᓇ ᑐᓴᖅᑎᑦᑎᓂᖅ 

ᓇᓗᓇᐃᖅᓯᓚᐅᕐᒥᒻᒪᑦ ᓄᓇᕗᒡᒎᖅ ᑐᓂᔭᐅᓂᐊᕐᒪᑕ 

ᑎᑭᓪᓗᒍ $566.761-ᒥᓕᐊᓐᓂᒃ ᐊᕐᕌᒍᓄᑦ ᖁᓕᓄᑦ 

ᐊᑯᓐᓂᖓᓂ 2018-2028. ᔪᓚᐃ 28, 2018-

ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᑦ 

ᒐᕙᒪᒃᑯᖏᓪᓗ ᐊᒻᒪᓗ ᐃᖃᓗᐃᑦ ᓄᓇᓕᐸᐅᔭᖓ 

ᑐᓴᖅᑎᑦᑎᓚᐅᕐᒪᑕ ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑕᐅᓂᕐᒥ $26.2 ᒥᓕᐊᓐ ᑕᕝᕙᓂ 

ᐊᑐᖅᖢᒍ ᑮᓇᐅᔭᖃᖅᑎᑦᑕᒧᑦ ᑲᓇᑕᒥ 

ᐱᖁᑎᕐᔪᐊᓄᑦ ᐊᑦᑕᕐᕕᓕᕆᓂᕐᒧᑦ 

ᐱᐅᓯᒋᐊᖁᓪᓗᒋᑦ ᓄᓇᓕᐸᐅᔭᒥ.  

 

ᑖᒃᑯᐊᓗ ᑲᑎᒪᔨᕋᓛᑦ ᐅᔾᔨᕈᓱᑦᑐᑦ ᑖᓐᓇ ᐃᓚᖓ A  

ᑕᕝᕙᖓᑦ ᑲᑎᑲᔪᒥ ᐊᖏᖃᑎᒌᒍᑎᓂ ᒐᕙᒪᑐᖃᒃᑯᑦ 

ᓄᓇᕗᓪᓗ ᒐᕙᒪᑐᖏ ᑮᓇᐅᔭᖃᖅᑎᑦᑎᓂᕐᒧᑦ 

ᐱᖁᑎᕐᔪᐊᓂ ᐸᕐᓇᐅᑎᖏᓐᓂ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓂ ᑮᓇᐅᔭᖃᖅᑎᑦᑎᔭᕆᐊᖃᕐᒪᑕ 

ᓄᕖᕝᕙ 30, 2018-ᓚᐅᙱᓐᓂᖓ 

ᓇᓗᓇᐃᔭᑦᑎᐊᖅᓯᒪᔪᑦ ᐱᖁᔭᑎᒍᓪᓗ 

ᐃᓕᓴᕆᔭᐅᓯᒪᔪᒥᒃ ᑖᒃᑯᐊ ᑐᓴᐅᒪᔾᔪ. ᑐᒡᓕᐊᓂ 

ᓇᓗᓇᐃᖅᓯᒪᔪᑦ ᓄᓇᕗᒃᑯᑦ ᓄᓇᕗᒻᒥᐅᑦ ᖃᓄᖅ 

ᐊᖏᖅᑕᐅᓂᐊᖅᑐᒥ ᑲᓇᑕᒥ ᑮᓇᐅᔭᖃᖅᑎᑕᐅᒻᒪᑦ 

ᑖᓐᓇ ᐊᖏᖃᑎᒌᒍᑦ ᐊᑐᕐᓗᒍ ᐱᖃᓯᐅᑎᓪᓗ 

ᐱᓕᕆᐊᑦ ᑖᒃᑯᐊ ᑐᓂᔭᐅᑐᐃᓐᓇᕆᐊᖃᓕᖅᑐᑦ 

ᑲᓇᑕᒧᑦ ᐅᕝᕙᓘᓐᓃᑦ ᓄᓇᕗᒻᒥ ᑐᓂᓯᔪᓐᓇᖅᐳ 

ᓯᕗᓐᓂᐊᖅᑎᖏᓐᓂᒃ ᓯᕗᓂᔅᓴᑎᓐᓂ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᒥᓂᔅᑕᒥᒃ ᓴᖅᑭᑦᑎᖁᓪᓗᒋᑦ 

ᐊᔾᔨᖓᓂᒃ ᒐᕙᒪᒃᑯᑦ ᐱᖁᑎᕐᔪᐊᓕᕆᓂᕐᒧᑦ 

ᐸᕐᓇᐅᑎᖏᓐᓂ ᐅᑭᐅᒃᑯᑦ 

ᑲᑎᒪᕐᔪᐊᕐᓂᕆᓂᐊᖅᑕᖏᓐᓂ ᒪᓕᒐᓕᐅᕐᕕᐅᑉ.  

 

ᒪᐃ 3, 2017-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑲᑐᔾᔨᓪᓗᑎᑦ 

ᑐᓴᖅᑎᑦᑎᓚᐅᕐᒪᑕ $230 ᒥᓕᐊᓐ ᐅᖓᑖᓃᑦᑐᓂᒃ 

ᑮᓇᐅᔭᖃᖅᑎᑦᑎᖃᑎᒋᓂᐊ 9-ᓄᑦ ᐱᓕᕆᐊᔅᓴᓄᑦ 

19 ᓄᓇᓖᑦ ᑕᒪᒃᑯᐊ ᐊᑦᑕᕐᕕᓕᕆᓃᑦ ᐊᒻᒪ  

ᐃᒥᑦᑎᐊᕙᓕᕆᓂᕐᒧᑦ ᑭᓈᓗᖃᖅᑎᑦᑎᓂᕐᒧᓪᓗ 

ᑕᒫᓂ ᓄᓇᕗᓕᒫᒥ. ᑖᒃᑯᐊ ᐱᓕᕆᐊᖑᔪᑦ ᑖᒃᑯᐊᓗ 

ᑮᓇᐅᔭᖃᖅᑎᖃᑎᒌᑦᑕᐅᔪᑦ ᑲᓇᑕᐅᑉ 

ᐃᒥᑦᑎᐊᕙᓕᕆᓂᕐᒧᑦ ᐊᑦᑕᕐᕕᓕᕆᓂᕐᒧᓪᓗ 

ᓄᓇᕗᒻᒥ ᑖᒃᑯᐊ ᐃᒥᑦᑎᐊᕙᖃᖅᑎᑦᑎᓂᕐᒥᒃ ᑕᒫᓂ 

ᓄᓇᕗᒻᒥ ᐱᑕᖃᕆᐊᓕᓐᓂᒃ. ᐱᓕᕆᕝᕕ 

ᓇᓗᓇᐃᖅᓯᓯᒪᕋᑖᓚᐅᕐᒪᑕ 

ᐱᓕᕇᖃᑎᖃᓚᐅᕐᒪᑕᒎᖅ Dalhousie 

ᓯᓚᑦᑐᓴᕐᕕᔾᔪᐊᖓᓂ ᕿᒥᕐᕈᓇᒻᒧᑦ 

ᑭᓈᓗᖃᖅᑎᑦᑎᓂᕐᒥ ᓄᓇᕗᒻᒥ ᐋᖅᑭᓱᒋᔾᔭᐅᑎᒋᔭᐃ 

ᑖᒃᑯᐊ ᑕᒪᐅᖓᑐᐃᓐᓇᖅ ᑯᕕᓯᖃᑦᑕᓂᕐᒥᒃ 

ᒪᓕᒃᑲᓗᐊᕐᒪᖔᑕ. ᐱᓕᕆᕝᕕᒃ 

ᓇᓗᓇᐃᖅᓯᕋᑖᓚᐅᕐᒪᑦ ᑖᓐᓇ ᑭᖑᓪᓕᖅᐹᖅ 

ᐅᓂᒃᑳᖅ ᑕᕝᕙᓂ ᔮᓐᓄᐊᕆ 2016-ᒦ 

ᐱᔭᕇᖅᓯᒪᓕᕐᓂᐊᖅᑐᕉᖅ. ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᑲᑎᒪᔨᕋᓛᑦ ᑖᔅᓱᒥᖓ ᓴᖅᑭᑦᑎᖁᓪᓗᒋᑦ ᐅᓂᒃᑳᓂᒃ 

ᒪᓕᒐᓕᐅᕐᕕᒻᒧᑦ.  

 

ᐱᓕᕆᕝᕕᐅᑉ ᐊᖏᖅᑕᐅᓯᒪᔪᑦ 2018−19  

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕕᓂ ᐊᒻᒪᓗ 

ᑐᒃᓯᕋᖅᑕᐅᔪᑦ 2019 22-ᓂᒃ ᐊᑭᑐᔪᖅᑐᓂᒃ 

ᑮᓇᐅᔭᕈᑎᔅᓴᒥ ᐱᔭᕇᓯᒻᒪᑕ ᐅᓄᖅᑐᒻᒪᕆᓐᓂᒃ 

ᒪᑐᒥᖓ ᐃᒥᑦᑎᐊᕙᓕᕆᓂᕐᒧᑦ ᑭᓈᓗᓕᕆᓂᕐᒧᓪᓗ.  

ᑖᓐᓇ 2018-2021 ᐱᔭᒃᓴᖏᓐᓄᑦ ᐸᕐᓇᐅᑎᖏᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᓇᓗᓇᐃᖅᓯᒻᒪᑕ ᑖᒃᑯᐊᒎᖅ ᓯᕗᓪᓕᐅᔾᔭᖏᑦᑕ 

ᐃᓚᒋᒻᒪᔾᔪᑦ 2018−19 ᐊᕐᕌᒍᐊᓂ ᐃᒪᓐᓇᐅᒻᒪ 

ᐱᒋᐊᖅᑎᑦᑎᓗᑎᑦ ᓴᖅᑭᑕᐅᓂᖓᓂ 

ᐃᒻᒥᑦᑎᐊᕙᓕᕆᓂᕐᒧᑦ ᐋᖅᑭᓱᖅᓯᒪᓂᖓᓂ.  

 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᓇᐅᑦᑎᖅᓱᕈᒪᓪᓗᑎᑦ 

ᐱᕙᓪᓕᐊᓂᖏᓐᓂ ᑕᒪᑐᒧᖓ. ᐱᓕᕆᕝᕕᐅᑉ 

ᑐᒃᓯᕌᖏᑦ 2019−20 ᑲᑎᒪᔨᑐ ᑮᓇᐅᔭᖁᑎᖏᓐᓂ 

ᐱᖃᓯᐅᔾᔨᒻᒪᑕ ᑮᓇᐅᔭᑦ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᖅᑐᓄᑦ ᐱᓕᕆᐊᓂᑦ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᒥᓂᔅᑕᒥᒃ ᐱᒋᐊᖅᑎᑦᑎᖁᓪᓗᒍ 

ᓴᖅᑭᑦᑎᖃᑦᑕᖁᓪᓗᒍ ᐊᕐᕌᒍᑕᒫᖅ 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᑐᓴᐅᒪᔾᔪᑎᓄᑦ ᐱᓪᓗᒍ 

ᐱᓕᕆᕝᕕᐅᑉ ᑮᓇᐅᔭᖅᑐᖁᑎᓪᓚᑦᑖᖏᓐᓂᒃ 

ᑕᒪᒃᑯᓄᖓ. ᑲᑎᒪᔨᕋᓛᑦ ᐅᔾᔨᕈᓱᒻᒪᑕ ᑖᒃᑯᐊ 

ᐱᓕᕆᕝᕕᐅᑉ ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᖅᑐᓄᑦ 

ᑮᓇᐅᔭᖃᖅᑎᑕᐅᓂᖓ ᐃᓱᓚᐅᕐᒪᑦ ᒫᑦᓯ 31, 

2018-ᖑᑎᓪᓗᒍ ᐊᒻᒪᓗ ᓂᕆᐅᑦᑎᐊᖅᐳᑦ ᐊᑐᐊᒐᖅ  

ᓄᑖᙳᖅᑕᐅᓗᓂ ᐅᖃᖃᑎᖃᕐᓗᑎᑦ ᓄᓇᕗᒻᒥ 

ᕼᐋᒻᓚᐅᔪᓂᒃ.  

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐃᓱᓕᑉᐳᑦ 

ᒪᑐᐃᖅᓯᔾᔪᑎᒃᑲ ᐅᖃᐅᓰᑦ ᑐᒃᓯᕋᖅᑕᐅᔪᓄᑦ 

2019−20 ᐊᑭᑐᔪᖅᑐᑦ ᑮᓇᐅᔭᕈᑎᔅᓴᐃᑦ ᑖᒃᑯᐊ 

ᓄᓇᓕᓐᓄᓪᓗ ᒐᕙᒪᒃᑯᓪᓗ ᐱᔨᑦᑎᖅᑏᑦ 

ᐱᓕᕆᕝᕕᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᖃᓄᐃᓕᖓᔪᒪᓕᖅᐸᑦ ᑲᑎᒪᔨᕋᓛᑦ? ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐱᖁᔨᕗᖔᕐᒥ ᐱᔭᕇᕐᓂᑎᓐᓄᑦ 

ᐅᓂᒃᑳᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥ  

ᐱᔭᕇᕐᓂᑎᓐᓂ ᐅᓂᒃᑳᕐᒥ, ᑖᓐᓇᓗ 

ᐊᐃᕙᔾᔪᑎᔅᓴᐅᓇᓂ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᒃ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᑕᐃᒪᓕ 

ᓇᖏᖅᓯᓂᐊᖅᐳᖓ ᐱᔭᕇᕐᓂᑎᓐᓂ ᐅᓂᒃᑳᕐᓗᖓ.  

 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᑲᔪᓯᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ, ᒥᔅᑕ 

ᐋᕐᑯᐊᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᑎᑦ ᑲᑎᒪᔾᔪᑎᖃᖅᑲᐅᒻᒪᑕ 

ᐱᖁᔭᒃᓴᖅ 9, ᐊᑭᑐᔪᕈᑎᔅᓴᓂᒃ ᐊᒻᒪᓗ 

ᐅᓂᒃᑳᕈᒪᓪᓗᑎᑦ ᐱᕚᓪᓕᖅᓯᒪᓂᕆᔭᖏᓐᓂ 

ᐊᒻᒪᓗᑦᑕᐅᖅ ᐅᖃᖅᑏ, ᓅᑦᑎᒋᐊᖅᐳᖓ, 

ᑲᑎᒪᑐᐃᓐᓇᖅᑐᑦ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕙ? ᖁᔭᓐᓇᒦᒃ, ᒥᔅ ᖃᒥᙳᐊᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ  

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᒃᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒻ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᕗᖓ ᒪᓕᒐᓕᐅᖅᑎᑐᐃᓐᓇᐃᑦ 

ᖃᐅᑉᐸᑦ 9-ᒧᐊᖅᐸᑦ ᑲᑎᒪᓂᐊᖅᑐᑦ ᓇᓄᖅ 

ᑲᑎᒪᕕᐊᓂ.  

 

ᑲᑎᒪᔾᔪᑎᔅᓴᐃᑦ, ᐊᒃᑑᕝᕙ 30:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 9 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 



ᓇᒡᒐᔾᔭᐅ, ᐅᑐᐱᕆ 29, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ ᑲᑎᒪᒋᐊᕐᓂᐊᕐᒥᔪᒍᑦ 

ᐊᐃᑉᐹᓂᒃ, ᐊᒃᑐᕝᕙ 30, ᐅᓐᓄᓴᒃᑯᑦ 1:30.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 18:58ᒥ 



 

 

 


